
رووداو – هەولێر
بەگوێرەی ئاماری بەڕێوەبەرایەتی گشتی پۆلیس لە هەرێمی كوردستان، ساڵی رابردوو 232 كەس بە چەكی جۆراوجۆر كوژراون، 
112 كەسیش بە چەك خۆیان كوشتووە. لە شەش مانگی یەكەمی ئەمساڵیشدا 113 كەس بە چەك كوژراون و 58 كەسیش بە 

چەك خۆیان كوشتووە. واتە لە ماوەی ساڵ و نیوێكدا 515 كەس بەهۆی چەكەوە كوژراون.
بەرپرسێكی پۆلیس دەڵێت 80%ی ئەو چەكانەی لە ناوچەی گەرمیان تاوانیان پێكراوە، مۆڵەتیان هەبووە، واتە زۆرینەی 
هەرەزۆری ئەو تاوانانە بە چەكی كارمەندانی سەر بە هێزی ئەمنی، یان چەكی پێشمەرگە، یاخود مۆڵەتدار لەلایەن 
حكومەتەوە كراون. گوتەبێژەكەی پۆلیسی گەرمیان گوتیشی كە مەرج نییە پێشمەرگە یان كارمەندی وەزارەتی ناوخۆ 

خۆیان تاوانەكەیان بەو چەكانە كردبێ، بەڵكو لەوانەیە كەسوكاریان تاوانیان پێ كردبن.
لە هەرێمی كوردستان چەند بازاڕێكی كڕین و فرۆشتنی چەك هەن كە نایاسایین، بەڵام چەكفرۆشانی بازاڕەكە 

دەڵێن لە ژێر چاودێری و كۆنترۆڵی ئاسایشدان.
لیوا بەختیار بابان، بەڕێوەبەری گشتیی پۆلیسی هەرێمی كوردستان بەوەكالەت سەبارەت بە بازاڕەكانی 
چەكفرۆشتن بە )رووداو(ی گوت: "ئەو بازاڕانەی بەناوی چەكفرۆشتن كراونەتەوە نافەرمی و نایاسایین.. 
لەڕێگەی لیژنەكانمان و لیژنە ئەمنییەكانی پارێزگاكانەوە كاردەكەین بۆ ئەوەی بە یاسا بازاڕەكانی 

چەك نەهێڵین".

لە ساڵ و نیوێكدا 

بە چەك كوژراون

كۆمیسیۆن 45 هەزار كەس بە گرێبەست دادەمەزرێنێراپۆرتە هەواڵ
رووداو  - هەولێر

جوتیار عادل ئەندامی كۆمیسیۆنی باڵای سەربەخۆی هەڵبژاردن و راپرسی لە هەرێمی كوردستان رایگەیاند بۆ هەڵبژاردنی پەرلەمانی كوردستان 
نزیكەی 45 هەزار كەس بە گرێبەست دادەمەزرێنن بۆ رۆژی هەڵبژاردن هەر یەكێكیان 100 هەزار دیناری دەدرێتێ. جووتیار عادل، هەروەها گوتی 

:"نوێكردنــەوەی تۆماری دەنگدەران بووەتە بابەتێكی هەســتیار، دوای ئەوەی لەوبــارەوە بۆچوونی لایەنەكانمان وەرگرت بۆ نوێكردنەوەی تۆمارەكە، 
پێشنیازمانكرد خۆیان كەسەكان هەڵبژێرن لە چوارچێوەی ئەو مەرج و پێوەرانەی كۆمیسیۆن دیاریكردوون. ئێستا ئەو كەسانە دامەزراون و لە چەند رۆژی 

داهاتوو دەستبەكاردەبن كە ژمارەیان 1500 كەسە".

شكار ئەحمەد
رووداو  - هەولێر

لە دوا رۆژەكانی مانگی رەمەزاندا، عەبدولڕەحمان 
و سەمیری كوڕی لە پرسەی خزمێكیان دەگەڕانەوە، 
دوو كاژێر پێش بانگی ئێوارە هاوڕێیەكی پەیوەندی 
لەســەر  پێیدەڵێــت  و  دەكات  ســەمیرەوە  بــە 
موەلیدەیەك كێشــەیەكمان لەگەڵ چەند كەســێك 
هەیە و داوای لێدەكات بچێت دوو قســەی خێریان 
بۆ بكات، بەڵام دواتر دەركەوت سەمیر كەوتووەتە 
باندەكــە  نەبــوو،  دەربــازی  و  باندێكــەوە  داوی 
سەمیریان كوشت، بەڵام دواتر لەلایەن ئاسایشەوە 

دەستگیر كران.
ئەمیــر كە بــرا گەورەی ســەمیرە، پێشــتر بە 
)رووداو(ی گوتبــوو: "ســەمیر زۆر هەوڵــی دابوو 
بەدەم داواكاریی هاوڕێكەیەوە نەچێت و پێیگوتبوو 
بــەڕۆژووم و ماندووم، بەڵام ئەو هاوڕێیەی وازی لێ 

نەهێنا و سەمیر بەناچاری رۆیشت". 
ئەمیر دەڵێت: "كاتێك ســەمیری برام دەچێتە 
كۆمپانیاكــە، لــەوێ دەمەقاڵــێ دروســت دەبێت، 
براكــەم تەنیا دەڵێت دەمەوێت بزانم كێشــەكەتان 
چییــە؟ بــەڵام ئەوان دەڵێن تۆ هیچ قســە نەكەی 
و دەبێت ئێســتاش 1500 دۆلارمان بدەیتێ ئەگینا 
دەتكوژیــن، لەبەرئــەوەی ئامادە نییــە پارەكەیان 

بداتێ، هەر لەوێ سەمیر دەكوژن".
بەگوتەی ئەمیر، ئەوانەی ســەمیریان كوشتووە 
باندێــك بوون "براكەمیــان بە فێڵ بــرد، ئەگەرنا 
كێشــەی موەلیــدە نەبووە، بەڵكو بۆ ترســاندن و 

وەرگرتنی پارە بووە و پێشتر پلانیان بۆ داناوە".
لەبارەی بكوژەكانی براكەشیەوە، ئەمیر زانیاری 
زیاتــر دەداتە )رووداو( و دەڵێــت: "دواتر زانیمان 
ئەوانە باندێكی مافیان لە هەولێر پەیدابوون، ئێمە 
بكوژەكان دەناســین، هەریەكە لــە )م( و )گ( و 

)ك( چەكیــان لەناو ئۆتۆمبێلەكانیان دەرهێناوە و 
تەقەیان لە براكەم كردووە و كوشــتوویانە، ئەمانە 
ئیشــیان رووتاندنــەوەی خەڵــك بــووە، تەنانەت 
دەمانچە و پارەیان لە خەڵك ســتاندووە، هەر لەو 
هەفتەیەدا كە براكەمیان كوشت، دوو هەزار دۆلاریان 

لە كەسێكی دیكەش وەرگرتووە". 
هەروەها دەشڵێت، ئەو كەسانە رابردوویان هەیە 
و پێشتریش دەستگیركراون، یەكێك لە بكوژەكان 
ماوەی كەمتــر لە 3 مانگە ئازادكــراوە، لەكاتێكدا 
بەپێــی زانیارییەكانی ئێمە ســزای لەســێدارەدانی 

هەبووە".
ســەمیر تەمەنی تەنیا پێنج مانگ بووە كاتێك 
دایكی مردووە، بۆیە عەبدولڕەحمانی باوكی سەمیر 
گــەورە دەكات، ئەو تەنیا داوا لە حكومەت دەكات 

كە بكوژانی كوڕەكەی بە سزای خۆیان بگەن.
شــەوی 2018/6/30 ســێ كــەس لــەو باندە 
دەســتگیركران. دكتۆر تارق نــووری، بەڕێوەبەری 
ئاسایشــی هەولێر دەســتگیركردنی ئەو باندەی بۆ 
)رووداو( پشتڕاســت كــردەوە و گوتــی: "شــەوی 
رابردوو ئاسایشــی هەولێر باندێكی ســێ كەسییان 
بە ناوەكانی )م.‌ئە، م.ع و گ.م( دەستگیر كرد كە 
باندێك بوون لە هەولێر چەندین تاوانی كوشــتن و 
رفاندن و دزی و رێگرییان كردووە، هێشــتا یەكێك 
لەو كەسانەی لە باندەكەدا بووە دەستگیر نەكراوە".

گوتیشــی:  هەولێــر  ئاسایشــی  بەڕێوەبــەری 
"تۆمەتبارەكان پێشتر سكاڵایان لەسەر تۆماركراوە 
و بەپێی ماددەی 406 لە یاســای سزادانی عێراقی 

سزا دەدرێن".

ئەمیــر  باندەكــە،  دەســتگیركردنی  دوای 
عەبدولڕەحمان كە سەمیری برای بە دەستی ئەوان 
كــوژرا، بە )رووداو(ی گوت: "ئێمە لە ســەرەتاوە 
ســكاڵامان لەســەر ئــەو بكوژانە تۆمار كــردووە و 

داوامــان كردووە بەپێی یاســا مامەڵەیــان لەگەڵ 
بكرێت، بۆیە ئامادەنین بەهیچ شێوەیەك سوڵحیان 
لەگــەڵ بكەین و دەبێت بەتوندترین شــێوە ســزا 

بدرێن".

ئاسایشی هەولێر باندێكی مەترسیدار 
دەستگیر دەكات

شكار ئەحمەد
رووداو - هەولێر

لــە دوو هەفتــەی داهاتوودا پەخشــی كەناڵێكی 
لۆكاڵی لە كوردســتان دەســتپێدەكات، بەرپرســی 
كەناڵەكــە دەڵێت بایەخ بە جوانی و لەنێویشــیاندا 
بایەخ بە سەما دەدەن، بەڵام ژمارەیەك مەلا هەر لە 

ئێستاوە دژی كردنەوەی كەناڵەكەن.
هیــوا فریــادڕەس، بەڕێوەبەری گشــتیی كەناڵی 
هانا تیڤی بە )رووداو(ی گوت: "هانا تیڤی كەناڵێكی 
ناوخۆیــی ســەربەخۆیە، بڕیارە لە نیــوەی یەكەمی 
مانگــی حەوتدا بكرێتــەوە، پەخشــی بەرنامەكانی 
24 كاژێــر دەبێــت، كار لەســەر لایەنــە جوانەكانی 

كولتوورەكانی دونیا دەكات".
هانا تیڤی پێشــتر مۆڵەتی بۆ وەرگیرابوو، بەڵام 
دوای ماوەیــەك داخــرا، لەوبارەیــەوە بەڕێوەبــەری 
كەناڵەكە دەڵێت: "ئێمە لە ســاڵی 2008 مۆڵەتمان 
لە وەزارەتی رۆشنبیری وەرگرتووە و هیچ كێشەیەكی 
یاساییمان نییە، ئەوكات كەناڵەكە ماوەیەك كرایەوە، 

بەڵام دوایی داخرا".
كەناڵەكە دوای بڵاوكردنەوەی رێكلامێك كە باسی 
لەوە كــردووە گرنگی بە ســەما دەدەن، بەرەوڕووی 

ناڕەزایەتــی مەلایــان بــووەوە، بــەڵام فریــادڕەس 
رەتیكردەوە كەناڵەكەیان تەنیا ســەما پەخش بكات 
و گوتی "تەنیا ســێ كاژێر ســەما پەخش دەكەین". 
گوتیشی "پێشتر ســەما بەشێك بووە لە كولتووری 
كوردی، بەڵام ئێســتا تەنیا كۆمەڵگــە كە بایەخ بە 
سەما نەدات و سڵی لێبكاتەوە كۆمەڵگەی كوردییە. 

مەبەســتمانە ئەوە بگۆڕین و لەڕێگەی ئەو كەناڵەوە 
سەما بكەین بە هونەرێكی دڵگیر لەناو خەڵك".

لەبــارەی ئــەو هەڕەشــانەی دوای بڵاوكردنەوەی 
ریكلامی كەناڵەكە لێیانكراوە، هیوا فریادڕەس دەڵێت 
"لەڕێگــەی فەیســبووكەوە گوتراوە كــە ئەم كەناڵە 
دەبێت بســووتێنرێت، رێگــەی پێنەدرێت بكرێتەوە 

و كۆمەڵێــك هەڕەشــە و پەیامــی جۆربەجــۆر لەو 
رێگەیەوە گەیەندراوە".

ئەو سەرسوڕمانی خۆی لەو هەڕەشانە نیشان دا 
و گوتی: "پێم سەیرە بۆچی دەیان كەناڵی ئیسلامی 
هەبێــت كە هانــی خەڵك بــۆ توندوتیــژی دەدەن، 
ئەمە ئاســایی بێــت، بەڵام نابێــت كەناڵێك هەبێت 
بــۆ پەرەپێدان بــە جوانییــەكان و دژایەتی بكرێت، 
هێشــتا لەنــاو كۆمەڵگەی ئێمــەدا بیری ســەلەفی 
توندڕەو هەیە، بۆیە ناكرێت بڵێین هەموو شتێك بۆ 
ئێمە وەكو ئاســمانێكی ساماڵە و دەبێت چاوەڕوانی 
پەرچەكرداریش بین، بەڵام ئەمەش مانای ئەوە نییە 
پێمانوابێــت لەبەرئەوەی پەرچەكردار دەبێت، وا كار 

بكەین كە ئەوان پێیانخۆشە". 
بڵاوبوونــەوەی ریكلامــی كەناڵەكــە لــە تــۆڕە 
كۆمەڵایەتییــەكان هــەر زوو كاردانــەوەی بــەدوای 
خۆیــدا هێنــا و لــە بەیاننامەیەكــدا جوڵانــەوەی 
بــاوەڕی و كولتــووری كە كۆمەڵێك مــەلا بەڕێوەی 
دەبــەن، بەیاننامەیەكیــان دەركــرد و داوایــان لــە 
ئەنجوومەنــی وەزیــران و وەزارەتــی رۆشــنبیری و 
لایەنە پەیوەندیــدارەكان كرد رێگە نەدەن كەناڵەكە 
بكرێتەوە، ئــەوان دەڵێن "دامەزرانــدن و كردنەوەی 
كەناڵێكــی ســەما و دانس بەناوی هانــا تیڤی هیچ 

جێگای دڵخۆشی نییە بۆ خەمخۆرانی ئەخلاقی كورد، 
بۆیە بەهەموو شێوەیەك بەرهەڵستی كردنەوەی ئەم 
كەناڵە دەكەین، تاوەكو خەڵكی كوردســتان تووشی 
هەڵوێســتی یاســایی و مەدەنی نەبنــەوە دژی ئەم 

كەناڵە".
مەلا زانا خەیام، سەرۆكی رێكخراوەكە بە )رووداو(
ی گــوت: "ئەگەر ئەو كەناڵە بكرێتەوە، جگە لەوەی 

ســكاڵای یاساییان لەســەر تۆمار دەكەین، هەروەها 
جەماوەریش دەهێنینە سەر شەقام، چونكە ئەمە بۆ 
تێكدانــی ئەخلاق و كولتــووری كۆمەڵگەی كوردییە 
و كردنــەوەی كەناڵێكی ســەماكردن دژی كولتوور و 

دابی كوردە".
سەبارەت بەو بەیاننامەیەی ژمارەیەك مامۆستای 
هیــوا  دەریانكــردووە،  كەناڵەكــە  لــەدژی  ئاینــی 
فریــادڕەس، گوتی: "ئێمــە ناتوانین لەبــەر ئەوەی 
كۆمەڵێــك خەڵــك نەیــاری كەناڵەكەن، شــێوازی 
كاری خۆمان بگۆڕین، تەنانەت ئێمە راپرســییەكمان 
كــردووە لە تۆڕی كۆمەڵایەتی فەیســبووك، نزیكەی 
70%ـــی خەڵك پشــتگیری لە كردنەوەی كەناڵەكە 
دەكەن، لەكاتێكدا ئەوان واتێگەیشتوون كە كەناڵەكە 
تایبەتە بە سەماش نەك ئەوەی كە بەشێكی سەمای 

تێدابێت".
محەممەد گەردی، بەرێوەبەری راگەیاندن و چاپ 
و بڵاوكردنــەوە لــە وەزارەتی رۆشــنبیری، لەبارەی 
كردنــەوەی كەناڵەكە بــە )رووداو(ی گوت: "كەناڵی 
هانــا لە ســاڵی 2008 دامــەزراوە و مۆڵەتی هەیە، 
ماوەیــەك كاری كــرد و دواتر پەخشــەكەی راگیرا. 
كەناڵەكــە حــەوت ملیــۆن و 500 هــەزار دیناریش 

قەرزداری وەزارەتە كە كرێی سێ ساڵی پەخشە".

نەوزاد مەحموود 
رووداو - سلێمانی 

و  بازرگانــی  ژووری  ســەرۆكی  جێگــری 
مایەپووچبوونــی  ســلێمانی،  پیشەســازیی 
ژمارەیەك بازرگانی ئاڵوگۆڕی دراوی راگەیاند و 
بەپێچەوانەی پێشبینییەكانیشەوە، رەتیدەكاتەوە 
بەهــۆی داڕمانی نرخی تومەنــەوە، جموجوڵی 
بازرگانی لە دەروازە ســنوورییە هاوبەشــەكانی 
هەرێمــی كوردســتان و ئێــران پەرەبســتێنێ، 
چونكــە بازرگانەكان مامەڵە بــە دراوی ئێرانی 
دەكەن كە رۆژ لە دوای رۆژ حاڵی خراپتر دەبێ.
نــەوزاد غەفــوور، جێگری ســەرۆكی ژووری 
بازرگانی و پیشەسازیی سلێمانی، لە دەروازەی 
ســنووری نێودەوڵەتیی باشــماخەوە قسەی بۆ 
)رووداو( كــرد و باســی ترســێكی دوو ســەرە 
دەكات كە داڕمانی بەهای تومەن دروستیكردووە 
"هەم ئێرانییەكان ناوێرن وەك جاران كەرەستە و 
كاڵا بفرۆشن. هەم كاسبكارانی كوردیش بەهۆی 
ئەوەی گەڕانەوەی پارەكانیان كاتی دەوێ و لەو 
ماوەیەشدا نرخی تومەن بەردەوام یاری دەكات، 
زەرەر دەكــەن، بۆیــە دڵەڕاوكــێ بە بــازاڕەوە 

دیارە".
لە ســاڵی 1991ـەوە، تومەن بەو شێوەیەی 
ئێســتا نەشــكاوە. ئــەوەش لێكەوتــەی ئــەو 
هەڕەشانەیە كە دۆناڵد ترەمپ، سەرۆكی ئەمریكا 
لە ئێرانی دەكات و بڕیاری دا سزاكانی سەر ئەو 
وڵاتە توندتر بكرێن و داوای لە وڵاتانی دۆســت 

و هاوڕێــی ئەمریكا كرد، كۆتایی بە پەیوەندییە 
بازرگانییەكانیان لەگەڵ ئێران بهێنن.

و  بازرگانــی  ژووری  ســەرۆكی  جێگــری 
پیشەسازی سلێمانی، دەڵێ راستە ئێستا نرخی 
تومــەن بەرامبەر دیناری عێراقی زۆر زۆر كەمە، 
بەڵام هێشــتا خواست لەســەر كاڵا و كەلوپەل 
زۆر نییــە، بۆیــە كاســبكارانی كــورد كاڵا زۆر 
هــاوردە ناكەن و نرخی شــمەك هەرزانتر نابێ 
"بەشــێك لە بازرگانانیش پێشتر بە نرخی زۆر 
كاڵایان كڕیوە، ئێستا دەبێ بە نرخێكی هەرزان 
بیفرۆشنەوە، یان ژمارەیەك لەوانەی ئاڵوگۆڕی 
دراو دەكــەن، پێشــتر بڕێكــی زۆر تومەنیــان 
كڕیــوە و هەڵیانگرتــووە و ئێســتا نازانن چۆن 

بیفرۆشنەوە".
 چەنــد جارێكــی دیكــەش بەهــای تومــەن 
شــكاوە، بەڵام بانكەكانی ئێران زوو فریای دراوی 
وڵاتەكەیــان دەكەوتــن و بڕێكــی زۆر دۆلاریــان 
دەخســتە بازاڕەكانــەوە بــۆ ئەوەی لــەوە زۆرتر 
هەژموون بەسەر تومەندا نەكات. كەچی لەوەتەی 
تومەن تووشی ئەو نسكۆ قورسەی ئەمجارە بووە، 
ئێرانییەكان دۆلار ناخەنە بازاڕەكانەوە و ئەوەش 
بــەلای چاودێرانی دۆخی ئابوورییەوە پرســیاری 
دروســتكردووە. نــەوزاد غەفــوور دەڵێــت: "لــە 
هەموو حاڵەتەكاندا ئێمــە وەك ژووری بازرگانی، 
تەنیا دەتوانین بە بازرگانانی ئاڵوگۆڕی دراو یان 
ئەوانەی هاوردە و هەناردە دەكەن، پێیان بڵێن بە 
وریاییــەوە مامەڵە بكــەن و دەبێ وریا بن خۆیان 

رووبەڕووی زیانی گەورە نەكەنەوە". 

داڕمانــی تومــەن، زۆرتر بۆ ئــەو بازرگانانەی 
ئاڵوگــۆڕی دراو بووەتە بەڵا و خۆرەی ســەرمایە 
كــە كڕیــن و فرۆشــتن بــە تومەنــەوە دەكەن، 
چونكە بەشــێكیان بەتەواوی مایەپــووچ بوون و 

مایەپووچبوونی هەندێكی دیكەش بەڕێوەیە.
محەممەد حاجــی قادر، یەكێكــە لەوانەی لە 

بازاڕی دراوی ســلێمانی ئاڵوگــۆڕی دراو دەكات، 
بەڵام بەهۆی ئەوەی لەو بازرگانانە نییە كە پارە 
بهێڵێتەوە، مایەپووچ نەبووە، ئەو گوتی: "تاوەكو 
ئێســتا شــەس كەس مایەپووچ بــوون لە بازاڕی 
دراوەكــەی ســلێمانی، هەندێكیان گەیشــتووەتە 
ئەوەی خانوو ماڵ و ئۆتۆمبیلەكانیشیان بفرۆشن 

و هێشــتا ناتوانن لە ژێر ئەو قەرزە زۆرە دەربچن 
كە لەسەریان كەڵەكە بووە".

بەپێی ئەو زانیارییانەی )رووداو( لە بازرگانانی 
ئاڵوگــۆڕی دراو لە ســلێمانی دەســتیكەوتووە، 
مایەپووچبوونی ژمارەیەك لەو بازرگانانە كێشەی 
كۆمەڵایەتیشی بەدوای خۆیدا هێناوە، بەوپێیەی 

ئەوانــە قــەرزاری خەڵك بــوون و رۆژانــە داوای 
پارەیــان لێدەكرێ، هەربۆیە ناچــار بوون ماڵ و 

موڵكیان بفرۆشن.
محەممەد حاجی قادر دەڵێ لە سلێمانی بەپێی 
ئەوەی هاوسنوورە لەگەڵ ئێران و هەموو دەروازە 
ســنوورییەكانی لەگەڵ ئێراندایــە، خەڵك زۆر بە 
كەمــی مامەڵە بــە دراوی وڵاتانی دیكەوە دەكەن 
"بۆیە شــكانی تومــەن بەو شــێوەیە كاریگەریی 
خراپی لەســەر ســلێمانی داناوە و ئەگەر شكانی 
تومەن بەو شــێوەیە بۆ ماوەیەكی درێژ بەردەوام 

بێ، كاریگەری خراپتری دەبێ".
رۆژانە 2000 ئۆتۆمبیلی بارهەڵگری جۆراوجۆر 
ئاڵوگۆڕی بازرگانی لە نێوان باشووری كوردستان 
و ئێراندا دەكەن و بەرپرسانی پێوەندیدار قەبارەی 
بازرگانی نێوان هەرێمی كوردستان و ئێران بە 8 
ملیار دۆلار لە ســاڵێكدا دەخەمڵێنن، هەرچەندە 
بەرپرســەكەی ژووری بازرگانی سلێمانی ناتوانێ 

ئەو ژمارەیە پشتراست بكاتەوە.
نــەوزاد غەفــوور، پێشــبینی دەكات ئەگــەر 
تومەن بەو شــێوەیە لە شــكانی بــەردەوام بێ و 
ماوەیەكــی درێژ بخایەنێ، ئەنجامەكانی لەســەر 
هەرزانبوونی كاڵا و شمەكی ئێرانی لە بازاڕەكانی 
كوردســتان دەربكەون، چونكە ئیــدی هەردوولا 
دەبێ لەگەڵ ئەو واقیعە مامەڵە بكەن. گوتیشی: 
"هێشــتا هیــچ كۆمپانیایەكــی ئێرانی ســلێمانی 
جێنەهێشــتووە بەهــۆی ئەو رەوشــەی شــكانی 
تومەن دروســتیكردووە، بەڵام كاریگەری لەسەر 

كەمبوونەوەی پرۆژەكانیان دەبێ".

كاری باندەكە 
كوشتن، رفاندن، 
دزی و رێگری بووە

بەڕێوەبەری ئاسایشی هەولێر

رۆژانە 3 كاژێر 
سەما پەخش 
دەكەین

بەڕێوەبەری كەناڵەكە

مەلا دژی كردنەوەی كەناڵێكی تەلەڤزیۆنین

تومەن شەش بازرگانی سلێمانی مایەپووچ دەكات

باندەكە هاووڵاتییەكیان بۆ 1500 دۆلار كوشتووە

كەناڵی هانا حەوت ملیۆن و 500 هەزار دیناریش قەرزداری وەزارەتی رۆشنبیرییە

شكانی تومەن بەو شێوە خێرایە كاریگەری خراپی لەسەر بازاڕەكانی سلێمانی داناوە

توركیا داوای لێكۆڵینەوە لە هەڵبژاردنی كەركووك دەكات راپۆرت
رووداو  - هەولێر

وەزارەتی دەرەوەی توركیا راگەیێندراوێكی لەبارەی تەقینەوەكانی كەركووك بڵاوكردەوە و داوایكرد رێوشوێنی پێویست بۆ دەستەبەركردنی ئاسایشی 
پارێزگاكە بگیرێتەبەر. تەقینەوەكانی كەركووك ئەو كۆگایانەی كردە ئامانج كە سندووقی هەڵبژاردنەكانی تێدا هەڵگیراوە. وەزارەتی دەرەوەی توركیاش دەڵێت 

:"چاوەڕوانی ئەوەین بەرپرسانی عێراق بە زووترین كات و بەشێوەیەكی شەفاف لێكۆڵینەوە لەسەر دەنگۆی ساختەكاری لە هەڵبژاردندا لە دەنگەكانی كەركووك 
بكەن". بەرەبەیانی رۆژی 2018/7/1 ســێ تەقینەوە لە كەركووك روویاندا، تەقینەوەكان ئەو كۆگایانەیان كردە ئامانج كە ســندووقی دەنگدانی هەڵبژاردنی 

پەرلەمانی عێراقی تێدا هەڵگیراوە.

نەوزاد مەحموود
رووداو - سلێمانی 

 حیزبەكانی هەرێمی كوردستان بە ساردوسڕی و 
كۆمسیۆنی باڵای سەربەخۆی هەڵبژاردن و راپرسیش 
بەشــێوەیەكی گەرموگــوڕ ئامــادەكاری دەكەن بۆ 
تەواوكردنی رێوشوێنەكانی هەڵبژاردنی 30 ئەیلولی 

داهاتوو. 
هەرچەنــدە ململانێــی هەڵبژاردنــی پەرلەمانی 
كوردســتان بۆ حیزبەكانی هەرێمی كوردستان دوو 
هێنــدەی هەڵبژاردنەكــەی 12ی ئایاری ئەمســاڵی 
پەرلەمانــی عێــراق گرنــگ و چارەنووسســازترە، 
بەڵام هێشــتا زۆربەی لایەنەكان چاویان لەوەیە ئەو 
هەموو تانەیە یەكلاببنەوە كــە ناردوویانە بۆ بەغدا 
و ئەنجامەكانــی هەڵبژاردنــی پەرلەمانــی عێراقیان 
پێ رەتكردووەتــەوە، بەرلەوەی بچنە نێو كێبڕكێی 

هەڵبژاردنێكی دیكەوە.
هاوژیــن عومەر، بەرپرســی دەزگای هەڵبژاردنی 
كۆمەڵــی ئیســامی رەتیدەكاتــەوە ئــەوان بەدەم 
ئامادەكارییەكانــی هەڵبژاردنــەوە نەچن و بایەخی 
پێنەدەن و دەڵــێ "دەزانین هەندێك لایەن حەزیان 
بەوە نییە هەڵبژاردن بكرێ، بەڵام هەرگیز ئەوە ئێمە 

نین نەمانەوێ هەڵبژاردن لە 30ی ئەیلول بكرێ". 
هاوژین عومەر دەڵێت ئەوان خۆیان ئامادە كردبوو 

كە هەڵبژاردن لە سەرەتای مانگی تشرینی دووەمی 
ساڵی رابردوو بكرێ، بۆیە پێشوەختە بۆ هەڵبژاردنی 
30ی ئەیلول ئامادەن و هیچ كێشــەیان نییە، بەڵام 
دەڵێت "هەندێك لایــەن خەریكی ئەوەن هەڵبژاردن 

دوابخرێ".
هەڵبژاردنــی پەرلەمانی كوردســتان لــە وادەی 
دیاریكــراوی خــۆی زۆر دواكــەوت. پێشــتر پارتی 
پێداگیری دەكرد لەســەر ئــەوەی پێش هەڵبژاردنی 
پەرلەمانی عێراق، هەڵبژاردنی پەرلەمانی كوردستان 
بكــرێ، بــەڵام ئــەوە ســەرینەگرت و هەڵبژاردنــی 
پەرلەمانی عێراق كرا. هەڵبژاردنێك كە لێكەوتەكانی، 
عێراقیــان بە ئاڵۆزیی زیاتر گەیاند و وڵاتەكە كەوتە 
بۆشــایی یاســاییەوە، هەر بۆیە بەرپرسی دەزگای 
هەڵبژاردنی كۆمەڵی ئیسلامی، ئەو ساردوسڕییەی بۆ 
هەڵبژاردنی پەرلەمانی كوردستان هەیە دەبەستێتەوە 
بــە هەڵبژاردنــی پەرلەمانــی عێراقــەوە و دەڵێت: 
"تاوەكو ئێستاش هێزەكانی كوردستان، زیاتر روویان 
لە بەغدایە تاوەكو بزانن دەنگەكانیان چی بەسەردێ، 

بۆیە هەڵبژاردنی كوردستان سارد دەردەكەوێ".
بەشێك لە حیزبەكان دەستیان بە ئامادەكردنی 
ناوی پاڵێوراوەكانیان كردووە، بەڵام بەشێكی دیكەیان 
هێشتا چاوەڕێن كۆمسیۆن بە فەرمی داوایان لێبكات. 
د. رێبوار كەریم، گوتەبێژی هاوپەیمانی دیموكراسی 
و دادپــەروەری دەڵــێ ئــەوان بەپێی رێوشــوێن و 
رێنماییەكانی كۆمســیۆن بەردەوامن لە ئامادەكاری 

"لەگەڵ ئەوەین ماوەكە درێژكردنەوەی تێنەكەوێت و 
هەڵبژاردن لە 30ی ئەیلول بكرێ، بەڵام بەشێك لە 

حیزبەكانی دیكە پێیان باشە وادەكەی دوابخرێ".
حیزبــەكان یەكــدی تۆمەتبــار دەكــەن بەوەی 
نایانەوێ هەڵبژاردنی پەرلەمانی كوردستان لە 30ی 
ئەیلول بكرێ. بەرپرســێكی دیكەی هاوپەیمانی بە 
)رووداو(ی گوت "یەكێتی لەگەڵ ئەوەیە هەڵبژاردن 
ئەمســاڵ نەكرێ، بۆ ئەو مەبەستەش لەگەڵ پارتی 
قســەی كــردووە، بــەڵام وەك ئێمە بزانین هێشــتا 
پارتــی رازی نەبووە". هــەر بەپێی زانیارییەكان كە 
لە سەرچاوەی ئاگادارەوە دەست )رووداو( كەوتوون، 
بزووتنەوەی گۆڕانیش لەگەڵ دواخستنی هەڵبژاردنی 
پەرلەمانی كوردستانە لەبەر چەند هۆكارێك "دەیەوێ 
بابەتی كێشــەكانی بەغدا یەكلایی ببنــەوە و دوای 
ئەنجامی تانەكان و ژماردنەوەی دەنگەكان، قەبارەی 
راســتەقینەی حیزبــەكان دەربكــەوێ و لەلایەكــی 
دیكەش دەیەوێ گەرەنتییەكی باشتر هەبێ بۆ ئەوەی 

هەڵبژاردنی پەرلەمانی كوردستان خاوێنتر بكرێ".
بەرپرسی ژووری هەڵبژاردنی بزووتنەوەی گۆڕان 
رەتیدەكاتــەوە ئــەوان بــە هیچ شــێوەیەك لەگەڵ 
دواخستن یان ئەنجامنەدانی هەڵبژاردن بن لەوادەی 
خۆیدا. زمناكــۆ جەلال دەڵێ: "ئێمــە ئامادەكاریی 
تەواویشــمان كردووە و بەردەوام لەگەڵ ئەوە بووین 

هەڵبژاردن لەكاتی خۆیدا بكرێ".
هەرچەنــدە زۆربــەی حیزبــەكان یەكێتــی بەوە 

تۆمەتبــار دەكەن كە مەیلــی بۆ هەڵبژاردن نییە لە 
كۆتایی مانگی ئەیلول، بەڵام ئەندامێكی سەركردایەتی 
ئەو حیزبە دەڵێت وێڕای تێبینییەكانیان، بەفەرمی 
داوای دواخســتنی هەڵبژاردنیــان لەهیــچ لایــەك 

نەكردووە.
ئاســۆس عەلــی، نایشــارێتەوە لــە دواهەمیــن 
كۆبوونەوەی ســەركردایەتی حیزبەكەیدا، تێبینی و 
بۆچوونی جیاواز هەبووە لەسەر خودی هەڵبژاردنەكە 
كــە ئاخــۆ هەڵبژاردنــی پارێزگاكانی لەگــەڵ بێت 
و دوابخــرێ، یــان بە تەنیا بكــرێ و لەكاتی خۆیدا 
بێ "بــەڵام بەفەرمی داوامان نەكــردووە دوابخرێ و 
لایەنەكان لەگەڵ هەرچی بن، ئێمە رەتیناكەینەوە".

رۆژی 8ی ئایاری ئەمســاڵ، واتە چوار رۆژ پێش 
بەڕێوەچوونی هەڵبژاردنی پەرلەمانی عێراق، نێچیرڤان 
بارزانی، ســەرۆكی حكومەتی هەرێمی كوردســتان، 
بەڕێوەچوونــی  رۆژی  وەك  ئەیلولــی  30ی  رۆژی 
هەڵبژاردنی پەرلەمانی كوردستان دیاری كرد و داوای 
كرد كۆمسیۆن دەست بە ئامادەكارییەكانی بكات و 

دواتریش بودجەی پێویست بۆ كۆمسیۆن دابینكرا.
خەســرۆ گۆران، بەرپرسی مەكتەبی هەڵبژاردنی 
پارتــی، دەڵێ ئەوان وەك پارتی كێشــەیان لەگەڵ 
هەڵبــژاردن نییــە و رۆژانــە بــە ئامادەكارییەكانی 
خۆیانەوە سەرقاڵن :"لە رۆژی سێشەممەی داهاتووەوە 
دەست بە ئامادەكردنی ناوی پاڵێوراوەكانمان دەكەین 
، كۆمسیۆن هەر رێنماییەكی هەبووبێ جێبەجێمان 

كردووە".
بەرپرســێكی كۆمەڵی ئیســامی كە نەیویســت 
نــاوی بڵاوبكرێتەوە، ســاردبوونەوەی حیزبەكان لە 
هەڵبژاردن دەگێڕێتەوە بۆ یەكێتی و پارتی و دەڵێ 
ئێستا یەكێتی لەگەڵ ئەوەیە هەڵبژاردنی پەرلەمانی 
كوردســتان بكەوێتــە ســاڵی داهاتــوو. هەروەهــا 
دەڵێت "راســتە یەكێتی لــە هەڵبژاردنی پەرلەمانی 
عێراق خۆی بە براوە دەزانێ، بەڵام دەشــزانێ ئەوە 
دەنگی راســتەقینەی خۆی نییە، بۆیــە نایەوێ لە 
مانگــی ئەیلول هەڵبژاردن بكرێــت. بەڵام لە هەموو 
حاڵەتەكاندا، دیمەنەكان وا دەردەكەون كە هەڵبژاردن 

دوابكەوێ".
ســەربەخۆی‌  بــاڵای‌  كۆمســیۆنی‌  گوتەبێــژی‌ 
هەڵبــژاردن و راپرســی‌ لــە هەرێمــی كوردســتان، 
گومانی لایەنەكان دەڕەوێنێتەوە لەبارەی ئەنجامدانی 
هەڵبژاردن لەوادەی خۆیدا و دەڵێ: "ئێمە بەردەوامین 
لــە ئامادەكاری و وا كاردەكەین كە ســەد لەســەت 
هەڵبژاردن لە 30 ئەیلول دەكرێ، چونكە حكومەت 
داوای لێكردووین و بودجەشــی بۆ تەرخانكردووین. 
لە ئەمڕۆ دووشەممەوە بنكە لاوەكییەكان بۆ تۆماری 

ناوی دەنگدەران دەكەینەوە".
ئەگــەر  "بــەڵام  گوتیشــی  زرار،  شــیروان 
سەدلەســەدیش ئامادەبیــن و فۆرمــی دەنگدانیش 
چــاپ بكەیــن و حكومــەت داوا بــكات دوابخــرێ، 
ئێمە دوایدەخەین". ســەبارەت بە تۆماركردنی ناوی 
پاڵێوراوانــی قەوارەكانیش، گوتەبێژی كۆمیســیۆن 
گوتی "لەم هەفتەیەدا یەكلایی دەكەینەوە كەی داوای 

ناوی پاڵێوراوان لە حیزبەكان دەكەین".

رێككەوتنی سیاسی دەبێتە جێگرەوەی 
‌ژماردنەوەی دەنگەكان بەدەست 

بەرپرسێكی یەكێتی

تێبینیمان هەیە، 
بەڵام داوای 
دواخستنی 
هەڵبژاردنمان 
نەكردووە

پارتی

لە سێشەممەوە 
دەست دەكەین بە 
تۆماركردنی ناوی 
پاڵێوراوان

بەرپرسێكی هاوپەیمانی

یەكێتی لەگەڵ 
ئەوەدا نییە ئەمساڵ 
هەڵبژاردن بكرێ

كورسیی 
پەرلەمانی عێراق 
بە دوو ملیۆن دۆلار 
مامەڵەی پێوەكراوە
پەرلەمانتارێك

هەوڵێك هەیە 
بۆ رازیكردنی 
ناڕازییەكان 
دەستكاری ئەنجامی 
هەڵبژاردن بكرێ

زانا رووستایی

نەوزاد مەحموود
رووداو - سلێمانی 

زانــا رووســتایی، ئەندامــی فراكســیۆنی كۆمەڵی 
ئیسلامی، كاتێك قســەی بۆ )رووداو( دەكرد، دوایین 
رۆژی خــۆی لــە نێو بینای پەرلەمان بــە تەواوكردنی 
مامەڵــەی ئەســتۆپاكییەوە بەڕێ دەكــرد و دەیگوت 
"چیــدی مــن ئەندامی پەرلەمــان نیم، لێرە بــەدواوە 
چاودێریكــردن لــە عێــراق نەما، ئیدی كۆمســیۆن و 
حكومەت هەرچی بكــەن و هەر بڕیارێك بدەن، كەس 
نییە بڵێ نا"، رووســتایی بە دووریشی نازانێ بەهۆی 
تەواوبوونی تەمەنی ئەم خولەی پەرلەمانەوە، رووداوی 

ناخۆشتر بەڕێوەبن بۆ عێراق.
بەشــێك لە پەرلەمانتــاران هەوڵی زۆریــان دا بۆ 
ئەوەی تەمەنی پەرلەمانی عێراق درێژ بكەنەوە، بەڵام 
رێژەی یاسایی ئامادەبوونی پەرلەمانتارانیان لە هۆڵی 
كۆبوونــەوە پێ تەواو نەكرا و هەوڵەكەیان شكســتی 

هێنا.
رووستایی پێیوایە رێگری لە درێژكردنەوەی تەمەنی 
پەرلەمــان لە پێناوی ئەوەدا بووە كاتێك كۆمســیۆن 
دەســت بــە رێكارەكانی دەكات بــۆ هەژماركردنەوەی 
دەنگــەكان، یــان لایەنــە سیاســییەكان رێگاچارەی 
دیكە دەدۆزنەوە بۆ دۆخی ئێســتای عێراق، دەیانزانی 
پەرلەمان چاودێرییان دەكات و بە رێگای نایاسایی رازی 

نابێت، بۆیە ئێستا ئەو بەربەستەش نەما.
ئەو پەرلەمانتارەی پێشووی عێراق دەڵێت: "ئەگەر 
پەرلەمانی نوێ لەسەر بنەمای ئەم ئەنجامانەی ئێستا 
دروســتبكرێ كە راگەیێندراون، شەرعیەتی نابێ و بێ 
متمانە دەبێت و دوور نییە پشــێویش لە چوار ساڵی 

داهاتوو بەردەوام بێ".
تاوەكو دواساتەكانیش، هەموو هەوڵەكان شكستیان 
هێنا بــۆ درێژكردنــەوەی تەمەنی پەرلەمان. ئێســتا 
هەموو لایەنەكان چاویان لەســەر رۆژی سێی تەمووزە 
بۆ ئەوەی دەســت بە ژماردنەوەی دەستیی دەنگەكان 
بكــرێ. بەڵام هاوكات لەگەڵ ئــەو رێكارانە كۆبوونەوە 
و گفتوگۆی ناڕاســتەوخۆ و ژێربەژێریش بەردەوامن بۆ 
ئەوەی رێگای سێیەم بدۆزرێتەوە، بەرلەوەی عێراق لە 
نێو زۆنگاوی كێشە سیاسییەكاندا بچەقێ. ئەندامانی 
پەرلەمانی عێراق دەڵێن ئاگاداری ئەو هەوڵانەن، بەڵام 

هیوای زۆریشی لەسەر هەڵناچنن.
زانا رووستایی، پێیوایە هەژماركردنەوەی دەنگەكان 
بەشــێوەیەك بەڕێوەناچێ بــڕوا بەلایەنــەكان بهێنێ 
ئەنجامەكانی پەســەند بكەن ، بۆیە باســی هەوڵێكی 

دیكە دەكات "ئیرادەیەكی سیاسی گەورەتر لە پەرلەمان 
و حكومەت و سەرۆكایەتی كۆمار لە ئارادایە و دەیەوێ 
بــە هەندێك دەســتكاریی ئەنجامــەكان هەموو لایەك 
رازی بكات و دەست بە گفتوگۆی پێكهێنانی حكومەت 

بكەن".
 رووســتایی باســی وردەكاریی زیاتری ئەو هەوڵە 
دەكات و دەڵێ: "لە پارێزگاكانی ئەنبار و كەركووك و 
ســلێمانی و چەند شوێنێكی دیكە كە سكاڵای زۆریان 
لەسەرە، بەبێ هەژماركردنەوەی دەنگەكان، ئەنجامەكان 
بە شێوەیەك دەســتكاری دەكرێن كە لایەنەكان رازی 

بكات".
لــە دوای 2003 وە یەكەمینجــارە عێراق بكەوێتە 
بۆشایی یاساییەوە و حكومەت بێ چاودێری درێژە بە 

كارەكانی خۆی بــدات. ئەمە بەرئەنجامی هەڵبژاردنی 
12 ئایارە، ئەو لایەنانەی بە ئەنجامەكان رازی نەبوون، 
لە رێگای پەرلەمانەوە دەستیان بە گوشارخستنە سەر 
كۆمســیۆن كرد بۆ ژماردنەوەی دەنگــەكان و دواجار 
بابەتەكە لە دادگای فیدراڵییەوە ســەری دەرهێنا. لە 
نوێترین بڕیاریشدا دادگای فیدراڵی رایگەیاند، تەنیا ئەو 
بنكە و وێستگانە دەژمێردرێنەوە كە تانەیان لەسەرە.

فەرهاد قادر، پەرلەمانتاری پێشــووی یەكێتی داوا 
دەكات هەموو لایەنەكان هاوكاری كۆمسیۆن و دادگای 
فیدراڵی بن بۆ یەكلاكردنەوەی تانەكان و ئەنجامەكان 
پەســەند بكرێن بۆ ئەوەی عێراق بــۆ ماوەیەكی درێژ 
لە بۆشــایی دەســتووریدا نەمێنێتەوە "ئەو بۆشــاییە 
دەستوورییەی دروستبووە، سەرۆكایەتی ئەنجوومەنی 

وەزیران و سەرۆكایەتی كۆمار و ئەنجوومەنی دادوەریش 
ناتوانن پڕی بكەنەوە".

 لەبــارەی ئــەو هەوڵانــەش كــە دەیانــەوێ بەبێ 
پەنابــردن بۆ هەژماركردنــەوەی دەنگەكان و ئەنجامە 
نوێیەكان نەخشەی حكومەتی داهاتوو بكێشن، ئەویش 
بە دەســتكاریكردنی ئەنجامــەكان لــەو پارێزگایانە، 
فەرهاد قادر دەڵێ: "ئەگەر بە رێكارەكانی كۆمســیۆن 
رازی نەبــوون، دەبێ لایەنەكان لە رێگای رێككەوتنی 
سیاسی ژێربەژێرەوە چارەیەك بدۆزنەوە، بەڵام قورسە 
لایەنێــك رازی ببێت دەنگەكانی كەم بكرێتەوە ئەگەر 
بەڕێككەوتنیــش بێت، چونكە دەنگی خەڵكە و مافی 

خۆیەتی".
بەپێــی زانیارییەكانی چەند ســەرچاوەیەك كە بۆ 

)رووداو( قســەیان كــردووە، تاوەكو ئێســتا یەكێتی 
رەتیدەكاتەوە لە كەركووك دەنگەكانی كەم بكرێتەوە 
و لەبــارەی سلێمانیشــەوە، تەنیــا بــەوە رازی بووە 
ئەو ســندووقانەی لایەنەكان تانەیان لەســەری هەیە، 
بژمێردرێنــەوە. یەكێتی رەتیدەكاتەوە كورســی خۆی 
بداتە گۆڕان. بەڵام عەرەفات كەرەم، سەرۆكی پێشووی 
فراكســیۆنی پارتی لە پەرلەمانی عێراق، وای دەبینێ 
هەموو رێگاكان لەو ماوەیەدا تاقیكراونەتەوە و ئەنجامیان 
نەبووە بە گفتوگۆی ژێربەژێری لایەنەكانیشەوە "تەنیا 
دەستێوەردانی راستەوخۆی ئەمریكا و ئێران ماوە كە 

بە ئاشــكرا چارەســەرێك بخەنە بەردەم لایەنەكان بۆ 
رێككەوتن". عەرەفات كەرەم پێشبینی دەكات زیاتر لە 
سێ مانگ بۆشایی دەستووری درێژ ببێتەوە لە عێراق 
و دەڵــێ "ئەم دۆخە دەرفەتە بۆ عەبادی بۆئەوەی بە 
ویســتی خۆی هەڵسوكەوت بكات و دەسەڵاتی رەهای 
دەبــێ و لەبــەر ئەوەی چاودێریشــی لەســەر نەماوە، 
گەندەڵی هەڵدەكشێ ئەگەر بە زووترین كات چارەسەر 

نەدۆزرێتەوە".
ئەندامێكــی پەرلەمانی عێراق كە نەیویســت ناوی 
بڵاوبكرێتــەوە، باســی دواهەمیــن رۆژی دانیشــتنی 
پەرلەمانــی عێراق دەكات بــەر لە تەواوبوونی تەمەنی 
یاســایی كــە لــەو دانیشــتنەدا زۆر بابەتــی نهێنــی 
كەوتوونەتــە ســەر بــەڕە "دەزگای هەواڵگریی عێراق 
پێــش هەڵبــژاردن لە رێــگای كامێــرای چاودێرییەوە 
بــە دەنــگ و ڤیدیۆ مامەڵەی ئەندامانی كۆمســیۆن و 
لایەنەكانی تۆمار كردووە لەسەر دەنگەكان". هەروەها 
دەڵێ "پەرلەمانتارێك گوتی بەڵگەی دروستم لایە پێش 
هەڵبژاردن كۆمسیۆن مامەڵەی لەگەڵ لایەنێك كردووە 
بۆ فرۆشتنی كورسی پەرلەمان و نرخی كورسییەكیش 

دوو ملیۆن دۆلار بووە".
عەرەفــات كــەرەم، لەبارەی هەوڵی ســاختەكاری 
و دەنگكڕینــەوە، بەشــێك لــە هەواڵــەكان بەڕاســت 
دەزانێ :"تاوەكو كۆمســیۆنی عێراق لەلایەن كوردەوە 
سەرۆكایەتی دەكرا، ئەم فەوزایە نەبوو، لایەنەكان بەو 
شێوەیە كۆمسیۆنیان تانەباران نەدەكرد و ئەو هەواڵە 

سەیر و سەرسوڕهێنەرانە لە ئارادا نەبوون".
هەڵبژاردنی پەرلەمانی عێراق كە لەڕێگای سندوقی 
ئەلیكترۆنییــەوە كــراوە، لە كاتــی ئامادەكارییەكانی 
كۆمســیۆندا ببووە پرۆســەیەكی بێ لەكــە و جوان و 
بەردەوام لایەنەكان پەســنیان دەدا، بەڵام دواجار هەر 
ئەوانەی پەسنیان دەدا، خەشم و قینیان بەسەردا رشت 
و ســكاڵابارانیان كرد. موسەننا ئەمین، پەرلەمانتاری 
پێشــووی عێــراق دەڵــێ بەدواداچوونیان كــردووە و 
دەركەوتــووە كە پێش هەڵبژاردن كۆمپانیای ئەندرای 
ئیســپانی )ئــەو كۆمپانیایەی سیســتمی بایۆمەتری 
و پەنجەمــۆری بــۆ عێــراق رێكخســتووە( "داوایان لە 
حكومەتــی عێــراق كردووە ئــەو ســندووقە كۆرییانە 
نەكڕێ و گوتوویانە سیستمی ئێمە لەگەڵ ئەو سیستمە 
كۆرییــە ناگونجێ و هەڵبژاردنەكە ســەركەوتوو نابێ. 
باڵیــۆزی عێراقیش لە كۆریا بــە نامەیەك حكومەتی 
ئاگادار كردووەتەوە كە گرێبەست لەگەڵ ئەو كۆمپانیا 
كۆرییــە هەڵبوەشــێنێتەوە، بــەڵام هــەردوو نامەكە 

فەرامۆشكراون".

حیزبەكان لە بەڕێوەچوونی هەڵبژاردنی 30ی 
ئەیلول بەگومانن

)AFP :لە دوای 2003 وە یەكەمینجارە عێراق بكەوێتە بۆشایی یاساییەوە و حكومەت بێ چاودێری درێژە بە كارەكانی خۆی بدات )فۆتۆ

كۆمسیۆن: ئێمە وا كاردەكەین كە رۆژی 30ی ئەیلول سەت لەسەد هەڵبژاردنە

شاندێكی كوردستان بەشداری كۆبوونەوەی كۆمكاری عەرەبی دەكات 

رووداو  - هەولێر
رۆژانی 1-2018/7/5 لە قاهیرەی پایتەختی میسر گفتوگۆكانی یەكەم راپۆرتی خوولی عێراق بە پەیماننامەی عەرەبی بۆ مافی مرۆڤ دەكرێت و شاندێكی 

حكومەتی هەرێمی كوردســتان بەشــداری تێدا دەكات.د.دیندار زێباری كە سەرۆكایەتی شاندە كوردییەكە دەكات رایگەیاند لە چوارچێوەی شاندی عێراقدا لەو 
كۆبوونەوەیەدا بەشدارن. سەبارەت بە رۆڵی هەرێمی كوردستان لە گفتوگۆیانە،دیندار زێباری گوتی "لەم كۆبوونەوانەدا ئێمە چەندین تەوەری گرنگ دەخەینەڕوو 

وەك، بەشداریكردنی هاووڵاتییانی هەرێمی كوردستان لە پرۆسەی سیاسی و هەڵبژاردنەكان، پێشوازیكردن لە ئاوارە و پەنابەران، پاراستنی مافی ئافرەتان، رۆڵی 
یاسا، ئازادی میدیا و رادەربڕین، مافی كرێكاران و كرێكارانی بیانی،مافی پێكهاتە ئایینی و نەتەوەییەكان.....".

راپۆرت

جەمال ئەحمەد جەمیل
رووداو - سلێمانی

 
هێرشەكانی ئەمدواییەی چەكدارانی داعش بۆ 
سەر گوندە كوردنشینەكانی دەوروبەری كەركووك، 
دانیشــتووانی نێو شــاری كەركووكی ترساندووە 
لەوەی پرۆڤەی ئەو رێكخراوە بێت بۆ سەرلەنوێ 
دەســتپێكردنەوەی هێرشە لەناكاوەكانی و شانە 
نووســتووەكانی بێــدار بووبنــەوە. بەڕێوەبەری 
پێشــووی پۆلیســی شــارەكە دەڵــێ :"داقوق و 
خورماتوو، ئامانجی یەكەمی چەكدارانی داعشن". 
بەڵام بەرپرسانی سەربازیی عێراق لە كەركووك، 

مەترسی داعش لەسەر شارەكە رەتدەكەنەوە.
عەمید ســەرحەد قادر، بەڕێوەبەری پێشووی 
پۆلیسی قەزاو ناحیەكانی كەركووك بارودۆخەكە 
بــە "خــراپ" ناودەبــات و بە جــددی دەڕوانێتە 
ئەو دڵەڕاوكێیەی لەنێو دانیشــتووانی كەركووك 
و دەوروبــەری هەیە و دەڵــێ "چەكدارانی داعش 
خۆیان رێكخستووەتەوە بۆ پەلاماردانی ناوچەكە. 
زانیاریمــان لایــە كــە داعش ناوچەكەیــان چۆڵ 
نەكــردووە، بەشــێوەیەكی بەرفــراوان لــە دۆڵی 
زەیتون لە ناحیەی رەشاد، دۆڵی زەرگە لەقەزای 
داقووق و دۆڵی ئەبوخانابر لە ناحیەی ریاز هەن".
بەڕێوەبەری پێشووی پۆلیسی قەزاو ناحیەكانی 
كەركووك زانیاری زیاتر لەبارەی چەكدارانی داعش 
لەو ناوچانە ئاشكرا دەكات و دەڵێت: "چەكدارانی 
داعــش بــە هاوكاریــی كەتائیبــی ســەلاحەدین 
كــە چەندیــن كوردیــان تێدایە، لەگــەڵ عەرەبە 
شــۆڤینییەكان پەلاماری گوندە كوردنشــینەكان 
دەدەن، بۆیــە زۆربەی گوندەكانی كورد لە قەزای 

داقوق، دبس و خورماتوو چۆڵ بوون".
عەمید ســەرحەد قادر، ئاماژە بە دیارنەمانی 
12 كوردی نیشتەجێی ئەو شوێنانە دەكات جگە 
لەوانــەی لەو ماوەیــەدا كــوژراون: "ئەوانەی كە 
رفێندراون، تاوەكو ئێستا هیچ ئاسەوارێكیان نییە 

و هیچ زانیارییەكیش لە بارەیانەوە نییە".
بەپێی ئامارەكانی پۆلیســی قەزاو ناحیەكانی 
ئۆكتۆبــەری  16ی  رۆژی  تاوەكــو  كەركــووك، 
رابــردوو 265 تاوانبار لەســەر كاری توندوتیژی 
و هاوكاریكردنــی گروپە توندئاژۆكان ســزدراون 

بە راگرتنیان لە بەندیخانە تاوەكو دەگاتە ســزای 
لە ســێدارەدان. 300 تۆمەتباریش دۆسیەكانیان 
یەكلایــی بووەتەوە تەنیا بڕیــاری حوكمەكانیان 
ئەوانــەش  بۆیــان دەربچێــت، زۆربــەی  مــاوە 

نیشتەجێی سنووری پارێزگای كەركووك بوون.
لــە دوای رووداوەكانی 16 ئۆكتۆبەری ســاڵی 
رابــردوو، ژیان بــۆ دانیشــتووە كوردەكانی ئەو 
ناوچانەی بە ناوچەی كێشــە لەسەر ناودەبرێن، 
گەڕایــەوە بۆ چوارگۆشــەی یەكەم. هەڕەشــەی 
گرووپە توندئاژۆكان و گەڕانەوەی عەرەبی هاوردە 
و تۆڵەی ئەو هێز و گرووپە جیاوازانەی لە گۆڕینی 
بــاری دیمۆگرافیای ناوچەكــەدا و كەمكردنەوەی 

ژمارەی كورد لەوێ، هاوڕا و هاوبەشن.
حەسەن بارام، بەرپرسی دەڤەری كەركووكی 
هاوپەیمانــی دیموكراســی و دادپــەروەری دەڵێ 
چەكدارانــی داعش، بــە درێژایــی زنجیرە چیای 

حەمرین بڵاوبوونەتەوە و خۆیان رێكخستووەتەوە 
"لە سێگۆشــەی ســوننە و بــە زۆری ناوچەكانی 
دەرەوەی ئیــدارەی هەرێمی كوردســتان چالاكی 
دەكەن، ناوچە عەرەبنشــینەكان بووەتە جێگەی 

گەشەكردنیان".
ئەو بەرپرسەی هاوپەیمانی، جموجوڵی داعش 
لەو ناوچانە بە مەترســییەكی گــەورە دەبینێ و 
پێشــبینی دەكات لەگــەڵ ئــەو گۆڕانكارییانەی 
لەعێراقــدا روودەدەن :"داعــش پەلامــاری چەند 
شارێك دەداتەوە". گوتیشی "بەپێی زانیارییەكان، 
داعــش شــانە نووســتووەكانی خزاندووەتە نێو 
شــارەكان و عەرەبــە شــۆڤینییەكان تێكەڵیان 
بــوون لەپێنــاوی وەدەرنانــی خەڵكی كــورد لە 

ناوچەكانیان".
ئەو بەرپرســەی هاوپەیمانــی، رەتیدەكاتەوە 
چەكدارانی داعش بەشێوەی هەڕەمەكی كاربكەن 

و گوتــی "بــە بەرنامــە كاردەكــەن و رەنگە لەو 
رووەشــەوە هیچ گرفتیان نەبێت، لە رووی چەك 
و تەقەمەنییەوە هیچ گرفتیان بۆ دروســت نابێت 
چونكــە دەتوانن لە رێگەی پەلاماردانی ســوپای 
عێراقــەوە چــەك بەدەســتبهێنن وەك ئــەوەی 
لەسەرەتای سەرهەڵدانی داعشەوە روویدا و چەك 

و جبەخانەیەكی زۆریان دەستكەوت".
بــەڵام بەرپرســێكی یەكێتــی لــە كەركووك، 
رەتیدەكاتــەوە داعش ئەو تارماییە مەترســیدارە 
بێ كە باس دەكرێت . یاســین عزەدین، جێگری 
بەرپرســی مەڵبەنــدی یەكێتــی لــە كەركووك، 
توندوتیژییەكانــی ئــەم دواییــە بــۆ "عەرەبــە 
شــۆڤینییەكان" دەگێڕێتەوە نەك داعش و دەڵێ 
"بەهاوكاریــی چەند وڵاتێكی ناوچەكە، دەیانەوێ 
لــەو رێگەیەوە و بەنــاوی چەكدارانی داعشــەوە 
سیاســەتی تەعریب جێبەجێ بكــەن و خەڵكی 

كورد لە ناوچەكانیان راوبنێن و گوندەكانیان پێ 
چۆڵ بكەن".

ناوبراو پێیوایە "ئامانجی سەرەكی چەكدارانی 
داعش پەلاماردانی ســوپای عێراقە". هەرچەندە 
ئــەو بەرپرســەی یەكێتــی نــاوی هیــچ وڵاتێك 
لەوانــە ناهێنــێ كــە پێیوایە هاوكاریــی گرووپە 
توندئــاژۆكان دەكەن بــۆ شــێواندنی ناوچەكە، 
بەڵام پێداگیری لەســەر ئــەوە دەكات كە ئەوەی 
روودەدات بەپشــتیوانی وڵاتانی ناوچەكەیە و واز 
لەكــورد ناهێنن و دەیانــەوێ لەو رێگەیەوە كورد 
بەتــەواوی لاواز بكەن، هاوكات باس لەوە دەكات 
ئەو هێزانــەی پەلاماری گوندەكان دەدەن "هێزی 

راهێنراون".
جێگــری بەرپرســی مەڵبەنــدی یەكێتــی لە 
كەركــووك، هێنــدە دڵنیایــە لە قســەكانی كە 
هەمووی زانیاریی دروســتن و گوتــی "هەنگاوی 
یەكەمی سیاسەتی تەعریب كردنەكە بە گوندەكان 
دەســتپێدەكات، هەنگاوی دووەم شارۆچكەكانی 

داقووق و خورماتوو دەگرێتەوە". 
ئــەو بەرپرســەی یەكێتــی گلەیــی لــە هێزە 
عێراقییــەكان هەیە و دەڵێــت "بۆ لە ناوچەكانی 
شــوان و ناوچەكانی دیكە لەسەر هەموو گردێك 
لــەو دەشــتە چۆڵانە بنكەی ســەربازییان داناوە 

بەرامبەر بەهێزی پێشمەرگە كە هیچ مەترسییەك 
لــەو ناوچانە نییــە، بــەڵام هەمــوو ناوچەكانی 
دیكەیان چۆڵكردووە، ئەمە وەك كردنەوە دەرگایە 

بۆ جێبەجێكردنی سیاسەتی تەعریب".
كەمــال كەركووكــی، بەرپرســی میحــوەری 
پێشــمەرگەی  هێــزی  كەركووكــی  رۆژئــاوی 
كوردستان، دڵنیایە لەوەی بارودۆخی كەركووك لە 
مەترسییەكی گەورەدایە و دەڵێ :"ئێمە كەركووك 
وەك سەربازگەیەكی هێزە هەمەلایەنەكانی حەشد 
دەیبنیــن". هۆكاری تێكچوونی بارودۆخی ئەمنی 
كەركــووك دەگەڕێنێتــەوە بــۆ تێكچوونــی ئەو 
سیستمە ئەمنییەی كە بۆ شــارەكەیان دانابوو، 
بەڵام بەهۆی رووداوەكانی 16ی ئۆكتۆبەرەوە ئەو 

هێڵی پاراستنە تێكچووە.
ئەو بەرپرسە سەربازییە هەروەها دەڵێ "دوای 
ئــەوەی هێزەكانــی عێراق و حەشــدی شــەعبی 
دەستیانگرت بەسەر شارەكەدا، خەڵكانێكی زۆری 
داعش خۆیان خزاندووەتە نێو حەشــدی شەعبی 
لەو رێگەیەوە بەئاســانی چوونەتە نێو شارەكە، 
ئێستا كەسانێك هەن لەنێو پارێزگای كەركووكدا، 
بەرپرسی ئەمنی پارێزگا و ئەنجوومەنی پارێزگای 
كەركووكن، پێشتر كەسی دیاری نێو چەكدارانی 
داعش بوون و بەرپرسیارێتیان هەبووە لەنێو ئەو 
گرووپەدا، هەموو بەرپرسانیش باش دەیانناسن، 
ئەمانــە هەمــوو هۆكارن بــۆ ئــەوەی بارودۆخی 

شارەكە بكەوێتە مەترسییەوە".
وەك بەرپرسی میحوەری رۆژئاوی كەركووكی 
هێــزی پێشــمەرگەی كوردســتان باســیدەكات، 
قســە كراوە لەگــەڵ بەغدا بــۆ گەڕانەوەی هێزی 
پێشــمەرگەی كوردستان بۆ هەموو ئەو ناوچانە، 
تاوەكو بەهاوبەشــی دۆسێی ئەمنی بەڕێوەبەرن، 
بەڵام ئەوان ئامادە نین بەو شــێوە بگەڕێنەوە بۆ 
ئەو ناوچانە تاوەكو بارودۆخەكە ئاسایی نەبێتەوە 
"دەبێت تەواوی ئەو هێزانەی هێنراونەتە ناوچەكە 
بەتەواوی بگەڕێنەوە ئەوكات بڕیار دەدەین، ئێمە 
پێشــمەرگە نابەینــەوە ئــەو ناوچانــە ئەگەر بە 
بەهێزی نەبێت، پێشمەرگە بەزەلیلی ناگەڕێنینەوە 
وەك ئەوەی ئێستا هەندێك هێزی پێشمەرگەیان 
زەلیل كــردووە بەدەســتی هێزەكانی حەشــدی 

شەعبی و بڕیار لەوان وەردەگرن".

هۆشداری لە بەئاگاهاتنەوەی شانە 
نووستووەكانی داعش دەدرێ

كەمال كەركووكی

هەندێك لە 
چەكدارانی داعش 
خۆیان خزاندووەتە 
نێو حەشدی 
شەعبی

رووداو - هەولێر

بە هاوكاری وەزارەتی دەرەوەی ئیســرائیل و 
رێكخراوێكی خێرخــوازی بەریتانی، گروپێك لە 
كوردە ئێزدییەكانی باشووری كوردستان سەردانی 
ئیســرائیلیان كرد تاوەكو كۆرســی چارەسەری 
دەروونی وەربگرن. ئامانج لە كۆرســەكە ئەوەیە 
ئەم گروپە بتوانن بە كۆمەڵێك تەكنیكی تایبەت، 
جارێكــی دیكە بزە بگەڕێننەوە ســەر لێوەكانی 

منداڵە ئێزدییەكان.
بەگوێــرەی راپۆرتێكــی رۆژنامــەی )تایمز(
ی ئیســرائیلی گروپە ئێزدییەكە لەو ســەردانەدا 
كۆرسێكی تایبەتیان وەرگرتووە كە بە "مێدیكاڵ 
كڵاونینــگ" ناســراوە و ئامانجەكەشــی ئەوەیە 
خەنــدە بخەنــەوە ســەر لێــوی منداڵە ئــاوارە 
ئێزدییەكان لە كاتێكدا ژمارەیەكی زۆر لە منداڵ و 
خێزانە ئێزدییەكان لەدوای هێرشەكانی 2014 ی 
داعشەوە بەدەست ترس و دڵەڕاوكێوە دەناڵێنن. 
وەزارەتی دەرەوەی ئیسرائیل لە بەیاننامەیەكی 
رۆژی یەكشــەممەیدا رایگەیاند كە ئەم كۆرســە 
بە هاریكاریی رێكخــراوی )Dram Doctors(ی 
بەریتانــی و رێكخراوی خێرخوازیی )رێگا بەرەو 
ئاشــتی(ی بەریتانی و نەخۆشــخانەی حەداسە 
لــە ئورشــەلیم و وەزارەتی دەرەوەی ئیســرائیل 

رێكخراوە.
وەزارەتــی دەرەوەی ئیســرائیل ئامــاژەی بۆ 
ئــەوەش كــرد كــە "بەشــداربووانی كۆرســەكە 
راهێنانــی تایبەتیــان وەرگــرت و بــە ئامــراز و 
تەكنیكی نوێ ئیســرائیلیان جێهێشــت، تاوەكو 
بزە بخەنەوە سەر لێوی ئەو خەڵكانەی لە ناوچە 
جەنگییەكان دەژین، بێ ئەوەی بایەخ بە جیاوازی 

ئەتنیكی، ئایینی و رەگەزییان بدەن".
كــە  ئاشــتی(  بــەرەو  )رێــگا  رێكخــراوی 
ئاســانكارییەكی زۆری بۆ ئەو گەشــتە كردبوو، 

لە ســاڵی 2014 دامەزراوە. ئــەو رێكخراوە كار 
دەكات بۆ ئەوەی دۆســتایەتی لە نێوان خەڵكی 
نیشــتەجێی ناوچەكانــی شــەڕدا دروســتبكەن 
و لەلایەكــی دیكەوە بۆ چارەســەری پزیشــكی 
منداڵە نەخۆش و بریندارەكان هاوكاری خەڵكی 

ناوچەكان دەكەن.
ئەو رێكخراوە بەمدواییە بنكەیەكی چارەسەری 
منداڵانــی لــە ناوچــەی شــنگال دامەزرانــدووە 
كــە ســەڵی بێكــەر، بەڕێــوەی دەبــات. بێكەر 
خۆبەخشــێكی هاوكارییــە مرۆییــەكان و بــە 
ڕەچەڵەك جووە. گروپەكە لە نێو نەخۆشخانەی 
شنگال بنكەیەكی فریاكەوتنیان كردووەتەوە، بۆ 
ئــەوەی لە رێگەی ئەو بنكەیەوە هەم هاریكاریی 
دارایی بۆ خەڵكی ناوچەكە كۆبكەنەوە و هەمیش 

ئامێر و كەرستە پزیشكییەكان چاك بكەنەوە. 
وەكو لە ماڵپەڕی گروپەكەدا ئاماژەی بۆ كراوە 
بەشــێك لەكارەكانی ئەو گروپە ئاسانكارییە بۆ 
گواســتنەوەی ئەو نەخۆشــانەیە كە لە عێراق و 

كوردستاندا چارەسەر ناكرێن. 
ئــەوە یەكەمجار نییــە كــوردە ئێزدییەكان 
ســەردانی ئیســرائیل بكەن. ســاڵی رابردووش 
نادیا موراد سەردانی پەرلەمانی ئیسرائیلی كرد، 
تاوەكو لە دۆخی نالەباری ئێزدییەكان ئاگاداریان 
بكاتەوە و داواشــیان لێبــكات تاوانەكانی دژی 
كۆمەڵگــەی كــوردی ئێزدی لەســەر دەســتی 

چەكدارانی داعش بە جینۆساید بناسێن. 
مــوراد كــە باڵیــۆزی نیازپاكــی نەتــەوە 
)تایمــزی  رۆژنامــەی  بــە  یەكگرتووەكانــە، 
ئیســرائیل(ی گــوت "جــووەكان و ئێزدییەكان 
مێژوویەكی هاوبەش لە جینۆسایدمان هەیە كە 
بووە بە ناســنامەی خەڵكەكەمان، بەڵام كاتی 

ئەوە هاتووە ئازارەكانمان بگۆڕین بۆ كردار".
ماڵپەڕی )هەواڵی نیشــتمانیی ئیســرائیل( 
ئاشــكرای كــردووە ئــەو گروپــە بــۆ مــاوەی 

چەندیــن رۆژ لە ئیســرائیل ماونەتــەوە، بەڵام 
بــۆ خۆدوورگرتن لــە جووڵاندنی هەســتیاریی 
سیاسی بە شارەوایی هێشترابووەوە، لەكاتێكدا 
حكومەتــی عێراق هیــچ پەیوەندییەكی فەرمی 
و نافەرمی لەگەڵ حكومەتی ئیســرائیلدا نییە، 
بڵابوونەوەی هەواڵی ئەو گەشتە دەكرا كێشە بۆ 

تیمەكە دروستبكات.
لە كاتی هێرشەكانی داعش بۆ سەر ناوچەی 
شــنگال دەیــان هــەزار كــەس ئاوارەی ســەر 
چیای شــنگال بوون، هەزاران كەسیش لەلایەن 
چەكدارانی داعشــەوە رفێنــران یان كوژران. بە 
گوێرەی سەرچاوە حكومی و نێودەوڵەتییەكان 
لــە نێــوان 3000 بۆ 4000 كــەس لە خەڵكی 
شــنگال لەكاتی هێرشــەكاندا كوژراون و زیاتر 
لە 6800 كەســیش رفێنراون، لــەو ژمارەیەش 
یەك لەســەر سێیان تاوەكو ئێستاش بێ سەرو 
شــوێنن. دەیان هەزار ئــاوارەی كوردی ئێزدی 
لە كەمپەكانی هەرێمی كوردســتانن و بە هۆی 
وێرانبوونی ناوچەكەیان یان لە ترسی دانیشتووە 
عەرەبەكانــی ناوچەكەیــان ناوێــرن بگەڕێنەوە 
شــنگال. ژمارەیەكی زۆر لە ئاوارە ئێزدییەكانی 
ئــەو كەمپانــە بەهــۆی ژیــان لەژێــر دەســتی 
داعــش یانیش نیگەرانیی لــە دۆخی منداڵە بێ 
سەروشوێنەكانیان لە دۆخێكی دەروونی سەخت 

دان.
ژمارەیەكــی زۆر لەوانەی داعش لە شــنگال 
و دەوروبــەری رفاندوونی، ئافرەت و منداڵن كە 
چارەنووســی هەندێكیان تاوەكو ئێستاش دیار 

نییە.
راســپاردە  رێكخــەری  زێبــاری،  دینــدار 
لــە هەرێمــی كوردســتان  نێودەوڵەتییــەكان 
رایگەیاند "پــاش ئەوەی تیرۆریســتانی داعش 
لە 3/8/2014 هێرشــیان كردە ســەر دەڤەری 
شــنگال و ژمارەیەكــی زۆری ئافــرەت بوونــە 

قوربانــی، لەوانەش رفاندنــی 3548 ئافرەت و 
دەستدرێژی كردنە سەریان". زێباری راشیگەیاند' 
بــۆ كۆكردنــەوەی زانیــاری و بەدواداچوون لە 
كەیســی رفێنــدراوەكان نووســینگەی تایبەتی 
جەنابی سەرۆكی حكومەتی هەرێمی كوردستان 
لــە رۆژی 25/11/2014 لیژنەیەكــی تایبەتــی 
دامەزراند وبودجەیەكی تایبەتی تەرخان كردووە 
بۆ رزگاركردنیان، دوای گەڕانەوەشیان حكومەت 
هەموو ئامادەكارییەك دەكات بۆ حەواندنەوەیان 

و دووبارەگەڕاندنەوەیان بۆ نێو كۆمەڵگا'.
هەوڵــە  بەهــۆی  زێبــاری  گوتــەی  بــە 
بەردەوامەكانــی حكومەت تارۆژی 23/5/2018 
توانیویانــە 3275 كــەس رزگار بكــەن لەوانــە 
1148 ئافــرەت و )336( پیــاو و )935( كــچ 
و )956( كــوڕ ڕزگار كراون، ئەوانەی تائێســتا 
رزگار نەكراون ژمارەیان )3146( كەســە لەوانە 
)1465( ئافرەت و )1685( پیاو كە لە دەست 

داعش ماون".

زێباری ئاماژەی بــەوەدا ئەو ئافرەتانەی كە 
رزگار دەكرێن تووشی جۆرەها رەفتاری دڕندانە و 
دوور لەهەموو عورف و دابونەریتێكی مرۆڤانە،لە 
فرۆشــتن و كڕین و ئەشــكەنجەدانی جەستەیی 
و دەروونــی و گۆڕینی ئایینەوە بگرە تا دەگاتە 
تاوانی دەستدرێژی سێكسی بوونەتەوە. تاوەكو 
ئێستاش نزیكەی 100 ئافرەت لەو ئافرەتانەی 
رزگاركــراون، رەوانــەی ئەڵمانیــا كــراون بــۆ 
چارەسەركردن بەتایبەتی لەرووی دەروونییەوە.

كوردی ئێزدی لە ئیسرائیل كۆرسی چارەسەری 
دەروونی وەردەگرن

كوردی ئێزدی لە ئیسرائیل فێر دەكرێن چۆن بزە بگەڕێننەوە سەر لێوەكانی منداڵە ئێزدییەكان

ئێــزدی  پارتێكــی  لــە هەرێمــی كوردســتان 
دادەمەزرێ و بارەگای سەرەكی پارتەكەش لە شاری 
دهۆك دەبێ، سەرۆكی پارتەكە دەڵێت مۆڵەتیان لە 
كۆمیسیۆنی باڵای سەربەخۆی هەڵبژاردن و راپرسیی 
لە هەرێمی كوردســتان وەرگرتووە، ئەگەر كورسیی 
كۆتا بۆ ئێزدییەكان لە پەرلەمانی كوردستان دابنرێ، 

بەشداری هەڵبژاردنی 30ی ئەیلول دەكەن.
ئــەو پارتــەی دامــەزراوە نــاوی پارتــی رەوتی 
دواڕۆژی ئێزدییــە و سەرۆكەكەشــی عــادل شــێخ 
فەرمانە. دەستەی ســەركردایەتی حیزبەكە لە 23 
كەس پێكهاتووە و رۆژی 10ی حوزەیرانی ئەمساڵ 

ناوی خۆی لە كۆمیسیۆن تۆمار كردووە و مۆڵەتی 
وەرگرتووە، ئێســتا ســەرقاڵی كردنەوەی ئۆفیسی 
سەرەكین لە دهۆك، دواتر لە شار و شارۆچكەكانی 

دیكەی كوردستان ئۆفیس دەكەنەوە. 
عادل شــێخ فەرمان، ســەرۆكی پارتــی رەوتی 
دوارۆژی ئێزدیــان بــە )رووداو(ی راگەیاند، ســاڵی 
2013 ئەو حیزبەیان دامەزراندووە، دواتر لە ســاڵی 
2014 لە حكومەتی عێــراق مۆڵەتیان وەرگرتووە، 
بــەڵام بەهــۆی شــەڕی داعشــەوە نەیانتوانیوە لە 
كوردســتان وەكو پێویســت كار بكەن، ســەرەتای 
مانگــی رابردووش پــرۆژەی خۆیان پێشــكەش بە 
كۆمیسۆنی باڵای سەربەخۆی هەڵبژاردن و راپرسی 
لە هەرێمی كوردســتان كردووە، رۆژی 10ی مانگی 
رابردوو كۆمیســیۆن مۆڵەتی كاركردنــی پێداون و 

ئێســتا كار دەكەن بۆ كردنەوەی ئۆفیسی سەرەكی 
لە دهۆك و ئۆفیسێكیش لە هەولێر.

پێشــتر چوار پارتی دیكەی ئێــزدی دامەزراون، 
بەڵام ســەرجەمیان خۆیان تەنیا بەئێــزدی دەزانن 
و پێیانوایــە ئێزدیاتی دین و نەتەوەیە، بەڵام عادل 
شێخ فەرمان، سەبارەت بە ناسنامەی حیزبەكەیان و 
حیزبەكانی دیكەی ئێزدی دەڵێت "ئەو چوار پارتەی 
دیكــە هەموویان بە پشــتگیریی حیــزب و لایەنی 
عێراقی و وڵاتانی دراوســێ دروستبوون، هەموویان 
دەڵێن ئێزدیاتی نەتەوە و ئاینە، بەڵام ئێمە یەكەم 
پارتین كە خۆمان بە حیزبێكی كوردستانی دەزانین و 
ئاینەكەشمان بە ئێزدی، ئێمە دەڵێین ئێزدی كوردن 
و حاشــا لــە كوردبوونی ئێزدییــان ناكەین. كەس 
ناتوانێ ئێزدیان لە كورد و كوردستان جیابكاتەوە".

دەستەی سەركردایەتی ئەو حیزبە لە 23 كەس 
پێكدێن. بە گوتەی عادل شێخ فەرمان، هەر یەكێك 
لەو دەستەیە سەرپەرشتی مەلەفێك دەكات، بەڵام 
گرنگترین شــت بــەلای ئەوانەوە كە كاری لەســەر 

بكەن، جیاكردنەوەی ئاینە لە سیاسەت.
ســەبارەت بە وەرگرتنی ئەندامی حیزب لە ئاین 
و ئاینزاكانی دیكەی كوردســتان، ســەرۆكی پارتی 
رەوتی پاشەڕۆژی ئێزدییان گوتی: "رەوتەكەی ئێمە 
رەوتێكی كراوەیە، هەر كەســێك لە هەر پێكهاتە و 
ئاینێكی كوردســتان بێ، لە كوێی دونیا بێ، لەنێو 

پارتەكەی ئێمەدا جێگەی دەبێتەوە". 
گوتیشی: "لەدەستەی دامەزرێنەری حیزبدا جگە 
لە ئێزدی، كریســتیان و موســوڵمان هەن، چونكە 
ئامانجــی ئێمە خزمەتكردنی ســەرجەم پێكهاتە و 

ئاینەكانی كوردستانە، نەك بە تەنیا ئێزدییەكان".
لەبارەی ژمارەی ئەندامانیان، عادل شێخ فەرمان، 
ژمارەی ئەندامانیان ئاشــكرا ناكات، بەڵام دەڵێت: 
"خەڵكی زۆر باش و بەتوانامان لەگەڵە. لە ئەڵمانیا و 
چەند وڵاتێكی دیكە لۆبییەكی بەهێزمان هەیە، جگە 
لە كوردستان، ئەندامانمان بەشداری هەڵبژاردنەكانی 
ئەڵمانیاش دەكەن و هەوڵ دەدەن بگەنە جومگەكانی 
دەسەڵات جا چ لە پەرلەمان و حكومەتی هەرێمەكان 

بێ، یان شارەوانییەكان".
لەگەڵ ئامادەكارییەكانی حیزبەكان و كۆمیسیۆن 
بۆ هەڵبژاردنی 30ی ئەیلولی پەرلەمانی كوردستان، 
ئێستا دەنگێك لەنێو ئێزدییەكان هەیە كە هاوشێوەی 
پەرلەمانی عێراق، كۆتای ئێزدییەكان لە پەرلەمانی 
كوردستان هەبێ. لەو خولەی پەرلەمانی كوردستاندا 

تەنیا یەك كوردی ئێزدی لە پەرلەمانی كوردستانە، 
ئەویش لەسەر لیستی پارتی.

عادل شێخ فەرمان، پشتگیری بیرۆكەی دانانی 
كورسیی كۆتا بۆ ئێزدییەكان دەكات لە پەرلەمانی 
كوردســتان و دەڵێــت: "خۆمــان بــۆ هەڵبژاردنی 
پەرلەمانــی كوردســتان ئامادە كردووە و لیســت و 
كاندیدەكانیشــمان ئامادەن، بــەڵام ئێمە چاوەڕێی 
دانانی كورسیی كۆتا بۆ ئێزدیان دەكەین، ئەگەر كۆتا 
بۆ ئێزدیان لە پەرلەمانی كوردســتان یەكلابووەوە، 
ئەوا بەدڵنیاییەوە لیستمان دەبێت، بەڵام ئەگەر كۆتا 
نەبــوو، ئەوە بۆ ئەمجارە لیســتمان نابێت، چونكە 
ژمارەی ئەو ئێزدیانەی لە كوردســتان دەنگ دەدەن 
كەمن، نامانەوێت دەنگی ئێزدییەكان بسووتێن یان 

بۆ لایەنێكی دیكە بچن".

بەشداری هەڵبژاردنی پەرلەمانی كوردستان دەكەن

پارتە ئێزدییەكەی كوردستان چاوەڕێی 
كۆتای ئێزدییانە

كریس جۆهانس
رووداو - هەولێر

لە هەڵمەتــی رزگاركردنــی پارێــزگای نەینەوادا 
ژمارەیەكی زۆر شــوێنەواری ئیســامی، مەسیحی و 
جــوو لەناوچــوون. حكومەتی عێراق بــە هاریكاریی 
رێكخــراوە نێودەوڵەتییــەكان و وڵاتــە بیانییــەكان 
لــە هەوڵــی بوژاندنــەوەی كولتــووری دێرینــی ئەو 
پارێزگایەدان، بەڵام چاودێــران نیگەرانن لەوەی لەو 
هەڵمەتەدا شــوێنەوارە مەســیحی و جووەكان لەبیر 

بكرێن.
مانگــی شــوباتی ئەمســاڵ، حكومەتــی عێراق، 
ئیماراتی عەرەبی و رێكخراوی یونسكۆ پلانێكیان بۆ 
بنیاتنانەوەی "میراتی كولتووریی مووسڵ" راگەیاند، 
فۆكەسی پلانەكە لەسەر مووسڵی كۆن دەبێت. بەڵام 
شاری مووسڵ و دەوروبەری بە یەكێك لە فرەڕەنگترین 
ناوچەكانــی رۆژهەڵاتــی نیوەڕاســت لــەڕووی ئایین 
و كولتــوورەوە لەقەڵــەم دەدرێ. چونكە لە قۆناغە 
جیاجیاكانــی مێژووی ناوچەكەدا بابلی، ئاشــووری، 
جوو، عەرەب و كورد لە ناوچەكەدا گیرســاونەتەوە، 
هەر بۆیەش رێچكەی ئایینی ئیبراهیمییەكان و ئاینی 

وەكو ئێزدی لەو ناوچەیەدا بەدی دەكرێ.
مانگی رابردوو )چاوی مووسڵ( كۆمەڵێك وێنەی 
بەردێكی نەخشداری لەسەر تۆڕی كۆمەڵایەتی تویتەر 
بڵاوكردەوە كە بە زمانی عیبری كۆمەڵێك رســتەی 
لەسەر نووسرابوو. لە تویتەكەدا هاتبوو "هیچ كەسێك 
هەیە بتوانێ ئەم نووسراوە عیبریانەی سەر ئەو بەردانە 
وەربگێڕێ؟ ئەمەم لە یەكێك لە ماڵەكانی جووەكان 
لــە مووســڵ دۆزیوەتەوە كە بەداخەوە بەر هێرشــی 
ئاسمانی كەوتووە و تەنیا ئەمەی لێماوەتەوە". چاوی 
مووسڵ بلۆگێكە كە لە ماوەی چوار ساڵی رابردوودا 
رووداو و گۆڕانكارییەكانی مووســڵ و دەوروبەری بۆ 

خەڵكی دەرەوەی ناوچەكان گواستووەتەوە.
)رووداو( بــۆ وەرگرتنــی زانیــاری لەســەر ئــەو 
نووســراوانە پەیوەنــدی بە یۆنا ســابەرەوە كرد كە 
خەڵكــی زاخۆیــە و لــە بەشــی زمــان و كولتووری 
رۆژهەڵاتی نزیك لە زانكۆی كالیفۆرنیا لە شاری لۆس 
ئەنجلس شــارەزای زمانەكانی عیبری و ئارامییە. بە 
بۆچوونی سابەر بەشی زۆری نووسراوەكان لە كتێبی 

گوتەكانی تەورات وەرگیراون.
ســابەر بەم جۆرە نووســراوەكانی بــۆ )رووداو( 
وەرگێڕا "خوا بەرەكەت بەســەر ئەنبارەكان و هەموو 
ئــەو شــتانەدا ببارێنێ كە دەســتیان بــۆ دەبەیت، 
ژیانێكی دوور و درێژ و ئارام و سەركەوتن بێتە رێتان 
خوا بەرەكەتتان بەسەردا بڕژێنێ و گەنجینەی خۆی 

بەسەر ئێوەدا بكاتەوە". 
یەكێك لە نووســراوەكانیش باســی رابی یەحیا 
دەكات كــە كــوڕی مەیــر دادۆیــە و ئــەو بــەردە 
نەخشنووســكراوەی پێشــكەش بە باوكی كردووە. 
بەگوێــرەی یەكێــك لەو كتێبانەی عــەزرا لانیادۆ لە 
1981 لە حەیفا نووسیویەتی، دادۆ لە كاتی جەنگی 
جیهانی یەكەمدا، موختاری كۆمەڵگەی جووی مووسڵ 

بووە.
لێكۆڵەرە زاخۆییەكە پێیوایە ئەو بەردە یەكەمجار 
لە پەرستگایەكی جووەكان بووە لە مووسڵ و دواتر 
بــۆ ئەو خانــووە گوازراوەتــەوە. بەگوێــرەی بەڵگە 
مێژووییەكان ئەو پەرســتگایە بە پشــتگیری دارایی 

یەحیا خۆی دروستكرابوو.
لە نێوان ســاڵانی 1948 بۆ 1951 زیاتر لە 121 
هــەزار جوو عێراقیان بەرەو ئیســرائیل جێهێشــت، 
دوای ئەوەی حكومەتی عێراق بەهۆی دروســتبوونی 
دەوڵەتی ئیســرائیل، رێوشــوێنی ئەمنی و سیاسی 
سەختی لەدژی كۆمەڵگای جووەكانی عێراق گرتەبەر. 
مانگــی رابردوو، موقتەدا ســەدر، ســەرۆكی رەوتی 

سائیرون و خاوەن زۆرترین دەنگ لە هەڵبژاردنەكانی 
عێراق، رایگەیاند كە جــووەكان دەتوانن بگەڕێنەوە 

عێراق.
لــە مانگــی حوزەیرانــی 2017، داعش مزگەوتی 

نــووری و منارەی حەدبای تەقاندەوە، واتە هەر ئەو 
شــوێنەی سێ ساڵ پێشتر خەلافەتەكەی خۆی تێدا 
راگەیاندبوو. داعش پێشتر مزگەوتی نەبی یونسی لە 
مووســڵ تەقاندبووەوە كە گومان دەكرێ مەزارگەی 

یونس پێغەمبەر بووبێ.
لەدوای هێرشــەكانی هاوپەیمانان بۆ سەر عێراق 
لە 2003، ژمارەی دانیشتووە مەسیحییەكانی عێراق 
بە رێژەیەكی بەرچاو دابەزیوە. ساڵی 2003 ژمارەی 

مەسیحییەكانی عێراق نزیكەی 1.5 ملیۆن كەس بوو، 
بەڵام لە ســاڵی 2013 بەگوێرەی هەندێك سەرچاوە 
بۆ 500 هەزار و بەگوێرەی ســەرچاوەی دیكەش بۆ 
1.2 ملیــۆن كەس دابەزیوە. هێرشــەكانی داعش لە 
2014 جارێكی دیكە ژمارەی مەسیحییەكانی عێراقی 
كەمكردەوە، بە تایبەتیش ئەوانەی لە دەشتی نەینەوا 

و مووسڵ دەژیان. 
بــەڵام هێرشــەكانی داعــش تەنیا زیانــی گیانی 
و گۆڕانــی دێمۆگرافیــای ناوچــە مەســیحییەكانی 
عێراقی بــەدواوە نەبووە، بەڵكــو میراتی كولتووری 
ئەوانیشــی وێران كردووە. ژمارەیەك لەو شوێنەوارە 
مەســیحییانەی كە لە مووســڵ وێرانكــراون بریتین 
لە ئوم ئەلعەید لە نێوەڕاســتی مووســڵ، كەنیسەی 
مەریەمی پاكیــزە و دێری قەدیس جۆرج. لە ماوەی 
شەڕی رزگاركردنی پارێزگای نەینەوا، داعش شوێنە 
ئاینییەكانــی وەكو ناوەندی فەرماندەیی و شــوێنی 

خۆحەشاردان بەكاردەهێنا. 
بەگوێرەی وێنەیەك كە )چاوی مووســڵ( بڵاوی 
كردووەتەوە، بورجی كەنیســەی فەرمانی دۆمینیكی 
خەریكــە بەتەواوەتی وێران دەبێ و ئەگەر بەخێرایی 
هەنــگاوی نۆژەنكردنــەوە نەنرێ لەدەســت دەچێ. 
وێنەی كەنیســەكە عەلــی بــاروودی گرتوویەتی كە 
مامۆســتای زانكۆیە لە مووســڵ. بــاروودی لەبارەی 
هەوڵەكانــی نۆژەنكردنــەوەی میراتــە كولتــووری و 
ئاینییەكانی مووســڵ بە )رووداو(ی راگەیاند: "هیچ 
كارێك بۆ شــوێنەوارە ئاینییە كەمتر ناســراوەكانی 
مووسڵ نەكراوە. هیچ نەكراوە، نە بۆ شوێنەوارەكانی 
جووەكان و نە بۆ هی موســڵمانەكان. ئەوەی كراوە 
تەنیــا رووپێوێــك بووە و هیچــی دی. گوایە بڕیارە 
یونســكۆ ئەركی دروســتكردنەوەی منارەی حەدبا و 
كەنیسەی كاتژمێر لە ئەستۆ بگرێ، بەڵام هەتا ئێستا 

هیچ نەكراوە".

شوێنەوارەكانی مەسیحی و جووەكانی مووسڵ 
لەبەردەم مەترسیدان

ناسر عەلی
رووداو – دهۆك

راگەیاندنی ئەنجامی تاقیكردنەوەكانی پۆلی 
نــۆ و 12ی بنەڕەتــی، بەرپرســانی پارێــزگای 
دهۆكی تووشــی شــۆك كــرد، كاتێــك بۆیان 
دەركەوت لە كۆی 57 قوتابی كە لەو دوو قۆناغە 
پلەی یەكەم تا پلەی سێیەمیان بەدەستهێناوە، 
تەنیا یەك قوتابی لە سنووری پارێزگای دهۆك 
بووە. ئێستا بەرپرسانی پارێزگاكە كەوتوونەتە 
خۆیان بۆ ئەوەی لە هۆكاری دابەزینی ئاســتی 

زانستی لە سنووری پارێزگاكە بكۆڵنەوە.
رۆژی 27ی مانگی رابردوو ئەنجامی قوتابیانی 
قۆناغــی نــۆی بنەڕەتــی و 12ی ئامادەیــی لە 
لایەن وەزیری پــەروەردەی حكومەتی هەرێمی 
كوردســتان راگەیەنــرا، لــە كاتــی راگەیاندنی 
ئەنجامەكانیش ناوی ئەو قوتابیانە ئاشــكرا كرا 
كە لە هەرجــوو قۆناغەكە پلەی یەكەم تاوەكو 
ســێیەمیان بە دەســتهێنابوو كە ژمارەیان 57 
قوتابی بوو، بەڵام تەنیا یەكێكیان لەو قوتابیانە 

خەڵكی پارێزگای دهۆك بوو. 

رێــژەی دەرچــوون لە دهــۆك 19% بوو كە 
بەراورد بە ســلێمانی زۆر كەمبوو لە كاتێكدا لە 
ســلێمانی ماوەیەكی زۆر مامۆستایان بایكۆتی 

هۆڵەكانی خوێندنیان كردبوو.

 ژمــارەكان هــەر زوو بەرپرســانی ئیدارەی 
پارێــزگای دهۆكیان هێنایە قســە. هەر رۆژێك 
دوای راگەیاندنــی ئەنجامــی تاقیكردنەوەكان، 
فەرهــاد ئەترۆشــی لــە باڵەخانــەی پارێزگای 
دهــۆك سەرپەرشــتی كۆبوونەوەیەكی كرد كە 

بەڕێوەبــەری گشــتی پــەروەردە و ئەندامــای 
لێژنەكانی پەروەردە لە پەرلەمان و ئەنجوومەنی 
پارێزگایی دهۆك، تێیدا ئامادەبوون، لەوێ بڕیار 
درا، راپۆرتێك لەبارەی هۆكاری دابەزینی ئاستی 

خوێندن لە پارێزگاكە ئامادە بكرێ.
فەخری كەلەش، بەڕێوەبەری سەرپەرشتیاران 
لە بەرێوەبەرایەتیی گشتیی پەروەردەی دهۆك 
بــە )رووداو(ی گــوت "ئــەوە چەنــد ســاڵێكە 
ئاســتی زانســتی و خوێندن لە دهــۆك روو لە 
دابەزینە، بەڵام ســاڵانی رابــردوو لەنێو یەكەم 
و دووەم و ســێیەمەكاندا قوتابیانــی پارێزگای 
دهــۆك هەبوون، بۆیە پێوەی دیار نەبوو، بەڵام 
وەكــو رێــژەی دەرچــوون چەند ســاڵە هەر لە 
دابەزیندایە، ئەمساڵەش چونكە تەنیا ناوی یەك 
قوتابی دهۆك لە نێو 57 یەكەمەكان دابوو، بۆیە 

كەلێنەكە دەركەوت".
فەخــری كــە لــە ســاڵی 1980 لــە دهۆك 
مامۆســتا بــووە و چەندین پۆســتی ئیداری لە 
پەروەردەی گشــتی دهۆك وەرگرتووە، باســی 
هۆكارەكانی دابەزینی ئاستی زانستی قوتابیانی 
دهــۆك دەكات و دەڵێت "هــۆكار زۆرن، كەمی 

مامۆســتا، كەمی باڵەخانەی قوتابخانە. بەپێی 
داتاكانی بەردەســتی ئێمــە لە پارێزگای دهۆك 
هەر مامۆستایەك 20 قوتابی بەردەكەوێ، بەڵام 
لــە هەولێر هەر مامۆســتایەك 14 قوتابی و لە 
ســلێمانی 12 قوتابی بەر دەكەوێ، جگە لەوە 
لە دهۆك هێشــتا سێ دەوامی ماوە، لە هەموو 
پارێزگای دهۆك تەنیا لە 10 قوتابخانە تاقیگە 

هەیە".
لێژنــەی  ســەرۆكی  شــوكری،  جومبــەت 
پــەروەردە لــە ئەنجوومەنی پارێــزگای دهۆك، 
باســی ناوەڕۆكی كۆبوونەوەكە دەكات و دەڵێت 
"چەنــد بڕیارێــك دران، لەوانــە ئامادەكردنــی 
راپۆرتێك لەسەر ئەنجامەكان، دواتر ئەنجامدانی 
وۆركشــۆپێكی زانستی لەســەر ئەو ئەنجامانە، 
جگە لەوە پێشنیازكرا لەسەر ئاستی وەزارەتی 
پــەروەردە و لێژنــەی پــەروەردەی پەرلەمانی 
كوردســتانیش بەداواداچونێكــی جــدی بۆ ئەو 

بابەتە بكرێ".
پێشــتر گلەیــی ئــەوە دەكرا كــە دابەزینی 
ئاســتی زانســتی لە دهۆك بەهــۆی ئەوەیە كە 
پرۆگرامەكانی خوێندن بە شێوەزاری سۆرانییە، 

بەڵام ئەوە ســێ ساڵە پەرتووكەكانی دهۆك بە 
شــێوە ئاخاوتنی بادینان چــاپ دەكرێن، بۆیە 
دەركەوت كە هۆكارەكە شێوەزار و شێوەئاخاوتن 

نییە.
جومبــەت شــوكری "لێژنەكــە دەســتبەكار 
بــووە و دەســتمان بــە كۆكردنــەوەی داتــا لە 
ســەرجەم قەزاكانی دهۆك كردووە، سێی مانگ 
كۆبوونــەوەی لێژنەیەكە، دواتر وۆركشــۆپێكی 

زانستی دەكرێ".
بەدەل عەبدولباقی كە 27 ســاڵە مامۆستایە 
و ســەرۆكی گروپی دەنگی مامۆستایانە دەڵێت 
:"لە كوردســتان بە گشتی ئاستی خوێندن روو 
لە دابەزینە، بەڵام لە دهۆك زیاتر دەركەوتووە، 
هۆكارەكەشــی ئەوەیــە كە هێشــتا كاریگەری 
حیــزب لەســەر كەرتی پــەروەردە هــەر ماوە، 
هەموو شتێك لە كوردستان بە حیزبی كراوە". 
بەدەل پێیوایە كێشەی دابەزینی ئاستی زانستی 
و خوێندن لە دهۆك هێندە بەرچاوە "زەحمەتە 
بە دروستكردنی لێژنە و كۆنفرانس و ورۆكشۆپ 
چارەسەر بكرێ، چارەسەر ئەوەیە كەسی شیاو 

لە شوێنی شیاو دابنرێت".

لە 57 قوتابی پلە باڵاكان تەنیا یەكێكیان دهۆكی بوو

بەهۆی دابەزینی ئاستی قوتابیانی دهۆك 
لیژنەیەك پێكدێت

كێشەی خراپیی 
ئاستی خوێندن لە 
دهۆك بە كۆنفرانس و 
لێژنە چارەسەر ناكرێ

چەندین ساڵە ئاستی 
زانستی لە دهۆك 
دادەبەزێ، بەڵام 
ئەمساڵ بەهۆی 
یەكەمەكانەوە 
دەركەوت

بەرپرسێكی پەروەردەی دهۆك

بەرپرسی گروپی دەنگی مامۆستایان

یەكێك لە شوێنەوارەكانی جووەكان لە شاری مووسڵ

ئەمریكا چیدی ئامادە نییە كار بە "پرۆگرامە بێسوودەكان"ی نەتەوە یەكگرتووەكان بكات )فۆتۆ: رووداو(

دوو پەرلەمانتاری هەدەپە سەركۆنەی پەكەكە دەكەن
رووداو  - هەولێر 

دوو پەرلەمانتاری پارتی دیموكراتی گەلان ) هەدەپە( لەبارەی كوشتنی هاووڵاتییەك بە ناوی مەولوود بەنگی كە پارتی كرێكارانی كوردستان پەكەكە لە ئەستۆی 
گرت رایگەیاند، ئیدانەی ئەو رووداوە دەكەن و دژی دەوەستینەوە. رۆژی 2018/6/30، ناوەندی راگەیاندنی هێزەكانی پاراستنی گەل )هەپەگە(، لە راگەیێندراوێكدا 

ئاشكرایكرد، گەریلاكانی هەپەگە ئەو كەسەیان كوشتووە. ئەحمەد شك، پەرلەمانتاری تازەی پارتی دیموكراتی گەلان هەدەپە، لە هەژماری تایبەتی خۆی لە تۆڕی 
كۆمەڵایەتی توویتەر كوشتنی مەولوود بەنگی شەرمەزار كرد و رایگەیاند. ئەم چالاكییانە نەك تەنیا سەركۆنە دەكەم، بەڵكو بەردەوام دەبم لە دژایەتیكردنی ئەم چالاكیان. 
هاوكات پەرلەمانتارێكی دیكەی هەدەپە بەناوی بارش ئاتای، لە تۆڕی كۆمەڵایەتی توویتەر دەنووسێت بەتوندی دژی ئەو رووداوە دەوەستینەوە و شەرمەزاری دەكەین. 

راپۆرت

رووداو  - هەولێر

حەیــات، چــوار ســاڵ لەمەوبەر لەگەڵ هــەزاران 
ئافــرەت و منداڵی دیكەی ناوچەی شــنگال لەلایەن 
چەكدارانــی داعشــەوە رفێنرا، ئــەوكات تەمەنی 19 
ســاڵ بوو، بەڵام چەكدارەكان وایان مەزەندە كردبوو 
كە زۆر لەوە منداڵترە، خۆیشــی بۆ ئەوەی نەیخەنە 
بازاڕەكانی فرۆشــتنی كۆیلەوە، خۆی كەڕوڵاڵ كرد. 
ئەم پلانەی حەیات چەند مانگێك كاری خۆی كرد و 
داعش ئەویان لە خێزانەكەی جیانەكردەوە و رەوانەی 
بازاڕەكانــی فرۆشــتن و كڕینی كۆیلە نەكــرا. بەڵام 
هاوزمان و هاوئاینێكی خۆی پلانەكەی ئاشكرا كرد، 

كابووسی ژیانی حەیات لەو رۆژەوە دەستی پێكرد.
حەیات كە ئێستا تەمەنی 23 ساڵە، لەمبارەیەوە 
بــە ماڵپــەڕی )ئەلمۆنیتــەر( دەڵێــت: "ئافرەتێكی 
ئێــزدی كە لــە خۆمان بوو، بە داعشــی گوتبوو كە 
من درۆم كردووە و دەتوانم ببیســتم و قســە بكەم. 
دوای ئەوە داعش من و ژمارەیەك ئافرەتی دیكەی بۆ 
بنكەیەك لە مووسڵ گواستەوە. سەركردەیەكی داعش 
بەناوی ئەبو عەلی جلی پێدام و داوای لێكردم خۆم 
بشــۆم. دوای ئەوە چەكدارێكی داعش ناوی منی لە 

تیروپشكێكدا بۆ دەرچوو".
حەیات كە ئێستا لە كەمپێكی ئاوارە ئێزدییەكاندا 
لــە نزیــك دهــۆك دەژی، داوای كــردووە نــاوی 
راستەقینەی ئاشــكرا نەكرێ، ئەویش وەكو زۆربەی 
خەڵكی ناوچەی شنگال هێشتا هەندێك لە ئەندامانی 
خێزانەكەی شوێنبزرن و گومان دەكرێ لەژێر دەستی 

رووداو - هەولێر

حكومەتی ئەمریكا ئامادەكاری دەكات بۆ ئەوەی 
دەیان ملیۆن دۆلار هاوكاری پێشكەش بە هەردوو 
كۆمەڵگای مەسیحی و ئێزدی عێراق و كوردستان 
بكات، ئێســتاش ناوەندی پەیوەندیــدار خەریكی 
دۆزینەوەی رێوشــوێنی پێویســتە بۆ ئەوەی ئەو 
هاوكارییانــە رەوانە بكرێــن. ئەم هاوكارییە لە ژێر 
گوشاری جێگری سەرۆكی ئەمریكادا رەزامەندییان 

لەسەر دراوە.
مــارك گریــن، بەرپرســی ئاژانســی ویلایەتــە 
نێودەوڵەتــی  پەرەپێدانــی  بــۆ  یەكگرتــووەكان 
)USAID( بــە رۆژنامــەی )واشــنتن پۆســت(ی 
راگەیاند كە 10 ملیۆن دۆلار بە دوو گروپ دەدرێت، 
یەكێكیان لەلایەن ناوەندی خزمەتگوزاریی هاریكاری 
كاتۆلیكییــەوە سەرپەرشــتی دەكرێت. 25 ملیۆن 
دۆلاری دیكەش بە "كۆمەڵگا چەوساوەكانی عێراق" 
دەدرێ، بەتایبەتیــش مەســیحییەكانی دەشــتی 

نەینەوا و ئێزدییەكانی شنگال.
ساڵی رابردوو ئیدارەی كۆشكی سپی رایگەیاند 
هاوكارییە مرۆییە دەرەكییەكان كەمدەكەنەوە، بەڵام 
هاریكارییەكانــی ئەمجارە دەریدەخات پاراســتنی 
مەســیحی و كەمینــە ئاینییەكانــی رۆژهەڵاتــی 
نێوەڕاســت تاوەكو ئێســتاش لە بەرنامەی كاری 
حكومەتی ئەمریكادا ماوە. بەگوێرەی راپۆرتەكەی 
)واشــنتن پۆســت( ئەوانــەی لۆبییــان بــۆ ئەم 
هاریكارییــە كردووە، هەمان ئــەو گروپ و لایەنانە 
بوون كە لە ســاڵی 2016دا داوایــان لە وەزارەتی 
دەرەوەی ئەمریكا كردبوو تاوانەكانی داعش لەدژی 
كوردی ئێزدی و مەســیحییەكان وەكو جینۆساید 

بناسێ. 
ئــەو گروپانــە نیگەرانیی خۆیان بــە ئیدارەی 

بەردەستی رۆژنامەنووسەكان، پەیوەندی بە رێكخراوە 
ناحكومییەكانەوە كردووە و بەرپرســانی حكومەتی 
هەرێمی كوردستانیشــی ئاگادار كردووەتەوە، بەڵام 
هەســت دەكات ئــەو زانیارییانــەی بەوانی داوە هیچ 

شتێكی لێ سەوز نەبووە.
بەهار عەلی، بەڕێوەبەری رێكخراوی )ئێمە(، ئاماژە 
بۆ ئەوە دەكات كە ئاوارە ئێزدییەكان دوای چەندین 
ساڵ ژیان لەژێر دەسەڵاتی داعش و رووبەڕووبوونەوەی 
چەندین جۆر ئەشكەنجە و دەستدرێژی، ئێستا لەژێر 
چادرەكانی كەمپەكاندا ژیانێكی سەخت بەڕێ دەكەن. 
بەهار پێیوایە "بەشێك لە پرۆسەی چاكبوونەوەی ئەو 
قوربانیانە ئەوەیە تاوانباران سزای كارەكانی خۆیان 
وەربگــرن، نەبوونی هیچ ســزایەك بەمانای نەبوونی 

ی كــردووە، دواتریــش بــە گروپــی )بەرگری لە 
مەســیحییەكان(ی راگەیانــد كــە چیــدی كار بە 
پرۆگرامە "بێســوودەكان"ی نەتەوە یەكگرتووەكان 
ناكەن، بەڵكو لە رێگەی )USAID(ەوە هاریكاری 
پێشــكەش بــە هــەردوو كۆمەڵگەی مەســیحی و 

كوردی ئێزدی دەكەن. 
راپۆرتەكەی )پۆست( ئاشكرای دەكات لە مانگی 
كانوونی یەكەمی پارساڵ، )USAID( شەش ملیۆن 
و 600 هەزار دۆلاری بە ســێ رێكخراوی ناحكومی 
داوە، تاوەكو یارمەتی ئاوارە گەڕاوەكانی دەشــتی 
نەینەوا بدەن. هەر لە كانوونی یەكەمدا، وەزارەتی 
دەرەوەی ئەمریكاش 10 ملیۆن دۆلاری پێشكەش 

بە كەمایەتییە ئاینییەكانی عێراق كرد. 
لە مانگی كانوونی دووەمی ئەمساڵیشدا ئاژانسە 
ئەمریكییەكــە 55 ملیــۆن دۆلاری بــۆ پرۆگرامــی 
پەرەپێدانــی ســەر بــە نەتــەوە یەكگرتــووەكان 
)UNDP( رەوانەكرد، ئەم پارەیە بەشێك بوو لەو 
75 ملیۆن دۆلارەی كە ئەمریكا بە شــێوازی قست 
پێشكەش بە پرۆگرامەكەی نەتەوەی یەكگرتووەكانی 
دەكات. ئەمریــكا رایگەیانــدووە ئامــادە نییە 75 
ملیــۆن دۆلاری دووەم بە نەتــەوە یەكگرتووەكان 
بــدات، ئەگەر گەرەنتــی ئەوە وەرنەگــرێ پارەكە 
بە شــێوەیەكی گونجاو خەرج دەكرێ. لەو كاتەوە 
ئاژانســە ئەمریكییەكە 4 ملیۆن دۆلاری دیكەی بۆ 
پێداویســتییە تەندروســتییەكان لە نەینەوا خەرج 
كردووە و ئێســتاش بــەدوای گــروپ و رێكخراوی 
خۆجێییــدا دەگەڕێ تاوەكو بــۆ خەرجكردنی 35 

ملیۆن دۆلاری دیكە هاوكاری بكەن. 
حكومەتــی ئەمریــكا )UNDP( بەوە تۆمەتبار 
دەكات لــە گەیاندنی هاریكارییــەكان بۆ نەینەوا و 
شنگال خاو بووە. مارتا رۆیداس، جێگری نێردەی 
تایبەتی نەتەوە یەكگرتــووەكان بۆ عێراق، ئاماژە 

:"نەخێــر، هەمــوو تۆمەتــەكان درۆن". كاتێكیــش 
هیــچ  دەكات،  شــایەت  داوای  دادگاكــە  دادوەری 
شایەتحاڵێك لە دادگاكە ئامادە نییە. هەر بۆیە پاش 
20 خولەك دادگاییەكە تەواو دەبێ و گومانلێكراوەكە 
ئــازاد دەكــرێ، بێ ئــەوەی هیچ كوردێكــی ئێزدی 
شایەتی دابێ و هیچ ئاماژەیەك بە ناوی ئێزدییەكان 

و كۆمەڵكوژییەكەیان كرابێ.
غــازی خەلیــل، دادوەرێكــی دیكە لــە پارێزگای 
دهۆك، چەندین كەیســی هاوشــێوەی كەیســەكەی 
ئەحمــەدی هاتووەتــە بەردەســت و پێیوایــە لــە 
كەیسەكەی ئەحمەددا بەڵگەی پێویست لەبەردەست 
نییــە بۆ ئــەوەی فەرمانــی بەندكردن بــۆ ئەحمەد 

دەربكەن.

بە )واشــنتن پۆســت(ی راگەیاندووە كە جێگری 
ســەرۆكی ئەمریكا رەخنەی لــە )USAID( هەیە 
لەسەر ئەوەی نەیتوانیوە ئەولەوییەت بە مەسیحی 
و كەمایەتییە ئاینییەكان بدات، تەنانەت پشتگیری 
خۆیشــی بــۆ گۆڕینــی ســتافی بەرپرســیار لــە 

هەوڵەكانیش دەربڕیوە. 
دوو هەفتــە لەمەوبــەر، مایــك پێنــس لــە 
كۆبوونەوەیەكی ساڵانەی گروپێكی مەسیحییەكانی 
تێكســاس رایگەیانــد "دەمــەوێ بەڵێنــی ئــەوە 
بــە هەمووتــان بــدەم، كە ئۆقــرە ناگریــن هەتا 
هاوكاریی پێویست بۆ هەڵسانەوە، ئاوەدانكردنەوە 
هــاوڕێ  بــە  پێشــكەش  ژیــان  و خۆشــكردنی 
مەسیحییەكانمان و هەموو كۆمەڵگا چەوساوەكانی 

رۆژهەڵاتی نێوەڕاست نەكەین".
تاوەكو ئێستا دیار نییە كام گروپ لە عێراق لە 
هاوكارییەكانی ئەمریكا بێبەش دەبێت، لەكاتێكدا 

داعشدا مابن.
حەیات دەفتەرێكــی بچووكی لایە كە وردەكاریی 
ژیانــی لەژێــر دەســەڵاتی داعــش تێدایــە و كاتێك 
پرســیاری لێدەكــرێ، زوو زوو ســەیری دەفتەرەكە 
دەكات. بەگوێرەی دەفتەرەكە، حەیات 13 جار كڕین 
و فرۆشتنی پێكراوە، وردەكاری هەموو ئەو پیاوانەشی 
لە دەفتەرەكەیدا نووســیوە كە هەتا تەمووزی 2017 
دەســتدرێژییان كردووەتە ســەری و ئەشكەنجەیان 
داوە. بەدەم هەڵدانەوەی لاپەڕەكانی دەفتەرەكەیەوە 
دەڵێت: "ئەو پیاوانە لە مێشكم دەرناچن، ئەوان زۆر 

خراپ بوون لەگەڵم".
ئافرەتە ئێزدییەكە زانیارییەكانی نێو دەفتەرەكە 
و هەمــوو ئەو شــتانەی كە بیری ماوە خســتووەتە 

ئەمریــكا راگەیانــدووە كە خەریكە مەســیحی لە 
ناوچەكەدا نامێنێ، لەكاتێكدا ژمارەی دانیشــتووە 
مەسیحییەكانی دەشتی نەینەوا لە ساڵی 2003ەوە 
نزیكــەی یەك ملیۆن و 300 هەزار كەس دابەزیوە 
و گەیشــتووەتە تەنیا 200 هــەزار كەس، ژمارەی 
ئێزدییەكانــی ناوچــەی شــنگالیش زۆر دابەزیوە 
و گەیشــتووەتە 500 هــەزار كــەس. هەر ئەمەش 
وایكــردووە واشــنتن بایەخێكی تایبــەت بەو دوو 
كۆمەڵگایــە بــدات، هەرچەنــدە هاوكارییەكانــی 
)USAID( نابێ لەســەر بنەمای ئایین یان نەتەوە 

بن.
نینا شــیا، ســەرۆكی ناوەندی ئازادی ئایین لە 
پەیمانگای هۆدسن. بە رۆژنامە ئەمریكییەكە دەڵێ 
"ئەگەر ئەو تاوانانەی كراون بەپێی پەیماننامەكان 
جینۆســاید بــن، ئیدی بۆچــی نابــێ بەپێی ئەو 
پەیماننامانــە هاوكارییان بكەین؟". شــیا یەكێكە 
لەو كەســانەی پشــتگیری هاریكاریی زیاتری ئەو 
دوو كۆمەڵگایــە دەكات، چونكــە پێیوایە "ئەوان 
رزگاربووی جینۆســاید و قێزەوەنترین توندوتیژ و 
دەســتدرێژین كە لە دژی مافەكانی مرۆڤ كرابێ. 
پاش هۆڵۆكۆست )واتە كوشتاری جووەكان لەسەر 
دەســتی نازییــەكان( ئێمە بەڵێنمانــدا هیچ كات 
پاســیڤ نەبین و رێگە نەدەیــن كۆمەڵگایەك بەو 

شێوەیە لەناو بچێ".
لە یەكســاڵی رابــردوودا هاویكارییــەكان هەم 
كەم ببوونەوە و هەم پرۆســەی رەوانەكردنیشیان 
خاوكرابــووەوە، ژمارەیــەك گروپی پشــتیوانی لە 
كۆمەڵگە ئاینییەكان ئەو پرسەیان بۆ مایك پێنس، 
جێگری سەرۆكی ئەمریكا، بەرزكردبووەوە. بەپێی 
راپۆرتەكەی )واشــنتن پۆست(، جێگری سەرۆكی 
ئەمریكا لە مانگی تشــرینی یەكەمی پارســاڵەوە 
)USAID( هەوڵەكانــی  چاودێــری  بــەردەوام 

دادپەروەرییە".
دوور لــە كەمپەكــەی حەیــات و لــە یەكێــك لە 
دادگاكانــی دهۆك، دادوەرێك خەریكی خوێندنەوەی 
لیستی ئەو تۆمەتانەیە كە دراونەتە پاڵ چەكدارێكی 
داعش بەناوی ئەحمەد. ئەحمەدی تەمەن 26 ساڵ و 
خەڵكی ناوچەی شنگال، تۆمەتبارە بەوەی ئەندامی 
داعشە، چەكی پێشمەرگەی دزیوە و لە كۆمەڵكوژیی 

گوندی حەردان لە باكووری شنگال بەشدار بووە. 
 لە بەشــێكی دادگاییەكەدا پرســیار لە ئەحمەد 
دەكــرێ :"بەگوێرەی شــایەتحاڵەكان، تــۆ ئەندامی 
داعــش بوویت و لەحەردان خەڵكت كوشــتووە، ئایا 
تــۆ ئەندامی داعش بوویت و خەڵكی ئەو شــوێنەت 
كوشتووە؟”. ئەحمەد سەری رادەوەشێنێت و دەڵێ 

بــۆ ئــەوە دەكات هاریكارییەكانــی ئەمریــكا لــە 
340 پڕۆژەدا خەرجكراون، بەڵام پێویســتییەكان 
لــەو ناوچەیــە زۆرن و هاوكارییەكانیــش بەپێــی 
پێویســت نیــن. بانكــی جیهانــی و حكومەتــی 
عێــراق رایانگەیانــدووە 88 ملیــار دۆلار تەنیا بۆ 
ئاوەدانكردنەوەی ئەو ناوچانە پێویســتن كە لەژێر 

دەسەڵاتی داعش دابوون.
بەگوێرەی راپۆرتەكەی )پۆست(، مایك پێنس 
لــە كارەكانی )USAID( رازی نییە، بۆیەش داوای 
كردووە بەرپرســی ئاژانســەكە پێش كۆتایی ئەم 
مانگە ســەردانی ناوچەكە بكات و راپۆرتی كار بۆ 
ئۆفیسی جێگری سەرۆكی ئەمریكا بنێرێ، یەكێك 
لەو شتانەش كە پێنس جەختی لەسەر دەكاتەوە 
خێراتركردنی هاریكارییەكانە، كە زۆرجار بە بیانووی 

كارە ئیدارییەكان كێشەیان بۆ دروستدەبێ.
بەرپرســێكی ئەمریكــی ئــاگادار لە كێشــەكە 

غازی لەمبارەیەوە بە )ئەلمۆنیتەر(ی گوت: "ئێمە 
لەســەر ئەندامبــوون لــە داعش یــان هاوكاریكردنی 
ئەو گروپە لێپرســینەوە لە تۆمەتبــارەكان دەكەین، 
نەك لەسەر كەیســی جینۆساید، تاوەكو ئێستاشی 
لەگەڵ بێت ئێمە بەڵگەی تەواومان لەبەردەست نییە 
بۆ ئەوەی كەیســی جینۆســایدیان بۆ بكەینەوە، بۆ 
نموونە گۆڕە بە كۆمەڵەكانی شنگال تاوەكو ئێستاش 
لێكۆڵینەوەیــان لەســەر نەكــراوە، ئەگەر بشــكرێ 
ماوەیەكــی زۆر دەخایەنێ، رەنگە ســاڵانێكی زۆری 

بوێ".
پــەری ئیبراهیــم، دامەزرێنــەر و بەڕێوەبــەری 
دامــەزراوەی ئازادی ئێــزدی، دڵگرانە لــەوەی دوای 
تێپەڕینی چوار ساڵ لە پەلاماری داعش، هەتا ئێستا 
یەك كەسیش لەسەر تاوانی دژی ئێزدییەكان دادگایی 
نەكراوە. پەری كە خۆی كوردی ئێزدییە، دەڵێت گرنگە 
ئێزدییەكان لە دادگاكاندا ئامادە بن. لەمبارەیەوە بە 
ماڵپەڕەكەی گوت "لە دادگاكانی عێراقدا زۆر كەس بە 
تاوانی ئەندامێتی یان هاوكاریكردنی داعش بڕیاریان 
لەســەر دراوە، بــەڵام لەســەر تاوانەكانیــان لەدژی 

ئێزدییەكان دادگایی نەكراون".
خەڵكی عێراق چەندینجار تووشــی كۆمەڵكوژی 
هاتــوون، بەڵام وەكو پــەری ئیبراهیــم ئاماژەی بۆ 
دەكات، هێشتا هیچ یاسایەك بۆ سزادانی جینۆساید 
لە عێراق نییە و یاســای تیــرۆری عێراقیش كەم تا 
زۆر باســی دەستدرێژی و كۆیلایەتی سێكس ناكات. 
عێراق یاسای دەستدرێژی سێكسی هەیە، بەڵام ئەم 
یاسایە لەسەر گومانلێكراوانی كەیسی تیرۆر جێبەجێ 
ناكرێ، بەڵكو تەنیا هاووڵاتیانی مەدەنی دەگرێتەوە". 
پــەری ئیبراهیم و رێكخراوەكــەی لە هەوڵی جدیدان 
بــۆ ئەوەی ئەو چەكدارانەی بە پاســپۆرتی ئەوروپی 
هاتوونەتە سووریا و عێراق یان ئەوانەی گەڕانەوتەوە 
ئەوروپا لەســەر كەیســی جینۆســایدی ئێزدییەكان 

دادگایی بكرێن.
حەیــات لە تەمــووزی 2017 لــە ناوچەكانی ژێر 
دەســەڵاتی داعش رایكرد، بەڵام كابووسی سێ ساڵ 
ژیان لەسایەی داعشــدا بەرۆكی بەرنەداوە و تاوەكو 
ئێستاش خەو بە دەســتدرێژیكەرەكانەوە دەبینێ و 
ژانەســەری ســەخت لێی دەدات. حەیات دەست بە 
ســەری خۆیــدا دەهێنــێ و دەڵێ: "هەموو شــتێكم 
تاقیكردەوە، بەڵام باشــتر نابێ. وابزانم ئیدی دەبێ 

لەگەڵیدا بژیم و تەواو".

جێگری ســەرۆكی ئەمریكا ســوورە لەسەر ئەوەی 
مەســیحییەكان و كەمایەتییە ئایینییەكان بخرێنە 
ئەولەوییەتەوە. گروپەكانی پشتگیری لە مەسیحی 
و كــوردە ئێزدییەكان جەخت لــەوە دەكەنەوە كە 
لە چوار ســاڵی رابردوودا ئــەو دوو كۆمەڵگایە لە 

هاوكارییە نێودەوڵەتییەكان بێبەشكراون.
بەرپرســی )USAID( پێیوایــە ئــەو بایەخەی 
ئاژانسەكەیان بە مەسیحی و ئێزدییەكانی دەدات، 
وەكو ئەو بایەخەیە كە كۆمەڵگای نێودەوڵەتی بە 
موسڵمانەكانی میانماری دەدات كە بە گەورەترین 
گروپی چەوســاوەی ئایینی لە جیهانــدا لەقەڵەم 
دەدرێــن. مارك گرین نیگەرانیش نییە لەوەی ئەم 
هەوڵەیــان بەوە لێكبدرێتەوە كــە لە نێوان گروپە 
جیاجیــا عێراقییەكانــدا جیــاوازی دەكەن چونكە 
"ئاژانسی )USAID( لەگەڵ زۆر گروپی چەوساوەی 
ئایینی دیكەش كار دەكات و پشتیوانیان دەكات".

"لە تیروپشكێكدا بۆ چەكدارێكی داعش دەرچووم"

هیچ تۆمەتبارێكی داعش لەسەر كەیسی 
ئێزدییەكان دادگایی نەكراوە

بەڵگەی تەواومان 
لەسەر كۆمەڵكوژیی 
ئێزدییەكان 
لەبەردەست نییە

دادوەرەكان

ژمارەیان بەشێوەیەكی مەترسیدار دادەبەزێ

ئەمریكا هاوكاریی مەسیحییەكان و 
كوردی ئێزدی دەكات

لە دادگایی تۆمەتبارێكی داعشدا هیچ ئێزدییەك ئامادە نەبوو شایەتی بدات )فۆتۆ: رووداو(



7 ژمارە ) 511 ( - دووشەممە 2018/7/2
راپۆرت

شكار ئەحمەد 
رووداو - هەولێر

دیوەخانــی ســەرۆك خێــڵ و عەشــیرەتەكان 
جمەیان دێت لەوانەی كێشەی كۆمەڵایەتییان هەیە. 
ئەم دیوەخانانــە بوونەتە دادگایەكی نافەرمی یان 
دادگایەك لە ســێبەردا بۆ یەكلاكردنەوەی كێشە و 
ناكۆكی. لە یەكێك لەو دیوەخانانە بیســتمان كە 
تەنانەت دادوەر هەبووە بۆ چارەسەری كێشەیەكی 

خۆی پەنای بۆ ئەو دیوەخانە بردووە. 
دیوەخان مێژوویەكی كۆنی هەیە لە كوردستان. 
هەمــوو ئاغــا و شــێخ و ســەرۆك عەشــیرەتێك 
دیوەخانی تایبەت بە خۆی هەبووە. دیوەخان جگە 
لە شوێنی كۆڕ و كۆبوونەوەی عەشیرەت، شوێنی 
چارەســەركردنی كێشــەكانی گوند بــووە. ئەمڕۆ 
سەرەڕای ئەوەی كە دەسەڵاتێك بەناوی دەسەڵاتی 
دادوەری هەیــە، هێشــتا دیوەخانــەكان كاران لە 

چارەسەری كێشەی كۆمەڵایەتیدا.
 

سوڵحێك بە 300 هەزار دۆلار

سەرهەد ئەنوەر بەگی بێتواتە كە كەسایەتییەكی 
كۆمەڵایەتیی ناسراوە، وەك خۆی دەڵێت نزیكەی 
200 ســاڵە دیوەخانیان هەیە و كێشەی خەڵكیان 
چارەســەر كردووە. سەرهەد بەگ باسی چۆنیەتی 
لــە  كێشــە كۆمەڵایەتییــەكان  چارەســەركردنی 
دیوەخانەكــەی دەكات و دەڵێــت: "ســەرەتا ئەو 
لایەنەی تاوانەكەی كردووە كێشەی خۆی دەهێنێتە 
لای ئێمــە. دواتــر ئێمــە تاوانلێكراوەكە دەبینین، 
هەردوولا لە دیوەخان كۆدەكەینەوە و رێكدەكەون، 
كۆنووسیان بۆ دەكەین و واژۆیان پێدەكەین، دواتر 
كۆنووســەكە دەبرێتە لای پۆلیــس و دادگا و ئەو 
لایەنــەی تاوانەكــەی بەرامبەر كــراوە تەنازول بۆ 
لایەنەكەی دیكە دەكات و دەڵێت ســوڵحم كردووە 
لەســەر دەستی فڵان و بە شاهێدیی فڵان و تەنیا 
مافی گشتی دەمێنێ، ئەوەش پەیوەندی بەدادگاوە 

هەیە".
لەبــارەی جــۆری ئەو كێشــانەی دێنە لایان، 
ســەرهەد ئەنوەربەگ دەڵێــت: "مانگانە نزیكەی 
10 كێشــەی جۆراوجۆر دێنە لامان، زۆرترینیان 
كێشــەی ئافرەتن و ئەگــەر زوو فریای نەكەوین 
تێــدا  خەڵكــی  و  دەبێــت  گــەورە  كێشــەكە 
دەكوژرێــت، بۆیــە زوو چارەســەری دەكەیــن و 

كێشەكە دەبڕێنینەوە".
سەرهەد ئەنوەر بەگ نایشارێتەوە كە هەندێك 
ســوڵح هەن زۆر قورســن و دەڵێت: "سوڵحی وا 
هەیە بە ســەدان هەزار دۆلار چارەسەر دەكرێت، 
بــۆ نموونە كێشــەیەك هێنرایــە لای من كە دوو 
كەســی تێدا كوژرابوو، كێشەكە زۆر قورس بوو، 
بەڵام من توانیم بە 300 هەزار دۆلار چارەسەری 

بكەم".
ســەرهەد ئەنوەر بەگ رەتیكــردەوە كە ئەوان 
لەبەرامبەر چارەســەركردنی كێشە پارە وەربگرن: 
"نــەك هەر پارە وەرناگرین، بەڵكو زۆرجار پارەش 
دەدەین بۆ ئەوەی كێشــەكە چارەسەر ببێ، بەبێ 

ئەوەی لایەنەكان بزانن پارەمان داوە".
دادوەر پەنای بۆ بردوون

ئەگەرچــی زۆربەی خاوەن كێشــەكان لەبری 
دادگا روو لــە دیوەخانــەكان دەكــەن، بــەڵام 
ســەرهەد ئەنوەر بەگ دەڵێــت: "ئێمە لەجیاتی 
یاســا كار ناكەیــن و بەدیلی یاســا نین، بەڵكو 
یارمەتــی یاســا و دادگا و پۆلیســیش دەدەین، 
واقیعی كوردســتان وایە كە هەندێك كێشە هەیە 

بە دادگا چارەسەر ناكرێت".
ئــەو رەخنەی لەو كەســانە هەیە كە بە خراپ 
باســی رۆڵــی دیوەخانەكان دەكــەن و پێیانوایە 
رۆڵــی دادگایــان لاواز كردووە: "ئەگــەر میللەتی 

ئێمــە هەمووی خوێندەوار بوو، ئەوكاتە با یاســا 
كاری خۆی بكات و كەس دەســت لە كاروباریان 
وەرنــەدات، بــەڵام ئایــا كۆمەڵگەی ئێمــە وایە؟ 
نەخێــر، بۆیە ئەگەر ئــەو دیوەخانانــە نەمێنن، 
كێشــە كۆمەڵایەتییــەكان نەك چارەســەر نابن، 
بەڵكو زۆرتریش دەبن. ئێستاش كە تاوان كەمترە، 
بەشێكی پەیوەندی بەم سوڵحە كۆمەڵایەتیانەوە 

هەیە".
ســەرهەد ئەنوەربــەگ نایشــارێتەوە كــە جار 
هەبــووە دادوەریش بۆ چارەســەركردنی كێشــەی 
خــۆی پەنای بۆ ئەوان بردووە و دەڵێت "حاكمێك 
كێشــەی لەگەڵ بنەماڵەیەك هەبوو، تەلەفۆنی بۆ 
من كرد كێشــەكەی بۆ چارەســەر بكــەم، منیش 
چارەســەرم كرد و نەمهێشــت كوشت و كوشتاری 

لێبكەوێتەوە".
سەرهەد ئەنوەر بەگ پێیوایە هۆكاری زۆربوونی 
كێشــە كۆمەڵایەتییەكان، نەمانی ئەو پەیوەندییە 
عەشیرەتییەیە كە پێشــتر هەبووە و دەڵێت: "لە 
كوردســتان بەدەیــان حیزبمان هەیە. بەســەدان 
كوتلــە پەیدابــوون كــە هەموویــان چەكــدارن و 
هیچیــان دان بــەوەی دیكەدا نانێن و حیســاب بۆ 
یەكدی ناكەن، كەســێك كەسێكی دیكە دەكوژێت 
و دەچێتــە ســلێمانی و شــوێنەكانی دیكە، لەوێ 
نایگــرن و رادەســت ناكرێتەوە، بۆیە یاســا وەكو 
خۆی جێبەجێ ناكرێ و حكومەتیش بەتەنیا هیچی 
پێناكرێــت، كەس یارمەتی حكومــەت نادات، لەو 
هەولێرە پۆلیســێك تۆمەتبارێكی كوشت، چونكە 
لەبەردەســتی هــەڵات، كەســوكاری تۆمەتبارەكە 
هەڕەشــەی كوشــتنیان لێكــرد و بەناچــاری لــە 
سوڵحێكی كۆمەڵایەتیدا خوێنی تۆمەتبارەكەی دا، 
ئەگەرنا دەیانكوشــتەوە، بۆیە ئێســتا پۆلیسێكی 
فەقیــر ناوێرێــت كاری خۆی بــكات و رووبەڕووی 

تۆمەتبارێك ببێتەوە".
پێشتر لە سوڵحە كۆمەڵایەتییەكاندا ژن لەبری 
خوێن دەدرا، بەڵام ســەرهەد ئەنوەربەگی بێتواتە 
دەڵێــت: "من ئامادە نیم ئەو ســوڵحانە بكەم كە 
لەبــری خوێن داوای ژن دەكرێت، ئامادە نیم ژنێك 
بكەمــە كۆیلە و بیدەمە لایەنی بەرامبەر، تەنانەت 

ئەگەر هەردوو لایەنیش رازی بن، من نایكەم".

"بڕوایان زیاتر بە دیوەخانە"

دادوەرەكانیش دەزانن كە خەڵك هێندەی پەنا 
بۆ دیوەخــان دەبەن، هێندە پەنا بۆ دادگا نابەن، 
ئەمە باری گرانی سەر شانی دادگاكانیشی سووك 

كردووە.
دادگای  ســەرۆكی  فەرهــادی،  عەبدولباســت 
تاوانی هەولێر، باســی هۆیەكانی كارایی دیوەخان 
دەكات لە كۆمەڵــگای كوردیدا و دەڵێت: "واقیعی 
كۆمەڵگــەی ئێمە وایە كە براگەورەیی و ســوڵحی 
كۆمەڵایەتی رۆڵی هەیــە، خەڵك زیاتر بڕوایان بە 
دیوەخــان و مەكتەبە كۆمەڵایەتییەكان هەیە وەك 
لە دادگا، هۆكارەكەشی ئەوەیە كە بەداخەوە دەیان 
كۆلێژی یاسامان هەیە، بەڵام ئاستی رۆشنبیریمان 

لە ساڵانی پەنجاكانیش نزمترە".
هەرچەنــدە دادگا هیــچ پەیوەندییەكی فەرمی 
لەگــەڵ دیوەخــان و مەكتەبــە كۆمەڵایەتییەكاندا 
نییە، بەڵام عەولباســت فەرهادی نایشارێتەوە كە 
رۆڵی دیوەخان و مەكتەبە كۆمەڵایەتییەكان "باشە" 
و زۆربەی كات هاوكاری دادگا بوون و "باری دادگا 
سووك دەكەن". بەڵام دەشڵێت "پێویستە ئەوانەی 
ســوڵحەكان دەكەن، لایەنەكان تێبگەیەنن كە ئەو 
ســوڵحە مانای ئەوە نییە كێشــەكە كۆتایی دێت، 

چونكە ئەو تاوانە مافی گشتیشی تێدایە". 
ســەبارەت بە كاركردن بە كۆنووســی سوڵحی 
دیوەخانــەكان لــە دادگاكانــدا، فەرهــادی گوتی: 
"ئــەو كۆنووســەی لەكاتــی پێكهاتــن و ســوڵحە 

كۆمەڵایەتییەكانــدا دەنووســرێ و واژۆ دەكــرێ، 
لــەلای دادگا هیچ ئیعتیبارێكی نییە". گوتیشــی: 
"هیچ پەیوەندییەك لەنێوان مەكتەبی كۆمەڵایەتی 
حیزبــەكان و دادگاكاندا نییە، ئەوان لە دادگاكاندا 

بەشداری ناكەن".
بەپێی بەدواداچوونی )رووداو( ئەو كێشانەی لە 
دیوەخانەكان چارەسەر دەكرێن، لە ناوچەیەك بۆ 
ناوچەیەكــی دیكە جیــاوازن، بۆ نموونە لە هەولێر 
زۆربەی كێشــەكان لەســەر ژنانە، لــە ناوچەیەكی 

وەكو گەرمیانیش لەسەر زەویوزارە.
یونــس،  خەلیفــە  ئەنــوەر  هەڵكــەوت   
شــارەزوور  لــە  كۆمەڵایەتییــە  كەســایەتییەكی 
و چەندیــن ســاڵە خەڵــك بــۆ چارەســەركردنی 

كێشەكانیان پەنا بۆ دیوەخانەكەیان دەبەن، ئەوان 
براگەورەیــی ناوچەكەیان بە میرات بۆ ماوەتەوە و 
دەڵێت: "نزیكەی 170 ســاڵە بنەماڵەكەمان بەوە 
ناسراوە كە لەپێناوی سوڵحی كۆمەڵایەتیدا هەوڵی 
زۆرمان داوە، لەسەر دەستی ئێمە سەدان كێشەی 

كۆمەڵایەتی چارەسەر كراون".
لەبــارەی جــۆری كێشــە كۆمەڵایەتییــەكان و 
شــێوازی چارەســەركردنیان، حاجــی هەڵكــەوت 
دەڵێت: "كێشەكان جۆراوجۆرن، كێشەی كوشتن و 
ئافرەت و ئۆتۆمبێل و زەویوزاریشی تێدایە، جاران 
كێشەكان زیاتر لەسەر كوشتن بوون، بەڵام ئێستا 
ئەمە زۆر كەم بووەتەوە و زۆرترین كێشــە لەسەر 

زەویوزارن".
حاجــی هەڵكەوت كــە نزیكەی دوو ســاڵ و 
نیــوە ئەنــوەری خەلیفە یونســی باوكی كۆچی 
دوایــی كــردووە و جێنشــینی باوكیەتــی لــە 
دیوەخانەكەیــان، گوتیشــی "لــەلای ئێمــە كــە 
هەردوولایەن بڕیاریان دا سوڵح بكەن، دەیكەن و 

جارێكی دیكە كێشەكە سەرهەڵناداتەوە، چونكە 
دوای ئــەوەی كە هــەردوولا رەزامەنــد بوون بە 
سوڵحەكە، كۆنووسێك ئامادە دەكەین و هەردوو 
بنەماڵەكە و ئێمەش واژۆی دەكەین و كێشــەكە 

كۆتایی دێت".

دژی دیوەخانە

هەرچەندە حاجی هەڵكەوت دەڵێ رێگر بوون 
لــە گەورەبوونی چەندین كێشــە، بــەڵام لەگەڵ 
ئــەوەدا نییــە خەڵك لــە جیاتــی دادگا پەنا بۆ 
دیوەخــان ببــەن و دەڵێت: "مــن ئەمە بە باش 
نازانم، بۆ نموونە من كەســێك دەكوژم و دەڵێم 

فڵانــە كەس ســوڵحم بۆ دەكات، ئەمە شــتێكی 
خراپــە و دەبێتــە هــۆی تەشــەنەكردنی تاوان، 
دەبــێ حكومەت بڕیار یــان رێنماییەك دەربكات 
هەر تاوانێك بەتایبەتی كوشــتن كە بەئەنقەست 
بێت، هیچ ماددە و دەقێكی یاســایی نەیگرێتەوە 
و لــە 15 ســاڵ كەمتر ســزا نەدرێــت، تەنانەت 
ئەگەر ســوڵحی كۆمەڵایەتیشــی بۆ بكەن، بەڵام 
كۆمەڵایەتــی  ســوڵحی  دیكەشــەوە  لەلایەكــی 
پێویســتە بــۆ ئــەوەی لــەو رێگەیــەوە مافــی 
تاوانلێكراویــش وەربگیرێتــەوە و پێــش ئەوەی 
كەســی دیكــە بكوژرێتەوە كۆتایی بە كێشــەكە 

بێت".
ئایا دادوەرەكان پەنا بۆ دیوەخانەكان دەبەن؟ 
حاجی هەڵكەوت دەڵێ: "بەڵێ، بەڵام بە نافەرمی، 
بــۆ نموونە بە هەندێك خاوەن كێشــەیان گوتووە 
لەڕێگەی ســوڵحی عەشــایەرییەوە كێشــەكانتان 
چارەسەر بكەن، جگە لەوە حاكم هەبووە تووشی 
كێشە بووە، بە ناڕاستەوخۆ داوای كردووە لەڕێگەی 

سوڵحی كۆمەڵایەتییەوە بۆی چارەسەر بكرێت".

"سوڵح لە دادگا باشترە"

فەرەیدون شێخ عومەر شێخ تەهای بێدەری، كە 
خەڵكی گوندی بێدەری سەر بە ناحیەی ئاخجەلەرە 
یەكێكە لەو كەسایەتیانەی چەندین كێشە لەڕێگەی 
سوڵحی كۆمەڵایەتی چارەسەركردووە بە )رووداو(
ی گوت "ســوڵحی كۆمەڵایەتی لە دادگا باشــترە، 
چونكــە مــن گەورەتریــن كێشــە بــە هەفتەیەك 
چارەســەر دەكەم، بەڵام بۆ بچووكترین كێشــە لە 
دادگا چەند ســاڵێك هەر دەبێــت بێیت و بڕۆی و 

دادگاییەكە هەر دوادەكەوێت".
پارتی 15 هەزار كێشەی چارەسەر كردووە

جگە لە دیوەخانی ســەرۆك عەشــیرەت و ئاغا 
و بەگەكان، حیزبەكانیش مەكتەبی كۆمەڵایەتییان 
هەیــە، بە تایبەتی پارتی و یەكێتی، ئەمە جگەی 
لــەوەی زۆرجار پەنا دەبرێتە بەر بەرپرســی لق و 
مەڵبەندەكان بۆ چارەسەركردنی هەندێك كێشە و 

ئاشتەوایی نێوان دوو بنەماڵە.
پارتــی 24  مەكتەبــی كۆمەڵایەتــی گشــتی 
ســاڵ لەمەوبەر و پاش كۆنگــرەی 11 دامەزراوە، 
كە لە شــەش هۆبــە پێكهاتــووە و نزیكەی 150 
كــەس بە فەرمــی كاردەكەن. لە زۆربەی شــار و 

شارۆچكەكانیش لقیان هەیە.
 جیهاد ئاكرەیی، بەرپرسی بەشی كۆمەڵایەتی 
لە كۆمەڵایەتی گشــتی هەولێر بە )رووداو(ی گوت 
"تاوەكــو ئێســتا زیاتر لــە 15 هەزار كێشــەمان 
بەتــەواوی  زۆرترینیــان  كــە  چارەســەركردووە 
بنەبڕكراون و كەمترین كێشــە سەریهەڵداوەتەوە". 
دەشڵێت "هەموو كێشەیەك پێش چوونی بۆ دادگا 
ئێمە دەتوانین بەشــداری لە چارەسەركردنەكەیدا 
بكەین، بەڵام كە چووە دادگا كێشــەكە پەیوەندی 
بە ئێمەوە نامێنێ، بەڵام حاڵەتیش هەیە كێشەكە 
كۆمەڵایەتییــە و تاوانــی گــەورە نییە، لــە دادگا 
یەكلایی نابێتــەوە و دادوەرەكان پێماندەڵێن ئێوە 

بەشداری تێدابكەن و چارەسەری بكەن".
لەبارەی ئەو كێشــانەش كــە دەبرێنە مەكتەبە 
دەڵێــت  ئاكرەیــی  جیهــاد  كۆمەڵایەتییــەكان، 
"كێشەكان بە هەموو جۆرەكانەوە دێتە لامان، ئێمە 
تەنیا تەداخولی كێشــەكانی قومــار و تریاك ئەو 

كێشانەی لەسەر بێڕەوشتین ناكەین".
مەكتەبی كۆمەڵایەتی گشتیی یەكێتیش لە 10 
ناوەندی كۆمەڵایەتی پێكهاتووە، لە هەموو شــار 
و شــارۆچكەكانی كوردستان، بەغدا و مووسڵیش 
ناوەندیــان هەیە، ناوەندی كۆمەڵایەتی 4 لیژنەی 
هەیە كە لە كەسانی یاسایی و كادیری كۆمەڵایەتی 
و ئایینــی پێكهاتــوون. ناوەنــدی كۆمەڵایەتــی 
یەكێتی لە ســەردەمی شــاخەوە هەبــووە، بەڵام 
لــەدوای راپەڕیــن رێكخــراوە و لە هەموو شــار و 

شارۆچكەكان دانراوە. 
محەممــەد عەلی كە ناســراوە بــە حەمەی مام 
عەلی، زیاتر لە شــەش ساڵە لێپرسراوی ناوەندی 
سلێمانی كۆمەڵاتی یەكێتی نیشتمانی كوردستانە، 
گوتــی "لەمــاوەی كاركردنم لەو ناوەنــدە زیاتر لە 
2000 كۆنووسی چارەسەری كێشەی كۆمەڵایەتیم 
لایە و بەبێ دووبارەبوونەوەی هیچكام لەو كێشانە 
هەموویان چارەسەربوونە، لەكاتی چوون بۆ دادگا 
و رێكەوتنــی ئــەو دوو خێزانــە دادوەر داوای ئەم 

كۆنووسە دەكات و بڕواپێكراوە".
پشــتیوان محەممــەد پارێــزەر‌ و راوێــژكاری 
مەكتەبی كۆمەڵایەتی یەكێتییە لە سلێمانی، ئەو 
پێیوایــە مەكتەبی كۆمەڵایەتــی یەكێتی بوونەت 
ئاشتەوایی كۆمەڵایەتی، ئەو دەڵێت "ئێمە سوڵح 
بــۆ بكــوژ ناكەیــن، بەڵكــو بۆ كەســوكارەكەی 

دەكەین".

پشتیوان محەممەد، نەشیشــاردەوە كە لایەنە 
ئیدارییەكانیش كێشــەكانیان بۆ ئــەوان دەنێرن و 
گوتــی "زۆر كێشــە لەلایەن لایەنــە ئیداریەكانەوە 
نێردراونەتە لای ئێمە بۆ چارەسەركردن، بەتایبەت 

كێشەی زەویوزار".

"دەستوەردانە لە كاروباری دادگا"

دەســتەی  ســەرۆكی  بتــرۆس،  زیــا  بــەڵام 
ســەربەخۆی مافــی مــرۆڤ، پێیوایــە ســوڵحی 
كۆمەڵایەتــی دەســتوەردانە لە كاروبــاری دادگا و 
لاوازكردنی یاســایە. ئەو دەڵێت "هەر كێشــەیەك 
كــە مافی گشــتی تێــدا بێت، نابێت بە ســوڵحی 
كۆمەڵایەتی چارەسەر بكرێت، بەڵام بەهۆی ئەوەی 
ســەروەربوونی یاسا جێی خۆی نەگرتووە، خەڵك 
متمانەی بە یاسا نەماوە، بۆیە سوڵحی كۆمەڵایەتی 
شوێنی یاسای گرتووەتەوە، دروستكردنی مەكتەبە 
كۆمەڵایەتییەكان نیشانەی گەڕانەوەیە بۆ دواوە". 
زیا بترۆس گوتیشــی "دوو ســاڵە داوامان كردووە 
پۆلیســی كۆمەڵایەتــی دابمەزرێــت و كارەكانیان 

دیاریبكرێت، بەڵام كەس وەڵامی نەداوینەتەوە".
بەڕێوەبــەری  محەممــەد،  ئــاوات  هەروەهــا 
ســەنتەری پەرەپێدانی دیموكراســی مافی مرۆڤی 
پێیوایــە پێویســتە دادگاكان دەســەڵاتی خۆیان 
هەبێت و مافی گشــتی بە یاسا زیادبكرێت. ئاوات 
دەڵێت "ئەگــەر كۆمەڵگەیەكی مەدەنیمان هەبێت 
پێویستمان بە مەكتەبی كۆمەڵایەتی نابێت، بەڵام 
مەكتەبــی كۆمەڵایەتــی و دیوەخانــەكان بەهــۆی 
سەروەرنەبوونی دەسەڵات و لاوازبوونی دادگاكانی 

هەرێمی كوردستانە".

داڵدەدانی تاوانباران

گرفتی ســەرەكی خاوەن كێشەكان بە تایبەتی 
ئەو كێشانەی خوێنیان تێدا رژاوە، دەستگیرنەكردنی 
تۆمەتبارە كە زۆرجار پەنا بۆ ســەرۆك عەشیرەت 

یان ئاغا، یان بەرپرسی سەربازی دەبەن.
رائید عەلی جەمال قدوری، گوتەبێژی پۆلیسی 
گەرمیان، ســەبارەت بــە داڵدەدانی تۆمەتباران لە 
ســنوورەكەیان دەڵێــت "لــە ســنوورەكەمان هیچ 
كەســێك نییە فەرمانی دەستگیركردنی هەبێت و 
دەســتگیر نەكرابێت، بــەڵام بەداخەوە خەڵكانێك 
هەن لە سنووری ئێمە تاوانیان كردووە و چوونەتە 
شــارەكانی دیكەی هەرێمی كوردســتان و لەلایەن 
خەڵكــەوە داڵدەدراون، بۆ ئەمەش ئێمە نووســراو 
دەكەین بۆ ئەو شــوێنانە كە دەســتگیریان بكەن، 
بــەڵام بەداخــەوە هەندێك لەو كەســانە هێشــتا 
دەســتگیر نەكراون و بەشێكیشیان هەڵهاتوونەتە 

خوارووی عێراق و دەرەوەی عێراقیش".
ئەگەرچی لە پارێزگای دهۆك زۆربەی بكوژەكان 
دەستگیركراون، بەڵام هشیار محەممەد، بەڕێوەبەری 
فەرمانگەی یاسایی لە پۆلسی دهۆك بە )رووداو(
ی گوت :"عەشیرەت و سوڵحی كۆمەڵایەتی بووەتە 
هۆكاری ئەوەی كە بەشــێك لە تۆمەتباران خۆیان 

رادەستی پۆلیس نەكەن و دەستگیر نەكرێن".
هــەر ســەبارەت بــە داڵدەدانی تاوانبــاران كە 
زۆرجار سەرۆك عەشیرەت و كەسایەتییەكان پێی 
تۆمەتبار دەكرێت، ســەرهەد ئەنوەر بەگی بێتواتە 
دەڵێت "رووی ئەو كەسە رەش بێت كە تاوانیارێك 
دەیشــارێتەوە و داڵدەی دەدات، هەر كەسێك ئەو 
كارە بكات شــەریكی كابرای تاوانبار و پێویســتە 

ئیجرائاتی توندی لەگەڵ بكرێ".
ســەبارەت بە داڵدەدانی كەسانی بكوژ لەڕووی 
یاســاییەوە، عەبدولباســت فەرهــادی، ســەرۆكی 
دادگای تاوانی هەولێر گوتی "ئەو كەسەی داڵدەی 
كەســی بكوژ دەدات، ئەویش لەڕووی یاســاییەوە 

بەگوێرەی جۆری تاوانەكە تۆمەتبار دەبێت".

دیوەخان.. دادگای سێبەر لە كوردستان

دادوەر هەبووە 
كێشەی خۆی 
هێناوەتە لای ئێمە

سەرهەد ئەنوەربەگی بێتواتە

خەڵك زیاتر بڕوایان 
بە دیوەخان هەیە 
نەك دادگا

دادوەر عەبدولباست فەرهادی

 
   هەزار كێشەمان چارەسەر كردووە

فەرمانگەكانی حكومەت 
كێشەكانیان دێننە لای ئێمە

سوڵحی كۆمەڵایەتی 
دەستوەردانە لە كاروباری دادگا

مەكتەبی كۆمەڵایەتیی پارتی

مەكتەبی كۆمەڵایەتیی یەكێتی

سەرۆكی دەستەی مافی مرۆڤ

15

چارەسەركردنی كێشەیەكی كۆمەڵایەتی لە یەكێك لە دیوەخانەكانی هەرێمی كوردستان

ماسی لە بەنداوی مووسڵ كەم بووە
رووداو  - دهۆك

لە دهۆك زیاتر لە هەزار ماسیگری مۆڵەتدراو و بێمۆڵەت هەن، لەو ژمارەیە 400 ماسیگر ساڵانە لەناو بەنداوی موسڵدا كاریاندەكرد، 
بەڵام ئەمساڵ بەهۆی كەمبوونەوەی ئاوی بەنداوەكە نزیكەی 80 ماسیگر راودەكەن. بەپێی خەمڵاندنەكانی خۆیان، ساڵی رابردوو نزیكەی 

پێنج تۆن ماســییان لە بەنداوی موســڵ گرتووە و لە بازاڕەكانی دهۆك فرۆشــتوویانە، بەڵام ئەمســاڵ پێشــبینی دەكەن تاوەكو دوو تۆن 
راوبكەن. سەرەڕای گرتنی ماسی لە بەنداوەكان، لە دهۆك 166 پڕۆژەی بەخێوكردنی ماسی هەن. ساڵانە لەو پڕۆژانەدا حەوت تۆن ماسی 

بەرهەمدێن.

ئابووری

رەوا عەبدوڵڵا
رووداو - هەولێر

مۆڵەتپێــدراوی  كۆمپانیایەكــی  بەڕێوەبــەری 
ناردنــە دەرەوەی نەخــۆش دەڵێت بەهــۆی كەمیی 
خزمەتگوزاری تەندروستی و لاوازیی متمانەی خەڵك 
بە دەزگا تەندروستییەكان، ساڵانە نزیكەی 8 تاوەكو 
10 هەزار كەس بە مەبەســتی وەرگرتنی چارەســەر 

دەچنە دەرەوەی وڵات.
وەزارەتی تەندروســتی ئامارێكی دروســتی نییە 
لەبارەی ژمارەی ئەو نەخۆشانەی بۆ چارەسەر دەچنە 
دەرەوە، تەنیا ئاماری ئەو نەخۆشــانەی هەیە كە لە 
رێگەی ئەوانەوە بۆ چارەســەر دەنێردرێنە دەرەوە و 

ساڵانە ژمارەیان دەگاتە نزیكەی 400 نەخۆش.
دكتــۆر خاڵس قادر، بەڕێوەبەری گشــتیی دیوان 
و گوتەبێژی وەزارەتی تەندروســتی دەڵێت: "ساڵانە 
ژمارەیــەك لــە تووشــبووانی شــێرپەنجە بەتایبەت 
ئەوانەی لێرە چارەســەریان نییە، دەنێرینە دەرەوە. 
جگە لــەوە هەندێك نەخۆش بۆ هەندێك پشــكنین 
دەنێرینــە دەرەوە، بــەڵام ســاڵانە ژمارەیەكــی زۆر 
نەخــۆش لــە دەرەوەی پلانی ئێمە بۆ چارەســەری 

نەخۆشی دەچنە دەرەوە".
هــۆكار زۆرن بۆئەوەی خەڵك بۆ چارەســەر روو 
لــە دەرەوەی وڵات بكــەن، لەوانــە توانــای دارایی، 
نــۆرەی  زۆریــی  چارەســەر،  بەردەســتنەبوونی 
نەشتەرگەری لە نەخۆشخانە حكومییەكان، نەبوونی 
ئامێری پشــكنین و دابەزینی بەهای تمەنی ئێرانی و 

لیرەی توركی.
دكتــۆر خاڵــس دەڵێت: "بەشــێكی زۆری بۆ ئەو 
ریكلامە زۆرە دەگەڕێتەوە كە كۆمپانیا بازرگانییەكان 
بــۆ پزیشــك و نەخۆشــخانەكانی دەرەوەی دەكەن، 
تەنانەت ئەو رێكلامانــە بەجۆرێك دەكرێن كە كاری 
لە لاوازكردنی متمانەی نەخۆش بە نەخۆشخانەكانی 

كوردستان كردووە".
وەزارەتی تەندروستی مۆڵەتی بە شەش كۆمپانیا 
داوە نەخــۆش بــۆ چارەســەر ببەنــە دەرەوە، بەڵام 
ژمارەیــەك كۆمپانیــا لــە دەرەوەی رێنماییەكانــی 
وەزارەت نەخــۆش دەبەنە دەرەوە، هەندێ خەڵكیش 

رەوا عەبدوڵڵا
رووداو - هەولێر

بۆ رێگرتن لە هاوردەكردنی كاڵای ساختە و كواڵیتی 
نــزم، وەزارەتی بازرگانی داوای لە ئەنجوومەنی وەزیران 
كردووە یاســای بریكارنامەی بازرگانی لەسەر كۆمپانیا 
بازرگانییەكان بسەپێنێ، هەر كۆمپانیایەك بریكارنامەی 

بازرگانی نەبێت، رێگەی پێ نەدرێ كاڵا هاوردە بكات.
بریكارنامــەی بازرگانــی بریتییــە لــە بەخشــینی 
بریكارنامــەی بازرگانی لەلایەن كۆمپانیــا یان كارگەی 
دایكــەوە بــە كۆمپانیــا یــان كەســێك بــە ئامانجــی 
فرۆشتن، دابەشــكردن، ساخكردنەوەی بەرهەمێك یان 

پێشكەشكردنی خزمەتگوزاری لە وڵاتێكی دیكە.
دڵــزار ئیســماعیل، بەڕێوەبــەری گشــتی تۆماری 
كۆمپانیاكان لە هەرێمی كوردستان، لەوبارەوە دەڵێت: 
"داوامــان لــە ئەنجوومەنــی وەزیــران كردووە یاســای 
بریكارنامــەی بازرگانی بســەپێنێ و هەر كۆمپانیایەك 
بریكارنامەی نەبێت رێگەی پێنەدرێ كاڵا هاوردە بكات".
بەجێبەجێكردنــی ئــەم یاســایە بازرگانــان چیدی 
ناتوانــن بە ئارەزووی خۆیان كاڵای ســاختە و كواڵیتی 
نزم هاوردەی هەرێمی كوردستان بكەن، چونكە بەپێی 
یاســاكە هــەر بــازرگان و كۆمپانیایــەك كــە كاڵایەك 
هاوردە بكات، دەبێــت بریكارنامەی بازرگانی كۆمپانیا 

پرۆژەكانی وەبەرهێنان.
دكتــۆر خاڵس قادر دەڵێــت: "جگە لە خەرجیی 
چوون و هاتن و مانەوە، نەخۆش ســاڵانە پارەیەكی 
یەكجــار زۆر بۆ وەرگرتنی چارەســەری لــە وڵاتانی 
دەوروبەر خەرج دەكات كە لەوانەیە كۆی گشتی بگاتە 
ملیۆنان دۆلار. بۆ رێگەگرتن لە چوونە دەرەوەی ئەم 
پارە زۆرە، ئێمە پلانی پێشخســتنی خزمەتگوزارییە 
تەندروســتییەكان و دانانــی بیمەی تەندروســتیمان 
هەیە كە لەڕێگەیەوە قورسایی سەر شانی حكومەت 
و هاووڵاتــی كــەم دەبێتــەوە، لە هەمانكاتیشــدا بۆ 
پشخســتنی خزمەتگوزاریی تەندروســتی پێویســتە 
حكومــەت هانی وەبەرهێنەران بــدات وەبەرهێنان لە 

ئــەم یاســایە زیانێكی گەورە بە ئابووریی كوردســتان 
گەیشــتووە، بازاڕەكانی هەرێمی كوردســتان پڕ بوون 
لــەكاڵای كواڵیتــی نزم و ســاختە، چونكــە بازرگانان 
بەئارەزووی خۆیان كاڵا و ماركە بەناوبانگەكان ساختە 
دەكــەن و بەنرخــی بــەرز لــە بازاڕەكانــدا بەخەڵكی 

دەفرۆشنەوە.
بەپشتبەســتن بەیاسای رێكخســتنی بریكارنامەی 
بازرگانــی ژمارە 51ی ســاڵی 2000 ، بەڕێوەبەرایەتی 
گشتی تۆماری كۆمپانیاكان مۆڵەت دەداتە كۆمپانیا و 
بازرگانان بە تۆماركردنی بریكارنامەی بازرگانی، بەڵام 
بەهۆی باش جێبەجێنەكردنی یاساكە، لەكۆی زیاتر لە 
25 هــەزار كۆمپانیای تۆماركــراو، تەنیا نزیكەی 100 

كۆمپانیا بریكارنامەی بازرگانییان هەیە.
دڵزار ئیسماعیل دەڵێت: "دوای ئەوەی كۆمپانیاكان 
بۆیان دەركەوت ئێمە جددین لە جێبەجێكردنی یاساكە، 
ئێســتا ژمارەیەكــی زۆر لــە كۆمپانیــاكان روویان لە 
تۆماركردنی بریكارنامەی بازرگانــی كردووە، بۆیە رۆژ 
لــەدوای رۆژ ژمــارەی مۆڵەتی بریكارنامــەی بازرگانی 

لەزیادبووندایە".

بە ئۆتۆمبێلی خۆیان بۆ چارەسەری سەردانی ئێران 
و توركیا دەكەن.

 دكتــۆر خاڵس قادر دەڵێت: "ئێمە مۆڵەتمان بە 
شــەش كۆمپانیا داوە نەخۆش بنێرنە دەرەوە، بەڵام 
ســاڵانە ژمارەیەكی یەكجار زۆر نەخۆش لە دەرەوەی 
ئــەو كۆمپانیایانــە و بەبێ ئــاگاداری ئێمە بەڕێگەی 
جیاواز بۆ چارەســەری نەخۆشــیی قورس و سووك 

دەچنە دەرەوە".
دەســتەی وەبەرهێنان تاوەكو ئێستا مۆڵەتی بە 
912 پرۆژە لە 13 ســێكتەر داوە، بەڵام ســێكتەری 
تەندروســتی تەنیا 45 پرۆژەی بە ســەرمایەی 916 
ملیۆن دۆلار بەركەوتووە كە دەكاتە 2%ی سەرمایەی 

بەرهەهێنەكەی هەبێت و بریكارنامەكەشی لە وەزارەتی 
بازرگانی پەسەند كرابێ.

یاسای رێكخستنی بریكارنامەی بازرگانی لە عێراق لە 
ساڵانی شەستەكان دەرچووە، حكومەتی ئەوكاتی عێراق 
بۆ رێگەگرتن لــە هاوردەكردنی كاڵای خراپ و كوالیتی 

نزم، یاساكەی دەركردووە.
بەهــۆی پێشــكەوتنی ئاڵوگــۆڕی بازرگانیی عێراق 
لەگــەڵ دەرەوە، یاســاكە چەندیــن جارێــك هەمــوار 
كراوەتــەوە، دواییــن جاریــش لەســاڵی 2000 هەموار 
كرایــەوە. پەرلەمانی كوردســتانیش لە ســاڵی 2007 
لەســەر داوای ئەنجوومەنــی وەزیــران یاســاكەی بەبێ 
دەســتكاری پەسەند كرد، بەڵام وەك پێویست یاساكە 

جێبەجێ نەكراوە.
بەهۆی زیادبوونی جموجۆڵی بازرگانیی عێراق لەگەڵ 
وڵاتان، نەگونجانی هەندێ ماددەی یاسا كۆنەكە لەگەڵ 
ئێستای ئابووریی عێراق، ئەنجوومەنی نوێنەرانی عێراق، 
ساڵی رابردوو یاساكەی هەموار كردەوە و یاسای ژمارە 
79ی ساڵی 2017ی رێكخستنی بریكارنامەی بازرگانی 
دەركرد. بەپێی یاساكە، كۆمپانیا بازرگانییەكان بۆ هەر 
كاڵایەك دەتوانن تا ســێ بریكارنامە بەناوی خۆیانەوە 
تۆمــار بكــەن، دوای تۆماركردنیــش یاســاكە مافیان 
دەپارێزێ، چونكە لە ماددەی 13ی یاســاكەدا هاتووە 
ناكرێت هیچ كاڵایەك یان كەرەســتەیەك یان بەروبووم 
و خزمەتگوزاری كۆمپانیایەكی بیانی لەلایەن وەزارەتی 
بازرگانــی و گومرگەكانەوە رێ بە هاوردەكردنی بدرێت 
ئەگەر تۆمار نەكرابێت، بەهەمانشێوە لە بڕگەی یەكی 
ماددە 18ی یاساكەدا هاتووە هەر كەسێك بریكارنامەی 
بازرگانــی نەبێت و كاڵایەك هاوردە بكات كە پێشــتر 
بەناوی كەســێكی دیكە تۆمــار كرابێت، بە 15 ملیۆن 

دینار سزا دەدرێ. 
دڵزار ئیســماعیل دەڵێت: "یاســاكە مافی بازرگان 
و بەكاربــەر دەپارێزێت، بــازرگان لەڕێگەی وەرگرتنی 
بریكارنامــەی بازرگانــی لــە كۆمپانیــای وەبەرهێن و 
تۆماركردنــی لای ئێمــە، مافــی ئــەوەی دەبێت ببێتە 
خاوەنــی ماركە و كاڵایــەك كە هیچ كەس بۆی نەبێت 
بەبــێ رەزامەنــدی ئــەو هەمــان كاڵا هــاوردە بكات، 
بەكاربەریــش لەڕێگەیەوە دەتوانێ كاڵای كواڵێتی بەرز 

و ماركەی دەستكەوێت".
دڵزار ئیســماعیل پێیوایە بەهۆی پشتگوێخستنی 

سێكتەری تەندروستی بكەن".
كۆمپانیــای ئــەی كــەی گڵۆبــاڵ هێڵــس بــۆ 
خزمەتگوزاری پزیشــكی و ناردنە دەرەوەی نەخۆش 
یەكێكە لەو شــەش كۆمپانیایەی لەلایــەن وەزارەتی 
تەندروســتییەوە رێگــەی پێــدراوە نەخــۆش بباتە 
دەرەوە، كۆمپانیاكە لقــی كۆمانیایەكی نێودەوڵەتی 
ئەمەریكییــە كە لــە 16 وڵاتی جیهان لقــی هەیە و 
ساڵی 2013 لقی لە هەولێر كردووەتەوە، پێشتر لقی 
لە نەجەف و بەغدا و ســلێمانی و دهۆكیش هەبووە، 

ئێستا تەنیا لقی هەولێری ماوە.
مومتــاز جەلیل، بەڕێوەبەری كۆمپانیاكە دەڵێت: 
"لــە ســاڵی 2014 و 2015 گرێبەســتێكمان لەگەڵ 

كۆمپانیــای پــاژن كــە 14 ســاڵە ماســتی پاژنی 
ئێرانی هاوردە دەكات و یەكێكە لەو 100 كۆمپانیایەی 
بریكارنامــەی بازرگانــی لــە بەڕێوەبەرایەتــی تۆماری 
كۆمپانیــاكان تۆمار كردووە، لەو ڕێگەیەوە توانیویەتی 
رێ لــە هاوردەكردنــی ماســتی ســاختەكراوی پاژنی 
ئێرانــی بگرێــت كە لەلایەن هەنــدێ بازرگانی هەرێمی 

كوردستانەوە هاوردە دەكرا.
عیمــران میرئــال خالنــد، بەڕێوەبــەری گشــتیی 
كۆمپانیــای پاژن دەڵێت: "دوای ئەوەی ماســتی پاژن 
لە بازاڕ خواســتی لەســەر پەیدا بوو، هەندێ بازرگان 
بۆ بەدەستهێنانی قازانج لەگەڵ هەندێ كارگەی ئێرانی 
رێكەوتبوون و ماســتەكەیان تەقلید دەكرد و بەهەمان 
نــاو و لۆگــۆ هاوردەیــان دەكــرد. دوای بەدواداچوون 
بازرگانەكانمان دۆزییەوە و بەپشتبەســتن بە یاســای 
بریكارنامەی بازرگانی، ســكاڵامان لەسەر تۆماركردن و 
توانیمان رێگری لە هاوردەكردنی ماستی تەقلیدكراوی 

پاژن بگرین".
عیمــران گوتیشــی: "دوای ئــەوەی بازرگانــەكان 
هاوردەكردنی ماســتەكەیان راگرت، خــاوەن كارگەكە 

وەزارەتــی تەندروســتی بــۆ ناردنــەدەرەوەی ئــەو 
نەخۆشــانە كــرد كە پێویســتیان بــە چاندنی مۆخ 
هەبوو، 346 نەخۆشــمان بــردە دەرەوە، ئەمە جگە 
لەو نەخۆشــانەی لەڕێگەی تایبەتەوە بۆ چارەسەری 
ناردوومانەتە دەرەوە، بەشــێوەیەكی گشــتی ساڵانە 
300 تاوەكــو 500 نەخۆش بۆ چارەســەری دەبەینە 
دەرەوە، ئەو نەخۆشانەی كە كەیسەكانیان تایبەتە و 
پێویســتیان بەچاودێریی چڕ و مانەوەی زیاتر هەیە، 
زیاتر دەیانبەین بۆ هیندستان، چونكە خەرجی مانەوە 

و چارەسەری لەوێ هەرزانترە".
سەبارەت بە ژمارەی ئەو كەسانەی بۆ چارەسەری 
دەچنــە دەرەوە، مومتــاز جەلیــل گوتــی: "بەپێی 
بەدواداچوونــی ئێمە ســاڵانە نزیكــەی 8 تاوەكو 10 
هــەزار نەخۆش لەڕێگەی تایبــەت و كۆمپانیاكانەوە 
بۆ چارەسەری دەچنە دەرەوەی وڵات". سەبارەت بە 
تێچووی گەشتەكانیشیان، گوتی: "خەرجی بەگوێرەی 
كەیسی نەخۆشەكان دەگۆڕێ، بەشێوەیەكی گشتی لە 
5 هەزار دۆلارەوە دەستپێدەكات تاوەكو دەگاتە 150 
هەزار دۆلار، هەندێ نەخۆشــیش تەنیا بۆ پشكنینی 
سیتی سكان دەبەین كە تێچووەكەی نزیكەی 1200 

دۆلارە".

هەڕەشــەی ئــەوەی لێدەكردیــن، ئەگــەر ســكاڵاكەم 
لەســەر بازرگانەكان نەكشێنمەوە ئەوان لە ئێران رێگە 
بە ئۆتۆمبێلەكانمان نادەن بێنە هەرێمی كوردســتان، 
بۆیــە كۆمپانیای پاژنمــان ئاگادار كــردەوە، ئەوانیش 
توانییــان ئەو كارگەیە بدۆزنەوە كە ماســتی پاژنی بۆ 
هەنــدێ بازرگانی هەرێمی كوردســتان تەقلید دەكرد، 
توانییــان كارگەكــە دابخــەن و پارەیەكــی زۆریش بۆ 

قەرەبووكردنەوەی زیانەكان وەربگرن ".

جگە لە خزمەتگوزاری ناردنە دەرەوەی نەخۆش، 
كۆمپانیــای ئەی كەی گڵۆباڵ هێڵس، نیازی هەبووە 
پزیشــك لــە دەرەوە بهێنــی و نەخۆشــخانەیەك لە 
هەرێمــی كوردســتان بكاتــەوە، بــەڵام وەك مومتاز 
جەلیــل، دەڵێت "دوای هێرشــی داعــش بارودۆخی 
هەرێمــی كوردســتان و عێــراق تێكچــوو، بۆیە هیچ 
پزیشك و كۆمپانیایەك ئامادە نەبوو بێتە كوردستان 

و وەبەرهێنان لەم بوارە بكات".
ســاڵانە  حكومــەت  دەڵێــت  جەلیــل  مومتــاز 
خەرجییەكــی زۆر لــە ناردنــە دەرەوەی نەخــۆش 
دەكات، بەشــی زۆری ئــەو خەرجیــەش جێی خۆی 
ناگرێــت. چونكە زۆر درەنگ بڕیاری ناردنە دەرەوەی 
نەخۆش دەدرێت. ئەو نموونە بە خەرجیی حكومەت 
بۆ چاندنی مۆخ بۆ نەخۆشــانی تالاسیمیا دێنێتەوە 
و دەڵێــت: "حكومەت لە ماوەی 5 ســاڵی رابردوودا 
نزیكەی 20 ملیۆن دۆلاری تەنیا لە خەرجی چاندنی 
مۆخ بۆ نەخۆشــانی تالاســیمیا خەرج كردووە، بەو 
پارەیە تەنیا چارەســەری 350 تاوەكو 360 نەخۆش 
كراوە، ئەگەر حكومەت پلانی هەبووایە دەیتوانی بەو 
پارەیە نەخۆشــخانەیەك دروست بكات بۆ ئەو جۆرە 

نەخۆشانە".
دكتــۆر شــوان قــادر، ســەرۆكی لقــی هەولێری 
سەندیكای پزیشكانی كوردستان، دەڵێت: "بەشێكی 
زۆر لــە كۆمپانیــاكان بــۆ قازانجی خۆیــان ریكلامی 
زۆر بۆ پزیشــك و نەخۆشخانەكانی دەرەوە دەكەن، 
ئەمــەش متمانــەی نەخۆشــی بــە خزمەتگوزارییە 
تەندروستییەكانی حكومی و تایبەت كەمكردووەتەوە، 
بۆیە ژمارەی چوونە دەرەوەی نەخۆش چەند ساڵێكە 

زیادی كردووە".
بەگوتەی دكتۆر شوان قادر، بەشێك لە كۆمپانیا 
و نەخۆشــخانەكانی دەرەوە فێڵ لە نەخۆش دەكەن، 
تەنیــا بۆ ئەوەی خەرجــی زیاتر بە نەخۆش بكەن و 
قازانجی زیاتریان دەستكەوێت نەشتەرگەری ناپێویست 
بۆ نەخۆش دەكەن "بەڵگەشــمان بۆ ئەو قسە هەیە، 
چەندینجار نەخۆش بۆ ئەم مەبەستە سكاڵای بۆ ئێمە 
هێناوە، بەڵام لەبەر ئەوەی نەخۆشــەكە بەبێ پرسی 
وەزارەت و ئێمــە چووەتە دەرەوە، نەمانتوانیوە هیچ 

شتێكی بۆ بكەین".

عمران پێیوایە ئەگەر یاسای بریكارنامەی بازرگانی 
بەتەواوی جێبەجێ بكرێت، سوودی زۆری بۆ ئابووریی 
هەرێمی كوردســتان دەبێ و چیــدی بازرگانان ناتوانن 
بــە ئــارەزووی خۆیــان كاڵای تەقلید و خــراپ بهێننە 
كوردستان. بەڵام ســاماڵ عەبدولڕەحمان، بەڕێوەبەی 
پێیوایــە  كوردســتان  هەرێمــی  گومرگــی  گشــتیی 
جێبەجێكردنی یاساكە ئاسان نییە، لەبەر ئەوەی هەزاران 
جۆر كاڵا بەناو و لۆگۆی نزیك لەیەكدی هاوردە دەكرێت 
و لە خاڵە سنوورییەكانیش سیستەمێكی ئەلیكترۆنی 
وا پێشــكەوتوو نییــە كە جگە لە خــاوەن بریكارنامە 
بازرگانییەكان رێگە بەهیچ كۆمپانیا و بازرگانێك نەدات 
هەمــان كاڵا هاوردە بكەن، بۆیە دەڵێت: "ناتوانین ئەم 

یاسایە پەیڕەو بكەین".
هیــچ  رەتیكــردەوە  عەبدولڕەحمــان  ســاماڵ 
نووســراوێكیان بــۆ جێبەجێكردنــی یاســاكە لەلایەن 
ئەنجوومەنــی وەزیرانەوە بــۆ هاتبێت، ئەو دەڵێت هەر 
كاتێــك فەرمانیان بۆ بچێ، حكومــەت لەكەموكوڕیی 
سیستەمەكەیان بۆ جێبەجێكردنی ئەو یاسایە ئاگادار 

دەكەنەوە. 

تەنیا 100 
كۆمپانیا لە 
كوردستان 
بریكارنامەیان هەیە

"حكومەت لە ماوەی 
5 ساڵدا 20 ملیۆن 
دۆلاری تەنیا لە 
چاندنی مۆخ بۆ 
نەخۆشانی تالاسیمیا 
خەرج كردووە"

ساڵانە 10 هەزار نەخۆش بۆ چارەسەری 
دەچنە دەرەوەی كوردستان

)فۆتۆ: رووداو(

)فۆتۆ: رووداو(

تێچووی هەر نەخۆشێك لە دەرەوە لە 5000 دۆلارەوە دەستپێدەكات تاوەكو 150 هەزار دۆلار

هەر كۆمپانیایەك بۆی هەیە بریكارنامەی سێ كۆمپانیای بیانی وەربگرێ

لەمەودوا كار بە یاسای بریكارنامەی بازرگانی دەكات

حكومەت دەیەوێ رێ لە هاوردەكردنی 
كاڵای ساختە بگرێ

بەڕێوەبەری گشتی تۆماری 
كۆمپانیاكان

بەهۆی 
پشتگوێخستنی 
ئەم یاسایە 
زیانێكی گەورە بە 
ئابووریی كوردستان 
گەیشتووە

بەڕێوەبەری گشتیی 
گومرگەكانی كوردستان

ناتوانین یاساكە 
جێبەجێ بكەین

ئەمســاڵ،  حوزەیرانــی  كۆبوونەوەكــەی  تــا 
بەرهەمهێنەرانی نەوتی ئۆپێك و بەشێك لە وڵاتانی 
دەرەوەی رێكخراوەكە، هەوڵەكانیان بۆ بەرزكردنەوەی 
ئاستی بەرهەمهێنان و دەربڕینی رەزامەندی لەسەر 
بەرزكردنەوەی ئاســتی بەرهەمهێنــان بە قەبارەی 
یــەك ملیۆن بەرمیل لە رۆژێكــدا، نرخی نەوتی لە 
ژێر گوشارێكی بەهێزدا هێشــتبووەوە، بە جۆرێك 
نرخی نەوت دابەزی، بەڵام دابەزینی خســتنەڕووی 
نەوتــی لیبیا و كەنــەدا، پاشەكشــەی بەردەوامی 
بەرهەمهێنانی نەوتی فەنزوێلا، گەڕاندنەوەی ســزا 
ئەتۆمییەكان بۆ سەر ئێران، دووبارە نرخی نەوتیان 

بردە سەرێ.
دوای كشانەوەی لە رێككەوتننامە ئەتۆمییەكەی 
ســزا  گەڕاندنــەوەی  هەوڵــی  ئەمریــكا  ئێــران، 
ئابوورییەكانی ســەر ئــەو وڵاتــە دەدات، دەیەوێت 
ئێــران لە بــازاڕی وزە دووربخاتەوە و لەو رێگەیەوە 
هەرەس بە كەرتی وزەی ئێران بهێنێ. ئەمریكا داوای 
لــە هەموو وڵاتانی كڕیاری نەوتی ئێران كردووە، لە 
تشرینی دووەمی ئەمســاڵەوە مامەڵە لەگەڵ ئێران 
نەكــەن. پێــش بڕیارەكــەی ئەمریكا لەســەرەتای 
حوزەیرانی ئەمساڵ بەشیك لە پاڵاوگە گەورەكانی 
ئەوروپا رایانگەیاند، لە تشــرینی دووەمی ئەمساڵ 
كارەكانیــان لە ئێران رادەگــرن. بەگوێرەی پێگەی 
تانكــەر تراكەر، فەرەنســا لەماوەی ســێ هەفتەی 
یەكەمــی حوزەیرانی ئەمســاڵ رۆژانە نزیكەی 155 
هەزار بەرمیل نەوتی ئێرانی كڕیوە، ئیتاڵیا بە رێژەی 
5.23% و ئیتاڵــی بە رێژەی 4.66% كڕیاری نەوتی 
ئێران بــوون، هەروەها چین كە گەورەترین كڕیاری 
نەوتــی ئێرانە، رۆژانە 21%ی نەوتی ئێران دەكڕێ. 
دوای ئەویــش هیندســتان دێت بەڕێــژەی %20.6، 
ژاپــۆن بە رێــژەی 12.28%، كۆریای باشــووریش 

بەرێژەی %10.52. 
هەر چەنــدە دوای داواكارییەكەی ئەمریكا، ئەو 
وڵاتانە بڕیاری راگرتنی نەوتی ئێرانیان نەداوە، بەڵام 
بەشــێك لە پاڵاوگەكانی ئەو وڵاتانــەش بەتایبەت 
پاڵاوگەكانی ژاپۆن و كۆریای باشور رایانگەیاندووە 
هەوڵی راگرتنی كڕینی نەوتی ئێران دەدەن، ئەمەش 

لــە 22ی حوزەیرانــدا ئەندامانــی ئۆپێــك بــە 
ســەرۆكایەتی ســعودیە لەگــەڵ بەرهەمهێنەرانــی 
دەرەوەی ئۆپێك بەسەرۆكایەتی رووسیا رێككەوتن 
لەسەر ئەوەی ئاستی بەرهەمهێنانی نەوت نزیكەی 
یەك ملیۆن بەرمیل لە رۆژێكدا زیاد بكەن كە دەبێتە 
زیادبوونی خستنەڕووی نەوتی جیهان بەڕێژەی %1. 
زیادبوونەكەش بەشێوەیەكی پلەبەندی بێت تاوەكو 

رەنگدانەوەی نەرێنی لەسەر بازاڕ نەبێت.
 بڕیاری زیادكردنی خســتنەڕووی نەوت لەدوای 
كەمبوونــەوەی ئاســتی بەرهەمهێنانــی نەوت هات 
لەلایــەن هەریەكە لە ڤەنزوێــا و ئێرانەوە، لەدوای 
كۆبوونەوەكەی ئۆپێكیش نرخی نەوت بەشێوەیەكی 
بەرچــاو رووی لە بەرزبوونەوە كــرد، ئەمەش بووە 
مایەی پرسیاری بەشێكی زۆر لە بازرگانان كە چۆن 
دەبێت لەكاتێكدا ئۆپێك ئاستی بەرهەمهێنانی نەوت 

زیاد دەكات، نرخی نەوت بەرزبێتەوە؟
لەڕاســتیدا چەنــد فاكتەرێك هەن كــە بوونەتە 
هــۆكاری بەرزبوونــەوەی نرخی نــەوت. ئەگەرچی 
ئۆپێك بڕیــاری زیادكردنی ئاســتی بەرهەمهێنانی 
دا بــە بڕی یــەك ملیۆن بەرمیل، بەڵام لەڕاســتیدا 
تەنیــا 500 تا 600 هــەزار بەرمیل ئامادەیە كە لە 
مانگی داهاتوودا بخرێتە بازاڕەوە و هەریەكە لە ئێران 
و نەیجیریــا و لیبیا و جەزائیر كێشــەیان هەیە لە 

زیادكردنی ئاستی بەرهەمهێنان. 
بەپێــی ئامارەكانــی ئاژانســی نێودەوڵەتیــی 
وزە، قەیرانەكانــی هەریەكە لــە ڤەنزوێلا و لیبیا و 
ئەنگــۆلا بڕی 2.8 ملیــۆن بەرمیل نەوتی لە بازاڕدا 
كەمكردووەتەوە، ئەمــەش خزمەتی بەرزبوونەوەی 
نرخی نەوتی كــرد و بووە هۆكارێك بۆئەوەی یەك 
بەرمیل نەوتی برێنت بگاتە ئاستی 79 دۆلار. كێشە 
جیۆسیاســییەكان بوونەتە هۆكاری ناسەقامگیری 
لە بازاڕی نەوت، بەتایبەتیش داواكاریی ئەمریكا لە 
وڵاتان كە كڕینی نەوت لە ئێران تا مانگی نۆڤەمبەر 
كــەم بكەنەوە و دواتریش بەهیچ شــێوەیەك نەوت 
لە ئێران نەكڕن، ئەمە بووە هۆكاری دروســتبوونی 
ناســەقامگیرییەكی زۆر نەك تەنیا لە خستنەڕووی 
نەوتــدا، بەڵكو لــە گەیاندنی نەوت بــە كڕیاران و 
دروســتبوونی گۆڕانكاری لە تێچووی گواستنەوەی 

دەتوانین ئەمە لە دوو خاڵدا روون بكەینەوە:

یەكەم: دابەزینی گەشەی 
ئابووری جیهان

دابەزینــی گەشــەی ئابووری جیهــان بەتایبەت 
وڵاتــە زەبەلاحەكانی بەكاربەری نەوت، لە ماوەكانی 
رابردوودا كاریگەری نەرێنی لەسەر گەشەی خواست 
لەسەر نەوتی خاو دروستكرد، بەڵام دووبارە گەشەی 
ئابووری بووە پاڵپشتییەكی بەهێز بۆ بەرزبوونەوەی 
داواكاری لەســەر نەوت. سندوقی نێودەوڵەتی دراو 
پێشــبینی دەكات ئابووری جیهان لەمساڵ و ساڵی 
داهاتــوو تەنیا بەرێژەی 3.9% گەشــە بكات، بەڵام 
ئەو گەشــەیە لە ســاڵی 2016دا 3.2% بوو، ساڵی 
رابــردووش بۆ 3.7 بەرز بــووەوە. ئەم بەرزبوونەوە 
خێرایــە بووە هۆی گەشــەكردنی داواكاری لەســەر 

بۆ 100% دادەبەزی. ئەگەرچی رێژەكە دادەبەزێت، 
بــەڵام لەگــەڵ ئەوەشــدا ئــەوە دەگەیەنێــت كــە 
ئەندامان بە رێژەی 100% پابەندی رێككەوتننامەی 
كەمكردنــەوەی ئاســتی بەرهەمهێنانــن، ئەمــەش 

پاڵپشتی بەرزبوونەوەی نرخی نەوتی كرد.
بەپێــی راپۆرتی بەڕێوەبەرایەتــی زانیاری وزە، 
توانای ئەو كێڵگە نەوتییانەی كە هێشتا كاریان پێ 
نەكــراوە و بەڵام لە ناكاودا دەتوانرێت بخرێنە كار، 

3.4 ملیۆن بەرمیلە لە رۆژێكدا.
لەگەڵ ئەوەشــدا پێشــبینی دەكرێــت كە بڕی 
ئــەم یەدەگە كەمببێتەوە، بەتایبەتیش كە ئێســتا 

دەرفەتی زیاتر بە نرخی نــەوت دەدات تاوەكو روو 
لە بەرزبوونــەوەی زیاتر بكات، چونكە 2.5 ملیۆن 
بەرمیل نەوتی رۆژانەی ئێران لە بازاڕەكانی جیهان 

نامێنێ.
بەرزبونــەوەی بەردەوامــی بــڕی بەرهەمهێنانی 
نەوتــی لیبیــا لە مــاوەی رابــردوودا نرخــی نەوتی 
خســتبووە ژێر كاریگەرییەكانی خــۆی، بەڵام بەهۆ 
دووبــارە هەڵگیرســانەوەی شــەڕ لە لیبیا ئاســتی 
هەناردەكردنــی نەوتــی ئــەو وڵاتــە 600 بــۆ 700 
هەزار بەرمیل پاشەكشــەی كردووە و بۆ 400 هەزار 
بەرمیل لە رۆژێكدا دابەزیوە،. لەگەڵ ئەوەش ئاستی 
بەرهەمهێنانی نەوت لە كەندەدا دابەزیوە، سەرەڕای 
بەردەوامی پاشەكشەی بەرهەمهێنانی نەوتی فەنزوێلا 
كە بەگوێرەی دواین راپۆرتی رێكخراوی ئۆپێك بێت 

بۆ 1.39 ملیۆن بەرمیل لە رۆژێكدا دابەزیوە.
سەرباری ترســی بازاڕەكان لە جەنگی بازرگانی 
و بەرزكردنــەوەی بڕی خســتنەرووی نەوت لەلایەن 
وڵاتانــی ئۆپێــك و دەرەوەی رێكخراوەكــە، تا دێت 
دامەزراوە داراییەكان پێشبینیەكانیان بۆ نرخی نەوت 
بەرز دەكەنەوە پێش كۆبوونەوەی ئەمجارەی وڵاتانی 
ئۆپێــك و دەرەوەی رێكخراوەكــە كە لە حوزەیرانی 
ئەمســاڵ لە ڤییەنــا بەڕێوەچوو، بانكــی گۆڵدمان 
ساكس رایگەیاند دووبارە نرخی نەوت بۆ سەرووی 80 
دۆلار بەرز دەبێتەوە ئەگەرچی گۆڵدمان پێشبینیش 
دەكات تا كۆتایی ئەمساڵ بڕی یەك ملیۆن بەرمیل 
زیاتــر بخرێتەڕوو دواتریش تا نیوەی دووەمی 2019 
بری 500 هەزار بەرمیلی دیكەش بۆ بازاڕ زیاد بكرێ، 
بەڵام رایدەگەێنێ پاشەكشــەكردن و دابەزینی بڕی 
بەرهەمهێنانی نەوتی بەشێك لە وڵاتانی بەرهەمهێنی 
نــەوت بەتایبــەت فەنزوێــا و ئێــران دەتوانێــت 
قەرەبووی ئەو زیاد خســتنەڕوو بكاتەوە.  هەروەها 
 Bank of America(بە گوێــرەی پێشــبینییەكان
Merrill Lynch( تاوەكــو كۆتایی حوزەیرانی 2019 
نرخی نەوت بۆ ئاســتەكانی 90 دۆلار بەرزببێتەوە. 
سەرەڕای بەرزبونەوەی بەردەوامی بڕی بەرهەمهێنانی 
نەوتــی ئەمریــكا بۆ 11 ملیۆن بەرمیــل لە رۆژێكدا 
و بەرزكردنــەوەی بڕی بەرهەمهێنانی نەوت لەلایەن 
وڵاتانی ئۆپێــك و دەرەوەی رێكخراوەكە، ئەگەر لە 
روانگەی گەشــەی ئابووریی جیهانــەوە خوێندنەوە 
بــۆ بازاڕی نــەوت بكەیــن، شــرۆڤەكەمان جیاوازە 
بەتایبەت پێشبینییەكان بۆ خاوبوونەوەی گەشەی 
ئابووریــی جیهــان و هەوڵــی بانكــە ناوەندییەكان 
بــۆ بەرزكردنــەوەی رێژەی ســوودی بانكــی كە بە 
شــێوەیەكی خێرا دەستیان كردووە بەم سیاسەتە، 

نەوتدا.
فاكتەرێكی دیكە كە بووە هۆكاری بەرزبوونەوەی 
نرخی نەوت بریتییە لە ئاستی پابەندبوونی ئەندامانی 
ئۆپێك بە رێككەوتننامەی كەمكردنەوەی ئاســتی 
بەرهەمهێنانی نەوتەوە، ئەگەرچی ئەندامانی ئۆپێك 
رێككەوتن لەسەر زیادكردنی خستنەڕووی نەوت بە 
بڕی نزیكەی یەك ملیۆن بەرمیل لە رۆژێكدا، بەڵام 
پێش ئەو بڕیــارە، رێــژەی پابەندبوونی ئەندامانی 
ئۆپێــك بــە رێككەوتنەكــەوە گەیشــتبووە %147 
هەربۆیــە لــە دوای بڕیاردان بە زیادكردنی ئاســتی 
بەرهەمهێنان رێــژەی پابەندبوونەكە لە 147% ەوە 

نەوت، بەڵام خاوبوونەوەی گەشەی ئابووری دەتوانێت 
كاریگەری نەرێنی لەسەر نرخی نەوت دروست بكات 
بە تایبەت پێشبینییەكانی رێكخراوەكە بۆ گەشەی 
ئابووریی چین كە گەورەترین هاوردەكاری نەوتە لە 
جیهان، پێشــبینی كردووە ســاڵی داهاتوو گەشەی 
ئابووریی چین 6.4% پاشەكشــە بكات، لە كاتێكدا 

ساڵی رابردوو بە رێژەی 6.8% گەشەی كردبوو.

دووەم: بانكە ناوەندییەكان
پاشەكشەی گەشــە ئابووریی یەكێتیی ئەوروپا 
لــە مــاوەی رابــردوودا، بــە تایبــەت دوای قەیرانی 
دارایــی جیهان لــە ســاڵی 2008 و ســەرهەڵدانی 
قەیرانــی قەرزە ســیادییەكانی ئەوروپا، خواســتی 
ئەو یەكێتییەی لەسەر نەوت دابەزاند. ساڵی 2007 
تێكــرای هاوردەكردنی نەوتی خــاو لەلایەن وڵاتانی 

ئەندامانی ئۆپیك كار لەسەر بەرزكردنەوەی ئاستی 
بەرهەمهێنــان دەكــەن، ســعودیە پلانــی هەیە كە 
لەماوەی چەند مانگی داهاتوودا ئاستی بەرهەمهێنان 
بگەیەنێتە 10.8 ملیۆن بەرمیل، ئەمەش پڕكردنەوەی 
خواستی كڕیارانی نەوت دەگەیەنێت بەڕێژەی %40.
هەنگاوێكی لەم شــێوەیەی سعودیە، رێگری لە 
ئۆپێــك دەكات كە نەتوانێت جارێكــی دیكە بڕیار 
لــە بەرزكردنــەوەی ئاســتی بەرهەمهێنانــی نەوت 
بــدات، لەگــەڵ زیادكردنــی گوشــارەكانی ئەمریكا 
بۆ ســەر ئێران و ڤەنزوێلا، ســعودیە سوودمەندی 
یەكەم دەبێت لە زیادكردنی ئاســتی بەرهەمهێنانی 

ئەوروپا 14.34 ملیۆن بەرمیل بوو لە رۆژێكدا، بەڵام 
بەهــۆی قوڵبوونەوەی قەیرانی دارایی و دەركەوتنی 
قــەرزە ســیادییەكانی ئەوروپا تا ســاڵی 2015 بۆ 
ئاســتەكانی 12 ملیۆن بەرمیل پاشەكشــەی كرد، 
هەربۆیــە ناوچەكە بەشــداربوو لــە دابەزینی نرخی 
نەوت لە بازاڕەكانی جیهاندا، بەڵام دوای گرتنەبەری 
سیاســەتی دابەزاندنــی رێــژەی ســوودی بانكی و 
جێگیركردنی لە ســفر و دەســتكردن بە بەرنامەی 
ئاســانكاری )چاپكردنی زێدەتری یۆرۆ( بە تایبەت 
لە ســاڵی 2015 خواستی ئەو وڵاتانی لەسەر نەوت 
بەرزكــردەوە لە ســاڵی 2017 ئاســتێكی پێوانەیی 
نوێ تۆماركرد بــۆ 14.1 ملیۆن بەرمیل لە رۆژێكدا 
بەرزبووەوە، هەر بۆیە بەرزبونەوەی خواستی ئەوروپا 
لەســەر نەوت، بۆ بــازاڕی وزە گرنگ بوو هۆكارێك 
بوو بۆ بەرزبونــەوەی نرخی نەوت، بەڵام لە دوایین 

نەوت، گەمارۆكانی ئەمریكا لەســەر ڤەنزوێلا بووە 
هۆكارێــك بۆ ئەوەی رەوشــی دارایی ئەو وڵاتە رۆژ 
لــەدوای رۆژ خراپتــر ببێت و كرێكارانی شــارەزای 
كەرتی نــەوت ئەو وڵاتە جێبهێڵن و ببنە پەناخواز 
و ئــاوارە لــە وڵاتانی دیكە، ئەمەش بووە هۆكارێك 
بۆ كەمبوونەوەی ئاستی توانای بەرهەمهێنانی نەوت 

لەلایەن ڤەنزوێلاوە بەڕێژەی %40.
لەلایەكی دیكەوە خراپیی رەوشی لیبیا هۆكارێكی 
كەمبوونەوەی ئاستی بەرهەمهێنانی نەوتە لەلایەن 
ئەو وڵاتەوە بە بڕی 400 هەزار بەرمیل لە رۆژێكدا، 
ئەمەش بە دەرفەتێكی دیكە دادەنرێت بۆ سعودیە 

دانیشــتنەكانی بانكی ناوەندیــی ئەوروپا، بانكەكە 
پلانــی دانــاوە تاوەكو كۆتایی ئەمســاڵ كۆتایی بە 
ئاســانكاری چاپكردنــی زێدەتری یــۆرۆ بێنێت كە 
مانگانە 30 ملیار یۆرۆ لە ژێر ئەو بەرنامەیە دەخاتە 
بــازاڕەكان. لەگەڵ ئەوەشــدا رایگەیانــدووە ئەگەر 
ئابوورۆیمــان بەم شــێوەیە بمێنێتەوە لــە هاوینی 
ساڵی داهاتوو رێژەی سوودی بانكی بەرز دەكەنەوە، 
بێگومان ئەمەش كاریگەری نەرێنی لەسەر خواستی 
ئەوروپــا بۆ كڕینی نەوت دەبێت. لەگەڵ ئەوەشــدا، 
گەنجینــەی فیدراڵی ئەمریــكاش دەیەوێت تەنیا لە 
ماوەی ئەمساڵ دووجاری دیكە رێژەی سوودی بانكی 
بــەرز بكاتەوە، هەم دیســان دەتوانێــت كاریگەری 
نەرێنی لەسەر گەشــەی بازاڕەكان دروست بكات و 
بەشداریش بكات لە سەرهەڵدانی قەیرانێكی دارایی و 

ئابووری نوێی جیهان.

كە دەتوانێت ئاستی بەرهەمهێنانی بەرز بكاتەوە.
لەمــاوەی هەفتــەی رابــردوودا چەنــد جارێــك 
بەرپرسانی وەزارەتی دەرەوەی ئەمریكا رایانگەیاند 
كــە ئەمریــكا بــە تەنیــا كار لەســەر گەڕانــەوەی 
گەمارۆكان بۆ سەر ئێران ناكات، بەڵكو كار لەسەر 
دابڕینی ئێران دەكەن لەڕووی سیاسی و ئابوورییەوە، 
ئەمەش بەو واتایە دێت كە ئەمریكا كار لەسەر بڕینی 
سەرچاوەكانی داهاتی ئێران دەكات و رێگری دەكات 
لــە چوونە ناوەوەی پارە بــۆ ناو ئەو وڵاتە، تا ئەو 
كاتەی ئێران وای لێدێت دەستدەكات بە بەكارهێنانی 
یەدەگی بیانــی، لەگەڵ كەمبوونەوەی یەدەگی ئەو 
وڵاتەش تمەنــی ئێرانی رۆژ لــەدوای رۆژ بەهاكەی 
دادەبەزێت، ئەمەش دەبێتە هۆكاری بەرزبوونەوەی 
رێژەی هەڵاوسان لەو وڵاتە و گرانبوونی نرخی كاڵاو 
شمەك كە ئەمەش هەر لە ئێستاوە بووەتە هۆكاری 

تووڕەیی و خۆپیشاندانی ناڕەزایی لە ئێران.
 لە مانگی نۆڤەمبەری داهاتوودا لەگەڵ راگرتنی 
كڕینی نەوت لە ئێران، خســتنەڕووی نەوت لەلایەن 
ئێرانــەوە بە بڕی 1.5 ملیــۆن بەرمیل كەمدەكات، 
ئەوكات كێشەكانی ناوخۆی ئێران قووڵتر دەبنەوە، 
بەم شێوەیەش ئەمریكا لەڕێی گەمارۆكانەوە رەوشی 

ئابووری و سیاسیی ئێران تێكدەدات.
ســەبارەت بە نرخی نەوتیش كــە رۆژی هەینی 
رابردوو یەك بەرمیل نەوتی برێنت لە ئاستی 78.85 
دۆلار مامەڵــەی پێوە دەكــرا، بانك ئۆف ئەمەریكا 
پێشــتر پێشــبینی كردبوو كە لە چارەگی دووەمی 
ســاڵی داهاتــوودا نرخی برێنت بگاتــە 90 دۆلار و 
UBS پێشــبینی دەكــرد كە لە چارەگــی دووەمی 
ئەمساڵدا نرخی نەوت بگاتە 80 - 85 دۆلار بۆ هەر 
بەرمیلێك، هەردوو بانكەكەش پشــتیان بە توانای 
بەرهەمهێنانی وڵاتان بەستبوو لە پێشبینییەكانیاندا، 
بــەڵام ئەوەی كە بووەتە داینەمــۆی بەرزبوونەوەی 

نرخی نەوت گەشەكردنی خواستە لەسەر نەوت. 
بەپێــی پێشــبینییەكانی ئۆپیك، لــە چارەگی 
ســێیەمی ئەمســاڵدا خواســت لەســەر نەوت بەرز 
دەبێتــەوە بۆ 99.42 ملیــۆن بەرمیل لە رۆژێكدا و 
لە چارەگی چوارەمی ئەمساڵیشدا دەگاتە 100.25 

ملیۆن بەرمیل لە رۆژێكدا. 

نرخی نەوت دەگاتە  90  دۆلار؟
یادگار سدیق

كاردۆ كەمال

ئەمریكا داوای لە هەموو وڵاتانی كڕیاری نەوتی ئێران كردووە، لە تشرینی دووەمی ئەمساڵەوە مامەڵە لەگەڵ ئێران نەكەن

 ئێران لە نێوان گەمارۆكانی 
ئەمریكا و بڕیارەكەی ئۆپێكدا

لە چارەگی چوارەمی ئەمساڵدا خواست لەسەر نەوت بەرز دەبێتەوە و دەگاتە 100.25 ملیۆن بەرمیل لە رۆژێكدا

وزە

قوربانییەكانی رزگار خەڵات دەكرێن
رووداو - هەولێر

رزگار حوسێن، دەرهێنەری كورد، دوو خەڵات لە دوو فێستیڤاڵی جیهانی وەردەگرێ و بەشداری لە حەوت فێستیڤاڵی جیهانیش دەكات. رزگار حوسێن 
بە )رووداو(ی راگەیاند "فیلمی قوربانی، لە 13 مین خولی فێستیڤاڵی نێودەوڵەتی 12 مونت فیلم فێستیڤاڵ، خەڵاتی دووەمی فێستیڤاڵەكەی بەناوی "باشترین 

فیلمی ئێكسپریمانتال وەرگرت. فیلمی قوربانی لە دەرهێنانی رزگار حوسێن و لە بەرهەمهێنانی یوسف حوسێن عەبدوڵڵایە. چیرۆكی فیلمەكەش، لەسەر كێشەی 
كۆمەڵایەتییە، ئێستاش لە فێستیڤاڵی -جاگارتا- لە نیودەلهی بەشدارە .رزگار دەشڵێت "كورتەفیلمی منداڵانی تینوو، خەڵاتی باشترین كورتەفیلمی كەنداوی لە 

فێستیڤاڵی لینك لە بەریتانیا وەرگرتووە، بڕیاریشە بەشداری لە حەوت فێستیڤاڵی دیكەی جیهانی بكات".

هونەری

خانمە گۆرانیبێژی كورد چۆپی فەتاح، ئێستا لە هەولێر سەرقاڵی 
پەرەپێدانی كاری بازرگانیە و پەرە بە براندێك دەدات بەناوی "چۆپی دیزاینز". 
بەڵام دەڵێت كاری بازرگانی هەرگیز لە كاری هونەری دووری ناخاتەوە و ئێستا 
كلیپێكی گۆرانی ئامادەیە بۆ بڵاوكردنەوە. )رووداو( لە شوێنی كارەكەی لە 
شاری هەولێر، ئەم هەڤپەیڤینەی لەگەڵ كردووە.

هەپڤەیڤین: هیوا سڵاح
رووداو- هەولێر

حەمەعەلی خان، ئەكتەری ناسراوی كورد بۆ )رووداو(:

چۆپی فەتاح بۆ )رووداو(:

ئەوەی ئێستا 
بەناوی كۆمیدیاوە 

دەكرێ كاری 
سەرپێییە

قاسەكەی وەزیری 
رۆشنبیری بەتاڵە

كەناڵەكان دەرگایان 
بەسەر درامای 

كوردیدا داخستووە

رووداو: ئایــا بەمزووانــە درامایەكی دیكەی 
وەكو گەردەلوول دەبینینەوە؟

بەدڵنیاییــەوە  خــان:  حەمەعەلــی 
دەبێــت بیبینیــن، باوەڕ ناكــەم هەروا 
دەستەوەســتان بوەســتین، چونكــە 
ناكرێت هونەرمەنــدان بێ پارەو بێ 
پشت و پەنا بن، من دڵنیام و ئومێدم 
هەیە كە درامای باش بەرهەمدێت. 
رۆژێــك چەنــد هونەرمەندێكــی 
باكــووری كوردســتان بە منیان 
گوت دەبێت كــەی گەردەلوولی 

ئێمەش بەرهەم بێت.
هێنــدە  چۆنــە  رووداو: 
گەشبینی، لە كاتێكدا بەشێكی 

زۆر لە هونەرمەندان نائومێدن؟
حەمەعەلی خان: من هەرگیز 
ناتوانم بێ ئومێد بم، قەت لەگەڵ 
نائومێدی رانەهاتووم، كاتێك كە 
هیچ شتێك نەبووە، من توانیومە 
فیلمێــك بەرهــەم بێنــم و پێی 

چوومەتە دەرەوەی وڵات، نائومێدی پەكت دەخات، بۆیە 
باش نییە نائومێد بیت.

رووداو: ماوەیەكــە لــە كوردســتان شــتێك نەماوە 
بەناوی درامای كوردی، ئێوە چی دەڵێن؟

حەمەعەلــی خان: چەنــد درامایــەك بەرهەمهاتن، 
بــەڵام ئاســتیان زۆر بــاش نەبــوو، چونكــە ئێســتا 
كەناڵــە كوردییەكان دەرگایان بەســەر درامای كوردیدا 
داخستووە، ســەرمایەدارەكانیش ئاوڕ لە هونەرمەندان 
نادەنــەوە، لە دوای گەردەلوولەوە درامایەك نەبووە من 

كاری نواندنی تێدا بكەم.
رووداو: نەبوونی درامای كوردی، هونەرمەندانی سارد 

نەكردووەتەوە؟
پەیوەندیــم  زۆر  خەڵكێكــی  خــان:  حەمەعەلــی 
پێوەدەكەن و دەڵێن كە زۆر رقیان لە درامای توركییە و 
دەیانەوێت درامای كوردی ببینن، ئەوان پێیانوایە درامای 
توركــی بێ رەوشــتی و كاری خــراپ فێری كۆمەڵگای 
كوردی دەكات، هێندەی كاری نابەجێ و ناشیرین لە نێو 
دراما توركییەكاندا هەیە هێندە كارێكی بەسوودی تێدا 
نابینم، ئەوان كێشەیان نییە، چونكە دراماكە بە وڵاتانی 
عەرەبی و ئێمەمانان دەفرۆشنەوە، بۆیە ئەگەر حكومەت 
پاڵپشــت و هاوكار بێت، دەكرێت چیرۆكی زۆر جوانی 

كوردی بكرێنە دراما.
رووداو: وەزارەتــی رۆشــنبیری چی بكات بۆ ئەوەی 

درامای كوردی زیندوو بكاتەوە؟
حەمەعەلی خــان: لە وەزارەتی رۆشــنبیری دەیان 
راوێژكار و پســپۆڕی ســینەما و دراما و كاری هونەری 
هــەن، بەڵام زۆرجار هاوكاریی گەنجێكیــان كردووە بۆ 
دروستكردنی فیلم كە هیچ شارەزاییەكی لە دروستكردنی 
فیلمــی ســینەماییدا نییە، بۆیە گرنگە ئــەو لیژنەیەی 
بڕیــار لەســەر كارەكان دەدات بەشــێوەیەكی وردتــر 
كار بــكات، دەبێــت راوێژكردن و لێكۆڵینــەوەی زیاتر 
لــە كارەكان بكرێــت، ئەوكات بڕیاری هــاوكاری بدرێ، 
بەڕای من كێشەكە لە نێوان هونەرمەندان و راوێژكارانی 
حكومەتدایە، دەبێت بەجدی بیر بكەنەوە و بڕیار بدەن، 
ئێســتاش هەرچی داواكارییەك لە وەزیری رۆشــنبیری 

رووداو: ئێستا سەرقاڵی براندێكی بۆ جلوبەرگی 
كوردی، ئەم بیرۆكەیە لە چییەوە سەرچاوەی گرت؟
چۆپــی فەتــاح: بیرۆكەكــەم بــۆ هــات، مــن 
نزیكەی 18 ســاڵە كاری هونــەری دەكەم، بۆ هەر 
كۆنســێرتێك و ئاهەنگێــك چووبــم، جلی كوردیم 
لەبەركردووە. كەســێكم بەردەوام شانازیم بە جلی 
كوردییــەوە كردووە. بۆیــە ئەو بیرۆكەیەم بۆ هات 
و گوتــم ئەگــەر بتوانــم رۆژێك لە رۆژان شــتێك 
بكەم، ئەگەر بچووكیش بێ بۆ خزمەتی كۆمەڵگەی 

خۆمــان، زۆر زۆر دڵخــۆش دەبــم. زۆر لە خانمان 
دەهاتنــە لام دەیانگوت ئەو جلە جوانەت لە كوێ 
بوو؟ قوماشەكەیت لە كوێ كڕی؟ كێ دیزاینەكەی 
كــردووە؟ ئیــدی بەردەوام حەزم لــە جلی كوردی 
بووە، ئێستاش بە هەلم زانی بەو شێوەیە خزمەتی 

كوردستان بكەم.
رووداو: جۆری دیزاینەكە چۆنە؟ ئایا میكسێكی 
دیزاینــە كۆنەكانی جلی كوردییە، یاخود بیرۆكەی 

تایبەتی خۆت تێكەڵ بە دیزاینەكان كردووە؟
چۆپی فەتاح: میكســێكە لە هەمــوو ئەوانەی 
باستكردن. سەڵتەیەكم هەیە دایكم پێی داوم. هی 

دەكەیــت، دەڵێــت قاســەكەمان بەتاڵــە و هیچمان بۆ 
ناكرێت.

رووداو: ماوەیەكە چەنــد كەناڵێكی كوردی زنجیرە 
تەلەفزیۆنی كۆمیدی پێشكەش دەكەن، كارەكانی ئەوان 

چۆن دەبینی؟
حەمەعەلی خان: بەڕاســتی من حەزم لەو ئیشــانە 
نییە، چونكە پێموایە ئەمە ئیشــی سەرپێییە، كارێك 
نییە لە نێو هەناوی هونەری كوردی هەڵقوڵابێت، خەڵك 
ئازادە دەچێت بۆ سەیركردنیان، من رێگایان لێ ناگرم، 
بەڵام من بەو كەسانە دەڵێم تكایە ئاستەكانی ئەم كارانە 
بەرز بكەنــەوە، لەبەر ئەوەی كۆمیدیــا هەر ئەوە نییە 
خەڵك پێبكەنێت، هەڵوەستەی زۆر مرۆڤانە لە كۆمیدیادا 
هەیە، بەڵام ئەمانە لەنێو كارەكانیان هێندە سووكایەتی 

بەیەكدی دەكەن، ئاستی كارەكە نزم دەكەنەوە.
مــازم  كارەكتــەری  لەبەرجەســتەكردنی  رووداو: 

موحسین چەند رازی بوویت؟
حەمەعەلی خان: لە كارەكتەری ملازم موحســیندا، 
بەشــاهێدی هەموو هونەرمەنــدان زۆر ســەركەوتووانە 
توانیــم هێندە بچمە نێو رۆڵەكــەی، خەڵكی هەموویان 
رقیان لەمن دەبووەوە، بەڕاســتی من هەوڵمدا لە ملازم 
موحســیندا وێنای ســەددام نیشــان بدەم و تەمسیلی 
كارەكانی سەددام لە رۆڵی ملازم موحسیندا بكەم، بۆیە 
هەموو ئەو خراپەكاریانەی ملازم موحسین لەگەڵ كورد 
دەیكرد، رۆڵە سەرەكییەكە دەگەڕایەوە بۆ سەددام، من 
هەمیشــە بە جدی و وردی دەچمە نێو كارەكتەرەكانم، 

نەنكی بووە. ئەوە زۆر دڵی خۆشكردم كە پارچە جلێكی 
وامان هەیە لە ماڵەوە. یەك شت كە لە دروستكردنی 
جلی كوردی تووشی كێشەی كردم ئەوە بوو من هەموو 
ژیانم هەر لە ئەوروپا بووم، لەوێ بە زەحمەت قوماش 
دەســتدەكەوێ. من و دایكم شــەونخونیمان كردووە، 
چ دیزاینێك بكەین؟ بۆ كۆنســێرتی هەفتەی داهاتوو 
چی لەبەر بكەم؟ بەڵام لە كوردستان ئەو زەحمەتییە 
نابینی. قوماش بەســەرتدا دەبارێ. من زۆر حەزم لە 
ســتایلی كۆنی كوردەوارییە، وەكو ئەو سەڵتەیەی كە 
باسمكرد. ســتایلی فۆلكۆریم پێ جوانە لەبەر ئەوەی 
مێژووم بیر دەخاتەوە. بۆیە ئەو ستایلەم بەكارهێناوە 
هەم لە رەنگ و هەم لە دیزاین. بەڵام لەگەڵ ئەوەشدا 
دەبــێ جلەكە كەمێك مۆدێرن و عەمەلی بێ. ئێســتا 
ئێمە لە وەزری هاوینداین، نابێت شتێك بێ زۆر گەرم 
و قورس بێ و رەنگەكەی زۆر تۆخ بێ. ئیدی حیسابم 
بۆ ئەو چەند شتانە كردووە كە جلەكان میكسێك بن 

لە تازە و كۆن، بەڵام مێژووی خۆمان لەبیر نەكەین.
رووداو: تاوەكو ئێستا خەڵك چۆپی وەكو گۆرانیبێژ 
ناسیوە، لەمەودوا حەز دەكەی وەكو دیزاینەر بناسرێی 

یان وەك گۆرانیبێژ؟
چۆپی فەتاح: حەز دەكەم وەكو چۆپی بمناســن. 
من قەت لە كاری هونەری دانابڕێم. ئێستاش گۆرانییەك 
و كلیپێكم ئامادەیە و بەمنزیكانە بڵاودەبێتەوە. بەڵام 
لەگەڵ ئەوەشدا زۆر حەزم لە جلی كوردییە. زۆر حەزم 

لە پێشكەشكردنی بەرنامەی تەلەفزیۆنە. 
بــۆ  نــاوی چۆپیــت هەڵبــژارد  رووداو: بۆچــی 

براندەكەت؟
چۆپــی فەتاح: چونكە دیزانەكان هی خۆمن. بۆیە 

پێم جوان بوو ئەو ناوەی لێ بنێم. 

بۆیە لە هەموو كارەكتەرەكانم رازیم.
رووداو: بــەردەوام گلەیی كەمیــی رۆڵی ئافرەت لە 

كوردستان دەكرێت، تۆش ئەو بۆچوونەت هەیە؟
حەمەعەلی خان: من رەشبین نیم، پێموایە ئەكتەری 
ئافرەتــی زۆر باشــمان هەیە، بەڵام بەداخەوە ئاســتی 
ئەكادیمی ئەكتەری ئافرەتی ئێمە كەمێك لاوازە، ئەوەی 

كە هەمانە كەمن.
رووداو: بۆچــی هونەر ســەلیم و بەهمــەن قوبادی 
رۆڵی ئافرەت لە فیلمەكانیان دەدەنە ئافرەتی بیانی، بۆ 

نموونە مۆنیكا بەللوچی و گوڵشیفتە فەراهانی ؟
حەمەعەلــی خــان: چونكــە ئــەو هونەرمەندانــە 
ئیمكانیەت و توانایەكی زۆریان هەیە، ئەمە لە ئەكتەری 
كــورددا زۆر لاوازە، گەورەترین كێشــەی ئافرەتی كورد 
خۆڕۆشــنبیركردنە، بۆیە ناچێتە پێشەوە. من لە رۆڵی 
ئەكتەری كچ كەم ناكەمەوە، تاكوتەرا ئەكتەری باشمان 
هەیە، بەڵام لە پەنجەی دەســت تێپەڕ ناكەن، بەڵام لە 
میسر چەند ئەكتەری ئافرەتی بە توانایان هەیە، ئێران 
و توركیــا چەند ئەكتەری ناوداریــان هەیە؟ هەموویان 
بوونەتــە ئەســتێرەی جیهانی، بەڵام لە كــورددا ئەمە 

نابینی.
رووداو: دوایین پرۆژەت چییە؟

حەمەعەلی خان: دوایین پرۆژەی من فیلمێكە بەناوی 
من و مریەم و جەنگ كە چیرۆكەكەی زۆر سەرنجڕاكێشە، 
پێموایە یەكێك دەبێت لە فیلمە باشەكان، زیاتر فیلمی 

فێستیڤاڵەكانی كان و بەرلین و ئەمانە دەبێت.

رووداو: ئێــوە پێشــەنگایەكتان كردووەتەوە، ئایا 
پێشــانگاكە تەنیا بۆ فرۆشــتنی قوماشە؟ یان دیزاین 

و دروینیش؟ 
چۆپــی فەتــاح: بۆ هەمــوو ئەوانەی باســت كرد. 
شوێنەكەمان لە دوو نهۆم پێكهاتووە، نهۆمی سەرەوە 
خەیات و كۆگایە. هەر كەسێك بێ بۆ شوێنی چۆپی 
دیزاینــز هەســت بــە نامورتاحــی ناكات كــە هیچی 
دەســتنەكەوتووە. هەموو شتەكانت بۆ دەكەین. جلی 
ئاهەنگمان هەیە، جلی بووكێنیمان هەیە، قوماشی جلی 

كوردیمان هەیە. 
رووداو: نرخی جلەكانتان چۆنە؟ 

چۆپی فەتاح: شتی سادەمان هەیە، نرخی هەرزانە، 
شتیشــمان هەیە نرخی لەســەرەوەیە. ئێمە قوماشی 
وامــان هێناوە تاكــە، جمكیان نییە، شــەونخونیمان 
كردووە هەتا دەســتمان كەوتووە. تەماشــای بازاڕمان 
كــردووە بۆ ئەوەی ئەو قوماشــانە بهێنین كە لە بازاڕ 

نین.
رووداو: بەهۆی چۆپی دیزاینزەوە چەند كەس هەلی 

كاری دەستكەوتووە؟
چۆپی فەتاح: ســتافەكەمان لە نزیكەی 30 كەس 
پێكدێــت، زۆرتریش دەبــێ، لەبەر ئــەوەی نموونەی 
جلەكانمــان بــۆ برادەرانــم نــاردووە، لــە ئێســتاوە 
موشتەرییان زۆرە و پێویستمان بە ستافی زیاتر دەبێ.
رووداو: بەنیــاز نیــت براندەكەت بنێریتە دەرەوەی 

وڵات؟
چۆپــی فەتاح: بەنیازین، بەڵام ئێســتا فۆكەســی 

سەرەكیمان لەسەر كوردستانە.
رووداو: موشتەرییەكانت خۆیان دیزاین هەڵدەبژێرن 

یان تۆ بۆیان هەڵدەبژێری؟
چۆپی فەتــاح: لە رۆژئاوا پەندێــك هەیە دەڵێت: 
"كڕیار هەمیشە پاشایە"، بۆیە ئەو كەسانەی كە دێن 
بۆ ئێرە، حەز دەكەین دڵیان خۆش بكەین بەوەی كە 
هەمانە و ئەوەی لە مێشكی خۆیاندایە. بۆ نموونە كە 

چیرۆكی دوایین فیلمی من زۆر 
سەرنجڕاكێشە

حەمەعەلی خان، ئەكتەری ناسراوی كورد، هێشتا گەشبینە 
بەوەی درامای كوردی شوێن بە دراما بیانییەكان لەق بكات، 
بەو مەرجەی حكومەت ئاوڕ لە هونەرمەندان بداتەوە، بەڵام 
دەڵێــت داوای هەر كارێــك لە وەزارەتی رۆشــنبیری بكەی، 
وەزیر دەڵێت قاســەكەمان بەتاڵە. حەمەعەلــی خان پێیوایە 
درامای گەردەلوول دوایین درامای كوردی نابێت و درامای باش 
بەرهەم دێن. گلەییشی لە كەناڵە كوردییەكان هەیە و دەڵێت 

دەرگایان بەسەر درامای كوردیدا داخستووە.

هەڤپەیڤین: هیوا سەڵاح
رووداو - هەولێر

لە چۆپی دیزاینز كەس بە دەستی 
بەتاڵ ناچێتە دەرەوە

دێنە ئێرە بیرۆكە لــە دیزاینەكانی منیش وەردەگرن، 
بەڵام ئاهەنگێكیان هەیە پێی خۆشە جلوبەرگەكەی زۆر 
تایبــەت بێ و كەس لەبەریدا نەبــێ، ئەوكات پێكەوە 
دادەنیشین گوێ لە داخوازییەكانی دەگرین. دەتوانین 
لە ســفرەوە هەتا ســەت دیزاینێكی نوێی بۆ دروست 

بكەین.
رووداو: لە كێ فێری دیزاین بووی، حەزێكی تایبەتی 

خۆت بوو، یان خوێندووتە؟
چۆپی فەتاح: شەونخوونی زۆرم كردووە بۆ ئەوەی 
فێر ببم، نزیكەی ساڵێكە بەردەوام لەبارەی دیزاینەوە 
دەخوێنمەوە. بەڵام من دیزاین وەكو شــتێك دەبینم، 
راســتە پێش ئەوەی دەســتپێبكەی هەندێك یاســای 
هەیە، بەڵام لەلایەكی دیكەشەوە یاسای نییە، چونكە 
فانتازیای ئەو مرۆڤە خۆیەتی كە دیزاینەكانی چۆن بن. 
بۆ نموونە ئەو ســەڵتانەی لە دووكانەكەمن هەموویان 

بیرۆكەی خۆمن.
رووداو: لەسەر ئاستی جیهان بە چ جۆرە دیزاینێك 

سەرسامی؟
چۆپــی فەتــاح: بێگومان بە پلەی یەك شــەنێڵ، 
چونكە شتەكانی زۆر راقین. هەروەها رۆبەرتۆ كەڤالیشم 

پێ زۆر جوانە.
رووداو: هەست ناكەی ئیشكردن لە دیزاین، لە كاری 

هونەری دوورت دەخاتەوە؟
چۆپــی فەتــاح: نەخێــر بــە پێچەوانــەوە نزیكم 
دەخاتەوە. كلیپێكم كــردووە. ئەو بیرۆكانەی هەمبوو 
بۆ دیزاینەكانم لەو كلیپەشدا بەكارمهێناوە. هەوادارانم 

دڵنیا دەكەمەوە لە كاری هونەری دوورناكەومەوە.
پیاوانیــش  جلــی  دیزاینــی  لــە  بیــرت  رووداو: 

نەكردووەتەوە؟
چۆپــی فەتــاح: بــۆ نــا، ئێســتا هاوســەری ئەو 
ئافرەتانــەی دێنە لامان دەڵێن جلی جوانتان هەیە بۆ 
ئافرەتەكانمان ئەی بۆ ئێمە؟ بێگومان ئەگەر داواكاری 

هەبێ بێگومان بیر لەو بوارەش دەكەینەوە.

بیرم لە دیزاینی 
جلی پیاوانیش 

كردووەتەوە

دیزاینەكانم 
میكسێكە لە تازە 

و كۆن

قەت لە كاری 
هونەری 
دانابڕێم

كۆچبەران بە ئیڤرۆسدا دەپەڕنەوەتاراوگە
رووداو  - هەولێر

رووباری ئیڤرۆس لەنێوان هەردوو وڵاتی توركیا و یۆنان، رێگایەكی تازەی كۆچبەرانە بەمەبەستی پەڕینەوە بەرەو وڵاتانی ئەورووپا، بەڵام 
ئەو رووبارە مەترســیی كەمتر نییە لە ئیجە. لە پێنج مانگی یەكەمی ئەمســاڵدا زیاتر لە 7000 كەس بەو رووبارەدا لە توركیاوە پەڕیونەتەوە 

یۆنان، 12 كەس لە رووبارەكەدا خنكاون، یەكێكیان منداڵی خێزانێكی كوردە.
بەپێی راپۆرتێكی نەتەوە یەكگرتووەكان زۆربەی ئەو كۆچبەرانەی لەو رووبارەوە دەپەڕنەوە خەڵكی عێراق، سووریا و ئەفغانستانن. كۆچبەران 

دوای پەڕینەوەیان لە رووباری ئیڤرۆس دەگەنە شارۆچكەی پیسیۆ لە یۆنان كە دەكەوێتە سەر سنووری توركیا.

رووداو - هەولێر

دوای 10 كاژێر كۆبوونەوە، دواجار سەركردەكانی 
یەكێتیی ئەوروپا لەسەر رێگەچارەیەك بۆ كێشەی 
كۆچبــەران رێككەوتــن، بەڵام ئــەم رێككەوتنەش 
هاوشێوەی ئەوانەی پێشــووی تایبەت بەم دۆسیە 
لاوازە و جێبەجێكردنی ئەســتەمە. رێككەوتنەكەی 
رۆژی هەینی رابردوو، هەناسەیەكی وەبەر حكومەتی 
هاوپەیمانیی ئەڵمانیا و حكومەتە نوێیەكەی ئیتاڵیادا 
هێناوەتەوە، هەرچەندە بە كردەوە هیچ رێوشوێنێكی 
ئەوتــۆی تێــدا نییە كــە وڵاتانی بەشــدار پابەندی 

خاڵەكانی بكات.
حكومەتــی ئیتاڵیــا چەنــد كاژێرێــك پێــش 
كۆبوونەوەكە هەڕەشــەی ئــەوەی كردبوو كە كۆی 
پاكێجەكــە ڤیتــۆ دەكات ئەگــەر وڵاتانــی دیكەی 
یەكێتییەكــە لــە وەرگرتنــی لێشــاوی كۆچبەراندا 
یارمەتی ئیتاڵیا نەدەن. لەلایەكی دیكەوە پۆڵەندا، 
هەنگاریا و وڵاتانی دیكەی رۆژهەڵات و نێوەڕاســتی 
ئەوروپا رایانگەیاند كە رێوشوێنەكانی رێككەوتنەكە 
نابێت "ئیلزامی" بن. سەرئەنجام ناكۆكییەكانی ئەم 
دوو بەرەیــە رێككەوتنێكــی لاواز و ناڕوونی هێنایە 

ئاراوە.
رۆژێك پێش راگەیاندنــی رێككەوتنەكە ئانگێلا 
مێــركڵ، راوێــژكاری ئەڵمانیــا، رایگەیاندبــوو كە 
چارەنووســی یەكێتیی ئەوروپا بەســتراوەتەوە بە 
وەڵامدانــەوەی ئەو پرســە جەوهەرییانەی بە هۆی 
لێشاوی كۆچبەرانەوە رووبەڕووی ئەوروپا دەبنەوە. 
لێدوانەكــەی مێــركڵ دوای ئەوە هات كە هۆرســت 
زیهۆفەر، وەزیری نێوخۆی ئەڵمانیا، هۆشداری دابوو 
ئەگەر تاوەكو 1ی تەمووز، یەكێتیی ئەوروپا لەسەر 
چارەســەرێك بۆ ئەو كێشــەیە رێكنەكەوێت، ئەوە 
ئەوانیش هەموو ئــەو پەناخوازانە دەگەڕێننەوە كە 
پێشتر ناویان لە وڵاتێكی یەكێتییەكەدا تۆماركراوە و 

سنوورەكانی ئەڵمانیاش دادەخەن.
زیهۆفەر، ســەرۆكی پارتی یەكێتیی سۆســیالی 
مەســیحییە كە پارتێكی كۆنزەرڤاتیڤە لە هەرێمی 
باڤاریــا و هەرێمەكەیــان هەمــوو كات روانگەیەكی 
دژبەرانەی بۆ پرســی كۆچبــەران هەبووە. لە كاتی 
جێهێشتنی كۆبوونەوەكە، مێركڵ رایگەیاند كە هێشتا 
رێگەیەكــی درێژمان لە پێشــە بۆ ئــەوەی بتوانین 
ناكۆكییەكانمان چارەسەر بكەین. بە گوتەی مێركڵ 

دەدرێ. 
لێدوانــە دوولایەنەكــەی راوێــژكاری ئەڵمانیــا 
گوزارشــتێكی روونــە لە ناوەڕۆكی پــڕ لە لێكدژیی 
رێككەوتنەكــەی هەینی. ســەركردەكانی یەكێتیی 
ئەوروپا لەسەر ئەوە رێككەوتوون كە باری سەرشانی 
ئیتاڵیا ســووك بكەن و بەشــێك لــەو كۆچبەرانە 
وەربگــرن كــە لــە دەریــای نێوەڕاســتەوە روو لە 
كەناراوەكانی ئیتاڵیا و یۆنان دەكەن. رێككەوتنەكە 
هەروەها جەخت لەسەر "هەوڵی هاوبەش" دەكاتەوە، 
بەڵام لە هەمان بەشدا باس لەوەش دەكرێ كە ئەم 
هەوڵە هاوبەشە دەبێ بە رەزامەندی وڵاتەكان خۆیان 

بێ و نابێ ناچاركردنی تێدا بێ.
بــۆ  رێككەوتنەكــەدا  دیكــەی  بەشــێكی  لــە 
كۆنتڕۆڵكردنی لێشــاوی كۆچبەرانی نێوەڕاســت و 

یۆنان و ئیسپانیا رەزامەندییان لەسەر وەرگرتنەوەی 
ئەو كۆچبەرانە دەربڕیوە كە یەكەمجار لەو دوو وڵاتە 

ناویان تۆماركراوە. 
حكومەتی ئەڵمانیا كە بە سەركردەی دیفاكتۆی 
یەكێتیــی ئەوروپــا دادەنــرێ، دەیــەوێ لــە نێوان 
هێوركردنەوەی نیگەرانییە نێوخۆییەكان و پاراستنی 
بەها و ســیما ســەرەكییەكانی یەكێتیی ئەوروپادا 
هاوســەنگییەك رابگــرێ. مێركڵ دەزانێ داخســتن 
یان توندوتۆڵكردنی سنوورەكانی ئەڵمانیا دەتوانێ 
راســتڕەو و كۆنزەرڤاتیڤەكان بێدەنگ بكات، بەڵام 
ئەم هەنگاوە كێشەی گەورە بۆ هاتوچۆی ئازادانەی 
نێوان وڵاتانی یەكێتییەكە دروستدەكات كە بە یەكێك 
لە گەورەترین دەستكەوتە سیاسی و بازرگانییەكانی 
ئەوروپــا لە دوای جەنگی دووەمی جیهانی لەقەڵەم 

باكــووری ئەفریقــا، داوای دروســتكردنی ناوەندی 
ناونووســی كۆچبەران لــە وڵاتانی باكووری ئەفریقا 

كراوە. 
بەپێــی ئــەو بڕگەیــە لــە رێككەوتنــە، بنكەی 
ناونووسكردنی كۆچبەران لە جەزائیر، میسر، لیبیا، 
مەغریــب، نایجیــر و تونس دەكرێتــەوە. یەكێتیی 
ئەوروپا ئامادەییشــی دەربڕیــوە 500 ملیۆن یورۆ 
هاوكاری دارایی پێشكەش بەو وڵاتانە بكات كە قایلن 
بەوەی بێنە ناو رێككەوتنەكەوە، بەڵام تاوەكو ئێستا 
هیچ وڵاتێك بەدەم ئەو داواكارییەوە نەهاتووە. ئەو 
بنكانە رۆڵی وڵاتی سێیەم دەگێڕن و كۆچبەرە تازە 
گەیشــتووەكانی ئەفریقا بۆ ئەوروپا رەوانەی ئەوێ 
دەكرێن، بۆ ئەوەی لەوێ چاوەڕێی وەڵامی داواكەیان 

بكەن.

بــەڵام ئاژانســی پەنابەرانــی ســەر بــە نەتەوە 
یەكگرتووەكان و رێكخراوی )IOM( لە بەیاننامەیەكدا 
كــە كۆپییەكــی دەســت رۆژنامــەی )گاردیەن(ی 
بەریتانی كەوتووە داوا دەكەن یەكێتیی ئەوروپا مافی 
داواكردنی پەنابەرێتی بپارێزێ و ئەركی سەرشــانی 
خۆی )لە وەرگرتنی كۆچبەراندا( نەخاتە سەر شانی 

وڵاتانی دیكە.
یوجینیــۆ ئەمبرۆســی، بەڕێوەبەری ئۆفیســی 
ئەوروپــای )IOM( بــە رۆژنامــە بەریتانییەكــەی 
راگەیانــدووە :"ئێمە بنكەی ناونووســی كۆچبەران 
لەدەرەوەی ئەوروپامان ناوێ، وەكو چۆن پشتگیری 
لە مۆدیلی ئوســترالیش ناكەین )واتــە كردنەوەی 
كۆمەڵێك بنكەی دەستبەســەركردن و بێزاركردنی 

كۆچبەران(".

ئەوروپایەكی لاواز
لــە  بەشــدار  ناكۆكەكانــی  لایەنــە  هەمــوو 
بــە  هەینــی  و  پێنجشــەممە  كۆبوونەوەكانــی 
دەســتكەوتێكەوە بروكســڵیان بــەرەو وڵاتەكانــی 
خۆیان جێهیشت. جارێ هاوپەیمانێتییەكەی مێركڵ 
لەگــەڵ كۆنزەرڤاتیڤەكانی باڤاریا پارێزراوە، كۆنتی 
دەتوانــێ بە خەڵكی ئیتاڵیــا بڵێ وڵاتەكەی چیدی 
لە هەڵگرتنی باری كۆچبەرانی دەریای نێوەڕاســتدا 
تەنیــا نییــە و ســەركردەی وڵاتانــی رۆژهــەڵات و 
نێوەڕاســتی ئەوروپاش دەتوانن بە خەڵكی خۆیان 
بڵێن وڵاتەكانیان رێككەوتنەكەیان واژۆكردووە، بێ 
ئەوەی خۆیان پابەنــد بن بەوەی یەك كۆچبەریش 

وەربگرن.
بــەڵام لێكدژییەكی گــەورە كە ســەركردەكانی 
ئەڵمانیا، ئیتاڵیا و رۆژهەڵات و نێوەڕاستی ئەوروپا 
لەگــەڵ خۆیانــدا دەیبەنــەوە وڵاتەكەیــان ئەوەیە 
كــە هیچكامیان نازانــن رۆژی هەینی لەســەر چی 
رێككەوتوون، لەبەر ئەوەی رێككەوتنەكەی بروكسڵ 
هێندەی لە كۆمەڵێك پێشنیاز و داواكاری دەچێت، 
هێندە لە رێككەوتنێك ناچێت كە تێیدا رێوشوێنی 

پراكتیكی گیرابێتەبەر.
هەرچەند وڵاتانی ئەوروپی دەڵێن رێككەوتنەكە بۆ 
پاراستنی گیانی دەیان هەزار كۆچبەرە كە دەیانەوێ 
روو لە ئەوروپا بكەن و هەروەها بۆ هەڵوەشاندنەوەی 
تــۆڕی قاچاخچییەكانــە، بــەڵام كەشــی گــرژی 
كۆبوونەوەكان دەریدەخات مەســەلەكە پەیوەندیی 
بــە سیاســەت و بەرژەوەندییــە نێوخۆییەكانــی 
ئــەو وڵاتانــەوە هەیە كــە گوشــاری كۆچبەرانیان 
لەســەرە كە لە هەندێكیاندا راستڕەوە توندئاژۆكان 
هاتوونەتە ســەرحوكم )وەكو ئیتاڵیا و نەمســا( و 
لە هەندێكیشیاندا راستڕەوەكان و كۆنزەرڤاتیڤەكان 
هەڕەشــەی گەورەیان لەســەر رێڕەوی سیاســی و 

ئیداری وڵاتەكان دروستكردووە. 
دۆناڵد توسك، ســەرۆكی ئەنجوومەنی یەكێتی 
ئەوروپــا رۆژی هەینی رایگەیاند "ئێمە توانیمان لە 
ئەنجوومەنــی یەكێتیی ئەوروپــا رێكبكەوین، بەڵام 
ئەگەر راستیتان دەوێ رێككەوتنەكە )كە 10 كاژێر 
دانوســتاندن و مشــتومڕی توندی ویســت( بەشی 
ئاسانی ئەركەكەمان بوو، هێشتا بەشە قورسەكەمان 

ماوە كە چۆنێتی جێبەجێكردنی رێككەوتنەكەیە".

جێبەجێكردنی ئاسان نییە

ئەوروپا رێككەوتنێكی لەرزۆك لەسەر 
كۆچبەران پەسەند دەكات

یۆنان و ئیسپانیا رەزامەندییان لەسەر وەرگرتنەوەی ئەو كۆچبەرانە دەربڕیوە كە یەكەمجار لەو دوو وڵاتە ناویان تۆماركراوە

هێمن عەبدوڵڵا
رووداو - بەرلین

موختــاری گەڕەكەكەیــان نەبووایــە، لەوانە بوو 
ئێســتا نەخوێندەوارێــك بووایــە و نەدەبــووە ئــەو 
زانــا گەورەیــەی لە ئینســكلۆپیدیای كەســایەتییە 
ناســراوەكانی ئەڵمانیــادا ناوی لەتەنیشــت ئەنگێلا 
مێركڵی راوێژكاری ئەو وڵاتە بنووسرێت. لە باخچەی 
ڤێلاكەیدا لە بەرلین، پرۆفیسۆر یەحیا رەزا، چیرۆكی 
دیداری خۆی لەگەڵ نیكۆڵای چاوچیسكۆی سەرۆكی 
پێشووی رۆمانیا و بەسەرهاتی یەكترناسینی لەگەڵ 
موعەممــەر قەزافی، ســەرۆكی پێشــووی لیبیا، بۆ 
)رووداو( دەگێڕێتەوە. ئەو كە پەنجا ساڵە بەیەكجاری 
كەركووك و كوردستانی بەجێهێشتووە، بۆ یەكەمجار 

چیرۆكی هەڵكشانی بەرەو لوتكە دەگێڕێتەوە.
لەسەر ناسنامەكەی نووسراوە كە رۆژی نەورۆزی 
ســاڵی 1943 لەدایكبووە، بەڵام پرۆفیســۆر یەحیا 
بەپێكەنینەوە دەڵێ: "بەخوا نازانم ئەمە چەند راستە". 
ئەوەی لێی دڵنیایە و دەیزانێ ئەوەیە كە لە ساڵانی 
چلەكانــدا لە كەركــووك لەدایكبــووە و لە گەڕەكی 
شــۆڕیجە گەورە بووە. دایــك و باوكی نەخوێندەوار 
بوون، بەڵام لە گەڕەكەكەیاندا موختارێكی لێبووە و 
ئەو بەزۆر وایكردووە ئەو یەحیایەی لێ دەربچێت كە 
لە ساڵانی دواتردا دەبێتە پرۆفیسۆر یەحیا و یەكێك 

لە بەنێوبانگترین پزیشكەكانی ئەڵمانیا. 

 هەڵاتن لە كەركووك
رابــردوو،  ســەدەی  پەنجاكانــی  كۆتایــی  تــا 
كەركووكەكــەی یەحیــای گەنــج شــاری ئاشــتی و 
پێكەوەژیان بوو. لەو رۆژانەدا هەرایەك لەنێوان كورد 
و توركمانــدا روودەدات و باجەكــەی یەحیا و ســێ 
لە هــاوڕێ كوردەكانی دەیدەن. ئــەوان لە ئامادەیی 
موسەڵڵا دەخوێنن و دڵیان بە خوێندنەكەیان خۆشە، 
بــەڵام هەڕەشــەیان لێدەكرێ كە ئەگــەر كوردەكان 
ئامادەییەكــە بەجێنەهێڵن، دەیانكــوژن: "كە ئەمە 

خوێندرایەوە و گوتی فڵان رۆژ لە فڵان شوێن ئامادە 
بە بۆ ئەوەی مامەڵەی ناردنت بۆ دەرەوەی وڵات بۆ 
بكرێت بۆ خوێندن. حەمەی هاوڕێم گوتی ئەوە ناوی 
تۆیە لە رادیۆ دەیخوێننەوە". ئەمە دەرگای دەرچوونی 
یەحیا لە كوردســتان و عێراق دەكاتەوە و ماوەیەك 
لە لەندەن دەخوێنێ، بەڵام خوێندنەكەی بەدڵ نابێ 
و دەیەوێ پزیشــكی بخوێنێ، بۆیە لەجیاتی ئەوەی 
بگەڕێتەوە، روو لە كۆماری چیكۆسلۆڤاكیای ئەوكات 
دەكات. لەوێش ســاڵێك دەمێنێتەوە و دوای ئەوەی 
نائومێــد دەبــێ لەوەی بتوانێ دەســت بە خوێندنی 

پزیشكی بكات، دەچێتە رۆمانیا.

  دیداری سەرۆك
چیرۆكــی مانــەوەی یەحیــا لــە رۆمانیــا بــەوە 
دەســتپێدەكات كە خوێندنی پزیشكی تەواو دەكات 
و بەدوایــدا بڕوانامــەی دكتۆراش بەدەســتدەهێنێ. 
لەوێ لەگەڵ خانمێكی رۆمانی هاوسەرگیری دەكات و 
دەبێتە یەكێك لە پزیشكە سەركەوتووە ناسراوەكانی 
ئەو وڵاتە. بەجۆرێك كە لە ســاڵی 1968دا، زانكۆی 
بۆخارێســتی پایتەختــی رۆمانیــا كتێبێك لەســەر 
سەتەمین ساڵیادی دامەزراندنی زانكۆكە بڵاودەكاتەوە 
و چوار وێنەی دكتۆر یەحیا لە كتێبەكەدا بڵاودەبنەوە.
ژیانــی دكتۆر یەحیــا دوای 11 ســاڵ مانەوە لە 
رۆمانیــا بەوە كۆتایی دێــت كە حكومەتی ئەو وڵاتە 
پێشنیازی بۆ دەكەن وەڵاتینامەی رۆمانی وەربگرێ، 
بــەڵام ئەو قبوڵی ناكات . بەر لەوە، شــەوێك وەك 
رۆژنامەڤــان چــاوی بە ســەرۆكی ئەوكاتــی رۆمانیا 

نیكۆڵای چاوچیسكۆ دەكەوێ.

  گلدانەوەی بڕوانامەكان
دوای دەركردنی لە رۆمانیا، دكتۆر یەحیا دەچێتە 
لیبیا، ئەویش پاش ئەوەی باڵیۆزی لیبیا لە رۆمانیا 
هەواڵی دەركردنەكەی دەبیستێ و نامەیەكی دەداتێ 
بــۆ ئــەوەی بچێت لە لیبیا كاربــكات. دكتۆر یەحیا 
هاوڕێیەكی پزیشــكی عەرەبی شیعەش لەگەڵ خۆی 

روویدا، مامۆســتایەكمان هەبــوو ئامۆژگاریی كردین 
كەركــووك بەجێبهێڵین و بــۆ تەواوكردنی خوێندنی 
ئامادەیــی بچینــە ســلێمانی. ئێمــەش وامانكرد و 

چووین".

 یەحیا لە رۆژنامەی ژین
پرۆفیســۆر یەحیا چیرۆكێكی قەت لەبیرناچێت. 
هەمان ئــەو باوكەی پێیوابوو هیچ ســوودێكی نییە 
كوڕەكەی بچێ بخوێنێ، بە نەخوێندەواری ماوەتەوە، 
بەڵام یەحیای كوڕی لە قۆناغی ئامادەییدا زیرەكترین 
قوتابی هەموو كوردســتان و یەكێــك لە زیرەكترین 
قوتابییەكانــی ســەر ئاســتی عێراقــی لێدەرچووە: 
"وای لێهات موتەســەڕیفی ئەوكاتی ســلێمانی لەبەر 
زیرەكییەكەم قاتێكی رێكوپێكی بەدیاری دامێ. ناو و 
وێنەكەشم لە رۆژنامەی ژیندا بڵاوكرایەوە كە ئەوكات 

لە سلێمانی دەردەچوو".
بــەدەم  و  بەپێكەنینــەوە  یەحیــا  پرۆفیســۆر 
هەڵكێشانی هەناسەیەكی قووڵەوە دەڵێت: "كابرایەك 
كە باوكم دەناســێ، دەچێتــە لای و رۆژنامەكەی بۆ 
دەبات و دەڵێ سەیركە وێنەی كوڕەكەت لە رۆژنامەدا 
بڵاوبووەتــەوە. باوكیشــم دەڵــێ بــۆ كوڕەكەم چی 
كــردووە؟ كابــراش پێیدەڵێ هیچی نەكــردووە، بە 
یەكەم دەرچووە. باوكیشــم دەڵێ: دەی باشە مادام 
وایە". پرۆفیســۆر یەحیا دوای تێپەڕینی پەنجا ساڵ 
زیاتر بەســەر ئەو رۆژەدا، بــە دڵگرانییەوە دەڵێت: 
"ئێستاشی لەگەڵدابێ باوكم دەستخۆشیی لێنەكردم".

  چیرۆكی تەكسییەكە
ئــەو موختارەی یەحیای منداڵی ناردە قوتابخانە 
و پشــتیوانیی كــرد، ماوەیەك لەلایــەن حكومەتی 
ئەوكاتــی عێراقەوە دەســتگیر دەكرێــت و دەیبەنە 
زیندانێكی نێوەڕاستی عێراق. رۆژێك یەحیا و كوڕی 
موختارەكە لە تەكســییەكدا دەبــن و بەڕێگەوەن بۆ 
سەردانی موختار لە زیندان، لەپڕ لە رادیۆوە گوێیان 
لــە ناوی یەحیــا دەبێت كە دەخوێندرێتــەوە: "ناوم 

دەباتــە لیبیــا. چەند ســاڵێك دواتر دكتــۆر یەحیا 
دەبێتە ســەرۆكی نەخۆشــخانەیەكی گەورە لە لیبیا 
و بــە ســتافێكی تــەواو رۆمانییەوە كاریــان لەگەڵ 
دەكات. هەرچەندە گرێبەســتێكی ســێ ســاڵەی بۆ 
كاركردن لەگەڵ حكومەتی لیبیا دەبێت، بەڵام دوای 
سێ ساڵەكە حكومەتی لیبیا دەست بەسەر تەواوی 
بڕوانامــە و بەڵگەكانی دیكەیدا دەگرێ و پێیدەڵێن: 
"لەبەرئەوەی لیبیا پێویستی بە شارەزایی تۆیە، بۆت 

نییە لەم وڵاتە بڕۆیت".

  رزگاركردنی ئەڵمانەكان
لەو ماوەیەدا كە لە لیبیا ســەرۆكی نەخۆشــخانە 
دەبێت، رۆژێك بەهــۆی رووداوێكەوە ژمارەیەكی زۆر 
كەســی ئەڵمانی كە لە لیبیا كاردەكەن، بەسەختی 
برینــدار دەبــن و دەیانگەیەننــە نەخۆشــخانەكەی 
دكتۆر یەحیا. بەرپرســی كارگێڕیی نەخۆشــخانەكە 
رەتیدەكاتەوە بریندارەكان قبوڵ بكات و دەڵێت دەبێ 
ببردرێنە تەرابلوســی پایتەخت، بەڵام دكتۆر یەحیا 
ئەمە رەتدەكاتەوە و دەڵێ ئەوانە تا دەگەنە تەرابلوس 
دەمــرن، بۆیە دەبێ وەربگیرێن و چارەســەری خێرا 

وەرگرن.
دوای ئەو رووداوە ئەڵمانەكان پەیوەندییەكی بەهێز 
لەگەڵ دكتۆر یەحیا پەیدا دەكەن و لەكۆتاییشدا وای 
لێدێت كە دكتۆر یەحیا بگاتە وێســتگەی ســێیەمی 
ژیانی تاراوگەنشــینیی خۆی كە بەرلینی پایتەختی 
ئەڵمانیــا دەبێــت و دوایی دەبێتە كەســایەتییەكی 
ناسراوی ئەو وڵاتە. هەرچەندە سەرەتای جێگیربوونی 
دكتــۆر یەحیا لە ئەڵمانیا قــورس دەبێت: "چونكە 
لــە ســەرۆكی نەخۆشــخانەیەكەوە ببوومــەوە بــە 
پزیشكێكی ئاسایی، بەڵام كۆڵم نەدا و بە كەم رازی 
نەبووم". ئەنجامەكەشــی ئــەوە دەبێت كە نەك هەر 
دەبێتە پرۆفیســۆر، بەڵكو ناویشی دەچێتە نێو ئەو 
ئینســكلۆپێدیایەی كە بۆ گرنگترین و كاریگەرترین 
كەســایەتییەكانی ئەڵمانیا دروســت دەكرێ و لەوێ 
وەك تاكــە كوردێــك نــاوی تۆمار دەكرێ. ئێســتا 

پرۆفیسۆر یەحیا رەزا لە ژمارەیەك زانكۆی دنیا وانەی 
تایبــەت بەو پزیشــكانە دەڵێتەوە كــە دەیانەوێ لە 
بواری نەخۆشییەكانی ژنان و منداڵبووندا پسپۆڕێتی 
پەیدا بكەن. ئەو پەرەپێدەری چارەسەری كێشەیەكی 
دەگمەنــە لە ژناندا كە دوای منداڵبوون تووش دەبن 
و بریتییــە لــە رانەگرتنی میز. لــە زۆر وڵاتی وەكو 
یۆنــان و دانیمارك و ســوێد و بەریتانیا و نەرویج و 
ئەڵمانیا و توركیا و وڵاتانی دیكە لە جڤینە زانستییە 

گەورە پزیشــكییەكاندا، ئەو پرۆفیسۆرەی بەمنداڵی 
باوكی نەیدەویست بخوێنێ، ئێستا رای وەردەگیرێ و 
قسە و دۆزینەوەكانی لەلایەن پزیشكانەوە بەبایەخەوە 

دەنووسرێنەوە.
• رۆژی چوارشــەممە كاژێر دە و پێنج خولەكی 
شــەو بەكاتــی هەولێر، لە بەرنامەی بیگ ســتۆریی 
تەلەڤزیۆنی رووداودا، دۆكیۆمێنتارییەك لەسەر ژیانی 

پرۆفیسۆر یەحیا رەزا ببینە.

ناوی لەتەنیشت ئەنگێلا مێركڵ هاتووە

پرۆفیسۆرێكی كورد ‌لە گرنگترین 
كەسایەتییەكانی ئەڵمانیایە

پرۆفیسۆر یەحیا رەزا پەنجا ساڵە كوردستانی بە یەكجاری جێهێشتووە

ژنێكی تەمەن 37 ساڵ بێسەروشوێنە
رووداو - ئاكرێ

ژنێكی تەمەن 37 ســاڵ بەناوی ناهیدە محمەد ســەعید كە دانیشــتووی گوندی خەلیلكای ســەر بە ناحیەی گردەســێنە لە قەزای ئاكرێ 
بێسەرشــوێن بــووە. بــە گوتــەی كەسوكاریشــی، ژنەكــە خاوەنی 7 منداڵــە و باری دەروونــی جێگیر نییــە، دوای ئەوەی لە مــاڵ دەرچووە، 

نەگەڕاوەتــەوە. پێشــتریش چەنــد جارێك لە ماڵەوە دەرچووە و ون بــووە، بەڵام دواتر دۆزراوەتەوە. ئەگەرچی كەســوكاری ژنەكە دەڵێن لایەنە 
پەیوەندیدارەكانمان ئاگاداركردووە لە ونبوونی ناهیدە، بەڵام عەقید محەمەد، بەڕێوەبەری پۆلیســی قەزای ئاكرێ دەڵێت تائێســتا هیچ كەســێك 

لەبارەی بێسەروشوێنبوونی ئەو ژنە لەلای ئێمە سكاڵای تۆمار نەكردووە.

ژنان

دیمەن بورهان
رووداو - هەولێر

 كارمەندانی چاكسازی فریانەكەوتن دوو قسە 
لەگەڵ ئاڵا بكەن، بۆ ئەوەی لێی تێبگەن كێشەكەی 
چییە، هێشتا 48 كاژێری لە چاكسازییەكە بەسەر 
نەبردوو كاتێك لەنێو گەرماوی چاكسازییەكەدا بە 

لەچكەكەی، خۆی خنكاند.
تەنیــا دوو رۆژ دوای خۆخنكاندنی ئافرەتێك 
لــە گەرمــاوی خانــەی داڵدەدانــی ئافرەتانــی 
هەڕەشــەلێكراو لــە ســلێمانی، ئێــوارەی رۆژی 
2018/6/26 ئافرەتێك لەناو چاكسازیی ئافرەتان 
و ‌نەوجەوانانــی هەولێر بەهەمانشــێوە بە لەچك 

لەناو گەرماودا خۆی خنكاند.
ئــەو ئافرەتە كە ناوی ئاڵا بــوو، تەمەنی 27 
ســاڵ بــووە و دایكــی دوو منداڵــە. بــە گوتەی 
ســەرچاوەیەك كــە ئــاگاداری رووداوەكەیــە و 
نەیویســت نــاوی بڵاوبكرێتەوە، ئــەو ئافرەتە لە 
رێگەی فەیسبووكەوە كوڕێكی خەڵكی كەركووكی 
ناسیوە بەناوی )س.ع.ئا( كە تەمەنی 25 ساڵە 

و سەڵتە و پێشمەرگەیە.
ئــەو ســەرچاوەیە بــە )رووداو(ی گوت: "ئاڵا 
باسی پەیوەندیی نێوان خۆی و )س(ی لەلای من 
نەكردبوو، بەڵام هەستم دەكرد كە هەڵسوكەوتی 
زۆر گۆڕابوو. ماوەی ساڵێك بوو هەمیشە خەمبار 
و بێتاقەت بوو، بەشێوەیەك كە هەستت پێدەكرد 

كێشەیەكی هەیە".
سەرچاوەكە پێیوایە هاوژینەكەی هۆكار بووە 
بۆ ئەوەی ئەو ژنە بیر لە دروستكردنی پەیوەندی 

لەگــەڵ ئەو كوڕە بكاتەوە. ســەرچاوەكە گوتی: 
"ئــاڵا، تەنیا گلەیــی لە هاوژینەكــەی دەكرد كە 
لەگەڵیدا بە هەســت نییە و كەمتەرخەمە، بەڵام 
كە بیستم ناپاكی لە هاوژینەكەی كردووە تووشی 
شۆك بووم، چونكە ئاڵا كەسێكی زۆر پاك بوو، 
هەمیشە دژی خیانەتكردن بوو، ئەوەی بەسەری 

هات دەبێت بێ هۆكار نەبووبێ".
ســەبارەت بە هــۆكاری خۆكوشتنەكەشــی، 
ئــەو ســەرچاوەیە گوتی: "بەدڵنیاییــەوە ئاڵا لە 
ترســی كوشتنی لەلایەن كەســوكاری، پەنای بۆ 
خۆخنكاندن بردووە". ئەو ســەرچاوەیە گوتیشی 
"بەگوتەی )س.ح(ی هاوژینی ئاڵا، كاتێك لەخەو 
بە ئاگا دێت، دەبینێ ئاڵا لەناو جێگاكەیدا نییە، 
كاتێكیــش بۆی دەگەڕێ، دەبینێت لە ســەربانی 
ماڵی خۆیان لەگەڵ )س.ع( پێكەوەن. گەنجەكە 
هەڵدێت و ئاڵاش لەلایەن هاوژینەكەیەوە رادەستی 

پۆلیس دەكرێ".
دوای  )رووداو(،  زانیارییەكانــی  بەپێــی 
ئــەوەی ئاڵا رادەســتی پۆلیس دەكرێــت، دادگا 
بەپێــی مــاددەی 377 كە تایبەتــە بە خیانەتی 
هاوسەرگیری، فەرمانی بەندكردنی بۆ دەردەكات 
و دەبرێت بۆ چاكســازیی ژنــان و نەوجەوانان لە 
هەولێر، دواتر )س.ع(ـــی هەڵاتووش دەســتگیر 
دەكرێت و ئێستا لە زیندانی گرتن و گواستنەوەی 

هەولێرە.
دیمــەن محەممــەد، بەڕێوەبەری چاكســازیی 
ژنان و نەوجەوانان لە هەولێر وردەكاریی هێنان و 
دواتر خۆخنكاندنی ئاڵا بۆ )رووداو( دەگێڕێتەوە 
و دەڵێــت: "شــەوی 2018/6/24 ژنێــك بــە 

فەرمانــی دادوەر رەوانــەی لای ئێمــە كرا، تەنیا 
مــاوەی دوو رۆژ بوو لەناو چاكســازی بوو خۆی 
خنكاند. ئێمە هەموومان بەداخین بۆ ئەو رووداوە 
و تووشــی شــۆك بووین، چونكە فریانەكەوتین 
وردەكاری كێشــەكەی بزانین، تاوەكــو توێژەرە 

كۆمەڵایەتییەكانمان هاوكاری بكەن".
دیمەن محەممەد گوتیشــی: "ئەو شەوەی كە 
هێنرایە لامان، بۆ بەیانییەكــەی بردرا بۆ دادگا. 
دواتــر كــە هێنرایەوە بۆ چاكســازی، ئــەو رۆژە 
فۆرممــان بــۆ پڕكــردەوە، فریای هیچــی دیكە 
نەكەوتین، چونكە تەنیا رۆژ و نیوێك بوو لەلای 
ئێمــە بوو، بەو كاتــە كەمە هیچمــان دەربارەی 
نەزانــی و تێكەڵــی بەندییــەكان نەببــوو، تەنیا 
بەندییــەكان گوتیــان رۆژی دووەم زۆر گریاوە و 
هیچ قسەی نەكردووە، ئێوارە لەكاتی دابەشكردنی 
خــواردن و ســەرقاڵیی هەمــووان بــە خــواردن 
وەرگرتــن، ئەو چووەتە نــاو گەرماوی ژوورەكەی 
و لەوێ لەچكەكەی ســەری كردووە بە كەتیبەی 

پەنجەرەكەوە و خۆی خنكاندووە".
بــە گوتــەی بەڕێوەبەری چاكســازیی ژنان و 
نەوجەوانــان لە هەولێــر، ئەمە یەكەمین حاڵەتی 
خۆكوشــتنە لەناو چاكســازییەكەیان روودەدات. 
سەبارەت بە هەڕەشە لەسەر ژیانی ئاڵاش، دیمەن 
محەممەد گوتی "ئەو ئافرەتە ماوەیەكی زۆر كورت 
بوو هاتبووە لامان، هیچ كەسێك پەیوەندی پێوە 
نەكردووە و كەســیش ســەردانی نەكردبوو، بۆیە 
نازانیــن ئەگەر لە دەرەوە هەڕەشــە و مەترســی 

لەسەر بووبێت".

لەنێو گەرماوی چاكسازیی ئافرەتاندا 
خۆی خنكاند

دیمەن بورهان
رووداو - هەولێر

كــەژاڵ لــە گوندێــك لەدایــك بــوو، خوشــكی 
بچووكــی چوار برا و دوو خوشــك بــوو، پەیوەندیی 
خۆشەویســتی لەگەڵ پیاوێكی دراوسێیاندا هەبووە، 
بەڵام خۆشەویستەكەی ســەرەڕای ئەوەی دووگیانی 
كردبــوو، جێیهێشــت. كەژاڵ بەپێی خــۆی چوو بۆ 
ماڵی داڵدەدان، بەڵام لە تابووتێكدا لەژێر شــانی برا 
و كەســەكانیدا گەڕێنرایەوە گوندەكەی و بەبێ قیژە 

و هاوار لە گۆڕ نرا، تەنانەت پرسەشی بۆ دانەنرا.
)كەژاڵ.ح(، 26 ساڵ، خەڵكی گوندێكی سەر بە 
قەزای كفــری بوو، لەناو ماڵی داڵدەدانی ســلێمانی 
لــە گەرماودا بە لەچكەكەی خۆی خنكاند، كەژاڵ نۆ 
مانگ بەر لە ئێستا لە شەڵتەری گەرمیان بۆ ماوەی 
10 رۆژ بەبڕیــاری دادوەر مایەوە. لەوێ گوتوویەتی 
پەیوەندی لەگەڵ )ن.ف(ـی تەمەن 32 ساڵ هەبووە. 
)ن( خاوەنــی خێــزان و ســێ منداڵیشــە، كــەژاڵ 
باســی ئەوەی كــردووە كە لــە )ن( دووگیان بووە، 
)ن( بەڵێنــی پێداوە بیكاتەی ژنــی دووەمی خۆی، 
بەڵام بەمەرجی لەباربردنــی منداڵەكەی، ئەویش بە 

مەرجەكەی رازی بووە و منداڵەكەی لەبار بردووە.
بەڵگەی نەبوو

بەڕێوەبــەری  محەممــەد،  لەمیعــە  عەقیــد 
بەرەنگاربوونــەوەی توندوتیژیــی دژی ئافرەتــان لە 
گەرمیان بە )رووداو(ی گوت: " بەگوتەی كەژاڵ ئەو 
پەیوەندی لەگەڵ ئەو كوڕەدا هەبووە و لێی دووگیان 
بــووە، دواتــر بەفێــڵ منداڵەكەی پــێ لەناوبردووە، 
و  پێكــردووە  دەســتی  دەســتی  زۆر  ماوەیەكــی 
پێیگوتووە مارەت دەكەم، ئەمیش هەر بێدەنگ بووە 
و چاوەڕێی بووە. هەرچەندە ئەو كوڕە بۆ ماوەیەكی 
زۆر راگیــرا، بەڵام كەژاڵ هیچ بەڵگەیەكی نەبوو ئەو 
پیاوەی پێ تاوانبار بكرێ، بۆیە ئەو كوڕە بە كەفیل 

لە زیندان دەرچوو".
بــە گوتــەی عەقید لەمیعــە، كەژاڵ ســەرەتا لە 
ترســی كوشــتنی لەلایەن كەســوكارەكەی، باســی 
دووگیانییەكــەی بــۆ دادوەر نەكردبــوو، پاشــان بە 
دادوەری گوتبوو دوو شــایەتی هەیــە كە لەو پیاوە 
دووگیانــە، یەكێكیان دایكی و ئــەوەی دیكەش ئەو 
مامانــە بــووە كە منداڵەكــەی لەبار بــردووە. بەڵام 
مامانەكــە لە دادگا نكۆڵــی لەوە كرد كە منداڵەكەی 
كەژاڵــی لەباربردبێ، بۆیــە دادگا بڕیاری ئازادكردنی 

)ن(ی دا.
ئەو رۆژەی )ن( ئازاد دەكرێ، كەژاڵ زۆر بێتاقەت 
دەبــێ، بۆیە خۆی دەخنكێنێ. ســەردار مەحموود، 
گوتەبێژی پۆلیســی ســلێمانی بە )رووداو(ی گوت: 
"ئەو ئافرەتە دوای نیوەڕۆی رۆژی 2018/6/24 لەناو 

ماڵی داڵدەدانی ئافرەتانی هەڕەشەلێكراو لە سلێمانی 
خــۆی خنكانــد، دواتر كەســوكارەكەی تەرمەكەیان 

وەرگرتەوە و بردیانەوە بۆ گەرمیان".
"خوشكەكەم هەڵخەڵەتێنرا"

محەممەد برا گەورەی كەژاڵ، باسی خوشكەكەی 
بــۆ )رووداو( كــرد و گوتی: "لە گــوڵ كاڵترمان بە 
خوشــكەكەم نەگوت، هەمــوو مرۆڤێك هەڵە دەكات 
و تووشــی كێشــە دەبێــت، بــەڵام خوشــكەكەی 

ئێمــە هەڵخەڵەتێنرا و لەو كــوڕە دووگیان ببوو كە 
دراوســێمانە و لە هەمان گوندین. هەرچەندە ماڵ و 
منداڵیشی هەیە، خوشكەكەم لەگەڵ دایكم ئەمەیان 
لە ئێمە شــاردبووەوە، منداڵەكەی لەلای مامانێك لە 
خانەقیــن لەباربردبوو. )ن( پێیگوتبــوو دەتخوازم، 
بــەڵام دوای ماوەیــەك پێیگوتبــوو نە دەتناســم نە 
دەمناســی، خوشكەكەشم ترســابوو، هەڵهاتبوو بۆ 
شــەڵتەر، كاتێك بە رووداوەكــەم زانی، خۆم چووم 
بــۆ لای بــرا گەورەكــەی )ن( و پێمگــوت كاكە با 

خوێــن نەڕێژرێــت و ئابڕوومان نەچێــت، با براكەی 
تــۆ خوشــكەكەم بهێنێــت، تەنانــەت مــن ئامادەم 
مارەییەكەشــی بدەم، تەنیــا یەك ئەڵقەی بۆ بكات، 

بەڵام ئەوان نكۆڵییان لە رووداوەكە كرد".
محەممــەد دەڵێــت ئەوكاتــەی خوشــكەكەی لە 
شــەڵتەر بووە، لەگەڵ باوكی چەندینجار سەردانیان 
كردووە و جلوبــەرگ و پارەیان بۆ بردووە، تەنانەت 
چەنــد جارێك داوایان لێكردووە بگەڕێتەوە ماڵەوە و 

بەڵێنیان پێداوە لە گوڵ كاڵتری پێ نەڵێن. 
محەممەد دەڵێت: "كــەژاڵ دەیگوت دەبێت خۆم 
مافــی خــۆم وەربگرمەوە، تــازە من ئابــڕووم لەناو 
خەڵكدا چووە. هەموو جارێك پێمدەگوت ماڵی )ن( 
واســتەیان هەیە و ئازاد دەبێت، بەڵام خوشــكەكەم 
دەیگــوت ئەگــەر ئــازاد بكرێــت، خــۆم دەكــوژم. 
چەندینجاریــش ئەم قســەیەی لەبــەردەم هەمووان 
دووبــارە كردەوە. ئــەو رۆژەی )ن( ئازاد كرا، كەژاڵ 
پەیوەندی بە باوكمەوە كردبوو، پرســیبووی راستە 
)ن( ئــازاد كراوە؟ باوكم ســەرەتا نكۆڵی لێكردبوو، 
دواتر پێیگوتبوو ماوەیەكە و دەســتگیر دەكرێتەوە، 
بــەڵام ئــەو دوای چەند كاژێرێك خــۆی خنكاندبوو، 

ئێمەش تەرمەكەیمان هێنایەوە و لێرە ناشتمان".
كەســوكاری )ن( حاشــا لەوە دەكــەن كە )ن( 
هیــچ پەیوەندییەكی لەگەڵ كەژاڵ هەبووبێ و دەڵێن 
ئامانجی ئەو ماڵە بەدەستهێنانی پارە بووە لە رێگەی 

كەیسی كەژاڵەوە.
)گۆران.ف( برای )ن( ســەبارەت بەو كەیسە بە 
)رووداو(ی گوت: "ئێمە چەند ساڵێكە دراوسێی ئەو 
ماڵەین. هیچ كێشەیەكمان لەگەڵیاندا نەبووە، كاتێك 
ئەو ماڵە سكاڵایان لە دژی براكەم تۆمار كرد، من بە 
دەســتی خۆم براكەم رادەستی پۆلیس كرد، چونكە 
بڕوام بە یاســا هەیە، ملكەچی یاسا بووین و لەگەڵ 
سوڵحی عەشایری نەبووین. براكەم لە دادگا بێئاگایی 
خۆی لەو رووداوە نیشــاندا. هەرچەندە ئەوان ســێ 

شایەتیان هەبوو، بەڵام شایەتەكان بێئاگایی خۆیان 
لە رووداوەكە نیشاندا، بۆیە دادگا بێتاوانیی براكەمیان 

بۆ دەركەوت و ئازادیان كرد".
گۆران رەتیكردەوە ئەوان ئامادە بووبن بەهۆی ئەو 
كەیســەوە كەژاڵ لە براكــەی مارە بكەن، هەرچەندە 
نكۆڵی لەوە نەكرد كە بۆ چارەســەری ئەو كێشــەیە 

پەنا براوەتە بەر پیاوماقوڵانی ناوچەكەیان.
گۆران گوتی: "دادوەریش پرسیاری لێكردم، بەڵام 
مــن ســوێندم خوارد كە ئەو داوایە لــە من نەكراوە، 
تەنیا جارێك لەســەر داوای ئەوان لەگەڵیان رۆیشتم 
بۆ لای سەرۆك عەشیرەتێكی گەرمیان، ئەویش گوتی 
پێویست ناكات كێشەكە گەورە بكرێت، با چارەسەر 
بكرێت. كەســوكاری كەژاڵیش گوتیــان لە بەرامبەر 
ئازادكردنی )ن(دا ژنێكمان بدەنێ یان پارە، یان )ن( 
كچەكەی ئێمە بخوازێت، بەڵام من هەموو داواكانیانم 
رەتكردەوە و گوتم یاســا چــی دەكات با بیكات، با 

دادگا ئەم كێشەیە یەكلایی بكاتەوە".
كــەژاڵ  كەســوكاری  گــۆران،  بەگوتــەی 
جارێكــی دیكــەش داوای پارەیــان لێكــردوون. ئەو 
گوتی:"دواجاریــش بــرای كەژاڵ پێیگوتــم دایكمان 
لەبەردەم دادگایە، ئەگەر 10 هەزار دۆلارمان بدەنێ، 
پێیدەڵێین بچێت بڵێ كچەم راست ناكات، بەڵام )ن(

ـی برام گوتی من تاوانبار نیم".
دوای  براكەشــی  چارەنووســی  بــە  ســەبارەت 
ئازادبوونــی، گۆران گوتی: "براكەم كە ماوەی حەوت 
مانگ دەســتگیركرا ئازاد كراوە، ئێســتا لەگەڵ ماڵ 
و منداڵەكــەی دەژیت و خێزانەكەشــی زیز نەبووە، 

چونكە دڵنیابوو لەوەی بێتاوانە".
عومەر گوڵپــی، بەڕێوەبەری گشــتیی چاودێری 
و گەشــەپێدانی كۆمەڵایەتی لە پارێزگای ســلێمانی 
بــە )رووداو(ی گوت: ")ك.ح( لەســەر داوای‌ خۆی‌ 
پەنای‌ هێنابووە ماڵی‌ داڵدەدان بۆ ئەوەی بپارێزرێت 
لــەو هەڕەشــەیەی‌ كە لەســەر ژیانی‌ هەیــە بەهۆی‌ 
دەوروبەرەكەیــەوە". گوتیشــی "ئــەو ئافرەتــە بــۆ 
ســەلماندنی‌ سكاڵاكەی پێویســتی‌ بە بەڵگە هەبوو، 
بەڵام ئەو بەڵگانــەی‌ قوربانییەكە هەیبوون نەبوونە 

هــۆی‌ باوەڕپێهێنانی‌ دادگا و ســەلماندنی‌ داواكەی‌، 
بەڕێوەچوونــی‌  رۆژی‌  كــە   2018/6/24 رۆژی‌ 
پرۆسەیەكی‌ دادگایی‌ بوو، قوربانییەكە بە پەرۆشەوە 
چاوەڕێی‌ ئەنجامی‌ دانیشتنەكەی دەكرد، بەڵام كاتێك 
بڕیــاری دادگا لــە بەرژەوەندی ئەو نەبــووە، بووەتە 
هــۆی‌ بێهیواكردنــی و تێچكوونــی دەروونــی‌، لــەو 
كاتەشــدا بەرپرس و ســتافی‌ ماڵی‌ داڵدەدان هەوڵی‌ 
تــەواوی‌ خۆیــان داوە بۆ ئەوەی‌ هێــوری‌ بكەنەوە و 
بــڕوای‌ پێبهێنن كــە ئەوە كۆتایی‌ كێشــەكە نییە و 

داواكە تەمیز دەكرێتەوە".
ئەگەرچی‌ ســتافی‌ ماڵی‌ داڵــدەدان وەكو گوڵپی 
ئامــاژی پێدا توانیویانە هێوری‌ بكەنەوە لەو كاتەدا، 
بەڵام ئەم هێوركردنەوەیە نەبووەتە هۆی‌ ئەوەی‌ ئەو 
پەرچەكــردار و بڕیــارەی‌ هەیبووە بــۆ كۆتاییهێنان 
بــە ژیانی‌ خــۆی،‌ وازی لێبێنێ و لــەو كاتەی‌ هەلی‌ 
دەســتكەتووە،‌ لە گەرماوی تایبەتی‌ خۆیاندا لەدوای 
نیوەڕۆی رۆژی‌ 2018/6/24 كۆتایی‌ بە ژیانی‌ خۆی‌ 

هێنا.
عومەر گوڵپی لەو باوەڕەدایە ئەو ئافرەتە هەڕەشە 
لەسەر ژیانی هەبووە، بۆیە پەنای بۆ ماڵی داڵدەدان 
بردووە. گوڵپی گوتی: "هەندێكجار خێزان و ماڵیش 

دەبێتە شوێنێكی مەترسیدار بۆ ژنان".
 وەك بەڕێوەبــەری چاودێــری و گەشــەپێدانی 
كۆمەڵایەتی ســلێمانی دەڵێــت "بێگومان هیچ كەس 
پەنا ناباتە بەر ماڵی‌ داڵدەدان ئەگەر هەڕەشــەیەكی‌ 
جــدی‌ لەســەر ژیانــی‌ نەبێــت، چونكە لــە بنەمادا 
ماڵی‌ داڵدەدان تەنیا بۆ ئەو ژنانەیە كە هەڕەشــە و 
مەترسی‌ لەسەر ژیانیان هەیە، ئەگەر هەڕەشەكەش 
لــە دەرەوەی‌ خێــزان بێــت ئــەوە خێزان شــوێن و 
لانەیەكی‌ باشــە بۆ پاراستنی‌، بەڵام كاتێك هەڕەشە 
و مەترســییەكە فرەلایــەن بێت یان ســەرچاوەكەی‌ 
بەشــێك بێت لە خێزانەكە، ئەوە دەرفەتی‌ مانەوەی‌ 

ژنان لەچوارچێوەی‌ خێزاندا نییە".
دووەم حاڵەتە لە ماڵی داڵدەدان

لەبارەی حاڵەتی هاوشێوەش لە ماڵی داڵدەدانی 
ئافرەتانی هەڕەشەلێكراو، عومەر گوڵپی گوتی: "ئەمە 
یەكەمیــن حاڵەت نییە لە ماڵی‌ داڵدەدان روودەدات، 
بەڵكــو بەدرێژایــی‌ ســاڵ ســتافی‌ ماڵی‌ داڵــدەدان 
رووبەڕووی‌ چەندین حاڵەت دەبنەوە كە تێیدا كەسێك 
هەوڵــی‌ زیانگەیانــدن بە خۆی‌ دەدات بەمەبەســتی‌ 
راكێشــانی‌ سەرنجی‌ دەوروبەری‌ یان كۆتاییهێنان بە 
ژیانــی‌ خۆی، بەڵام ســتافەكانی‌ ماڵ زۆر بە باشــی‌ 
توانیویانــە رووبەڕووی‌ هەمــوو ئەو حاڵەتانە ببنەوە 
و چارەسەری‌ گونجاویان بۆ بدۆزنەوە و هیوایان پێ 
ببەخشــنەوە، بۆ روودای‌ خۆكوشــتنیش بەداخەوە 
ئــەوە دووەمین جارە حاڵەتی‌ وا ڕوودەدات، ســاڵی‌ 

2013ـ ش ژنێك خۆی سووتاند".

ئاڵا بەپێی ماددەی خیانەتی هاوژینی دەستگیركرابوو

كەژاڵ لە ماڵی داڵدەداندا خۆی خنكاند

برای كەژاڵ

دراوسێكەمان 
كەژاڵی دووگیان 
كردبوو نكۆڵیشی 
برای )ن(لێدەكرد

براكەمان ئەو كارەی 
نەكردووە

تاوانباربوونی خۆشەویستەكەی نەسەلمێنرا

كەژاڵ نۆ مانگ لە ماڵی داڵدەدانی ژنان مایەوە

تەرمی منداڵێك لە رووباری سیرواندا دەدۆزرێتەوەكۆمەڵایەتی
رووداو – كەلار

دوای چوار رۆژ لە ونبوونی، تەرمی مێردمنداڵێكی تەمەن 13 ساڵان بەناوی )كاوان كامەران فەتحوڵڵا( لەناو رووباری سیروان دۆزرایەوە. 
رائید عەلی جەمال قەدوری، گوتەبێژی پۆلیسی گەرمیان بە )رووداو(ی گوت "ئێوارەی رۆژی 2018/6/30 لەلایەن هێزەكانی پۆلیسەوە تەرمی 

كامەرانی 13 ســاڵان لە رووباری ســیروان دۆزرایەوە، و بە مەبەســتی ئەنجامدانی پشــكنین بۆی، تەرمەكە رەوانەی پزیشكی دادوەری سلێمانی 
كرا. بە تۆمەتی هەبوونی پەیوەندی بەو رووداوەوە دوو گومانلێكراو كە هاوڕێی كاوانن دەستگیركراون". هەروەها گوتی "منداڵەكە داوای لە دایكی 

كردووە پارەی بداتێ بۆ ئەوەی بچێتە مەلەوانگە، بەڵام دایكی نەیداوەتێ، بۆیە گومان دەكرێت خۆی چووبێتە سەر رووبارەكە بۆ مەلەكردن".

لە ماوەی 18 مانگدا 
515 كەس لە كوردستان بە چەك كوژراون

شكار ئەحمەد
رووداو – هەولێر

بێجگــە لە هێــزە چەكــدار و ئەمنییەكانی 
هەرێمی كوردســتان كــە دەتوانن چەكەكانیان 
لەگەڵ خۆیان ببەنەوە ماڵەوە، تەنیا لە ساڵی 
رابردوودا 3645 كەس لە كوردســتان مۆڵەتی 
هەڵگرتنــی چەكیــان لــە وەزارەتــی ناوخــۆ 
وەرگرتووە. بەرپرسێكی پۆلیس دەڵێت 80%ی 
ئــەو چەكانەی لە ناوچەی گەرمیــان تاوانیان 
پێكــراوە مۆڵەتیــان هەبــووە، واتــە زۆرینەی 
هەرەزۆری ئــەو تاوانانە بە چەكی كارمەندانی 
ســەر بە هێزی ئەمنی، یان چەكی پێشمەرگە، 

یاخود مۆڵەتدار لەلایەن حكومەتەوە كراون.
بەپێی ئامارەكانی بەڕێوەبەرایەتی گشــتی 
پۆلیســی هەرێمی كوردستان، ســاڵی رابردوو 
232 كــەس بە چەكــی جۆراوجۆر كــوژراون، 
112 كەســیش بە چەك خۆیان كوشتووە. لە 
شەش مانگی یەكەمی ئەمساڵیشدا 113 كەس 
بــە چەك كــوژراون و 58 كەســیش بە چەك 
خۆیــان كوشــتووە.. واتــە لە ماوەی ســاڵ و 
نیوێكدا 515 كەس بەهۆی چەكەوە كوژراون.

لە هەرێمی كوردستان چەند بازاڕێكی كڕین 
و فرۆشــتنی چەك هەن كە نایاســایین، بەڵام 
چەكفرۆشانی بازاڕەكە دەڵێن لە ژێر چاودێری 

و كۆنترۆڵی ئاسایشدان.
چەكفرۆشێكی بازاڕی چەكفرۆشان لە شاری 
هەولێــر كــە نەیویســت نــاوی بڵاوبكرێتەوە، 
فەرمــی  بەشــێوەیەكی  "ئاســایش  دەڵێــت: 
مۆڵەتــی بە هیچ چەكفرۆشــێك نەداوە بۆ ئەم 
كارە، بەڵام لەبەرئەوەی ئێمە لەلای ئاســایش 

ناســراوین و لەژێر چاودێــری و رێنمایی ئەوان 
چاوپۆشــیمان  هاوكاریانیــن،  و  كاردەكەیــن 
لێدەكــەن، چونكە ئەگەر بازاڕی چەكفرۆشــتن 
نەمێنێت، زۆر كێشــە روودەدەن و كەســانێك 
دوور لــە كۆنترۆڵ و بە نهێنــی لە كۆڵانەكاندا 

مامەڵەی كڕین و فرۆشتنی چەك دەكەن".
ئەو چەكفرۆشــە لەبارەی مەرجی فرۆشتنی 
چەك دەڵێت: "ئەو كەسەی چەكی پێدەفرۆشین 
دەبێت ئاســایش، پێشــمەرگە یــان زێرەڤانی 
بێت، كەســەكە لەلایــەن ئاسایشــەوە وێنەی 
دەگیرێت و ناو و ناونیشانی دەنووسرێت، هەر 
تاوانێكیــش بەو چەكە بكرێت، كەســەكە لێی 

بەرپرسیار دەبێ".
چــەك  فرۆشــتنی  و  كڕیــن  مامەڵــەی 
گەیشتووەتە سەر تۆڕە كۆمەڵایەتییەكانی نێو 
ئینتەرنێتیش. چەكفرۆشەكەی هەولێر لەبارەی 
پەیجەكان زانیاری بۆ )رووداو( ئاشكرا دەكات 
و دەڵێت: "خاوەنی ئەو پەیجانە لە ســلێمانین 
و ســێ كەسی شــەریكن، خۆیان لە سەنتەری 
بــازاڕی چەكفرۆشــانی ســلێمانین و لەڕێگەی 
تۆڕە كۆمەڵایەتییەكانەوە چەك دەفرۆشــن كە 
ئەمە رێگەپێدراو نییە، بەڵام چەند بەرپرسێك 
لەپشــتی ئەوانــەوەن، بۆیــە كــەس رێگرییان 
لێنــاكات، بەڵام لــە هەولێر هیــچ پەیجێك لە 
تــۆڕە كۆمەڵایەتییــەكان نییــە بــۆ كڕیــن و 

فرۆشتنی چەك و مامەڵەكردن پێوەی".

 سەرچاوەی چەكەكان

لەبــارەی جۆری چەكەكان كــە لە بازاڕەكە 
دەفرۆشــرێن، چەكفرۆشــەكە دەڵێت: "هەموو 

ئەو چەكانەی كە دێنە بازاڕەكەی ئێمە، چەكی 
ســوپای عێراق و حەشــدی شەعبی و سەرۆك 
هۆزەكانن كە لەلایــەن ئێرانەوە پێیاندەدرێت، 

ئەوانیــش بــێ بەرنامــە و بێســەروبەرن و لە 
جەلــەولا و ســەعدیە و ناوچەكانــی دیكــە بە 
كوردی دەفرۆشــنەوە و دەستاودەست دەگاتە 

ئێمە".
چەكفرۆشــەكەی هەولێــر لەبــارەی نــرخ و 
جۆری ئەو چەكانە كە زۆرترین كڕیاریان هەیە 
دەڵێــت: "ئەگەرچی بەهۆی قەیرانی داراییەوە 
بــازاڕی چەكیش كز بووە، بەڵام زۆرترینی ئەو 
چەكانەی دەفرۆشرێن دەمانچە و كڵاشینكۆفن، 
جگــە لــە دەمانچــەی بێدەنگ كــە قەدەغەیە 
و بەدەســتی هەر كەســێكەوە ببینرێت سزای 

قورس دەدرێ". 
دەشــڵێت: "هەرزانترین جۆری چەك ئێستا 
دەمانچەی تارقە كــە نرخەكەی هەزار تاوەكو 

چوار هەزار دۆلارە".
بەڕێوەبــەری  عەبــاس،  خالیــد  عەمیــد 
كاروباری ناوخۆ لە پارێزگای هەولێر، لەبارەی 
ئەو كەســانەی چەكی بێ مۆڵــەت هەڵدەگرن 
دەڵێــت: "وەزارەتی ناوخــۆ رۆژانە مەفرەزەی 
هەیە و ئەو كەسانە دەستگیردەكەن كە چەكی 
بێمۆڵەتیان پێیە، دواتر بەپێی ماددەی 21ـی 
چــەك دەدرێن بــە دادگا و چەندیــن حاڵەتی 
وامــان هەیــە كــە لەلایــەن بەڕێوەبەرایەتــی 
پۆلیســی هەولێرەوە جێبەجێ كراوە، دەســت 
بەســەر چەكەكانــدا گیراوە و دادگاش ســزای 

خاوەنەكەی داوە".
ســەبارەت بــەو مۆڵەتانەی بــە هەڵگرتنی 
چــەك دراون، عەمیــد خالیــد گوتــی: "ئێمە 
تاوەكــو ئێســتا 1740 مۆڵەتی چەكمان داوە، 

129 مۆڵەتیان ئەمساڵ بووە".
بەڵام لە گەرمیان زۆرترین تاوان بەو چەكانە 
كــراون كە مۆڵەتیان هەیە. رائید عەلی جەمال 
قەدوری، گوتەبێژی پۆلیسی گەرمیان لەبارەی 
ئــەو تاوانانــەی بە چەك كراون بــە )رووداو(

ی گوت: "ســاڵی 2017 لە سنووری گەرمیان 
80%ـی تاوانەكانی كوشتن و برینداركردن بەو 
چەكانە كــراون كە مۆڵەتیان هەبووە، واتە بە 
چەكی پێشــمەرگە و ناوخۆ و ئاســایش بوون 
كە مەرج نییە خۆیان تاوانەكەیان پێ كردبێ، 
بەڵكــو لەوانەیــە كەســوكاریان تاوانیــان بەو 

چەكانە كردبێ".

بازاڕەكانی چەكفرۆشتن نامێنن

لیــوا بەختیار بابان، بەڕێوەبەری گشــتیی 
بەوەكالــەت  كوردســتان  هەرێمــی  پۆلیســی 
ســەبارەت بــە بازاڕەكانــی چەكفرۆشــتن بــە 
)رووداو(ی گــوت: "ئــەو بازاڕانــەی بەنــاوی 
و  نافەرمــی  كراونەتــەوە  چەكفرۆشــتن 
نایاسایین، بۆیە لەڕێگەی لیژنەكانمان و لیژنە 
ئەمنییەكانــی پارێزگاكانــەوە كاردەكەیــن بۆ 
ئــەوەی بە یاســا بازاڕەكانی چەك لە هەرێمی 
كوردســتان نەهێڵیــن، ئەمەش پــاش ئەوەی 
بــەوردی دیراســەی بابەتەكــە و لێكەوتەكانی 

دەكەین".
بەپێی زانیارییەكانی )رووداو( زۆربەی ئەو 
چەكانەی كڕین و فرۆشــتنیان پێوەدەكرێت لە 
هەرێمــی كوردســتان مۆڵەتیان نییــە. بەپێی 
ئامــاری وەزارەتــی ناوخــۆی ســاڵی 2017 ، 
لە هەرێمی كوردســتان تەنیــا 3645 مۆڵەتی 
چەكهەڵگرتــن هەیە )1314 مۆڵەت لە هەولێر 
و 1077 لە ســلێمانی، 612 مۆڵەت لە دهۆك 
و 531 مۆڵــەت لــە ئیــدارەی گەرمیــان، 93 
مۆڵــەت لە ئیــدارەی راپەڕیــن و 18 مۆڵەتی 

چەكهەڵگرتنیش لە پارێزگای هەڵەبجە(.

دیمەن بورهان
رووداو  - هەولێر

شــیروان عەدنــان، تەمــەن 18 ســاڵ و 
دانیشــتووی چەمچەمــاڵ، لەنــاو هــاوڕێ و 
كەســوكاری بە گەنجێكی هێمن و لەســەرخۆ 
و كاسب ناسرابوو، بەڵام دوای ئەوەی داوای 
گەردنئازایــی لە دایكی كرد، ســەرلەئێوارەی 
رۆژی 2018/6/23 بــە چەكی كڵاشــینكۆف 

خۆی كوشت.
بنەماڵــەی شــیروان هێشــتا لە شــۆكدان 
و تــا ئەمــڕۆش بڕوایــان بــەوە نەهێناوە كە 
شــیروان خۆی كوشــتبێ، ئەو رۆژە شیروان 
دایــك و باوكــی دەگەیەنێتە بانــی مەقان و 
خــۆی دەگەڕێتــەوە، دواتــر بــە گوللەیەكی 

كلاشینكۆف كۆتایی بە ژیانی خۆی دێنێ.
مامۆســتا باســت كە ئامۆزای شــیروانە، 
لەبارەی خۆكوشتنی ئامۆزاكەی بە )رووداو(
ی گــوت: "شــیروان گەنجێكی لەســەرخۆ و 
هێمــن و كاســب بوو، دووكانی لەفەفرۆشــی 
هەبــوو، هەموومان ســەرمان ســوڕماوە لەو 
رووداوە، چونكــە زۆر لەنــاكاو بــوو، نازانین 
چــۆن روویــدا و بۆچــی وای لە خــۆی و لە 

ئێمەش كرد؟".
مامۆســتا باســت گوتیشــی: "نەك تەنیا 
لەنــاو  بەڵكــو  ئێمــە،  خێزانەكــەی  لەنــاو 
بنەماڵەكەشــماندا ئەمــە یەكەمیــن حاڵەتی 
خۆكوشتنە، بەتایبەت كە شێروان هیچ كێشە 

و نەخۆشیی دەروونی و جەستەیی نەبوو".
لەبــارەی رۆژی رووداوەكــەش، مامۆســتا 
باست گوتی: "ئەو رۆژە دوای ئەوەی دایك و 
باوكــی دەگەیەنێتە بانی مەقان، دەگەڕێتەوە 
و پەیوەنــدی بــە خوشــكێكیەوە دەكات و 
پێیدەڵێــت مــن خــۆم دەكــوژم و تەنیــا بە 
دایكم بڵــێ با گەردنم ئازاد بكات، دوای ئەو 
قسەیە دەســتبەجێ مۆبایلەكەی دادەخات و 
بــە چەكی كڵاشــینكۆف كە هــی ماڵەوەیانە 
فیشەكێك بە ســەری خۆیەوە دەنێت، دوای 

كاژێرێك تەرمەكەیمان دۆزییەوە".
‌محەممەد یەكێك لە هاوڕێكانی شــیروانە، 
بــە )رووداو(ی گوت "هەموومان نەخۆشــین 
و ئاگامــان لە خۆمان نییە تا رۆژێك خۆمان 
دەكوژیــن". محەممەد كــە مەرگی هاوڕێكەی 
تەواو پەرۆش و بێتاقەتی كردووە، گوتیشــی 
"من لــە نزیكەوە دەمناســی، شــیروان هیچ 
كێشەیەكی خێزانی نەبووە و لە بنەماڵەیەكی 

بــاش پەروەردە كراوە، ئەویش وەك زۆربەی 
گەنجانــی ئــەم وڵاتە بێزار بــوو، بەڵام ئێمە 
رۆژێك لە رۆژان گومانی ئەوەمان لێنەكردووە 
و هەســتمان پێی نەكردووە بیــر لە كارێكی 
لــەم شــێوەیە بكاتــەوە و خــۆی بكوژێــت، 
ئــەو رۆژە دوای بردنــی بــاوك و دایكــی بۆ 
بانی مەقــان، گەڕابووەوە، بڕیــار بوو بچێت 
مریشــك بۆ دوكانەكــەی بهێنێ، بەڵام كەس 
نازانێ لەناكاو بۆ بڕیاری خۆكوشــتنی داوە، 
هەموومــان شــۆك بوویــن، هــەر بیــر لەوە 

دەكەمەوە كە بۆچی ئەم كارەی كرد".
ســەردار مەحمــوود، گوتەبێژی پۆلیســی 
سلێمانی سەبارەت بەو كەیسە بە )رووداو(ی 
راگەیاند: "سەرلەئێوارەی رۆژی 2018/6/23 
گەنجێكی تەمەن 18 ساڵان بەناوی )شیروان 
عەدنــان( لــە قــەزای چەمچەماڵ بــە چەكی 
كڵاشــینكۆف فیشــەكێك دەنێت بە ســەری 

خۆیەوە و خۆی دەكوژێت". 
گوتیشی كە هێشــتا هۆكاری خۆكوشتنی 
لــە  لێكۆڵینــەوە  و  نەزانــراوە  گەنجەكــە 
رووداوەكــە بەردەوامــە، بــەڵام بــە بڕیــاری 
بەســەر  دەســت  لێكۆڵینــەوە  دادوەری 
چەكەكەدا گیراوە كە لە جۆری كڵاشینكۆفە.

تریسكە شێرزاد
رووداو  - هەولێر

مەلۆتكەیەكــی تەمــەن 25 رۆژی لەلایــەن 
پاســەوانی نەخۆشخانەیەكی ســۆران لەبەردەم 
نەخۆشــخانەكە دۆزرایــەوە و كەس خۆی لێ بە 
خاوەن نەكرد، بۆیە لە دادگا درایە ژن و پیاوێك 

كە منداڵیان نابێ.
ئەو مەلۆتكەیە كە كوڕە، كاژێر حەوت و سی 
خولەكــی رۆژی 2018/6/19 لــە پێش دەرگای 
نەخۆشــخانەی زۆزاك لە شــارۆچكەی ســۆران، 
لەلایەن پاسەوانێكی نەخۆشخانەكە دۆزرایەوە و 
پۆلیســی لێ ئاگادار كــردەوە. منداڵەكە لە نێو 
زەرفێكی گــەورە دانرابوو، كاتێك پاســەوانەكە 
زەرفەكەی كردووەتەوە بینیویەتی منداڵێكی تازە 

لەدایكبووی تێدایە.
راگەیاندنــی  بەرپرســی  باڵــەك،  رێــزان 
نەخۆشــخانەی لەدایكبوونی منداڵانی سۆران بە 
)رووداو(ی گــوت: "كاژێر هەشــتی بەیانی رۆژی 
كردینــەوە  ئــاگاداری  ئاســایش   2018/6/19
كە منداڵێكی تــازە لەدایكبوویــان دۆزیوەتەوە، 
منداڵەكەیان هێنایە نەخۆشخانە، دوای پشكنین 
دەركــەوت هیــچ كێشــەیەكی نییــە، لــە كاتی 
پاككردنەوەی منداڵەكەش 25 هەزار دینارمان لە 

نێو جلوبەرگەكانیدا دۆزییەوە".
ســەبارەت بە تەمەن و رەگەز و تەندروستیی 
منداڵەكــە، رێزان باڵەك گوتــی: "هەر منداڵێك 
كە دەدۆزرێتەوە ســەرەتا پشــكنینی تەواوی بۆ 
دەكەین تا بزانین هیچ نەخۆشییەكی هەیە یان نا، 
منداڵەكە هیچ نەخۆشــییەكی نەبوو، تەمەنیشی 
لە نێوان دوو هەفتە بۆ ســێ هەفتە بوو، كێشی 
ئاسایی بوو، تەنیا تۆزێك زەرتكی گرتبوو، بۆیە 
بردمــان بۆ ژووری منداڵــە ناكامەكان بۆ ئەوەی 

چارەسەری زەردووییەكەی بكەن".
 رێزان باسی چارەنووسی منداڵەكەی كرد و 
گوتی: "دوای هێنانی بۆ نەخۆشــخانە، زیاتر لە 
20 خێزان پەیوەندییان پێوەكردین و ئامادەیی 
خۆیان نیشــاندا كە منداڵەكە لەئەســتۆ بگرن، 
بــەڵام ئێمــە بەبــێ پرســی دادوەری دادگای 
نەوجەوانــان ناتوانین هیچ منداڵێكی بێ خاوەن 

بدەینــە كەس، ئــەوە دەبــێ دادگا بڕیار بدات 
منداڵەكە دەدرێتە كێ".

هەر ســەبارەت بــە دۆزینەوەی ئــەم منداڵە، 
رائیــد هــەوار ئەرگۆشــی، گوتەبێژی پۆلیســی 
ســۆران بــە )رووداو(ی راگەیانــد:"دوای ئەوەی 
لەلایەن بەڕێوەبەرایەتی ئاسایش ئاگادار كراینەوە 
لــە دۆزینــەوەی منداڵێكــی تــازە لەدایكبــوو، 
منداڵەكەمان گەیاندە نەخۆشخانەی لەدایكبوون، 
پــەڕاوی لێكۆڵێنەوەمــان كــردەوە بــۆ ئــەوەی 
بەدوای خانەوادەی منداڵەكەدا بگەڕێین، سەیری 
كامێراكانــی چاودێــری دەكەیــن بــۆ دۆزینەوی 
خانەوادەی منداڵەكــە. هەوڵدەدەین بە زووترین 

كات خانەوادەكەی بدۆزینەوە".
بە گوتەی هەوار ئەرگۆشــی، ئەمســاڵ ئەمە 
یەكەمین حاڵەتی دۆزینەوەی منداڵانە لە سۆران 
كە لە دۆسیەكانی پۆلیسدا تۆمار دەكرێ، ساڵی 
رابــردووش تەنیــا یــەك حاڵەتی لەو شــێوەیە 

تۆماركراوە.
ئەرگۆشــی باســی چارەنووســی منداڵەكەی 
كرد و گوتی: "دوای ئەوەی رێكارە یاســاییەكان 
لەلای ئێمە و نەخۆشخانە تەواو دەبێت، منداڵەكە 
دەدرێتــە دادگای نەوجەوانان لــە هەولێر، لەوێ 
دادوەر بڕیــار دەدات منداڵەكــە بدرێــت بــە چ 

خانەوادەیەك. ئەگەر خانەوادەكەشــی پەشیمان 
ببنــەوە و داوای بكەنــەوە، ئێمــە منداڵەكەیان 
نادەینەوە و ســزای یاســایی خۆیــان وەردەگرن 

لەسەر فڕێدانی منداڵەكە".
دوای رێــكارەكان، منداڵەكــە گوازرایــەوە بۆ 
نەخۆشــخانەی لەدایكبوون لە هەولێر، دوای دوو 

رۆژ درایە خێزانێك كە منداڵیان نییە.
 شــوان تەحســین، بەرپرســی راگەیاندنــی 
نەخۆشخانەی لەدایكبوون لە هەولێر بە )رووداو(
ی گوت:"منداڵەكە دوای ئەوەی لە نەخۆشخانەی 
ســۆرانەوە هێنایــان بــۆ لای ئێمــە، دوو رۆژ لە 
نەخۆشــخانەكە مایــەوە و دادگای نەوجەوانــان 
بڕیــاری دا بیــدات بە ژن و پیاوێك كە پێشــتر 
ناویــان تۆمار كردبــوو بۆ وەرگرتنی منداڵێك لە 

نەخۆشخانە". 
گوتیشــی: "منداڵەكەمان دا بە ژن و مێردێك 
كــە خەڵكــی رواندز بــوون، ئــەوان ســاڵانێكە 
هاوسەرگیرییان كردووە و منداڵیان نەبووە، بۆیە 
ناوی خۆیان لە دادگای نەوجەوانان تۆمار كردبوو 
بۆ وەرگرتنی منداڵ، ئەوان بەڵێنیان دا منداڵەكە 
وەك چــاوی خۆیان بپارێــزن و كە گەورەش بوو 
هەست نەكات ئەوان دایك و باوكی راستەقینەی 

نین".

مەلۆتكەیەك لەبەردەم 
نەخۆشخانەیەك فڕێدەدرێ

لە چەمچەماڵ گەنجێكی 
18 ساڵ خۆی دەكوژێت

25 هەزار دیناریان لەگەڵ پێچابوو

تەنیا لە ساڵی رابردوودا 3645 كەس لە كوردستان مۆڵەتی هەڵگرتنی  چەكیان وەرگرتووە

منداڵەكەی سۆران درایە خێزانێكی رواندزی 

عەلی بەشــار، گەنجێكی بیســت ساڵانی 
پەنابــەری كــورد لــە ئەڵمانیــا و تۆمەتبار 
بــە كوشــتنی كچێكــی چــواردە ســاڵانی 
ئەڵمانیایــی، بەرەبەیانی رۆژی 2018/6/8 
پارێــزگای  پۆلیســی  هێزەكانــی  لەلایــەن 
دهۆكەوە لەســەر داوای پۆلیســی فیدراڵیی 
ئەڵمانیــا، لە زاخۆ دەســتگیر كــرا و رۆژی 
2018/6/9 لە هەولێر رادەســتی حكومەتی 
ئەڵمانیا كرایەوە... ئەم رووداوە كاردانەوەی 
ناوخۆیی و نێودەوڵەتی لێكەوتەوە، هەرزوو 
وەزارەتی دەرەوەی حكومەتی عێراق لەسەر 
زاری گوتەبێــژی فەرمیی وەزارەتی دەرەوە 
)د. ئەحمــەد مەحجوب( لە 2018/6/12 و 
لە لێدوانێكدا جەختی لەسەر نایاساییبوونی 
رادەســتكردنەوەكە كــرد و بە ســەرپێچیی 
یاســای دانا. ئەوەی بــەلای ئێمەوە گرنگە 
و هەڵوێســتەی لەســەر دەكەین، ســنووری 
دەســەڵاتی هەرێــم و رەهەنــدە یاســایی و 
سیاســییەكەی ئەم رووداوەیە پەیوەست بە 
پێگە و پەیوەندییەكانی هەرێمی كوردستان 

لەسەر ئاستی نێودەوڵەتی.

***
گشتپرســی بۆ سەربەخۆیی یار و نەیاری 
هەرێمــی كوردســتانی خســتە بەرەیەكەوە 
بــە خاڵــی  بــوو  و دژایەتــی گشتپرســی 
هاوبەشــیان، بەڵام لەخۆگرتن )استیعاب(ی 
لێكەوتەكانی گشتپرســی لەلایەن هەرێمەوە 
جارێكــی تــر ئــەم بەرەیەی لەتكــردەوە و 
تەرازووی هێزی بەلای هەرێمی كوردســتاندا 
لاســەنگ كرد. لێرەوە گیروگاز )اشــكالیە(
ی پرســی رادەســتكردنەوەی تۆمەتبارێــك 
كاربەدەســتانی  راســتەخۆی  مامەڵــەی  و 
هەرێمی كوردســتان لەگەڵ كاربەدەســتانی 
ئەڵمانیادا و شــرۆڤەكردنی رەهەندە یاسایی 
دەكەیــن  پرســە  ئــەم  سیاســییەكانی  و 
بــە دەســپێكی روانیــن لە هەڵكشــانەوەی 
پێگەی هەرێمی كوردســتان لە پەیوەندییە 
ئــەوە  گریمانــەی  و  نێودەوڵەتییەكانــدا 
دەكەیــن كە دژایەتی گشتپرســی و خەونی 
ســەربەخۆیی هەرێمی كوردســتان جیاوازە 
لە دژایەتــی و بنكۆڵكردنی پێگەی هەرێمی 
كوردســتان و ســڕینەوەی، هــەر ئەمەشــە 
جیاوازیــی نێــوان ئــەو دوو بەرەیــەی كــە 
لەپــاش ئەنجامدانــی گشتپرســی بەرامبەر 
هەرێــم گەڵاڵە بــووە. ئامانجی ئــەم وتارە 
پاســادانكردنی ئەو بۆچوونەی ســەرەوەیە 
لەپێناوی پاراستنی شــوێنگە و كاریگەریی 
هەرێمی كوردستان وەك بكەرێكی نادەوڵەت 
لەسەر ئاستی نێودەوڵەتی. لەم سۆنگەیەوە 
و لەچەند خاڵێكدا تاوتوێی رەهەندە یاسایی 
و سیاســییەكانی ئــەم پرســە دەكەیــن و 

شەنوكەوی دەرەنجامەكانی دەكەین.

سەرەتایەكی تیۆری

تاكەكــەس  كاروكــردەوەی  و  چالاكــی 
دەوڵەتــی  ســنووری  كاریگەرییەكانــی  و 
تێپەڕاندووە و تاك بووەتە بابەتێك لە كایەی 
پەیوەندییــە نێودەوڵەتییــەكان و یاســای 
گشــتیی نێودەوڵەتیــدا. ئــەم كاریگەرییــە 
نەخشــەڕێژكردنی  لــە  رۆڵــی  بەجۆرێكــە 
ئاڕاســتەی رووداوەكان و پەیوەندیی نێوان 
دەوڵەتانــدا هەیــە و چەندیــن و رێــكاری 
سیاســی و بنەمــای یاســایی ئافرێنــراوە 
لەپێناوی پاراســتنی كۆمەڵگای مرۆڤایەتی 
لــە كاریگەریــی هەڵســوكەوتە خراپەكانی 
تــاك لەلایــەك و پاراســتنی مافەكانی تاك 
لەلایەكــی ترەوە. لەم ســۆنگەیەوە پرســی 
یاخــود  تاوانبــاران  رادەســتكردنەوەی 
داواكــراوان، وەك پرســێك كــە رەهەنــدی 
یاسایی و سیاسی نێودەوڵەتی هەیە، لەپاڵ 

چەند پرسێكی تردا دێتە گۆڕێ.
ی   extradition رادەســتكردنەوە 
تاوانباران واتا دەستبەرداربوونی دەوڵەتێك 
لــە كەســێك كە لــە وڵاتەكەیــدا دەژی، بۆ 
دەوڵەتێكی تر كە داوای رادەســتكردنەوەی 
بەمەبەســتی  دەكات،  كەســە  ئــەو 
دادگاییكردنــی لەســەر تاوانێك كە دراوەتە 
پاڵی، یان جێبەجێكردنی سزایەك لەسەری 

كــە لەلایــەن دادگاكانی وڵاتــی داواكەرەوە 
بڕیاری لەسەر دراوە. زۆربەی یاساناسان بە 
پێشین و هاوچەرخیانەوە، وێڕای جیاوازییان 
ســەبارەت بە هەندێك رێســا كە پێویســتە 
لەكاتی رادەســتكردنەوەدا رەچــاو بكرێت، 
پشــتگیری لــە رەوایــی رادەســتكردنەوەی 

تاوانباران دەكەن)1( . 
رادەستكردنەوەی تاوانباران شان لەسەر 
بیرۆكەی هاریكاریــی نێودەوڵەتی لەپێناوی 
نەهێشتنی تاوان و چەسپاندنی دادپەروەری 
رێككەوتنێكــی  نەبوونــی  و  دادەدات 
پێشــوەختە لەو بارەیەوە لەنێوان دەوڵەتی 
نابێتــە  داوالێكــراودا  دەوڵەتــی  و  داواكار 
لــەو  رێگــر. پێویســتیی رادەســتكردنەوە 
رێســا گشتییانەوە ســەرچاوەی گرتووە كە 
پەیوەنــدی نێــوان دەوڵەتــان رێكدەخات و 
رێككەوتن ئەم پێویســتییە ناهێنێتە بوون، 
بەڵكو تەنها چۆنێتی ئەنجامدانی رێكدەخات، 
هــەروەك كــۆڕی یاســای نێودەوڵەتــی لە 
كۆبوونەوەیاندا لە ئۆكسفۆرد، ساڵی 1880 
بڕیارێكیان بەم مانایە داوە و تێیدا هاتووە: 
"پەیماننامە بەتەنها رادەستكردنەوە ناكاتە 
كارێكی پشت بە یاسا بەستوو، بەڵكو كاری 
رادەستكردنەوە شیاوە تەنانەت ئەگەر هیچ 
پەیوەستەگیەكی پەیمانیش لە ئارادا نەبێت 

 .)2("
شــرۆڤەكاران لە ئەنجامــی لێكۆڵینەوەی 
پەیماننامە و یاســا جیاوازەكانەوە هەندێك 
رێسای گشتییان تایبەت بە رادەستكردنەوەی 
تاوانباران هەڵێنجاوە و لە هەموو ئەو بارانەدا 
جێبەجــێ دەكرێن كە رێككەوتنی تایبەتیان 
لەبــارەوە نەكــراوە. ئەم رێســایانەش: ئەو 
كەســانەی كە دەكرێت رادەست بكرێنەوە، 
ئەو تاوانانەی لەپێناویاندا تاوانبار رادەست 
رادەستكردنەوە  رێوشوێنەكانی  دەكرێتەوە، 
روون  رادەســتكردنەوە  شــوێنەوارەكانی  و 
دەكەنــەوە. ســەبارەت بە رێوشــوێنەكانی 
رادەســتكردنەوە )را(ی چەســپاو ئەوەیــە 
كــە رادەســتكردنەوە كارێكە لــە كارەكانی 
پەیوەســت بە ســەروەریی گشــتی و تەنها 
دەســەڵاتی جێبەجێكردنی دەوڵەتی داواكار 
و دەوڵەتــی داوالێكــراو بە رێگای ئاســایی 
لەهــەر  و  دەدەن  ئەنجامــی  دیپلۆماســی 
دەوڵەتێكیشــدا بۆ زانینی ئــەو لایەنەی كە 
داواكاریی رادەستكردنەوە دەپشكنێ، دەبێ 
بگەڕێیتــەوە بــۆ یاســاكانی ئــەو دەوڵەتە 
خــۆی، چونكــە لەم خاڵــەدا یاســاكان لە 
دەوڵەتێكەوە بۆ دەوڵەتێكی تر جیاوازن)3( 
پێڕۆی رادەســتكردنەوەی تاوانباران سێ 
بنەمــای یاســایی هەیــە ئەوانیش: یاســای 
ناوخۆیــی و پەیماننامــەی نێودەوڵەتــی و 
هاومامەڵەییە )واتە مامەڵەكردن هاوشێوەی 

مامەڵەی بەرامبەر(.

 رەهەندی یاسایی پرسەكە

ســەبارەت بــە رەهەنــدە یاســاییەكانی 
پرســی رادەســتكردنەوەی تۆمەتبــار عەلی 
بــۆ  ئاماژەمــان  لەســەرەوە  وەك  بەشــار 
كرد، ســێ بنەمای یاســایی هەیە: بنەمای 
یەكەم یاســای ناوخۆیە، یاسای "بنەماكانی 
دادگاییكردنی سزایی عێراقی" ژمارە )23(ی 
ســاڵی 1971 ی هەمواركراو لە مادەی 352 
بەدواوە شێواز و چۆنێتی رادەستكردنەوەی 
تاوانبارانی روونكردووەتەوە، بە رەچاوكردنی 
پەیماننامــە و رێككەوتنە نێودەوڵەتییەكان 
و رێســاكانی یاســای نێودەوڵەتیی گشــتی 
و ســەرەتای هاومامەڵەیــی. هــەر بەپێــی 
هەمــان یاســا، داواكاریی رادەســتكردن بە 
دیپلۆماســییەوە  رێگــەی  لــە  و  نووســراو 
دەكرێــت  داد  وەزارەتــی  بــە  پێشــكەش 
هاوپێــچ  لەگەڵــدا  بەڵگەنامەكانــی  و 
دەكرێــت. هەرچــی بنەمای دووەمیشــە كە 
تاوانباران  رادەستكردنەوەی  رێوشوێنەكانی 
بە رێككەوتن رێكدەخرێت و بەپێی یاســای 
ئامــاژە بۆكراویــش رەچــاو دەكرێــت، هیچ 
رێككەوتنێكــی دوو قۆڵــی لەنێوان عێراق و 
ئەڵمانیادا لەو بارەیەوە نییە. بۆیە پێویستە 
هاومامەڵەیی و رێســا چەسپاوەكانی یاسای 
نێودەوڵەتی گشــتیش، واتا بنەمای سێیەم 

لــەم بــارەدا رەچاو بكرێــت، واتــا چاو لە 
و  دەكرێــت  داواكار  دەوڵەتــی  پێشــینەی 
ئەگــەر پێشــتر ئامادەبووبێــت هاووڵاتیانی 
رادەســتی دەوڵەتانی تر بكات بەمەبەستی 
تریــش  دەوڵەتانــی  ئــەوا  دادگاییكــردن، 
بەهەمانشــێوە مامەڵــەی لەتەكدا دەكەن و 

هاووڵاتیانی خۆیانی رادەست دەكەن.
لەمــەوە دەگەینە ئــەو ئەنجامــەی كەوا 
رادەســتكردنەوەی داواكــراو یاخود تاوانبار 
لەگــەڵ كرۆكی رێســا و بنەماكانی یاســای 
نێودەوڵەتی گشــتی و یاســا ناوخۆییەكاندا 
رێوشــوێنەكانی  و  شــێواز  بــەڵام  كۆكــە، 
لــە  و  گرفتئامێــزە  رادەســتكردنەوەكە 
حكومەتــی  دەســەڵاتەكانی  چوارچێــوەی 
فیدراڵیدایە، چونكە بەپێی بنەماكانی یاسای 
نێودەوڵەتی گشــتی، رادەستكردنی تاوانبار 
كارێكە پەیوەســت بە سەروەری. پێویستە 
داواكاریی رادەســتكردنی تاوانباری هەڵاتوو 
لە رێگــەی نوێنەری دیپلۆماســی دەوڵەتی 
داواكارەوە پێشكەش بە دەوڵەتی داوالێكراو 
یاســای  بڕگەكانــی  بەپێــی  و  بكرێــت)4(  
"بنەماكانی دادگاییكردنی سزایی" عێراقیش 
دەســەڵاتی  چوارچێــوەی  لــە  كارە  ئــەم 
ناوەندیدایە هەروەك لە بەیاننامەی وەزارەتی 
دەرەوەی عێراقــدا روونكراوەتەوە و جەخت 
دەكاتــەوە كە ئەم كارە كارێكی پەیوەســت 
بــە ســەروەرییە و تایبەتــە بــە وەزارەتی 
دادی فیدراڵی. بۆیە پێویســتە ئامانجەكانی 
یاسای نێودەوڵەتی و چەسپاندنی دادوەری 
بكرێتــە بنەمای هەڵســەنگاندنی ئەم كارانە 
ئامانجــی  كــە  رێوشــوێنانەی  ئــەو  نــەك 
ســەرەكییان دەوڵەتسالارییە. لێرەدا گەڕان 

بــەدوای بنەمــا یاســاییەكانی ئــەم كارە و 
وەڵامدانەوەی پرسیاری رەوایی و ناڕەوایی، 
بۆ دەقە یاساییەكان و شرۆڤەی یاساناسان 
جێدێڵین و دەگوازینەوە كایەی پەیوەندییە 
نێودەوڵەتییــەكان و شــرۆڤەی رەهەنــدی 

سیاسیی پرسەكە دەكەین.

رووداو و گۆڕانكارییە ناوخۆیی و ناوچەیی 
و جیهانییەكانی دوا دەیەی سەدەی رابردوو 
لەلایەك و تەوژمی جیهانگیری و لێكەوتەكانی 
شۆڕشــی پەیوەندی و تەكنەلۆژی لەلایەكی 
ترەوە هۆكارێك بوون بۆ پاشەكشەی رۆڵی 
هەڵكشــانی  و  دەوڵــەت  ســەراپاگیرانەی 
 non-state( رۆڵی ئەكتەرە نادەوڵەتەكان
لەســەر  كاریگــەر  بكــەری  وەك   )actors
شانۆی نێودەوڵەتی. هەرێمی كوردستان لە 
سەرەتای دروستبوونیەوە وەك قەوارەیەكی 
بــاری ئــارا de facto و دواتریــش وەك 
هەرێمێكــی دەوڵەتێكــی فیــدراڵ چەندیــن 
پاڵنەر و هــۆكار كاریگەرییان هەبوو لەوەدا 
كــە خاوەنــی دەســەڵاتێكی فــراوان بێت و 
وەك بكەرێكی نادەوڵەت لەســەر ســەكۆی 

نێودەوڵەتی ئامادەیی هەبێت)5(. 
و  بــوار  لــەزۆر  كوردســتان  هەرێمــی 
پرســدا خاوەنــی دەســەڵاتێكی فــراوان و 
یەكلاكەرەوە بوو شانبەشانی دەسەڵاتەكانی 
دەوڵەتێكــی  وەك  و  فیــدراڵ  حكومەتــی 
ســەربەخۆ هەڵســوكەوتی دەكرد. لەمەشدا 
رابردووی بزووتنــەوەی رزگاریخوازیی گەلی 
كــورد و هەڵكەوتــەی جوگرافیــی هەرێــم، 

شكستخواردوویی دەوڵەتی عێراق و رەوشی 
تــازە وەپێشــهاتووی جیهان و پشــتیوانیی 
هێزە جیهانییەكان ســێ هۆكاری ســەرەكی 
بــوون. واتا هەرێم لــە دۆخێكی دەڵەمەییدا 
كە زیاتر لــە هەرێمێكی فیدراڵ و كەمتر لە 

دەوڵەتێك هەڵسوكەوتی دەكرد. 
گشتپرســی هەنگاوێك بوو بە ئاراستەی 
بەدیهێنانــی ئامانجــی لەمێژینــەی كورد و 
دەربازبــوون لــەو دۆخــە دەڵەمەییە، بەڵام 
كارەســاتاوی  لێكەوتەكانــی  و  دەرەنجــام 
كەوتــەوە و هەندێكی گەیاندە ئەو باوەڕەی 
گەڕاوەتــەوە  كوردســتان  هەرێمــی  كــەوا 
چوارگۆشــەی یەكەم. ئەوەشــی وایكرد ئەم 
بۆچوونــە پێڕەوكە بێت و ســەرپێ بكەوێت 
كۆبوونــەوەی یار و نەیارانــی هەرێم بوو لە 
بەرەی دژی گشتپرســیدا و وەســتانەوەیان 
بەڕووی ســەربەخۆییدا، سەرباری كاردانەوە 
لێكەوتەكانــی  لەخۆگرتنــی  نەرێنییــەكان. 
گشتپرســی و دارە دارەكردنی هەستانەوە، 

بــەرەی دژە گشتپرســی دوولــەت كــرد و 
دەســتبارێك بوو بۆ راســتكردنەوەی باری 
لاری پێگــە و رۆڵــی هەرێم. ئــەو تەوژمەی 
بەرەی نەیار كە خواســتیان بوو گشتپرسی 
بكەنە هەنجەتی سڕینەوەی قەوارەی هەرێم 
وردە وردە پاشەكشــەی كــرد و لەهەمبــەر 
هەڵكشــانی تەوژمی دووەمــدا كاڵ بووەوە. 
تەوژمــی دووەم كــە دەتوانیــن بڵێین دژی 
ســەربەخۆیی هەرێــم بوون نەك قــەوارە و 
بوونــی هەرێم، تەوژمێكی ئارامتر و كراوەتر 

بوو بەڕووی هەنگاوەكانی هەرێمدا.
 لەســایەی ئــەوەدا كە باس كــرا، باس 
لــەو رەهەندەی پرســی رادەســتكردنەوەی 
ســەرەڕای  كــە  دەكەیــن  بەشــار  عەلــی 
لایــەن و رەهەندەكانــی تــری، دەتوانرێــت 
ئــەوەی لێبخوێنرێتــەوە كــە مامەڵەكردنی 
راســتەوخۆی حكومەتــی ئەڵمانیــا لەگەڵ 
كاربەدەســتانی هەرێــم بەبــێ گەڕانەوە بۆ 
حكومەتــی فیــدرالأ نۆبەرەی ئــەو كارانەیە 
كــە رەنگە هەرێمی كوردســتان پەلكێشــی 
رۆڵێكــی هەڵكشــاوتر بــكات لــە ئایندەدا. 
یاســای  ســەرەتاكانی  بەپێــی  چونكــە 
نێودەوڵەتیــی گشــتی، رادەســتكردنەوەی 
تاوانباران كارێكی )سەروەری سروشت(ـــە 
و لە چوارچێوەی دەسەڵاتەكانی ناوەنددایە 
نــەك هەرێمــەكان. هەروەهــا بەپێی یاســا 
ناوخۆییەكانــی عێراقیــش ئــەو پرســە لە 
دەســەڵاتی وەزارەتــی دادی فیدراڵیدایــە و 
لەڕێگــەی وەزارەتــی دەرەوە و بــە رێكاری 
دیپلۆماســی ئەنجامدەدرێت نەك لە رێگەی 
هەروەهــا  هەرێمییەكانــەوە،  دەســەڵاتە 
ئەگــەر زانیمــان كە رێككەوتنــی دوو قۆڵی 
لەنێوان عێراق و ئەڵمانیادا نییە ســەبارەت 
بــە رادەســتكردنەوەی تاوانبــاران، ئەمــە 
دەرخــەری ئەو راســتیەیە كەوا لــە كایەی 
پەیوەندیــی نێودەوڵەتیــدا یاســا جێگــەی 
خــۆی بۆ هێــز )power( چــۆڵ دەكات و 
رۆڵ و پێگەی هەرێم زیاتر پابەســتی هێز و 

بەرهەمهێنان و وەگەڕخستنی هێزە.

ئەنجامگیری
1. وێــڕای لێكەوتــە كارەســاتاوییەكانی 
گشتپرســی، هەرێمــی كوردســتان خەریكە 
وەك بكەرێكــی نــا دەوڵەت پێگــە و رۆڵی 

بەهێز دەبێتەوە.
2. پێگە و قەوارەی بكەرە نادەوڵەتەكان 
دەڵەمەییە و ئەگەری هەڵكشان و داكشانی 
وەكو یەك بەهێزە، بۆیە پاراســتنی پێگەی 
هەرێــم وەك بكەرێكــی نادەوڵــەت هەوڵ و 

بەتەنگەوەهاتنی زیاتری دەوێت.
3. هەموو ئەو بۆشــاییە یاســاییانەی لە 
عێراقدا هەن پێویســتە هەرێم بە ئاڕاستەی 
پتەوكردنی پێگە و فراوانكردنی دەســەڵاتی 
خــۆی ســوودیان لێوەربگرێت و پێشــینەی 

یاسایی دروستبكات.
4. پرسی رادەستكردنەوەی عەلی بەشار 
ئاماژەیەكــە، هەرچەنــدە ئاماژەیەكی لاوازە 
بــۆ ســەرپێكەوتنەوەی هەرێــم و چوونەوە 

سەر سەكۆی رووداوەكان.
داواكــراوان  رادەســتكردنەوەی   .5
كارێكــی تەبایە لەگەڵ رێســاكانی یاســای 
نێودەوڵەتیدا و پێداویستی نەهێشتنی تاوان 
و چەســپاندنی دادپــەروەری گرنگترە نەك 
گیروگازی شــێوازی رادەستكردنەوەكەی كە 
ئایــا هەرێم دەتوانێت پشــتیوانی یاســایی 
بــۆ ئــەم كارە و كارە هاوشــێوەكانی تــر 

بدۆزێتەوە یاخود نا؟

رەهەندەكانی ڕادەستكردنەوەی "عەلی بەشار"

روانینێك بۆ پێگەی هەرێمی كوردستان 
لە پەیوەندییە نێودەوڵەتییەكاندا

زانا كەریم نەجم
 ماستەر لە سیاسەتی نێودەوڵەتی

)1( د. علی صادق أبو هیف، القانون الدولی العام )الاسكندریە: منشأە المعارف، ص -262 263.(
)2( هەمان سەرچاوە، لا 264. 

)3( هەمان سەرچاوە، لا 271-265.
)4( جیرهارد فان غلان، القانون بین الأمم- الجزء الأول، ترجمە: عباس العمر)بیروت: دار الجیل ودار 

افاق الجدیدە، ص 268(.
)5( بۆ زانیاری دەربارەی چییەتی بكەرە نادەوڵەتەكان و پێگەی هەرێمی كوردستان وەك بكەرێكی 
نادەوڵەت لەسەر ئاستی نێودەوڵەتی سەیری ئەم سەرچاوەیە بكە: زانا كریم نجم، الفاعلون من غیر 
الدول ودورهم فی السیاســە العالمیە: اقلیم كوردســتان العراق أنموذجا، رســالە ماجستیر غیر منشورە، 

مقدمە الی كلیە العلوم الأداریە والسیاسیە، جامعە جرمو، اقلیم كوردستان- العراق /2016.

)AFP :عەلی بەشار كە كۆچبەرێكی كوردە تۆمەتبارە بە كوشتنی كچێكی ئەڵمانی )فۆتۆ



15 ژمارە ) 511 ( - دووشەممە 2018/7/2
تەندروستی

خواردنە هەرەباش و هەرەخراپەكان بۆ جگەری مرۆڤ
WBMD – رووداو

جگەر لە ئەندامە بنچینەییەكانی جەستەیە و 
بێ ئەو ژیان بەردەوام نابێت، بۆیە گرنگە بزانیت 
كامــە خۆراك دڵخــوازی ئــەو ئەندامە گرنگەی 

جەستەیە و كامەیان نا:

خواردنی ســوورەوەكراو و 
هەمبەرگەر و هاوشێوەكانیان، 
مەترسیدارن بۆ جگەر. ئەمانە 
پڕن لە چەوریی تێر كە كاری 
جگــەر زەحمــەت دەكــەن و 
تەنانــەت دوور نییە زێدەڕۆیی 
لــە خواردنی چەوریــدا ببێتە 

هۆی تەمبەڵبوونی جگەر.
ئەمانــە بــە پۆلیفینــۆل و 
دیكــە  ئۆكســێنەكانی  دژە 
دەوڵەمەنــدن كە دۆســتی بێ 

چەندوچوونی جگەرن.

 چەوری:

بەهارات:

جگەر ئارەزووی لە خۆراكە 
شــوفان  ریشــاڵەكانە،  پــڕ 
لــەو خۆراكانەیە كــە ئێجگار 
ریشــاڵی  بــە  دەوڵەمەنــدە 

خۆراكی

1 شوفان:

كەڵەكەبوونــی  دژی  دەركەوتــووە 
چەورییــە لە جگەردا كــە ئەگەر چارە 
هــۆی پەككەوتنــی  نەكــرێ دەبێتــە 
جگەر. بەگشــتی بەشــێكی بەرچاو لە 

سەوزەكان ئەم كارەی برۆكلی دەكەن، 
بەڵام برۆكلی بە تایبەت گرنگە، چونكە 
بــە چەندیــن دژە ئۆكســێنی جیــاواز 

دەوڵەمەندە.

3 برۆكلی:

لە بری شەربەت و خواردنەوە گازییەكان هەمیشە پەنا بۆ ئاو ببە، 
ئەمە هەم كارئاسانی بۆ جگەر دەكات و هەم یاریدەی دابەزینی كێش 

دەدات، دیارە كە جگەر زۆر هەراسانە لە قەڵەویی خاوەنەكەی، چونكە 
قەڵەوی یەكێكە لە هۆكارەكانی نەخۆشبوون و ناچالاكیی جگەر.

ئاو: 7
ئەمانە پڕن لە شەكر، خوێ و رۆنی شاراوە كە 
هەموویان دوژمنن بۆ جگەر. لە بری ئەمانە لەكاتی 

برسێتیدا پەنا بۆ سوكەژەمێكی تەندروست ببە، 
وەك پارچەیەك میوە، یان مشتێك چەرەس. 

چپس: 13

بە ڤیتامین E دەوڵەمەندە كە توێژینەوەی 
زانستی دەریخســتووە دژی تووشبوونە بە 

كەڵەكەبوونی چەوریی سەر جگەر و ئەوەش 
گرفتێكی باوی مرۆڤی ئەم سەردەمەیە.

8 بادام:

توێژینەوەیەك دەریخستووە یەكێك لە 
هۆكارەكانی ریشاڵبوونی جگەر بریتییە لە 

زۆر خواردنی خوێ. ریشــاڵبوونی جگەر 
قۆناغی سەرەتایی سستبوونی جگەرە.

9 خوێ:

دژە ئۆكســێنێكی بەهێزی تێدایە كە 
بــە )گلوتاســیۆن( ناســراوە، یەكێك لە 

كارە گرنگەكانی بریتییە لە رێكخســتنی 
كارەكانی جگەر.

سپێناخ: 10

جگەر دوژمنی سەرسەختی زۆر خواردنەوەی 
كحولــە. بــە تێپەڕینــی كات، كحــول رێــگا 

خۆشدەكات بۆ بەمۆمبوون و پەككەوتنی جگەر، 
كە مەترسییە بۆ سەر ژیانی خاوەنەكەی.

كحول: 11

دەركەوتــووە رۆژانــە خواردنــی 3-2 
كــووپ قــاوە دژی ئەو مەترســییانەیە 
كــە كحــول و خۆراكــە نادروســتەكان 
دەكــەن.  دروســتی  جگــەر  لەســەر 

هەندێــك توێژینــەوە دەڵێــن تەنانەت 
شــێرپەنجەی  بــە  تووشــبوون  قــاوە 
جگــەر كەمدەكاتەوە كە لە شــێرپەنجە 

كوشندەكانە.

قاوە: 4

بەشــێكی ئەركــی جگــەر گۆڕینــی 
شــەكری زیادی جەســتەیە بۆ چەوری! 
بۆیە تاوەكوو شەكر زۆرتر بخۆی، جگەر 
چەوریــی زیاتری لێ دروســتدەكات كە 

بەشــێكی هەر لە جگەردا كۆدەبێتەوە و 
دەبێتە مەترســی بــۆی و دوور نییە بە 

پەككەوتنی جگەر كۆتایی بێت.

شەكر: 5

دژەئۆكســێنی  ســەوزدا  چــای  لــە 
)كاتێچیــن( هەیە كە دژی تووشــبوونە 

بــە چەندین جۆر لە شــێرپەنجە، لەوانە 
شێرپەنجەی جگەر.

چای سەوز: 6

2

رووداو - ئاژانسەكان

سەرەتا بیر لەوە مەكەوە 
خۆراكێــك هەبــێ ببێتە هۆی 
تواندنــەوەی  و  ســووتاندن 
چەوریــی لــەش، ئــەوەی هەیە 
خۆراكێكی ئەوتۆ بخۆی كە وزەی 
زۆر نەبێ و بە رەگەزە خۆراكییەكان 
كەمكردنــەوەی  بــێ.  دەوڵەمەنــد 
كالۆرییــەكان لــە خواردنــی رۆژانەدا 
تاكــە رێگای بڕواپێكراوە بۆ دابەزاندنی 
كێــش لــە رێگــەی خۆراكــەوە. ئەمانە 
هەندێك خۆراكن كە هاوڕێیەكی دڵســۆزن 
لە گەشــتەكەتدا بەرەو دابەزاندنی كێشــی 

زیادەی جەستەت:

1 ئەڤۆكادۆ:
بە چەورییە تاكــە ناتێرەكان دەوڵەمەندە كە 
وەك چەوریی تەندروستانە ناسراون. چەوری بە بڕی 
كەم پێویستە لە ژەمەكاندا هەبێ، چونكە هەستی 
تێری دەبەخشێ و وادەكات لەنێوان ژەمەكاندا هەڵپە 
نەكەی بۆ خواردنی زیادە. لەنێو چەورییەكانیشدا دەبێ 

زیاتر پەنا بۆ چەورییە ناتێرەكان ببرێ.

2 چای سەوز:
ئەگــەر بەبێ شــەكر بخورێ، ئــەوە وزەیەكــی ئێجگار 
كەمــی تێدایە و پڕیشــە لە دژە ئۆكســێن، ئاو بە جەســتە 
دەبەخشێ، واتە بە وزەیەكی ئێجگار كەم، بڕێكی باش ماددەی 
دژەئۆكسێنت پێدەبەخشــێ. بەڵام بە شەكرەوە بیخۆی بڕێكی 

زۆر وزە دەدات

3 گۆشتی كەم چەوری:
پڕۆتینی كواڵیتی بەرز دەبەخشێتە جەستە، بێئەوەی كالۆرییەكی 
زۆر بدات. بزانە كە گرامێكی پڕۆتین تەنیا چوار كالۆری دەدات، بەڵام 
گرامێك چەوری 9 كالۆری وزە دەدات، ئەوە جگە لەوەی چەوریی ئاژەڵ 
چەورییەكی تێرە و وەكوو چەورییە ناتێرەكان بەسوود نییە بۆ جەستە.

4 هێلكە: ســەرچاوەیەكی باشی پڕۆتینی كواڵیتی بەرزە، بەڵام بە 
كوڵاوی بیخۆ نەك هێلكەوڕۆن، چونكە هێلكەوڕۆن وزەیەكی زۆر دەدات.

5 بیبەری سووری تیژ:
پرۆسەی زیندەپاڵ تاو دەدات، واتە هانی جەستە دەدات ئەو وزەیەی هەیەتی 

بۆ چالاكییەكانی جەستە بەكاری بهێنێ، نەوەك بەشێوەی چەوری هەڵیگرێ.

6 سەوزە گەڵاپانەكان:
وەكوو كەلەرم و ســڵق و ســپێناخ و كاهوو، ئەمانە وزەیەكی ئێجگار كەم دەدەن و 

پڕیشن لە دژەئۆكسێن و رەگەزی خۆراكیی گرنگ بۆ جەستە.

7 پەتاتەی شیرین:
بە ریشــاڵە خۆراكییەكان دەوڵەمەندە كە وادەكات هەســت بە تێری بكەی بۆ ماوەیەكی 
درێژ و پەنا نەبەیتە بەر سووكەژەمی ناتەندروست. بەڵام دەبێ پەتاتەی كوڵاو بخۆی، نەوەك 
بیكەیتە رۆن، چونكە رۆنەكە كالۆری زۆر دەكات. بەگشتی پەتاتە نابێ زۆر بخورێت، چونكە 
زێدەڕۆیــی لە خواردنیــدا وزەی كەڵەكەبوو زۆر دەكات كە ئەگەری زۆرە بەشــێوەی چەوری لە 

ەنجەستەدا كۆببێتەوە، واتە پەتاتە بخۆ، بەڵام بە بڕی كەم. 

رووداو - هێڵسكۆم

زانـــا مرۆڤناســـەكان دەزانـــن كـــە لانیكەم 
5000 ســـاڵ پێـــش زایین مرۆڤ بـــە بایەخەوە 
تەماشـــای پیاز و ســـوودەكانی كردووە، لە زۆر 
كولتووریشـــدا بەشـــێك بووە لە دەرمانەكانی 

پزیشـــكی میللی.
زانستی پزیشـــكی مۆدێرنیش بە ئەزموون 
و توێژینـــەوە بـــۆی دەركەوتـــووە پیاز ئەم 

هەیە: سوودانەی 

1 پڕە لە دژە ئۆكسێن:
پیازێكـــی قەبارە مامناوەند پێنجیەكی 
پێویســـتیی رۆژانەی جەستە لە ڤیتامین 
C دابین دەكات كە یەكێكە لە ڤیتامینە 

دژە ئۆكسێنەكان.
هەروەك بە دژەئۆكســـێنێكی دیكە 
دەوڵەمەنـــدە كە بە )كویرســـیتین( 
ناســـراوە و دەركەوتووە خاســـیەتی 
دژە هەوكردنی هەیە لە جەســـتەدا. 
توێكڵەكانـــی دەرەوەی پیاز زۆرترین 

تێدایە. دژەئۆكســـێنیان  بڕی 
دژە ئۆكسێنەكان بەوە ناسراون 
كـــە رێـــگا دەگـــرن لە پرۆســـە 
زیانبەخشەكانی وەك شێرپەنجە، 
و  خوێنبـــەرەكان  رەقبوونـــی 
زۆر لـــە نەخۆشـــییە بڵاوەكانی 

. ئێستا

2 دژە شێرپەنجەیە:
توێژینەوەیەكی زانســـتی 
دانیشـــتووانی  لەســـەر  كە 

ئیتاڵیـــا و سویســـرا كـــراوە، دەریخســـتووە ئەوانـــەی زۆرترین 
بـــڕی ســـیر و پیاز دەخۆن، تووشـــبوونیان بـــە چەندین جۆری 
شـــێرپەنجە كەم دەكات بەراورد بەوانەی كەمتر ئەم دوو خۆراكە 

دەخۆن.

3 ئێسك بەهێز دەكات:
توێژینەوەیەكـــی زانســـتی كە لەســـەر خانمانـــی تەمەن 50 
ســـاڵان كراوە، دەریخســـتووە ئەو خانمانەی زۆرتر پیاز دەخۆن 
چڕیی ئێســـكیان زیاتـــرە و بە راددەی 20%یش كەمتر تووشـــی 

شكانی ئێســـكی ران دەبن.

4 یارمەتی كرداری هەرس دەدات:
ماددەیـــەك لە پیـــازدا هەیە كە بـــە )ئینولین( ناســـراوە، 
ریشـــاڵی خۆراكییە، بەڵام هاوشـــێوەی پریبایۆتیك كاردەكات. 
پریبایۆتیك یارمەتی گەشـــەی بەكتریا سوودبەخشـــەكان دەدات 
لـــە ریخۆڵـــەدا. ئینولیـــن هەروەهـــا دژی قەبزییـــە و یارمەتی 
رێكخســـتنی شەكری خوێن دەدات و ســـووڕی خوێن رێكدەخات. 
دەریشـــكەوتووە یارمەتـــی هەڵمژرانی رەگـــەزە خۆراكییەكان لە 

دەدات.  ریخۆڵەدا 

5 چەوریی زیانبەخش دادەبەزێنێ:
توێژینەوەیەكی دیكە كراوە لەســـەر ئەو خانمانەی فرەكیسی 
هێلكەدانیان هەیە و كـــراون بە دوو گرووپەوە، گرووپێك كە پیاز 
زۆر بخـــۆن و گرووپێكـــی دیكە كە كەم بیخۆن. پاش هەشـــت 
هەفتە، گرووپە پیازخۆرەكە ئاســـتی كۆلیســـترۆڵی زیانبەخشی 
خوێنیـــان كەمتر بوو لەوانـــەی نایخـــۆن. توێژینەوەیەكی دیكە 
دەریخســـتووە خواردنـــەوەی شـــەربەتی پیاز رۆژانـــە بۆ ماوەی 
شـــەش هەفتـــە ئاســـتی كۆلیســـترۆڵی زیانبەخشـــی خوێـــن 

دادەبەزینـــێ و چێوەی كەمەریش باریـــك دەكاتەوە.

6 سوودەكانی تەماتە زیاد دەكات
لە زانستی خۆراكناسیدا راســـتییەك زانراوە، هەندێك خۆراك 
پێكـــەوە ســـوودەكانی یەكدی زیاد دەكـــەن و هەندێكی دیكەش 
بە پێچەوانەوە. خۆراكناســـان دەڵێن مـــاددە گۆگردییەكانی 
نێو پیـــاز، وادەكەن ماددەی بەســـوود و دژە ئۆكســـێنی 
لایكۆپینی تەماتـــە زیاد ببن. مـــاددەی لایكۆپین رەنگە 
ئاڵ و سوورەكە دەدات بە تەماتە و دەركەوتووە 
و  شـــێرپەنجە  بـــە  تووشـــبوونە  دژی 
نەخۆشـــییەكانی دڵ، هـــەروەك بۆ 
تەندروســـتیی مێشـــك، چاو و 

ئێســـك بەسوودە.

DW -رووداو

جەســـتەی مرۆڤ چۆن پێویســـتی بـــە خـــواردن و خواردنەوەی 
تەندروســـتانەیە، خەوێكـــی تەندروســـتانەش گرنگە بۆ پاراســـتنی 

تەندروســـتی، بـــەڵام خەوی تەندروســـتانە چۆنە؟
 

1 بۆ دەبێ بخەوین؟
كاتێك دەڵێین ســـێیەكی ژیانمـــان خەوە، بەشـــێك لە خەڵكی 
ئەمـــە وەك بەفیڕۆدانـــی كات دەبینـــن! بەڵام لە راســـتیدا لەكاتی 
خەویشـــدا جەســـتە لە گەرمەی چالاكیـــی خۆیدایە و ناوەســـتێ و 
كات بەفیـــڕۆ نـــادات. لەكاتی خەوی قووڵدا، جەســـتە هاوشـــێوەی 
ئامێرێكـــی كۆمپیوتـــەر زانیارییەكانی نێو یـــادەوەری رێكدەخات و 
دەچەسپێنێ! هەروەك هۆرمۆنەكانی گەشـــە دەردەدات و كۆئەندامی 
بەرگـــری چـــالاك دەكات. لەكاتی خـــەودا مێشـــك پێداچوونەوە بە 
زانیارییـــە وەرگیراوەكانی رۆژی پێشـــوو دەكات و هەوڵی دابینكردنی 
رووبـــەری بەشـــێك لە مێمۆری خـــۆی دەدات بۆ ئـــەو زانیارییانەی 
لەوانەیـــە ســـبەی وەربگیرێن! بەشـــێك لە پســـپۆڕان دەڵێن خەون 
بینین لێكەوتەیەكی كاركردنی مێشـــكە بۆ رێكخستنی زانیارییەكان.

2 چەندە بخەوین؟
ئەمـــە پەیوەندی بە تەمەنتـــەوە هەیە! كۆمەڵەی نیشـــتیمانیی 
بـــۆ زانســـتەكانی خەو لە ئەمریـــكا دەڵێن منداڵی تازەبـــوو 17-14 
ســـەعات خەوی پێویستە، منداڵانی قۆناغی ســـەرەتایی پێویستیان 
بە 9 10- كاژێر خەوە و كەســـانی پێگەیشـــتووش وا باشـــە شەوانە 
-7 9 كاژیـــر بخەون و پســـپۆڕان رێنماییتان دەكەن شـــەوانە كەمتر 

لە شـــەش كاژێر نەخەون.
چەندین توێژینەوە دەریانخســـتووە خەوتن بۆ كەمتر لە شـــەش 
كاژێـــر یان زیاتر لـــە نۆ كاژێر زیانی هەیە و ئەگەری تووشـــبوون بە 

نەخۆشـــییەكانی دڵ و بۆڕییەكانی خوێن زیاد دەكات.

3 چی روودەدات ئەگەر هەرگیز نەخەوی؟
 تاوەكـــوو مـــاوەی نەخەوتـــن درێـــژ ببێتـــەوە، گرفتگەلێكـــی 
تەندروســـتی روودەدەن و روو لـــە زیادبوونیـــش دەكـــەن، وەكوو: 
بەرزبوونەوەی پلەی گەرمیی لەش، كەمبوونەوەی توانای ســـەرنجدان 

)تەركیز(، گێژبوون و لەدەســـتدانی توانا هزری و مەعریفییەكان 
و كەمبوونـــەوەی توانای چالاكـــی و جموجووڵ. 

4 چی خەومان دەزڕێنێ؟
ئێســـتا مۆبایل و ئامێـــرە ئەلیكترۆنییـــەكان هۆكارێكی 
ســـەرەكی خەوزڕانن، بۆیە دەبێ ماوەیەكـــی بەرچاو بەر لە 
چوونە نێو جێگای نووســـتن، واز لە بەكارهێنانیان بهێنین. 
ئەو تیشـــكە شینەی لە شاشـــەكانیانەوە دەردەچێ كار لە 
هۆرمۆنـــە خەوێنەرەكانـــی جەســـتە دەكات، چونكە چاو 
كاتێك ئەو تیشـــكەی پێدەگات، زانیاری دەداتە مێشـــك 

كە كاتی نووســـتن نەهاتووە!
كاتێك مێشك پەیامەكەی چاوی پێدەگات، هۆرمۆنی 
میلاتۆنیـــن بە بڕی پێویســـت دەرنـــادات و بەوەش ئەو 
دیادە سرووشـــتییە روونادات كە تێیدا شەوان خەواڵوو 

دەبیـــن و رۆژانەش چالاك!
جگـــە لەمانـــە، خواردنـــەوەی كحـــول و ئـــەو 
خواردنەوانـــەی كافاینیان تێدایە لە شـــەواندا، بوونی 
رووناكـــی لە شـــوێنی خـــەو و نەبوونی كەشـــێكی 
بێدەنـــگ و ئـــارام، دەبنـــە هـــۆی خـــەوزڕان یان 

خەو. پچڕپچڕبوونـــی 

5 چۆن بە باشی بخەوین؟
و  مۆبایـــل  دوورخســـتنەوەی  لـــە  جگـــە 
كوژاندنەوەی رووناكی و دروســـتكردنی كەشێكی 
ئـــارام و نەخواردنـــەوەی كحـــول و چـــاو قاوە 
لە شـــەواندا، پێویســـتت بەوەیە چالاكییەكانی 
رۆژانـــە و شـــەوانەت رێكبخەیـــت و لەكاتـــی 
خۆیـــان تەواویـــان بكەیت. دەبـــێ لە ئۆفیس 
كارەكانـــت تەواو بكەیت، لە ژووری دانیشـــتن 
ســـەیركردنی تیڤی تەواو بكەیـــت، لە ژووری 
نانخـــواردن كاتـــی پێویســـت بدەیـــت بە 
ژەمەكانـــت و لە كۆتاییشـــدا بە دەروونێكی 
ئارام و لە كەشـــێكی رێكخـــراو و گونجاودا 

بچیتە ژووری نووســـتن. 

6سوودی پیاز

5 پرسیار لەبارەی خەوەوە

رووداو  - هەولێر

هەڵبژاردنەكانی 24ی حوزەیرانی توركیا چەند 
ئاماژەیەكی روونی بۆ توركیای دوای هەڵبژاردنەكان 
تێدابوو، لەوانەش ئاكپارتی چیدی ناتوانێ بە تەنیا 
ســەركەوتن بەدەست بهێنێ، هاوپەیمانێتییەكەی 
دوای  كــە  لاوازتــرە  لــەوە  زۆر  ئۆپۆزیســیۆن 
هەڵبژاردنەكانیش بتوانــێ درێژە بە خۆی بدات و 
ناسیۆنالیســتە توركەكان ناتوانن هاوبەشێكی بێ 

كێشە بن لە حكومەتی داهاتووی توركیادا.
لە هەڵبژاردنەكانی ســەرۆكایەتی و پەرلەمانی 
توركیــادا، رەجــەب تەیــب ئەردۆغان، ســەرۆكی 
توركیا، نەیدەتوانی لە هیچكام لە هەڵبژاردنەكاندا 
ســەربكەوێ، ئەگــەر پارتــی داد و گەشــەپێدان 
بزووتنــەوەی  پارتــی  لەگــەڵ  )ئاكپارتــی( 
نەتەوەپەرستی توركیا )مەهەپە( یەكی نەگرتبا. 
لــە هەڵبژاردنــی پەرلەمانیدا ئاكپارتــی 42.6%ی 
دەنگەكانــی  11.7%ی  مەهەپــە  و  دەنگــەكان 
هێنا. بەمجــۆرە ئەم دوو پارتــە دەتوانن پێكەوە 

زۆرینەیەكی پەرلەمانی دروستبكەن.
لــە هەڵبژاردنــی سەرۆكایەتیشــدا، دەوڵــەت 
باخچەلی، ســەرۆكی مەهەپە، داوای لە هەوادارانی 
پارتەكــەی كردبــوو دەنگ بــە ئەردۆغــان بدەن. 
هەموو ئەمانەش وادەكەن ئەردۆغان هەم هەســت 
بە قــەرزداری بكات بەرامبــەر مەهەپە و هەمیش 
بۆ پاراســتنی دەســتكەوتەكانی 24ی حوزەیران 
كۆمەڵێك پۆســتی ســەرەكی حكومی بــە پارتە 

ناسیۆنالیستەكە بدات.
سۆنەر جاكاپتای، شارەزای كاروباری توركیا لە 
پەیمانگای واشنتن، دەڵێت "ئەگەر سەیری مێژوو 
بكەین، هاوپەیمانێتییەكەی ئاكپارتی و مەهەپە بۆ 
ســەقامگیری توركیا باش نابێــت، چونكە هەموو 
ئــەو حكومەتانەی مەهەپە پشــتگیریی كردوون، 
لەناو قەیرانی گەورەدا هەڵوەشاونەتەوە"، لەوانەش 
شــەڕی سەر شەقامی توركیا لە ساڵانی 1977 بۆ 
1979 )كە میلیشــیاكانی مەهەپــە، واتە گورگە 
بــۆرەكان، رۆڵی گەورەیــان تێدا هەبوو( و قەیرانە 
ئابوورییە گەورەكەی 2001 بۆ 2002 )كە دواجار 
خیانەتی مەهەپە لە حكومەتی هاوپەیمانی توركیا 
و هەڵبژاردنی پێشوەختە و دواجاریش سەركەوتنی 

رووداو - هەولێر

لە مــاوەی یەك ســاڵی رابــردوودا هەناردەی 
گەنمــی نیمچــە دوورگەی كریمیا بۆ ســووریا بە 
رێژەیەكی بەرچاو زیادی كردووە، ئەمە لەلایەكەوە 
بازاڕێكی گەورەی بۆ گەنم و دانەوێڵەی زێدەباری 
نیمچە دوورگەكە خستووەتە بەردەست حكومەتی 
رووســیا و لەلایەكی دیكەشەوە ســەرچاوەیەكی 
دانەوێڵەشــی  و  گەنــم  دابینكردنــی  گــەورەی 

خستووەتە بەردەستی رژێمی سووریا.
بەگوێــرەی ئــەو داتایانەی دەســت ئاژانســی 
)رۆیتــەرز(ی بەریتانــی كەوتــوون، لــە نێــوان 
تەمــووزی 2017 بــۆ ئایــاری 2018 زیاتر لە 10 
هەزار باری گەنم بە كەشتی لە كریمیاوە رەوانەی 
سووریا كراوە، كۆی گشتی گەنمە هەناردەكراوەكە 
خــۆی لــە 170 هــەزار تــۆن دەدات. حكومەتی 
سووریا پشــتیوانییەكی ماڵی زۆری لەسەر گەنم 
و ئــارد داناوە، بۆ ئەوەی هاووڵاتیی ســووری بە 
نرخێكی هەرزان نانیان دەستبكەوێ، ئەمەش لە 
كاتێكدایە كە بەرهەمهێنانی نێوخۆیی گەنم بەهۆی 
شــەڕەوە بەشێوەیەكی بەرچاو دابەزیوە، بۆیەش 
حكومــەت ناچارە بۆ دابینكردنی گەنم پشــت بە 

هاوردە ببەستێ. 
هەم سووریا و هەم كریمیا گەمارۆی ئابووریی 
نێودەوڵەتییان لەســەرە. زۆربەی حكومەتەكانی 
رۆژئــاوا گەمــارۆ و ســزای ئابووریــی قورســیان 
لەســەر حكومەتــی ســووریا دانــاوە. هەرچەندە 
گەمارۆكانی رۆژئاوا مادە خۆراكییەكان ناگرنەوە، 
بەڵام ســڕكردنی داهاتی بەشێك لەو بازرگانانەی 
پێشــتر مامەڵەیــان لەگــەڵ حكومەتی ســووریا 
كــردووە، رێگــرە لــەوەی بازرگانانــی بەروبوومە 
كشــتوكاڵییەكان ئازادانــە كار لەگەڵ حكومەتی 

سووریا بكەن.
كریمیا لە ســاڵی 2014ەوە بــە زەبری هێزی 
چەكداری خراوەتە سەر رووسیا، لەو كاتەشەوە لە 

رووداو - هەولێر

لە ماوەی ســەت ساڵی رابردوودا، ژمارەی 
بزووتنــەوە جوداخــوازەكان لە سەرانســەری 
جیهاندا زیادیان كردووە، بەجۆرێك لە ساڵی 
1915 دا تەنیا هەشت بزووتنەوەی لەو جۆرە 
هەبوون، كەچی ژمــارەی ئەو بزووتنەوانە لە 
2015 دا گەیشتووەتە 59 گروپ. ئەو گروپانە 
ســەر بە ناوچەی جیــاوازی جوگرافین كە لە 
رۆژهەڵاتی نێوەڕاستەوە بۆ باكووری ئیسپانیا 
و لەوێشەوە بۆ كەنارەكانی باشووری زەریای 

ئارام درێژ دەبێتەوە.
هەرچەندە ژمــارەی گروپە جوداخوازەكان 
روو لە هەڵكشــانە، بەڵام ژمارەیەكی كەم لەو 
گروپانە لــەم چەند ســاڵەی دواییدا پەنایان 
بــۆ توندوتیــژی و شــەڕ بــردووە. تانیشــا 
فەیــزڵ، شــارەزای یاســای نێودەوڵەتــی و 
گروپە جوداخوازەكان لە زانكۆی مینیســوتا 
لــە ولایەتــە یەكگرتووەكانــی ئەمریــكا، لە 
وتارێكــدا لــە گۆڤــاری )فۆریــن ئەفەیــرز( 
دەڵێــت یەكێك لە هۆكارەكانی ئەم دیاردەیە 

ژمارەیــەك چــەك و پاراســتنی ســەقامگیری 
ناوچەكە و پێشێل نەكردنی هیچ بڕیارنامەیەكی 

نەتەوە یەكگرتووەكان. 
نووســەری وتارەكــە ئاماژە بۆ ئــەوە دەكات 
كــە هەوڵی ئەندامێتی لە نەتەوە یەكگرتووەكان 
)UN(یــش كێشــەیەكی دیكەی سیاســییە بۆ 
بزووتنەوەی جیاخــوازەكان، چونكە لەلایەكەوە 
UN پێی باشــترە وڵاتــە نوێیــەكان یەكەمجار 
لــە رێكخــراوە ناوچەیــی یان كیشــوەرییەكانی 
خۆیانــدا ببنە ئەنــدام و دواتر لەوێــوە بێنە ناو 
كۆمەڵــگای نێودەوڵەتییەوە. جیــا لەمەش هەر 
كام لە پێنج ئەندامە هەمیشەییەكەی ئەنجوومەنی 
ئاسایشی كۆمەڵگای نێودەوڵەتی دەتوانن داوای 
ئەندامێتییەكە ڤیتۆ بكەن، هەر ئەمەش وایكردووە 
كۆســۆڤۆ، فەڵەســتین و تایــوان نەتوانن ببنە 

ئەندامی تەواوی نەتەوە یەكگرتووەكان.
جوان هەڵسوكەوت بكە

هەرچەنــد ژمــارەی گروپــە جوداخوازەكانی 
نــاو شــەڕە نێوخۆكان بــەردەوام زیــاد دەكات، 
بەڵام لە هەمانكاتدا ژمــارەی گروپە جوداخوازە 
ئاشتپارێزەكانیش رووی لە زیادبوونە. بەگوێرەی 

ئاكپارتی لێكەوتەوە(.
جاكاپتای جەخت لەوە دەكاتەوە كە نابێ وابزانین 
ئەو حكومەتانەی پارتەكەی باخچەلی تێیاندا بەشدارە 
بەڕێكەوت تووشی ئەو دۆخە قەیراناوییە دەبن، بەڵكو 
ئەم ئەنجامە بۆ ئەوە دەگەڕێتەوە كە مەهەپە پارتێكە 
رەگوڕیشەی لە مێژووی جەنگی سارددایە، روانگەیەكی 
رەگەزپەرســتانە و ســەربازی و ســەركوتكەرانەی بۆ 
سیاســەت هەیە و لەسەر دروســتكردنی دووبەرەكی 
دەژین. ئەگەری زۆرە مەهەپە یەكێك لە پۆســتەكانی 
جێگــری ســەرۆككۆماری توركیــا وەربگــرێ، لــەو 
حاڵەتەشدا كاریگەریی ئەو پارتە لەسەر پرسی كورد 
لــە توركیا زۆر دەبێ، لەبــەر ئەوەی مەهەپە یەكێكە 
لەو پارتانەی تاوەكو ئێستاش كورد وەكو نەتەوەیەكی 
جیــاوازی نــاو توركیــا رەت دەكاتــەوە. جاكاپتــای 
چاوەڕێ دەكات مەهەپە داوای رێوشــوێنی ســەختتر 
لــەدژی بزووتنــەوەی ناسیۆنالیســتی كــورد بكات، 
لەوانەش هەڵمەتی سەربازیی قورستر لەدژی پەكەكە 

و رەتكردنەوەی چارەسەری ئاشتیانە.
لێكۆڵەرە توركەكە بەدووری نازانێ مەهەپە كێشە 
بۆ رێككەوتنەكەی نێوان واشــنتن و ئەنقەرە لەبارەی 
مەنبجیش دروســت بــكات، چونكە مــەودای مانۆڕی 
ئاكپارتی لەگــەڵ ئەمریكا كەمدەكاتەوە. هەر بۆیەش 
مامەڵەكردن لەگەڵ مەهەپە لەسەر ئاستی سیاسەتی 
نێوخۆیی و دەرەكی گەورەترین تەحەدای ئەردۆغان و 

حكومەتەكەی دەبێ.

  هاوپەیمانێتیی ئۆپۆزیسیۆن 
     لەق دەبێت

لە پێش هەڵبژاردنەكانی مانگی رابردووی توركیا، 
بەرەیەكــی  ئۆپۆزیســیۆن  ســەرەكییەكانی  پارتــە 
هاوبەشــیان لــەدژی ئەردۆغــان پێكهێنابــوو كــە لە 
مێــژووی توركیــای مۆدێرنــدا بــێ وێنە بــوو. بەڵام 
ئامانجی ســەرەكی ئەو هەڵبژاردنە هێندەی خستنی 
ئەردۆغــان بوو، هێندە پلان و ئەجێندایەكی هاوبەش 
بــۆ رۆژی دوای هەڵبژاردنــەكان نەبــوو. ئامانجــی 
یەكەمی ئۆپۆزیسیۆن ئەوە بوو ئەردۆغان نەتوانێ لە 
هەڵبژاردنی سەرۆكایەتیدا زیاتر لە 50%ی دەنگەكان 
بەدەستبهێنێ. هەموو شتەكانی دیكە بەبێ وەڵام بۆ 

رۆژی دوای هەڵبژاردنەكان جێهێڵرابوو. 
بەڵام ئەو ئامانجەی ئۆپۆزیســیۆن ســەری نەگرت 

ژمارەیەكی زۆر لە بازاڕەكانی جیهان بێبەش كراوە، 
هەر ئەمەش ســووریای كردووە بە هاوبەشــێكی 
نموونەیی بۆ بازرگانــی، بەتایبەتیش لە كاتێكدا 
كــە ســووریا لەبەرامبەر گەنمــدا زەیتی زەیتوون 
پێشــكەش بە كریمیا دەكات. گیۆرگی مورادۆڤ، 
جێگــری ســەرۆكوەزیرانی كۆمــاری كریمیــا، بە 
ئاژانســە بەریتانییەكە دەڵێــت: "ژمارەیەكی زۆر 
وڵات هەن كە ئێمە هیچ كێشــەیەكمان لەگەڵیاندا 
نییــە. ئێمــە ســزا و گەمارۆمان لەســەر یەكدی 
دانەنــاوە، بۆیەش دەتوانین هاوكاری بازرگانیمان 

هەبێ".
رووســیا كە دووەم گەورەتریــن هەناردەكاری 
گەنمی جیهانە، لە ساڵی 2015ەوە بەشێوەیەكی 
راستەوخۆ لە شەڕی نێوخۆی سووریادا بەشدارە 
و پشــتگیری لە بەشار ئەسەد، ســەرۆككۆماری 
ســووریا دەكات. بەڵام لە سێ ســاڵی رابردوودا، 
مۆســكۆ گەنــم و دانەوێڵەیەكــی زۆریشــی لــە 
چوارچێــوەی هاریكاریــی مرۆییــدا بــۆ ســووریا 

ناردووە.
بەگوێرەی راپۆرتەكەی )رۆیتەرز(، حكومەتی 
2017دا  ئەیلوولــی  لــە  ســووریا  و  رووســیا 
رێككەوتــوون لەســەر ئــەوەی لــە ســێ ســاڵی 
داهاتوودا ســێ ملیــۆن تۆن گەنم لە رووســیاوە 
هەناردەی سووریا بكرێ، بەڵام تاوەكو ئێستا هیچ 
بــارە گەنمێك لە چوارچێوەی ئــەو رێككەوتنەدا 
رەوانەی دیمەشــق نەكراوە. رووســیا لەلایەكەوە 
نیگەرانە لەوەی بازرگانی گەنم و دانەوێڵە لەگەڵ 
حكومەتی ئەسەد مەترسی لەسەر كۆی بازرگانییە 
كشتوكاڵییەكانی ئەو وڵاتە لەگەڵ وڵاتانی دیكەی 
جیهانــدا دروســت بــكات، لەلایەكی دیكەشــەوە 
هاریكارییــە خۆراكییەكانی رووســیا گوشــارێكی 
زۆری لەســەر خەزێنــەی حكومەتــی مۆســكۆ 

دروستكردووە.
لە ماوەی چوار ساڵی رابردوودا بەرهەمهێنانی 
گەنــم و دانەوێڵەی كریمیا بەشــێوەیەكی بەرچاو 

بــۆ ئەوە دەگەڕێتــەوە كە ئەو گروپانــە دەزانن 
دوای ســەركەوتنی هەوڵەكانیــان دەچنــە ریزی 
وڵاتانی ئەندامی كۆمەڵگای نێودەوڵەتی، بۆیەش 
دەبێ چاویان لەســەر ئــەو ئاماژانە بێت كە لەو 
وڵاتانەوە بۆیان دێ، ئاماژەكانیش هانیان دەدەن 
شێوازی ئاشتیانە بگرنەبەر و پەنا بۆ راگەیاندنی 

سەربەخۆیی بەشێوەی تاكلایەنە نەبەن.
فەیــزڵ ئامــاژە بــۆ نموونــەی كوردســتان، 
ســۆماڵیلاند، كاتالۆنیا و ســكۆتلاند دەكات كە 
تێیاندا بزووتنەوە سەربەخۆییخوازەكان پەنایان 
بۆ گشتپرســی بردووە، نەك ئــەوەی تاكلایەنە 
سەربەخۆیی رابگەیەنن، بەڵام "ئەم هەڵسوكەوتە 
باشــە بێ پاداشــت مایەوە". لە گەرمەی شەڕی 
داعشدا، ئەمریكا دژی باسوخواسی سەربەخۆیی 
كوردســتان بوو، تاوەكو ئێســتاش هیچ وڵاتێك 
ســەربەخۆیی ســۆماڵیلاند بە فەرمی ناناســێ 
و حكومەتــی ئیســپانیاش )بــە پشــتگیریی 
ناڕاستەوخۆی یەكێتیی ئەوروپا( گشتپرسییەكەی 
ئۆكتۆبــەری كاتالۆنیــای بە نایاســایی لەقەڵەم 
دا و ئەنجامەكەشــی پشــتگوێ خست. ئەمەش 
لــە كاتێكدایــە كە وڵاتێكــی تــازە لەدایكبووی 

ژمارەیەكــی  ئەفەیــرز(  )فۆریــن  وتارەكــەی 
زۆر گروپــی جوداخــواز دەركەوتــوون كــە هەر 
لەسەرەتاوە رێگەی ئاشتییانەیان بۆ گەیشتن بە 
ئامانجەكــەی خۆیان هەڵبــژاردووە و ژمارەیەكی 
زۆری دیكــەش وازیان لــە میكانیزمی چەكداری 
هێناوە یان هەوڵدەدەن خەڵكی مەدەنی لە رێكارە 

سەربازییەكانی خۆیان بپارێزن.
فەیــزڵ ئــەوەش دەخاتەڕوو كــە ژمارەیەكی 
زۆر لــە گروپــە جوداخــوازەكان هەوڵــدەدەن 
لــە رێگــەی دەزگاكانــی راگەیانــدن ســەرنجی 
كۆمەڵــگای نێودەوڵەتــی بــۆ لای بەكارهێنانی 
توندوتیــژی لەلایــەن حكومەتــە ناوەندییەكان 
و هەوڵەكانــی خۆیــان بــۆ پاراســتنی گیانــی 
هاووڵاتیانی مەدەنی رابكێشن. نموونەی ئەمەش 
هاوكاریی هێزە ئەمنییە كوردییەكانی سووریا و 
عێراقــە بۆ ئێزدییەكان :"بەڵام ئەم هەوڵانە هیچ 
پشــتگیرییەكی نێودەوڵەتی بۆ دۆزەكەی ئەوان 

دروست نەكرد".
جیا لەمە، هەرچەند كۆمەڵگای نێودەوڵەتی 
دژی راگەیاندنــی تاكلایەنــەی ســەربەخۆییە، 
بــەڵام لە چەند دەیەی رابــردوودا نموونەی زۆر 

بەرز بووەتەوە. بە گوتەی وەزارەتی كشــتوكاڵی 
رووســیا، لە ماوەی سێ ساڵی رابردوودا مۆسكۆ 
نزیكــەی 2.4 ملیــار رۆبــڵ )38 ملیــۆن دۆلار( 
بودجــەی بۆ كەرتی كشــتوكاڵی كریمیا تەرخان 
كــردووە و تەكنەلۆژیــای نــوێ بــۆ جووتیــاران 
دابینكــراوە، ئەمــەش وای كــردووە كریمیا نەك 
هەر پێداویســتی نێوخۆیی دابین بــكات، بەڵكو 

هەناردەشی هەبێ.
بەگوێــرەی راپۆرتەكــەی )رۆیتــەرز(، كریمیا 
ســاڵانە نزیكــەی 1.4 ملیۆن تــۆن گەنم بەرهەم 
دەهێنێ، كە نزیكەی یەك ملیۆنی بۆ هەناردەكردن 
دادەنــێ. ئەمــەش گوشــارە داراییەكان لەســەر 
مۆســكۆ كــەم دەكاتەوە، لە كاتێكــدا حكومەتی 
رووسیا سوورە لەسەر ئەوەی نیمچە دوورگەكەی 
سەر دەریای رەش بتوانێ خۆی بازرگانی بكات.

بەگوێــرەی هەندێــك داتــای نیمچــە فەرمی 
حكومەتی كریمیا كە دەست ئاژانسە بەریتانییەكە 
كەوتــوون، حكومەتی كریمیا لــە نیوەی دووەمی 
ســاڵی 2017دا نزیكــەی 428 هەزار تۆن گەنمی 
هەناردە كــردووە، لە كاتێكدا لە نێوان 2016 بۆ 
2017 تەنیــا 228 هــەزار تۆن گەنمــی هەناردە 
كردبــوو. بەگوێــرەی داتــاكان ژمارەیەكی زۆر لە 
كەشتییەكان راستەوخۆ لە كریمیاوە دەچنە سەر 
بەندەرەكانی سووریا لەسەر دەریای نێوەڕاست، بە 
تایبەتیش بەندەری تەرتووس كە بنكەی دەریایی 
رووســیای لێیــە. ژمارەیەك لە كەشــتییەكانیش 
دەچنــە بەندەرەكانی لوبنــان و لەوێوە جارێكی 
دیكــە لە كەشــتی دیكــە باردەكرێــن و رەوانەی 
ســووریا دەكرێــن. لە نێــوان مانگــی تەمووز بۆ 
كانوونــی یەكەمــی 2017، لوبنــان گەورەتریــن 
كڕیــاری گەنم و دانەوێڵەی كریمیــا بووە و 175 
هەزار تۆن گەنمی لەو هەرێمە كڕیوە، لە ریزبەندی 
دووەمیش سووریا دێت كە لەو ماوەیەدا 75 هەزار 

تۆن گەنمی لە كریمیاوە هاوردە كردووە. 
بەڵام پەیوەندییەكانی كریمیا و ســووریا تەنیا 

وەكو باشــووری سوودان سەرەڕای پێشێلكاریی 
مافەكانی مــرۆڤ و پەنابردنە بــەر توندوتیژی، 
لەلایــەن كۆمەڵگــەی نێودەوڵەتییــەوە دانــی 

پێدانراوە. 
لێكۆڵــەرە ئەمریكییەكــە پێیوایە كۆمەڵگای 
نێودەوڵەتــی گروپــە جوداخوازەكانی تووشــی 
كێشــەیەكی گەورە كردووە، چونكە ئەوان نازانن 
"ئاخۆ باشترین رێگە بۆ گەیشتن بە سەربەخۆیی 
ئەوەیە بــە گوێی كۆمەڵگەی نێودەوڵەتی بكەن 
یــان ئــەوە بكەن كە خۆیــان دەزانن كاریگەریی 
لەسەر دۆزەكەیان دەبێ". ئەگەر جوداخوازەكان 
لە داهاتوودا بگەنە ئەو ئەنجامەی كە پابەندبوون 
بە رێساكان پاداشــتێكی ئەوتۆی نییە، ئاكامی 
ئەم ئەنجامگیرییە خراپ دەبێت، واتە دەستبردن 

بۆ توندوتیژی.
لەدوای جەنگی دووەمی جیهانییەوە، ژمارەی 
شــەڕە نێوخۆییەكان لە هەموو جیهاندا زیادیان 
كــردووە، بەڵام لەنــاو ئەو گروپانەی بەشــداری 
شەڕە نێوخۆییەكانن، جوداخوازیش بەشێوەیەكی 
بەرچاو زیادی كردووە. بەگوێرەی ئەو داتایانەی 
تانیشا فەیزەڵ كۆی كردوونەتەوە، لە ساڵی 1899 

لە گەنمدا كورت نابێتەوە و بەرپرسانی هەرێمەكە 
ئاماژەیــان بۆ ئەوە كردووە كــە دەیانەوێ هێڵی 
پەیوەنــدی لەنێوان بەندەری تەرتووس و بەندری 
سێڤاستۆپۆڵی پایتەختی كریمیادا دروستبكەن. 
پارێــزگاری  جێگــری  بــازارۆڤ،  فلادیمیــر 
سێڤاســتۆپۆڵ، لە مانگی حوزەیراندا ســەردانی 
بەندەری تەرتووسی كرد، لە دوای سەردانەكەش 
ئامــاژەی بــۆ ئەوە كرد كە لــە كۆتایی تەمووزی 
ئەمســاڵەوە كار بــۆ دروســتكردنی ئــەو هێڵــی 

پەیوەندییە دەكەن. 
كریمیــا  بەندەرەكانــی  بــازارۆڤ  بەگوتــەی 
بەهۆی ســزاكانەوە تەنیا 20% بۆ 30%ی توانای 
خۆیان بەكاردەهێنن، ســووریا و پێویستییەكانی 
ئــەو وڵاتە بە گەنــم، كانزاكان و كەرەســتەكانی 
بیناسازی دەتوانێ دەرفەتێكی نوێی بازرگانی بۆ 
ئــەو بەندەرانە بكاتەوە. وا بڕیارە لە ماوەی یەك 
ساڵی داهاتوودا 200 هەزار تۆن گەنم لە كریمیاوە 

رەوانەی سووریا بكرێ.
كریمیا لە شوباتی 2014ەوە لەلایەن هێزێكی 
ســەر بە رووســیاوە دەســتی بەســەردا گیراوە، 
لــە ئــاداری 2014ش خەڵكــی هەرێمەكــە لــە 
گشتپرســییەكدا دەنگیان بــەوە دا هەرێمەكەیان 
ببێتــە بەشــێك لــە فیدراســیۆنی رووســیا و لە 

ئۆكراینا جیابێتەوە.
ئۆكراینا پێیوایە گواستنەوەی كەرەستە و مادە 
خۆراكییەكان لە بەندەرەكانی كریمیاوە بۆ وڵاتانی 
دیكــە دژی گەمــارۆ ئابــووری و بازرگانییەكانی 
رۆژئاوایە لەســەر كریمیا. هەر بەمە نەوەستاوە و 
سكاڵایەكی بۆ رێكخراوی نێودەوڵەتیی دەریاوانی 
لــە لەنــدەن بەرزكردووەتەوە، بۆ ئەوەی ســزای 
تایبــەت لەســەر ئەو كەشــتی و كەســایەتییانە 
دابنرێ كە دەستیان لەو جۆرە بازرگانییەدا هەیە. 
جێگری ســەرۆكوەزیرانی كریمیاش جەخت لەوە 
دەكاتەوە كە ئەوان دان بە سزا نێودەوڵەتییەكاندا 

نانێن. 

هیچ گروپێكی بەشــدار لە شــەڕە نێوخۆییەكان 
داوای سەربەخۆیی نەدەكرد، بەڵام لە ساڵی 1999 
نزیكەی 50%ی گروپە بەشــدارەكان لە شــەڕی 
نێوخۆیــی داوای ســەربەخۆیی دەكەن، یەكێك 
لــە هۆكارەكانیشــی ئەو قازانجــە ئابوورییانەیە 
كە رێكخراوە نێودەوڵەتییەكان بە دەوڵەتەكانی 
دەدەن و بنەمــای مافی چارەی خۆنووســینیش 

پشتگیرییەكی نێودەوڵەتیی زیاتری لێدەكرێ.
بەپێــی پەیماننامــەی مۆنتیڤیدیــۆی 1934 
، چــوار مــەرج بۆ بە فەرمی ناســینی دەوڵەتە 
نوێیــەكان دانــراوە كــە بریتین لە دانیشــتووی 
بــەردەوام، جوگرافیایەكــی دیاریكراو، حكومەت 
و توانای دروستكردنی پەیوەندی لەگەڵ وڵاتانی 
دیكــە. بەگوێــرەی وتارەكەی فەیزڵ، لە ســاڵی 
1934ەوە ئەو مەرجانە بەردەوام قورستر كراون. 
بــۆ نموونــە بەریتانیا جگە لەو چــوار مەرجەی 
مۆنتەڤیدیۆ كۆمەڵێك داواكاری دیكەشی هەیە بۆ 
ئــەوەی دان بە دەوڵەتێكی نوێدا بنێ، لەوانەش 
قەبووڵكردنی جاڕنامەی نەتەوە یەكگرتووەكان و 
بنەماكانی كۆمەڵگای نێودەوڵەتی، گەرەنتیكردنی 
مافــی كەمینــەكان، پابەندبــوون بــە پاكتاوی 

  لە سەت ساڵی رابردوودا لە هەشت گروپەوە بوونەتە 59

هاوپەیمانێتی ئــاكەپە و مەهەپە 
پرسی كورد دەبـاتەوە دواوە

ژمارەی گروپە جوداخوازەكان لە جیهاندا روو لـــە هەڵكشانە

توركیای دوای هەڵبژاردن بەرەو كــــــوێ دەڕوات؟

مامەڵەكردن لەگەڵ مەهەپە لەسەر ئاستی سیاسەتی نێوخۆیی و دەرەكی گەورەترین تەحەدای ئەردۆغـــــــــان دەبێ

كریمیا.. سەرچاوە 
سەرەكییەكەی نانی سووریا

كریمیا لە ماوەی 10 مانگدا 170 هەزار تۆن گەنمی بە سووریا فرۆشتووە

رۆژی 16ی تەمــووز كۆبوونــەوەی لوتكــەی 
لــە  رووســیا  و  ئەمریــكا  ســەرۆكی  هــەردوو 
هێلســینكی، پایتەختــی فینلانــد بەڕێوەدەچێ. 
لە كۆبوونەوەكەدا كێشــەی سەروەریی ئۆكراینا، 
قەیرانی ســووریا، هەژموونی ئێران لە رۆژهەڵاتی 
نێوەڕاست، كێشەی سنوورەكانی رۆژهەڵاتی ناتۆ 
و كەمكردنــەوەی چەكــە ئەتۆمییەكانــی هەردوو 
وڵات تاوتــوێ دەكرێن. كۆبوونەوەكــەی هەردوو 
ســەرۆك لــە كاتێكــدا ســازدەكرێ كــە تاوەكو 
ئێستاش دۆســیەی دەســتتێوەردانی رووسیا لە 

هەڵبژاردنەكانی سەرۆكایەتیی ئەمریكا كراوەیە.

كاتی هەستیاری كۆبوونەوەكە
دۆناڵد ترەمپ، ســەرۆكی ئەمریكا، رۆژانی 11 
و 12ی تەمــووز لە برۆكســل دەبێ و بەشــداری 
لــە كۆبوونــەوەی لوتكــەی رێكخــراوی پەیمانی 
ئەتڵانتیكــی باكــوور )ناســراو بە ناتــۆ( دەكات 
و لەگــەڵ 28 ســەركردەی دیكــەی ئەمریــكای 
باكوور و ئەوروپا كۆدەبێتەوە كە بەشــی زۆریان 
جموجۆڵەكانی رووســیا بە هەڕەشــەیەك لەسەر 
وڵاتانــی رۆژهەڵات و باكووری رۆژهەڵاتی ئەوروپا 

دەزانن.
بۆ رۆژی دواتر ترەمپ سەردانی بەریتانیا دەكات 
و هەتــا رۆژی 15ی حوزەیران لەوێ دەمێنێتەوە. 
دوایین رۆژی سەردانەكەی لە سكۆتلاند دەبێت و 
لــەوێ لەگەڵ یاریزانێكی بەناوبانگی یاریی گۆڵف 
و ئەندامێكــی خێزانی شــاهانەی بەریتانیا یاری 
دەكــەن. ســەرۆكی ئەمریــكا دوو مەیدانی یاریی 
گۆڵفی لە ســكۆتلاند هەیە. حكومەتی بەریتانیا 
هــەوڵ دەدەن ترەمــپ و تیمــی هاوڕێــی لەگەڵ 

خۆپیشاندەرە بەریتانییەكان تێكنەگیرێن. 
بەگوێرەی راپۆرتێكــی )گاردیەن(ی بەریتانی 
لەوانەیــە كۆبوونــەوەی ترەمــپ و تێرێــزا مەی، 
ســەرۆكوەزیرانی بەریتانیا لە دەرەوەی لەندەن و 
لەناوچەیەكی گوندی بەڕێوەبچێت. پەیوەندییەكانی 

رووســیا و بەریتانیا لە مانگی ئاداری ئەمساڵەوە 
تێكچــوون، دوای ئــەوەی حكومەتــی رووســیا 
لەلایــەن حكومەتــی بەریتانیــاوە تۆمەتبــار كرا 
بەوەی دەستی هەبووە لە ژەهراویكردنی سێرگەی 
ســكریپاڵ، ســیخوڕی بەڕەچەڵــەك رووســی لە 

دەزگای هەواڵگری بەریتانیا و كچەكەی. 
كۆبوونەوەكــەی 16ی تەمــووز رۆژێــك دوای 
تەواوبوونــی یارییەكانی جامــی جیهانیی 2018 
بەڕێوەدەچــێ، بــەو پێیــەش فلادیمیــر پوتین، 
ســەرۆكی رووســیا كاتی لەبەردەســت دەبێ بۆ 
ئــەوەی لە یاریی كۆتایی جامی جیهانی بەشــدار 

بێ. 
دۆناڵــد ترەمــپ لــە كاتێكــدا لەگــەڵ هاوتا 
دۆســیەی  كــە  كۆدەبێتــەوە  رووســییەكەی 
لــە هەڵبژاردنەكانــی  دەســتێوەردانی رووســیا 
سەرۆكایەتی ئەمریكا تاوەكو ئێستاش بە كراوەیی 
ماوەتەوە، ژمارەیەكی زۆریش لە ئەندامانی باڵای 
كەمپینــی هەڵبژاردنەكانــی ترەمــپ لــە 2016 
تۆمەتبارن بەوەی پەیوەندیی ژێربەژێریان لەگەڵ 
رووســەكان هەبووە. ترەمپ هــەردوو تۆمەتەكە 

رەتدەكاتەوە.

هاوپەیمانە ئەوروپییەكان 
نیگەرانن

ئــەوە یەكــەم كۆبوونــەوەی نێــوان ترەمــپ 
و پوتینــە كــە لــە پەراوێــزی كۆبوونەوەیەكــی 

نێودەوڵەتیدا بەڕێوەنەچێت. 
ئەوروپییەكــــــان بە نیگەرانییەوە لەو دیدارە 
دەڕوانن. دیپلۆماتێكی ئەوروپیی لە لێدوانێكدا بۆ 
رۆژنـــامەی )واشنتن پۆست(ی ئـــەمریكی دەڵێت 
دانیشــتنەكە چ پێش كۆبوونەوەی ناتۆ بووایە و 

چ دوای ئەو كۆبوونەوەیە، 
حاڵــدا  هــەردوو  لــە 
خراپە، چونكــە ئەگەر 
كۆبوونــەوەی  پێــش 
ناتــۆ بووایە ئەوە دەكرا 
لەگەڵ  پێش كۆبوونەوە 

و ئەردۆغان زیاتر لە 52%ی دەنگەكانی بەدەستهێنا. 
ئــەم ئەنجامە نــەك هــەر درز و ناكۆكییەكانی نێوان 
گروپەكانی ئۆپۆزیســیۆنی تۆختر كردەوە، بەڵكو لە 
ناو هەركام گروپەكانیشدا ناكۆكی گەورەی دروستكرد، 
گەورەتریــن نموونەی ئەمەش پارتی كۆماریی توركیا 
)جەهەپە(یــە كە دووەم گەورەترین هێزی سیاســی 
ئەو وڵاتەیە و لە هەڵبژاردنەكانی مانگی حوزەیرانیشدا 
بــە دۆڕاوی یەكــەم لەقەڵــەم دەدرا. لــە هەڵبژاردنی 
پەرلەمانــی توركیادا پارتی كۆمــاری تەنیا 22.6%ی 
دەنگەكانی بەدەســتهێنا. موحەڕەم ئینجە، كاندیدی 
پارتەكە بۆ پۆســتی ســەرۆكایەتی، زیاتر لە 30%ی 

دەنگەكانی بردەوە.
دوای شكستەكەی هەفتەی رابردوو، ژمارەیەكی زۆر 
لە كاربەدەستانی جەهەپە داوای دەستلەكاركێشانەوەی 
كەمــال كیلیچدارئۆغڵو، ســەرۆكی پارتەكە، دەكەن، 
بــۆ ئــەم مەبەســتەش داوای بەســتنی كۆنگرەیەكی 
نوێــی پارتەكەیان دەكەن كە تێیدا ســەرۆك پارت و 

سەركردایەتییەكی نوێ بۆ ئەو پارتە هەڵبژێرن. 
ئینجە بەڵێنی داوە سەردانی هەموو 81 پارێزگاكەی 
توركیا بكات، بۆ ئەوەی سوپاسگوزاری خۆی دەبرێ، 
بەڵام لە كاتی گەشــتەكەیدا ئینجە ئەوەی لەبیرە كە 
ژمارەی دەنگەكانی ئەو لە هەڵبژاردنی ســەرۆكایەتی 

سەركردەی وڵاتانی ناتۆ كۆمەڵێك خاڵی بە پوتین 
دابایە، بەڵام ئێستاش كە دانیشتنەكە كەوتووەتە 
دوای كۆبوونەوەی لوتكەی ناتۆ، مەترســی ئەوە 
هەیــە ناتۆ لەگــەڵ ئاكامــی كۆبوونەوەكە هیچی 

پێنەكرێ.
ترەمپ پێشتر لە كۆبوونەوەی وڵاتانی گروپی 
حەوتــدا داوای كردبــوو رووســیا بگەڕێتەوە نێو 
گروپەكە و وەكو جاران گروپی هەشــت دروســت 
بكرێتەوە، هەروەها پشتگیریشی لە دەستگرتنی 
رووسیا بەســەر نیمچە دوورگەی كریمیا كردبوو، 
چونكــە لەو هەرێمــەدا ژمارەیەكــی زۆر خەڵكی 

بەڕەچەڵەك رووس دەژین.
ئەوروپــا  لــە  هــەر  نیگەرانییــەكان  بــەڵام 
دیپلۆماتــە  و  شــارەزا  بەڵكــو  نەماونەتــەوە، 
ئەمریكییەكانیشــی گرتووەتــەوە، بەتایبەتیــش 
دوای ئــەوەی ترەمــپ لــە كۆبوونەوەكەی مانگی 
حوزەیرانی رابردوو لەگەڵ سەرۆكی كۆریای باكوور 
كۆمەڵێــك خاڵــی بە پیۆنگیانــگ دا، بێ ئەوەی 
لایەنی كۆری بە مەرجە ســەرەكییەكانی ئەمریكا 
رازی بووبێ. مایكڵ مەكفۆڵ، باڵیۆزی پێشــووی 
ئەمریكا لە مۆســكۆ، بــە رۆژنامــەی )نیویۆرك 
تایمــز(ی ئەمریكی راگەیاند "ترەمپ پێیوایە هەر 
كۆبوونەوەكە خۆی دەستكەوتێكی دیپلۆماتیكیە، 
لەكاتێكــدا كۆبوونــەوەی باش بــەو كۆبوونەوەیە 

دەگوترێ كە دەستكەوتی باشی هەبووبێ".
ژمارەیــەك دیپلۆمات و شــارەزای ئەمریكیش 
پێیانوایە سیاســەتی ئیــدارەی ئەمریكا بەرامبەر 
رووســیا لەگەڵ لێدوانەكانی ترەمپ لەبارەی ئەو 

وڵاتە یەك ناگرنەوە. 
نیكۆلاس بێرنز، دیپلۆماتی لەمێژینەی ئەمریكی 
دەڵێــت: "ئەوەی ســەرۆك دەیڵێ گرنگە. ئەوەی 
ترەمپیــش لــە هەموو ئــەم ماوەیــە گوتوویەتی 
بەتەواوەتی دژی سیاسەتی گشتیی كۆشكی سپی 

بووە".

سووریا و ئێران نیگەرانن
دیپلۆماتە ئەوروپییەكان و بەرپرسانی كۆشكی 

هەبوون كە راگەیاندنی سەربەخۆیی بەو شێوازە 
توانیویەتــی ئاكامی باشــی بــۆ بزووتنەوەكان 
هەبــێ، نموونــەی ئەمــەش ئــەو دەوڵەتانــەن 
كە لە یۆگســاڤیای پێشــوو جیابوونەتەوە كە 
هەموویــان تاكلایەنــە ســەربەخۆییان راگەیاند 
و ســەرەڕای ناڕەزایەتیی ســەرەتای كۆمەڵگای 
نێودەوڵەتــی پاش ماوەیەك بوون بە دەوڵەت و 
ئەندامی نەتــەوە یەكگرتووەكان. فەیزڵ جەخت 
لــەوە دەكاتــەوە كــە "بەداخەوە هەڵســوكەوتی 
جــوان ئەنجامێكــی دڵخــوازی نەبــووە بــۆ ئەو 
بزووتنــەوە ســەربەخۆییخوازنەی پەیڕەوییان لە 
یاســا نێودەوڵەتییەكان كردووە". ئەزموونی سێ 
دەیەی رابردووش دەریخستووە كە بۆ پشتگیریی 
نێودەوڵەتی ئەوەی گرنگە پشتیوانێكی بەهێزە، 
نــەك رەفتــاری جوان.  لێكۆڵــەرە ئەمریكییەكە 
ئامــاژە بــە نموونــەی هەرێمــی كوردســتان و 
سۆماڵیلاند دەكات، كە بە بەراورد لەگەڵ وڵاتانی 
دراوســێیان حوكمڕانییەكــی باشــتریان هەیــە. 
لەكاتێكدا حكومەتەكانیان هەم باج كۆدەكەنەوە، 
هــەم خزمەتگوزاریــی پزیشــكی پێشــكەش بە 
دانیشتووانی خۆیان دەكەن و هەمیش لە ئاستێكی 

بكەن و هەمیش ســەروەریی وڵاتەكان دەپارێزێ. 
لــەو ئەلتەرناتیڤانــە فراوانكردنــەوەی  یەكێــك 
سنووری ئۆتۆنۆمیی ناوچەكانە، بۆ ئەمەش دەبێ 

و بانكــی جیهانیــدا ببنــە ئەنــدام، چونكــە بێ 
ئومێدكردنی بزووتنەوە جوداخوازە ئاشتیخوازەكان 
وانــاكات ئــەو گروپانــە دەســت لــە دۆزەكەیان 

توركیــا لــە ژمــارەی دەنگەكانــی پارتەكــەی لە 
هەڵبژاردنی پەرلەمانی زیاتر بووە. بۆیەش ئامبرین 
زەمــان، لێكۆڵەر لە ناوەندی ویلســنی ئەمریكی، 
بــەدووری نازانێ ئینجــە بەنیــازی خۆپاڵاوتن بۆ 

پۆستی سەرۆكایەتی جەهەپە بێت.
ئینجە پێش هەڵبژاردنەكان سەردانی سەلاحەدین 
دەمیرتاش، كاندیــدی پارتی دیموكراتیكی گەلان 
)هەدەپە(ی كرد و جەختی لەوەش كردەوە پرسی 
كورد "پرسێكی سیاسییە" ئەمەش هیوای ئەوەی 
دروستكرد كە ئۆپۆزیسیۆنی غەیرە كوردی توركیا 
دواجــار دانی بەوەدا ناوە كە دەبێ چارەســەرێكی 
سیاسی بۆ كورد بدۆزنەوە كە 20%ی دانیشتووانی 

توركیا پێكدەهێنن.
زەمــان پێیوایە ئینجە دوای هەڵبژاردنەكانیش 
لەو هەڵوێســتەی خۆی پاشگەز نابێتەوە، چونكە 
ئــەو زۆر پێــش هەڵبژاردنــەكان دژی پارتەكــەی 
خۆی وەســتایەوە، كاتێك جەهەپە پشتگیری لە 
پڕۆژەكــەی ئاكپارتی كرد بۆ لادانــی پارێزبەندی 
یاسایی لەسەر ئەندام پەرلەمانەكانی هەدەپە. بە 
بۆچوونی ئامبرین زەمان "ئینجە پەی بەوە بردووە 
كە گەشــەكردنی ]ئەجێنــدای[ جەهەپە بە مانای 

گەشەكردنی ئەو پارتەیە لە ناوچە كوردییەكان".

   دۆخی ئاوارتە 
     درێژ ناكرێتەوە؟

رۆژی پێنجشەممەی هەفتەی رابردوو، ئەردۆغان 
و باخچەلی لەســەر ئــەوە رێككەوتن كــە ماوەی 
دۆخــی ئاوارتــەی توركیا، كە لــە كۆتایی مانگی 
تەمووز كۆتایی دێ، درێژ نەكەنەوە. دۆخی ئاوارتە 
لــە دوای هەوڵی كودێتای 2016 راگەیەندرا و لەو 
كاتەوە هەموو سێ مانگ جارێك درێژ كراوەتەوە.

بــەڵام لــەدوای ســەركەوتنی ئەردۆغــان لــە 
هەڵبژاردنەكــەی مانگــی حوزەیرانــدا، ئەردۆغان 
چیدی پێویستی بە دۆخی ئاوارتە نامێنێ، چونكە 
بەشی زۆری دەسەڵاتەكانی توركیا لە ئۆفیسەكەی 
خۆیــدا چــڕ دەبنــەوە و دەســەڵاتی پەرلەمان بۆ 
نزمتریــن ئاســتی خــۆی لــە توركیــای مۆدێرندا 
دادەبــەزێ. بەو پێیەش ئەنجامی هەڵبژاردنەكانی 
24ی حوزەیــران، دۆخــی ئاوارتــەی توركیای بۆ 

هەتاهەتایە درێژكردەوە. 

سپی ئاماژە بۆ ئەوە دەكەن چارەسەریی قەیرانی 
ســووریا و جڵەوكردنــی فراوانخوازییەكانی ئێران 
دوو تــەوەری ســەرەكی كۆبوونەوەكــەی نێــوان 

ترەمپ و پوتین دەبن، كە گرێدراوی یەكیشن.
بەگوێرەی راپۆرتێكی رۆژنامەی )وۆڵ ستریت 
جورنــاڵ(ی ئەمریكــی، بەرپرســانی وەزارەتــی 
دەرەوەی ئەمریكا و رووســیا بەشێوەیەكی كاتی 
لەســەر ئــەوە رێككەوتوون هێزەكانــی ئێران 27 
میل لە ســنوورەكانی نێوان ئیسرائیل و رۆژئاوای 
ســووریا دوور بوەستن. رووســیاش لەبەرامبەردا 
داوای داخســتنی بنكەی ســەربازیی ئەمریكا لە 
ئەلتەنف لەسەر ســنووری نێوان سووریا، ئوردن 
و عێراقــی كردووە. ئــەو بنكە ســەربازییە رێك 
لــەو ناوچەیەیــە كە ئێران دەیەوێ لــە داهاتوودا 
وەكــو خاڵــی گواســتنەوەی چــەك و تەقەمەنی 
بــۆ چەكدارانــی حیزبوڵــای لوبنان و میلیشــیا 
شــیعەكانی دیكەی بەشــدار لە شــەڕی ســووریا 
بەكاری بهێنێ. لادانی ئەو بنكەیە دەستكەوتێكی 
گەورەیــە بۆ ئێــران. ژمارەیەك بەرپرســی باڵای 
واشــنتن بە )جورناڵ(ی ئەمریكییان راگەیاندووە 
جۆن بۆڵتن، راوێژكاریی ئاسایشــی نیشــتمانیی 
كۆشــكی ســپی و ژمارەیەك بەرپرســی دیكەی 
ئەمریكــی بــەو رێككەوتنــە كاتییــە رازی نین و 
چاویــان لەســەر رێككەوتنێكــی بەرفراوانترە كە 
ئێران لە هەموو سووریا دەربكەن و نفووزی ئێران 
لــەو وڵاتــە تەواو كــەم بكەنەوە. ئەمــەش تەنیا 
داوای ئەمریكا نییە، بەڵكو ئیسرائیل و ئوردنیش 
هەوڵە دیپلۆماسییەكانی خۆیان بۆ ئەم مەبەستە 
دەستپێكردووە. پرسیارەكە ئەوەیە ئەو سێ وڵاتە 
لەبەرامبەر ئەو داوایەدا چی بە رووســیا دەدەن و 

چییان بە دەستەوەیە؟
لیندسی گراهام، ســیناتۆری كۆماری، ئاماژە 
بۆ ئەوە دەكات كە ئێستا رووسەكان بە كەمترین 
خەرجی دەســەڵاتداری سووریان و ئەم واقیعەش 
لەداهاتوویەكی نزیكدا ناگۆڕێ، بۆیەش هێشتا ئەو 
رۆژە نەهاتووە كە رووسیا ئامادە بێ گفتوگۆیەكی 
جیدی لەبارەی سووریاوە لەگەڵ ئەمریكادا بكات. 

دیاریكــراودا پەیوەندییــان لەگــەڵ كۆمەڵــگای 
نێودەوڵەتیدا هەیە، بەم حاڵەشــەوە هیچكام لەو 
دوو حكومەتە دانپێدانانێكی نێودەوڵەتی ئەوتۆیان 
نییە، هەر بۆیەش زۆر خزمەتگوزاری هەیە ئەوان 
ناتوانن پێشكەشی بكەن، لەوانەش دەركردنی ڤیزا 

یان كۆدی پۆستی. 

  ئەلتەرناتیڤ چییە؟
دۆزینــەوەی  پێیوایــە  فەیــزڵ  تانیشــا 
رێگەچارەیەكی ئاسان بۆ كێشەی جوداخوازەكان 
كارێكی ئاسان نییە، لەبەر ئەوەی "جوداخوازەكان 
پەیوەندییەكی ئاڵۆزیان لەگەڵ چەمكی سەروەریدا 
هەیە كە بناغەی پەیوەندییە نێودەوڵەتییەكانە". 
ئەو گروپانە لەلایەكەوە بڕوایان بەو چەمكە هەیە، 
چونكــە خۆیــان دەیانەوێ ببن بە دەســەڵاتێكی 
خاوەن سەروەریی سیاســی، ئیداری و ئابووری، 
بەڵام بۆ ئەوەی بەو ئامانجەی خۆیان بگەن دەبێ 

سەروەری وڵاتێكی دیكە تێكبدەن.
لێكۆڵەرەكە ئاماژە بۆ كۆمەڵێك ئەلتەرناتیڤ 
لــەوەی بزووتنــەوە  دەكات كــە هــەم رێگــرە 
جوداخــوازەكان لە داهاتــوودا روو لە توندوتیژی 

رێگــە بەو جۆرە بزووتنەوانە بــدرێ لە رێكخراوە 
جیهانییەكانی وەكو سندوقی نێودەوڵەتیی دراو، 
یەكێتیی پەیوەندییە تەلەفۆنییە نێودەوڵەتییەكان 

هەڵگــرن، بەڵكــو تەنیــا ناچاریــان دەكات 
بیر لــە گۆڕینی میكانیزمەكانی گەیشــتن بە 

ئامانجەكەیان بكەنەوە. 

ئەوروپییەكان لە كۆبوونەوەكەی نێوان ترەمپ و پوتین نیگەرانن

هاوپەیمانێتی ئــاكەپە و مەهەپە 
پرسی كورد دەبـاتەوە دواوە

ژمارەی گروپە جوداخوازەكان لە جیهاندا روو لـــە هەڵكشانە

)فۆتۆ: رووداو(بانگەشەی ریفراندۆمی هەرێمی كوردستان 2017/9/25

توركیای دوای هەڵبژاردن بەرەو كــــــوێ دەڕوات؟

رۆژی 16ی تەمووز لە فینلاند كۆدەبنەوە

شارەزایەكی كاروباری توركیا

دوور نییە 
مەهەپە كێشە بۆ 
رێككەوتنی نێوان 
واشنتن و ئەنقەرە 
لەبارەی مەنبج 
دروست بكات

)فۆتۆ: AFP(مامەڵەكردن لەگەڵ مەهەپە لەسەر ئاستی سیاسەتی نێوخۆیی و دەرەكی گەورەترین تەحەدای ئەردۆغـــــــــان دەبێ

ترەمپ و پوتین قەیرانی سووریا و 
جڵەوكردنی ئێران تاوتوێ دەكەن

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ئەگــەر بەقووڵــی بچیتــە نــاو مێــژووەوە، 
بــە چاوێكــی وردتــر لــە خوێندنــەوەی ئاســایی 
هەڵبســەنگێنی، شــەنوكەوێكی  رووداوەكانــی 
ــت  ــی بكەی ــۆ رووداوەكان ــری ب ــە لایەنگ دوور ل
پێشــچاو،  بێنیتــە  جۆراوجــۆر  ئەگــەری  و 
دەگەیتــە قەناعەتێــك كــە زۆرجــار رووداوێكــی 
بچــووك ئاراســتەی مێــژووی گۆڕیــوە. رێــڕەوی 
كــە  بــردووە  ئاقارێكــدا  بــە  رووداوەكانــی 
ئەگــەر ئــەو رووداوە نەبووایــە، یــان جــۆری 
دیاریكــراو  رووداوێكــی  لەگــەڵ  مامەڵەكــردن 
ــر  ــە جۆرێكــی ت ــژوو ب ــە، مێ ــەو جــۆرە نەبای ب
دەبــوو. یــان رووداوەكان بــە ئاراســتەیەكی تردا 

دەڕۆیشــتن. 
ئەگــەر ئەمــە بــۆ رووداوەكانــی مێــژووی 
گەلانــی تــر دروســت بێــت، ئــەوە بــۆ مێــژووی 

گەلــی كــورد راســتیی زیاتــری تێدایــە، چونكــە 
دەوڵەتــی  دامــەزراوەی  و  دەوڵــەت  خــاوەن 
نەبوویــن و هەمیشــە میزاجــی كەســایەتییەكانی 
ــان كاریگــەری لەســەر رووداوەكان  ــاو مێژووم ن
ــی  ــە دووربین ــووە. بۆی ــتەكردنیان هەب و ئاراس
بــۆ  ئاینــدە  خوێندنــەوەی  توانــای  و 
كەســانی خــاوەن بڕیــار، مەرجێكــی گرنگــی 
هەڵوێســت  ســەركردەیە،  خەســڵەتەكانی 
چركەســاتی  لــە  مامەڵەكــردن  جــۆری  و 
رووداوەكانــدا، داهاتــوو دیــاری دەكات. ئــەوەی 
وایكــردووە هەمیشــە تاڵــی و ناســۆرییەكانی 
لەبەرچاونەگرتنــی  ببنــەوە،  دووبــارە  كــورد 
ــار  ــی بڕی ــەوەی لێكەوتەكان ــدە و نەخوێندن ئاین
كــورد  بڕیارەكانــی  خــاوەن  هەڵوێســتی  و 
بــووە لــە چركەســاتی رووداوەكان و جــۆری 

پێشــهاتەكان.  لەگــەڵ  مامەڵەكردنیــان 
ئــەوەی ئێســتا لــە توركیــا دەگوزەرێــت، 
ــتەم  ــە سیس ــەییانەی ل ــە ریش ــەو گۆڕانكاریی ئ
ــادا  ــی توركی ــی دەوڵەت ــێوازی بەڕێوەبردن و ش
دەكرێــت  چــاوەڕوان  كــە  ئــاراوە  هاتووەتــە 
بێــت،  مەترســیدار  قۆناغێكــی  كــورد  بــۆ 
ــی  ــەت و عەقڵیەت ــە زهنی ــەوەی ل ــەرباری ئ س
بڕیاربەدەســتانی نــاو ئــاك پارتــی و خــودی 
وەك  و  هەبــووە  خەونێــك  وەك  ئــەردۆگان 
حوكمــی  ســەر  هاتنــە  لــە  ســتراتیجێكیش 
ئاكەپــەوە هەنــگاو بــە هەنــگاو كاریــان بــۆ 
ــورد  ــی ك ــۆری مامەڵەكردن ــەڵام ج ــردووە، ب ك
لەگــەڵ رووداو و پێشــهاتەكانی نــاو توركیــا 
ئاینــدە لای  و كورتبینــی و نەخوێندنــەوەی 
چركەســاتە  لــە  كــورد  بڕیاربەدەســتانی 
ــكرد  ــەوەی خۆش ــەی ئ ــتیارەكاندا، زەمین هەس
ــەی  ــەو ئامانج ــر ب ــانتر و زووت ــەردۆگان ئاس ئ

بــگات. 
وتارێكــی  لــە  نەبێــت  پێویســت  رەنگــە 
وادا زۆر بگەڕێینــەوە بــۆ مێــژوو، یــان بــۆ 
تێگەیشــتنە  ئــەم  دروســتیی  ســەلماندنی 
رووداوە مێژووییــەكان یەكــە یەكــە ریــز بكەیــن، 
بهێنینــەوە  ئــەوە  ئەگەرێــك  وەك  تەنیــا 
پێشــچاوی خۆمــان كــە ئەوكاتــەی ئاكپارتــی لە 
هەڵبژاردنــی ســاڵی 2015 دەنگــی پێویســتی 
رووی  و  حكومــەت  پێكهێنانــی  بــۆ  نەهێنــا 
لــە كــورد بــوو پێكــەوە بچنــە حكومــەت و 
پێكــەوە لیژنــە پێكبهێنــن بــۆ ئــەو گۆڕانكارییــە 
دەســتوورییانەی ئــەردۆگان دەیویســت، ئەگــەر 
ئــەو  پێچەوانــەی  چركەســاتەدا  لــەو  كــورد 
بڕیــارەی بدایــە كــە ئــەوكات وەك سیاســەتێك 
گرتیەبــەر، ئایــا ئێســتا توركیــا چــۆن دەبــوو؟ 
بەڕێوەبردنــی  لــە  كــورد  پێگــەی  و  رۆڵ 
وڵات، دەســتی كــورد لــە داڕشــتنی داهاتــووی 
ــورد وەك  ــەلەی ك ــوو؟ مەس ــی دەب ــا چ توركی

كێشــەیەك بــە كــوێ دەگەیشــت؟ گۆڕانكارییــە 
ــە  ــورد ل ــوون و ك ــۆن دەب ــتوورییەكان چ دەس
ــووەوە؟  ــەو دەســتوورەدا شــوێنی دەب ــی ئ كوێ
كــە ئەوەمان نەكــرد، رووداوەكان ئاراســتەیەكی 
ــۆ  ــەی ب ــەوەش زەمین ــەر ئ ــرت، ه ــان وەرگ تری
هاوپەیمانێتــی ئــاك پارتی و مەهەپە خۆشــكرد 
لــە  هاوپەیمانێتییــە  ئــەو  بەرهەمــی  كــە 
هەنــگاوی یەكەمــدا بە ســوڵتانكردنی ئــەردۆگان 
ــی داهاتــووش ســەردەمی تاریكــی  و قۆناغەكان
بــۆ گەلانــی توركیــا بەگشــتی و چەرمەســەریی 
ــەلەی  ــرەوە مەس ــت. لێ ــورد دەبێ ــۆ ك ــر ب زیات
كــورد پــێ دەنێتــە قۆناغێكــی تــرەوە كــە دوور 
نییــە ئــەو پێشــكەوتنانەی لــە مەســەلەی كــورد 
ــۆ  ــەوە ب ــە ببن ــن، پێچەوان ــا بەدیهات ــە توركی ل

ــردن. ــەردەمی نكوڵیك س
توركیــا  سیســتەمی  گۆڕینــی  ئەگــەر   
بــە  و  ئاشــتی  پرۆســەی  لەســەردەمی 
هاوپەیمانێتــی كــورد و ئــەردۆگان بایــە، زۆر 
جیاوازتــر دەبــوو لــەوەی گۆڕینــی سیســتەم 
لــە توركیــا لــەم هەلومەرجــە و لــە ســەردەمی 
مەهەپەدایــە.  و  ئــەردۆگان  هاوپەیمانێتــی 
لــە  كــورد  چارەنووســی  وادەكات  ئــەوەی 
داهاتــووی توركیادا ســەردەمی پاشەكشــەكردن 
و تاریكــی بێــت، بوونــی ئــەو هاوبەشــییەیە 
ــە  ــەردۆگان و مەهەپ ــەی ئ ــوان حیزبەك ــە نێ ل
ــورك  ــۆڤینیزمی ت ــری ش ــی فك ــە نوێنەرایەت ك
دەكات. تــا كاریگــەری و پێگــەی ئــەو حیزبــە 
لەســەر دەســەڵات زیاتــر بێــت، ئازادییــەكان بــۆ 

كــورد بەرتەســكتر دەبنــەوە. 
ئەگــەر كــورد لــە توركیــا ئــەو راســتییە 
ببینــن كــە بڕیارێــك لــە تەوقیتــی هەڵــەدا 
یارمەتیــدەر بــوو لــەوەی پــرۆژەی نەیارەكانــی 
دەبێــت  یارمەتیــدەر  ســەربگرێت،  كــورد 
ــتتر  ــەتێكی دروس ــوو سیاس ــۆ داهات ــەوەی ب ل
ناگەڕێتــەوە  زەمــەن  تــازە  خــۆ  بگرنەبــەر. 

ــن،  ــارەدا بچ ــەو ئاق ــن رووداوەكان ب ــا نەهێڵ ت
دەتوانــن  دروســت  سیاســەتی  بــە  بــەڵام 
ــەم رێ  ــان لانیك ــەوە، ی ــەكان راســت بكەن هەڵ
لــە دووبارەبوونەوەیــان بگــرن. خــۆ ئەگــەر 
ئــەو راســتییە تاڵــە نەبینــن و كەڵكــی لــێ 
رێــگای  بــە  رۆیشــتن  لەســەر  وەرنەگــرن، 
ــتی  ــەوەش خواس ــن، ئ ــەردەوام دەب ــەدا ب هەڵ
فاشــیزمی تــورك دێنێتــەدی و رێگاكانــی زیاتــر 

دەكات.  زۆرتــر  كــورد  چەوســانەوەی 
لەبــەردەم  توركیــا  لــە  كــورد  ئێســتا 
جــاران،  لــە  بەهێزتردایــە  توركیایەكــی 
تاریكــی  ســەردەمی  ســەرەتاكانی 
بەدەركەوتــوون. بــەڵام هەمــوو دەرگاكانیــش 
دانەخــراون و بــواری گەمــە و مناوەرەكــردن 
بــۆ كــورد هێشــتا بەشــی ئــەوەی پێــوە مــاوە 
ــا  ــە توركی ــوڕی ل ــە گەرموگ ــورد ب ــەی ك كێش
بهێڵێتــەوە. چونكــە ســەرباری ئەو هەمــوو زوڵم 
و رێكارانــەی بەرانبــەر بــە كــورد گیراونەتــە 
بــەر لــە بچووككردنــەوە و بــێ رۆڵكردنیــان 
ــە بەهێــزی  ــە پرۆســەی سیاســی، هەدەپــە ب ل
ــرادەی  ــەوە ئی ــە زیندان ــاش ل ــەوە و دەمیرت مای
ململانێكردنــی ئەردۆگانــی هەبــوو. ئەمــەش 
ــێ و گوشــارەكانیان  ــەوە ململان ــەر لەلایەك ئەگ
ــە هەمــان كاتــدا وزە  لەســەر توندتــر بــكات، ل
ــە گۆڕەپانەكــەدا خــۆی  ــۆ كــورد ل ــە ب و توانای
بەپێــوە رابگرێــت. بۆیــە ســەرباری هەمــوو 
بــۆ  مەترســی  وەك  چاوەڕوانیانــەی  ئــەو 
ــە دروســتی  ــورد ب ــەر ك ــن، ئەگ ــورد دەبینرێ ك
سیاســەت بــكات، دەرفەتــی هەســتانەوەش لــە 

كراوەیــە. بەردەمیــدا 
ــی  ــە چ ــە گرنگ ــتی پەكەك ــرەدا هەڵوێس لێ
تاكتیكیــش  قۆناغێكــی  وەك  ئایــا  دەكات، 
بێــت لێدەگەڕێــت كێشــەی كــورد لــە شــاخەوە 
بگوازرێتــەوە بــۆ شــار؟ كــە ئەمــە یەكێــك لــە 
دەرفەتــە كاتییەكانــی ئــەم قۆناغــەی ئێســتای 

ئــەو  ئــەوەی  دوای  بەتایبــەت  توركیایــە؟ 
ســتراتیجەی پەكەكــە شكســتی خــوارد كــە 
دوای كۆتایــی پرۆســەی ئاشــتی گرتیەبــەر لــە 
ــاوا  ــی رۆژئ ــۆ قووڵای ــا ب ــكردنی توركی پەلكێش
ســتراتیجە  ئــەو  كوردســتان،  باشــووری  و 
بەلاوازكردنــی هێــزی كــورد و بەهێزبــوون و 
ــات.  ــی ه ــا كۆتای ــی توركی ــی هەژموون زاڵبوون
ئێســتا پەكەكــە توانــای ســەربازی لاواز بــووە، 
دۆخەكــەی  هەڵگەڕانــەوەی  توانــای  ئەگــەر 
ــن كاتــدا خــۆی رێكبخاتــەوە  ــە زووتری ــە ل هەی
توركیــا،  قووڵایــی  بگوازێتــەوە  شــەڕ  و 
ئەگەرنــا پێویســتە بەشــێوەی كاتیــش بــێ 
كۆتایــی خەباتــی چەكــداری رابگەیەنێــت و بــۆ 
ماوەیــەك كێشــەی كــورد تەحویــل بــكات بــۆ 

خەباتــی مەدەنــی.
بەتایبەتیــش كــە جەهەپــە لــە دوا كۆنگرەی 
خۆی و وەك بەشــێك لە بەرنامەی هەڵبژاردن، 
دەبەنــە  كــورد  كێشــەی  كــە  رایگەیانــد 
ــی  ــە هاوپەیمانێت ــان. پێویســتە هەدەپ پەرلەم
لەگــەڵ جەهەپــە بــكات و پــرۆژەی چارەســەری 
كێشــەی كــورد لــە رێگــەی جەهەپــەوە بەرنــە 
پەرلەمانــەوە، بەمــەش ئیحراجییەكــی زۆر بــۆ 
كوردەكانــی نــاو پارتەكــەی ئــەردۆگان دروســت 
لێكەوتەكانــی  نازانــرێ  دوور  بــە  و  دەكــەن 
ببێتــە هــۆی هەڵوەشــانەوەی هاوپەیمانێتــی 

ــی. ــە و ئاكپارت مەهەپ
لــە  جۆرێــك  وەك  ســێیەمیش  رێگــەی 
ئەوەیــە،  تازەیــە  قۆناغــە  ئــەم  خۆپارێــزی 
ــاری كــورد  ئێســتا نزیكــەی هەشــتا پەرلەمانت
هەدەپــەش  و  ئەردۆگانــن  حیزبەكــەی  لــە 
ــتهێناوە،  ــی بەدەس ــت كورس ــە شەس ــر ل زیات
بكرێتــە  ئەمــە  یەكتــر،  بەهەماهەنگــی 
ســەرچاوەی هێزێــك بــۆ گۆڕینــی دیــدگای 
ئــەردۆگان و گەڕاندنــەوەی بــۆ تەواوكردنــی 

ئاشــتی.  پرۆســەی  قۆناغەكانــی 

ــۆران  ــەری س ــارەكانی دەڤ ــە حەس رۆژانێك
لــە چەقــی گەلێــك رووداوی گرنگــی سیاســی 
و ســەربازیی ئــەم ناوچەیــەدان. ســێ دەوڵەتــی 
توركیــا و عێــراق و ئێــران ســەرنجێكی چڕیــان 
خســتووەتە ســەر ئــەم دەڤــەرە كــە ســێ 

ــدەدات.  ــەوە گرێ بەشــی كوردســتان بەیەك
توركیــا دەڵــێ لەو ناوچەیەوە ئۆپەراســیۆنی 
عەبــادی  حەیــدەر  دەكــەم.  قەندیــل 
ســەرۆكوەزیری عێراقیــش داوای كۆنترۆڵكردنی 
ــش  ــنوورییانە دەكات و ئێرانی ــە س ــەم ناوچ ئ
داوای جێبەجێكردنــی تــەواوی رێككەوتننامەی 
جەزائیــر دەكات كــە بەشــێكی پەیوەنــدی بــە 
دیاریكردنــەوەی ســنوورە زەمینییەكانــی عێراق 
و ئێرانــەوە هەیــە و لایەكــی ئــەم ناوچەیــە 
دەگرێتــەوە! گەلــۆ بایەخــی ئــەم ناوچەیــە لــە 
ــوە؟ ــەك چــاوی تێبڕی ــە گشــت لای ــە ك چیدای
بەینــی  ئێســتای  رەســمی  ســنووری 

ــا،  هەرســێ دەوڵەتــی عێــراق- ئێــران و توركی
سێگۆشــەیەكی ســتراتیژییە كــە مانــەوەی لــە 
ــاری  ــەربەخۆیی بڕی ــای س ــورد وات ــتی ك دەس
زیاتــر و لــە دەستچوونیشــی واتــای جڵەوكرانی 
ئەمنــی-  لــەڕووی  ناوچەیــە  ئــەم  دەدات. 
ســەربازییەوە بــۆ دەوڵەتــی توركیــا و پەكەكە، 
هەرێمــی كوردســتان وعێــراق و حیزبەكانــی 

رۆژهــەڵات و ئێرانیــش بایەخــدارە.

ئامانجی توركیا؛ قەندیل یان 
دەروازەی قەندیل؟ 

دەڤــەری ســۆران ســێ پارچــەی كوردســتان 
یەكــەوە دەبەســتێتەوە. گوزەرگایەكــی  بــە 
پەڕینــەوەی ئەندامانــی پەكەكەیە لە قەندیلەوە 
ناوچــە  و  بادینــان  خنێرە-خواكــوڕك،  بــۆ 
شــاخاوییەكانی شــەمزینان و هــەكاری. جگــە 

ڕاپۆرتــی  ئامــارو  هەنــدێ  بەپێــی 
ڕۆژنامەوانــی، لــە هەرێمــی کوردســتاندا 
بەرامبــەر  ئافــرەت  ڕێــژەی  زیادبوونــی 

ــاندایە و  ــە هەڵکش ــەردەوام ل ــاو، ب ــە پی ب
ــەر  ــەم ئێســتا 60% بەرامب ــە لانیک ڕێژەک

بــه 40% یــان زیاتــرە.

ــەم  ــە سروشــتییەكان ل ــەوە، شــاخ و قەڵغان ل
دەڤــەرە، وایــان كــردووە بــۆ هــەر ئەكتەرێكــی 
ســەربازی لــەوێ پڕبایــەخ بێــت. بــۆ پەكەكــە، 
ئــەم ناوچەیــە تەنهــا گوزەرگایــەک نییــە، 
بەڵكــوو رێڕەوەكانــی بازرگانیش وایــان كردووە 
وەك ســەرچاوەیەكی دەستخســتنی پــارە و 
كەرەســتەی لۆجســتیكی تەماشــا بكرێ. جگە 
لــەوە ناوچەیەكــی پــڕ ئــاوە كــە دەیــان جــۆر 
خۆراكــی گیایــی و سروشــتی تێدایــە و ئەمەش 
دەیكاتــە شــوێنێكی ئایدیــاڵ بــۆ هێزێكــی 
پارتیزانــی تــا لــە شــوێنە جیاوازەكانیــدا، 
بــۆ پشــوودان و خۆڕێكخســتنەوە كەڵكــی 

ــت. لێوەربگرێ
توركیــا بــۆ یەكەمجــار لــە كاتــی تورگــوت 
ــنوورەكانی  ــتكاریكردنی س ــدا داوای دەس ئۆزال
تانســۆ  دواتریــش  و  كــرد  عێــراق  لەگــەڵ 
ــارە  ــارە و چەندب ــەی دووب ــەو داوای ــەر، ئ چیلل
2007-2008یشــدا  ســاڵی  لــە  كــردەوە. 
بەشــێك لــە بەرپرســانی توركیــا داوای هێنانــە 
ــە مەســافەی 20  پێشــەوەی ســنوورەكانیان ب
ــانی  ــەرەكی بەرپرس ــاوی س ــرد. پاس ــم دەك ك
ئەنكــەرە ئەوەیــە كــە ســنوورەكانی 1926 لــە 
ــا، شــاخاوین و دۆڵ و  ــراق و توركی بەینــی عێ
كەلەبــەری زۆری تێدایــە و ئەمــەش گرفتــی 

ــتدەكات. ــەوان دروس ــۆ ئ ــی ب ئەمن
توركیــا دەزانــێ كــە زەحمەتــە قەندیــل 
ــی  ــیگرێت، كۆنترۆڵكردن ــەر بیش ــت. ئەگ بگرێ
ــە ســنوورەكانی  ناوچەیەكــی شــاخاوی دوور ل
كارێكــی ئاســان نییــە. نــاوی ئۆپەراســیۆنەكە 
قەندیلــە، بــەڵام رەنگە ئامانجە ســەرەكییەكەی 
لــە  باڵادەســتی  بێــت!  قەندیــل  دەروازەی 
ــە  سێگۆشــەی باشــوور- باكــوور- رۆژهــەڵات ل
ــنووداركردنی  ــۆ س ــگا ب ــۆران، رێ ــەری س دەڤ
پەكەكــە لــە قەندیــل و پاڵنانــی بــۆ رۆیشــتنی 
زیاتــر بــەرەو باشــوور دەكاتــەوە و رێــگاش 
ــتان  ــی كوردس ــری هەرێم ــی زیات ــۆ كۆنترۆڵ ب
كات  هەمــوو  بۆنموونــە،  دەكات.  خۆشــتر 
ــی  ــی بازرگانی ــی رێگایەك ــەری نائارامبوون ئەگ

نێــوان هەرێمــی كوردســتان و ئێــران پەیــدا 
ــت! دەبێ

 عێراق و تەوقی ستراتیژی كورد

ــردوودا حەیــدەر عەبادیــش  ــە رۆژانــی راب  ل
پێویســتی  لــە  باســی  راشــكاوی  بــە  زۆر 
ســنووریی  سێگۆشــەی  كۆنترۆڵكردنــی 
عێــراق- ئێــران و توركیــای كــردووە. ئەمــەش 
ــە  ــەو نەزم ــن ب ــۆ كۆتاییهات ــدان ب ــای هەوڵ وات
ئەمنــی- سیاســییە دێــت كــە لــە 1991 ەوە لە 
ســنوورەكانی هەرێمی كوردســتاندا چەســپاوە!
ویســتی عێــراق بــۆ كۆنترۆڵكــردن یــان 
ئیــدارەی هاوبەشــی ســنووری حاجــی ئۆمــەران 
و هاتنــی هێــزی ســەربازی بــۆ ئــەوێ، دەتوانێ 

چەنــد ئامانجێكــی هەبێــت:
یەكــەم، بەغــدا نیگەرانــە لــەوەی كــە نــەكا 
ــەو  ــە پاســاوی وجــودی پەكەكــە، ل ــا ب توركی
دواتریــش  و  پێــش  بێتــە  زیاتــر  ناوچەیــە 
دەرنەچێــت. چونكــە بــە كــردەوە ئەمــە واتــای 
ســەپاندنی ســنوورێكی نــوێ دەدات. دەترســێ 
ئەمــە ئێرانیــش هانبــدات كــە زیاتــر بێتــە 

پێــش!
ــەو سێگۆشــەیەی  ــی ئ دووەم، كۆنترۆڵكردن
واتــای  دەكات،  باســی  عەبــادی  كــە 
گەرەنتیكردنــی مانــەوەی كــورد لــە عێــراق 
و زەوتكردنــی بەشــێكی گرنــگ لــە توانــای 

دەدات. كــورد  بڕیاردانــی 
ــەو  ــراق ل ــەربازیی عێ ــودی س ــێیەم، وج س
ناوچەیــە واتــای كەمكردنــەوەی توانای هەرێمی 
ســەرچاوە  كۆنترۆڵكردنــی  لــە  كوردســتان 
ــوودا  ــە ســاڵانی داهات ــە ل ــەكان دەدات ك ئاویی
نەخشــەی  لــە  یاریگــۆڕ  فاكتەرێكــی  وەك 

سیاســی عێراقــدا دەوری دەبێــت.
دوای لێدوانەكــەی عەبــادی، فالــح فەیــاز 
ــژكاری ئاسایشــی نیشــتمانی و ســەرۆكی  راوێ
دەســتەی حەشــدی شــەعبی چــووە تــاران 
و لەگــەڵ بەرپرســانی ئەمنــی و سیاســیی 

ــەڵ ئەوەشــدا،  ــرد. لەگ ــەوەی ك ــران كۆبوون ئێ
حكومەتــی  وەفدێكــی  ســەردانی  هەواڵــی 
بەغــدا بــۆ هەولێــر لــە هەفتــەی داهاتــوو، بــۆ 
بەدواداچوونــی ئیــدارەی هاوبــەش و چاودێریــی 
گومــرك و ســنوورەكان بڵاوكرایــەوە! دەســتەی 
عێراقیــش  نیشــتمانی  ئاسایشــی  بــاڵای 
ــەوە  ــە بكۆڵێت ــار و ئاوان ــەو رووب ــداوە ل بڕیاری
ــی  ــەن! پەیوەندییەك ــنوورەكاندا ه ــە س ــە ل ك
گرنگــی سیاســی- ئەمنــی لــە بەینــی هەریــەك 
لــەو رووداوانــەدا هەن و هەموویشــی بــە دەوری 
كوردســتاندا  ســنوورانەی  ئــەو  كۆنترۆڵــی 

ــە. ــتی كورددای ــە دەس ــە ل ــەوە ك دەخولێن
 لــە مــاوەی كورتخایەنــدا زەحمەتــە عێــراق 
بــە جەنــگ هەوڵی كۆنترۆڵكردنی ئەو ســنوورە 
بــدات، بــەڵام رەنگــە لەڕێــی دانوســتاندن و 
بەكارهێنانــی كارتــی گوشــاری ئابــووری )وەك 
مووچە( و گوشــاری دیپلۆماســی داوای ناردنی 
ســوپا بــۆ ئــەو ناوچەیــە بــكات و بەمــەش 
كوردســتان  هەرێمــی  حكومەتــی  دەتوانــێ 

تەنگەتــاو بــكات.

ئێران و ویستی 
دەسكاریكردنی سنوور

پەرلەمانــی  ســەرۆكی  لاریجانــی  عەلــی 
ــاز،  ــح فەی ــە دیدارێكــدا لەگــەڵ فال ئێرانیــش ل
جێبەجێكردنــی  پێویســتی  لــە  جەختــی 
تەواوەتــی رێككەوتننامــەی 1975 كــرد! وەك 
دەزانرێــت ئــەو رێككەوتننامەیەش ســێ بابەتی 
ــێیەتی  ــەت و دراوس ــنووری دەوڵ ــتی: "س گش
عێــراق"،"  و  ئێــران  بەینــی  لــە  بــاش 
ــی  ــنووری رووباری ــی س ــی دیاریكردن پرۆتۆكۆل
هــەردوولا"، "پرۆتۆكۆلی دەستنیشــانكردنەوەی 
لەگــەڵ  عێــراق"  و  ئێــران  ســنوورەكانی 
پرۆتۆكۆلێكــی تــر ســەبارەت بــە ئاســایش لــە 

ســنووری هــەردوو دەوڵــەت پێكهاتــووە.
جێبەجێكردنــی  بــۆ  لاریجانــی  داواكــەی 
لــەم  جەزائیــر،  رێككەوتننامــەی  تــەواوی 

ســنوورەكانی  لــە  توركیــا  كــە  وەختانــەدا 
خــۆی زیاترهاتووەتــە پێــش وعێراقیــش داوای 
كۆنترۆڵكردنی مــەرزەكان دەكات، بێ مەڵامەت 
نییــە! حكومەتــی ئێــران لــەم ســاڵانەی دواییدا 
بــێ گوێدانــە رەزامەنــدی بەغــدا، بــە درێژایــی 
چیــای قەندیــل، ســنوورەكانی خــۆی هێناوەتە 

پێــش.
ــە  ــەوەی ك ــن ل ــاران نیگەران ــانی ت بەرپرس
ــە  ــۆران ببێت ــەری س ــی دەڤ ــەكا بەرزاییەكان ن
پێگەیەكــی بەهێــزی حیزبەكانــی رۆژهــەڵات 
و لەوێــوە جموجۆڵەكانیــان بــە ئاراســتەی 
رۆژهــەڵات زیاتــر بكــەن. دۆخــی ناوخۆیــی 
ئێرانیــش ئــەم ترســەی تارانــی زیاتــر كــردووە. 
لــە مــاوەی كەمتــر لــە یــەك ســاڵدا ســێ 
شــەپۆلی گــەورەی ناڕەزایــی و خۆپیشــاندانی 
ــی  ــەوە. حكوومەت ــی گرتووەت ــی ئیران ناوخۆی
بــەوە رادێــت كــە  ئێــران خەریكــە ئیــدی 
خەڵــك خۆپیشــاندان بــكات و خەریكــە ترســی 

ــكێت!  ــەت دەش ــە حكوم ــش ل خەڵكی

ئەنجام

و  باكــوور  باشــوور،  نێــوان  سێگۆشــەی 
ــۆ  رۆژهــەڵات شــوێنێكی ســتراتیژیی گرنگــە ب
مانــەوەی كــورد. ئەمــە كاریگــەری لەســەر 
وجــودی سیاســییانەی كــورد لــە هەرســێ 
پارچەكــەی كوردســتان هەیــە. ئامانجێكــی 
كرداریــی رێككەوتننامــەی جەزائیریــش لــە 
ســاڵی 1975، هەڵكەندنــی كــورد بــوو لــەو 
سێگۆشــە ســتراتیژییە. وادیارە، ئێســتاش ئەو 

ــە. ــە ئارادای ــە ل ئامانج
 بۆیــە، دیالۆگێكــی جــددی ناوخۆیــی كــورد 
پێویســتە.هەنگاوێكی درەنــگ و هەنگاوێكــی 
ناوەخــت، دەتوانــن وەكوو یــەك زەرەری گەورە 
بــدەن. دەبــێ لایەنــە كوردییــەكان، بــە وردی 
ــە  ــۆی رووداوەكان شــیبكەنەوە و دوور ل تانوپ
موزایــەدەی نەتەوەیی، هەنگاوێكی ریالیســتانە 

بگرنەبــەر. 

 ئەمــە بێگومــان ئاماژەیەکــی ترســناکە 
پشــتگوێ  جۆرێــک  بەهیــچ  نابــێ  و 
بخــرێ، یــان بەئاســایی ســەیر بکــرێ. 
ــی  ــەڵاتی حوکمڕان ــتە دەس ــو پێویس بەڵک
لەبــەر ڕۆشــنایی داتــا و ئامــاری ورددا، 
پلانــی  و  بخــوات  لــێ  جــددی  خەمــی 
تێکچوونــی  لــە  ڕێگرتــن  بــۆ  هەبــێ 
هــەردوو  نێــوان  هاوســەنگیی  زیاتــری 
مەترســییەکی  دەبێتــە  کــە  ڕەگــەز 
گــەورە لەســەر پێکهاتنــی خێــزان وەک 
ــی  ــە و فاکتەرێک ــەی کۆمەڵگ ــەردی بناغ ب
گرنگــی ئاسایشــی کۆمەڵایەتــی. پێویســتە 
ــەم  ــە هەرێمــی کوردســتاندا ئ دەســەڵات ل
ــدێ  ــرێ و وەک هەن ــد وەرگ ــە بەهەن پرس
بەڵکــو  نەخــات.  دوای  دیکــە  پرســی 

ــۆ  ــەورە ب گرنگــە کۆنفرانســی زانســتیی گ
ســازبکرێ  مەترســیدارە  پێشــهاتە  ئــەم 
ــود  ــەر یاخ ــەوەی چارەس ــۆ دۆزین و کار ب
لانیکــەم ڕێگــری لــە زیاتــر تێکچوونــی 

بکــرێ. هاوســەنگیەکە 
ــان  ــی جیه ــە وڵاتان ــتی ل ــارە بەگش  دی
مەترســی  هەمیشــە  ئێمــەش،  لای  و 
لەســەر کەمبوونــەوەی ڕێــژەی پیــاوان ـ 
نێرینــە ـ زۆرتــر بــووە و زۆرتــره، ئەویــش 
ــی  ــەرە جیهان ــە زۆرە کاولک ــۆی جەنگ بەه
و ئیقلیمــی و ناوخۆییــەکان لەلایــەک و 
گەنجانــی  بەردەوامــی  کۆچــی  بەهــۆی 

ــاوا.  ــۆ ڕۆژئ ــرەوە ب نێ
ئەگــەر کۆمەڵگەی ئەڵمانی وەک نموونە 
ــۆی شکســتخواردنیەوە  ــە بەه ــن ک وەرگری

لــە دوو جەنگــی جیهانیــدا، ڕووبــەڕووی 
ئــەم دەردە کۆمەڵایەتیــە بــووەوە و بــۆ 
دەرئەنجامەکەشــی،  ڕووبەڕووبوونــەوەی 
ــردوودا ئاســانکاریی  ــە پەنجــا ســاڵی ڕاب ل
لــە  پێشــوازی  بــۆ  کــردووە  زۆری 
وڵاتێکیــش  هــەر  دیــارە  کۆچبــەران. 
پێداویســتی  و  تایبەتمەنــدی  و  واقیــع 
خــۆی هەیــە، ئــەوان لەوانەیــە ئەوەنــدەی 
ــان  ــتی کار( ی ــی )دەس ــی دابینکردن خەم
ئابوورییــە  پــرۆژە  و  کارگــە  بــۆ  بــێ، 
ــی  ــەوە خەم ــی ئ ــان، چارەک زەبەلاحەکانی
تێکچوونــی شــیرازەی خێزانیــان نەبــێ. 
 بێگومــان لای ئێمــە زیانەکانــی ئــەم 
ناهاوســەنگیە، هەمەلایەنەیــە. مــن لێــرەدا 
ــۆ  ــەم زەنگــە مەترســیدارە ب مەبەســتمە ئ

دەســەڵاتی حوکمڕانــی و هەمــوو ئەوانــەی 
ئــەم گــەل و  کــە لەخەمــی داهاتــووی 
نیشــتمانەدان، لێبــدەم ، بەهیــوای ئــەوەی 
و  کۆمەڵایەتــی  بــواری  پســپۆڕانی  کــە 
دانیشــتووان وهەروەهــا شــارەزایانی پلانــی 
ســتراتیجی ، زیاترخوێندنەوە و توێژینەوە 
بــۆ ئــەم پرســە گرنــگ و هەســتیارە بکــەن 
و بابەتەکــەی بەنــدە دەوڵەمەنــد بکــەن.. 
بەجۆرێــک کــە ببێتــە خەمێکــی گــەورەی 
ــی  ــتی تێکچوون ــە بەڕاس ــووان، چونک هەم
هاوســەنگیی ڕێــژەی نێــوان )نێــر و مــێ( 
لــە هــەر کۆمەڵگەیەکــدا بێــت، مەترســیی 
گــەورە لەســەر بەردەوامــی و زیندوویەتــی 
ــی  ــووی نەوەکان ــە و داهات ــەو کۆمەڵگەی ئ

دروســت دەکات.

دەڤەری سۆران و 
سیگۆشەی ستراتیژیی 

كوردستان

ئاماژەیەکی ترسناک

 حامد محەممەد عەلی

زریان رۆژهەڵاتی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 په‌یوه‌ندییه‌كی دینامیكی هەیە له‌نێوان ئاشتی 
و ســه‌روه‌ریدا‌؛ بۆ به‌دیهێنانی ئاشــتی، پێویسته‌ 
ده‌ســه‌ڵاتێكی بــاڵای دانپێدانــراو هه‌بێت، هه‌موو 
ئه‌ندامانی گروپ، كۆمه‌ڵگا یان ده‌وڵه‌ت به‌ هه‌موو 
پێكهاته‌كانی ناوییه‌وه‌، له‌پێناو ده‌ســته‌به‌ركردنی 
ئاشتی و خۆ‌دوورگرتن له‌ توندوتیژی، له‌سه‌ر یاسا 

و په‌یڕه‌وێــك رێكده‌كــه‌ون كه‌ تیایــدا كۆتایی به‌ 
گرژی و پێكدادان ده‌هێنێت و له‌پێناو به‌رژه‌وه‌ندیی 
هه‌موواندا ملكه‌چ ده‌بێت بۆ ده‌سه‌ڵاتێكی باڵاتر له‌ 
به‌رژه‌وه‌ندییه‌ بچووكه‌كانی گروپێك یان تاقمێكی 
دیاریكراو. تۆماس هۆبز؛ به‌شێوه‌یه‌كی تێروته‌سه‌ل 
باســی له‌م دۆخه‌ كردووه‌ و ئه‌و پرۆسه‌یه‌شی به‌ 

پــاش ســەركەوتنی پارتی دادوگەشــەپێدان 
لــە توركیــا لە ســاڵی 2002، سیاســەتی نوێ 
و نەریتشــكێنانەی ئــەو پارتــە لــە ئیدارەدانی 
كێشــە ناوخۆیــی و دەرەكییــەكان، ســەرنجی 
گەلێــك لە وڵاتانــی بەرەو لای خۆی ڕاكێشــا. 

پارتــی دادوگەشــەپێدان كــە لە ســاڵی 2001 
دروســت بــوو، توانــی لــە ســاڵی 2002 بــە 
وەدەســتهێنانی 49%ی دەنگــەكان دەســەڵاتی 
وڵات بەدەســتەوە بگرێــت و، مۆدیلێكــی نوێ 
و میانڕەوانــە لە ئیســامی سیاســی بخاتەڕوو. 

عێراق لەسەر رێڕەوی 
هه‌ڵوه‌شانه‌وه 

ماراسۆنی دیموكراسی 
لە توركیا

گواســتنه‌وه‌ له‌ دۆخی سروشتییه‌وه‌ بۆ ده‌وڵه‌ت 
پێناســه ‌كردووه‌، بنه‌مای ئه‌و گواســتنه‌وه‌یه‌ش 
وه‌دیهێنانــی ئاشــتی و كۆتایهێنــان به‌ شــه‌ڕی 
هه‌مووانــه‌ له‌ دژی هه‌مووان، ئــه‌وه‌ش ته‌نها به‌ 
ملكه‌چكردن و دانپێدانان به‌ ده‌سه‌ڵاتێكی باڵاتر 
لــه‌ تاك و گروپ پێكدێــت، چونكه‌ له‌ روانگه‌ی 
هۆبــزه‌وه‌ هیچ شــتێك ناتوانێت به‌ر به‌ ته‌ماع و 
چاوچنۆكیی مرۆڤ بگرێت، ده‌ســه‌ڵاتێكی به‌هێز 

و ده‌وڵه‌تێكی دامه‌زراو نه‌بێت. 
 شــیكردنه‌وه‌ی دۆخــی ئێســتای عێــراق له‌ 
روانگه‌ی ئه‌و تێزه‌وه‌ ده‌مانگه‌یه‌نێته‌ ئه‌و باوه‌ڕه‌ی 
كه‌ عێراق له‌ پرۆســه‌ی به‌دیهێنانی ئاشــتییه‌وه‌ 
دووره‌ و له‌ســه‌ر رێڕه‌وی هه‌ڵوه‌شــانه‌وه‌یه‌، به‌و 
مانایه‌ی ئێمه‌ ده‌چین به‌ره‌و پۆست ده‌وڵه‌ت یان 
به‌ ناونانه‌ هۆبزییه‌كه‌ )دۆخی سروشتی(. چۆن؟ 
یه‌كه‌م؛ ده‌بێت قسه‌ له‌سه‌ر ئامانجی سیاسی 
گــروپ و تاكه‌كانی ناو سیســته‌م و ده‌ســه‌ڵاتی 
عێــراق بكه‌یــن؛ پاڵنــه‌ری ســه‌ره‌كی له‌پشــت 
ره‌فتــاری سیاســی تــاك و گروپه‌كانــەوە، یان 
شه‌خســییه‌ یــان تایفییه‌، داینه‌مــۆی جووڵه‌ی 
هێزه‌ سیاسییه‌كان له‌سه‌ر بنه‌مای كۆكردنه‌وه‌ی 
ده‌سه‌ڵات و ســامان دامه‌زراوه‌، گره‌وه‌كه‌ش ئه‌و 
لایه‌نه‌ ده‌یباته‌وه‌ كه‌ ده‌توانێت زۆرترینی ئه‌و دوو 
ره‌هه‌نده‌ له‌ده‌ســتی خۆیدا كۆبكاته‌وه‌. ئه‌مه‌ش 

دۆخێكی ته‌واو سروشــتییه‌ و وه‌ك هۆبز باســی 
كردووه‌، پاڵنــه‌ر تیایدا غه‌ریزییه‌ نه‌ك ئه‌قڵانی، 
ئامانجیش به‌رژه‌وه‌ندیــی تایبه‌ته‌، هیچ لایه‌نێك 
ئامــاده‌ نییــه‌ دان‌ به‌ لایه‌نی به‌رامبــه‌ردا بنێت، 
ئه‌مــه‌ش واده‌كات‌ پرۆســه‌ی ئاشــتی زیاتــر له‌ 
مه‌حاڵ نزیك بێت و دۆخی سروشتی سه‌رده‌ست 

بێت. 
دووه‌م؛ هه‌مووان له‌ ئاستی گوتاری سیاسیدا 
هه‌ســت به‌ مه‌ترســی ئــه‌و پێكدادانــه‌ ده‌كه‌ن، 
ده‌زانــن به‌رده‌وامبوون له‌ ململانێی ده‌ســه‌ڵات و 
ســه‌رچاوه‌ و ســامان، ترازان و هه‌ڵوه‌شانه‌وه‌ی 
بــەدوادا دێــت و رێككه‌وتن و كاری پێكه‌وه‌ییش 
ده‌بێته‌ مایه‌ی وه‌دیهێنانی ئاشتی و ده‌سكه‌وتی 
ئابــووری و سیاســیی زیاتــر، بــه‌ڵام گرفته‌كه‌ 
ئه‌وه‌یــه‌ هیــچ لایه‌نێــك ناتوانێــت متمانــه‌ بــه‌ 
لایه‌نــی به‌رامبه‌ر بكات، هێــزه‌كان له‌ قووڵاییدا 
متمانه‌یــان بــه‌ یه‌كتری نەمــاوە‌، خه‌ڵكیش رۆژ 
بــه‌ رۆژ متمانــەی‌ بەوان نامێنــێ، هه‌مووان له‌و 
هاوكێشه‌یه‌ تێگه‌یشــتوون كه‌ ده‌بێت به‌هێز بی 
بــۆ ئه‌وه‌ی قووت نه‌درێــی، هێزیش به‌كاربهێنی 
بۆ ملكه‌چكردنــی ئه‌وانیتر و ئیراده‌ی خۆت زاڵ 

بكه‌یت به‌سه‌ریاندا. 
سێیه‌م؛ عێراق وڵاتێكی خاوه‌ن سه‌روه‌رییه‌كی 
لاوازه‌، لــه‌دوای 2003 ‌وه‌ بــووه‌ بــه‌ مه‌یدانــی 

هێــزه‌ ئیقلیمــی و جیهانییــه‌كان، رۆژئــاوا بــه‌ 
ســه‌ركردایه‌تی ئه‌مریــكا و وڵاتانــی ئیقلیمیش 
له‌پێشه‌وه‌ی هه‌موویاندا ئێران، هیچ حسابێك بۆ 
ســه‌روه‌ریی ده‌وڵه‌ت و حكومه‌تی عێراق ناكه‌ن، 
نــه‌ك هه‌ر ئه‌وه‌نــده،‌ به‌ڵكو هیچ حكومه‌تێكیش 
لــه‌ده‌ره‌وه‌ی ئیراده‌ی ئــه‌و دوو هێزه‌ نه‌یتوانیوه‌ 
له‌ســه‌ر پێی خۆی بوه‌ستێ، گرفتی سه‌ره‌كیش 
ئه‌وه‌یه‌، هه‌ردوو هێزه‌كه‌ كه‌ سه‌روه‌ریی عێراقیان 
پێشــێل كــردووه‌، لــه‌ ململانێــی یه‌كتریــدان و 
عێراقیش مه‌یدانێكی كراوه‌ی شــه‌ڕی نێوانیانه‌، 
بــه‌و مانایــه‌ی كــه‌ فاكتــه‌ری جیۆپۆلیتیكــی، 
عێراقی وا لێكردووه‌‌ نه‌توانێت ده‌سه‌ڵاتی به‌سه‌ر 
ســه‌روه‌ری و سیاســه‌ته‌كانی خۆیه‌وه‌ هه‌بێت و 
هه‌ر ئه‌و فاكته‌ره‌ش ناهێڵێت ئاشــتی به‌خۆیه‌وه‌ 

ببینێ، لانیكه‌م له‌ داهاتوویه‌كی نزیكدا. 
دامــوده‌زگا  نێوده‌وڵه‌تــی،  سیاســه‌تی 
نه‌تــه‌وه‌  نموونــه‌ی  لــه‌  نێوده‌وڵه‌تییــه‌كان 
لــه‌  شــتێك  هیــچ  ناتوانــن  یه‌كگرتــووه‌كان، 
دۆخــی ئێســتای عێــراق بگــۆڕن، چونكــه‌ له‌ 
خــاوه‌ن  نێوده‌وڵه‌تــی  سیاســه‌تی  بنه‌مــادا 
ده‌ســه‌ڵاتێكی جێگیر و دامه‌زراو نییه‌ و نه‌ته‌وە 
یه‌كگرتووه‌كانیش له‌ســه‌ر بنه‌مــای به‌رژه‌وه‌ندی 
هێزه‌كانــی ناوی ده‌جوڵێته‌وه‌، ئه‌گه‌ر خواســتی 
هێزه‌ سه‌ره‌كییه‌كان نه‌بێت، هیچ داموده‌زگایه‌كی 

 ،UN نێوده‌وڵه‌تی و له‌پێشــه‌وه‌ی هه‌مووشیاندا
ناتوانێــت هیــچ رۆڵێك بگێڕێت له‌ سیســته‌می 

جیهانیدا. 
ئه‌نجــام؛ عێــراق لــه‌ ئاســتی نێوده‌وڵه‌تــی 
پێگه‌یه‌كــی لاوازی  و جوگرافیــای سیاســیدا، 
هه‌یــه‌ و له‌هه‌مــان كاتیشــدا كه‌وتووەته‌ چه‌قی 
ململانێی نێوان ئه‌مریكا و ئێرانه‌وه‌، واتا خاوه‌نی 
ســه‌روه‌رییه‌كی لاواز و له‌رزۆكــه‌ نــه‌ك ته‌نهــا 
به‌ســه‌ر سیاســه‌ته‌كانیدا، به‌ڵكو به‌ســه‌ر خاك 
و ئاوه‌كه‌شــیدا، ئه‌مــه‌ش واده‌كات ئاشــتی له‌م 
وڵاتــه‌دا زۆر لــه‌ مه‌حاڵ نزیك بێت و پرۆســه‌ی 
سه‌ره‌كی هه‌نگاونان بێت به‌ره‌و لێكهه‌ڵوه‌شانه‌وه‌ 
و قۆناغی پۆست ده‌وڵه‌ت و دۆخی سروشتی. له‌ 
ئاستی ناوخۆیشدا، هێزه‌كان شەڕی به‌رژه‌وه‌ندیی 
شه‌خســی و تایفی ده‌كه‌ن، ئامانجی ســه‌ره‌كی 
كۆكردنــه‌وه‌ی ده‌ســه‌ڵات و ســامانه‌، متمانه‌ بۆ 
كاری پێكه‌وه‌یــی نییه‌، خه‌ڵكیــش متمانه‌ی به‌ 
ده‌ســه‌ڵات و هێزه‌ سیاسییه‌كان لاوازه‌، ململانێ 
و شه‌ڕی هه‌مووان له‌دژی هه‌مووان باڵی كێشاوه‌ 
به‌سه‌ر پرۆســه‌ی ئاشــتی و كاری پێكه‌وه‌ییدا، 
ئه‌مــه‌ش وای كردووه‌، بۆشــایی له‌ ده‌ســه‌ڵاتدا 
رۆژ به‌رۆژ زیاتر بێت و ململانێی مانه‌وه‌ جێگای 
ململانێ له‌ســه‌ر پڕكردنه‌وەی‌ ده‌ســه‌ڵات ببێته‌ 

ئامانجی نزیكی هه‌موو هێزه‌كان. 

توركیــا، هەر وەك چۆن لــە وتەكانی ئەحمەد 
دەدا  هەوڵــی  دەردەكــەوت،  داودئۆغڵــودا 
سیاسەتی ســفركردنەوەی كێشــەكانی لەگەڵ 
وڵاتانــی دەوروبەر پەیڕەو بكات. هەروا هەوڵی 
دەدا ڕۆڵــی ناوبژیــوان بگێڕێــت لــە كێشــە و 
هاوكێشە سیاسییەكانی ناوچەكەدا. ئەردۆغان 
و پارتــی داد، توانییان بە هاندانی ســندووقی 
ئابــووری  هەڵاوســانی  دراو،  نێودەوڵەتیــی 
كۆنتــرۆڵ بكــەن و گەشــە بــە ئابووریی وڵات 
بــدەن. هەروا بە پاڵپشــتی یەكێتی ئەورووپا، 
توانییان پیلانی سەربازەكان پووچەڵ بكەنەوە 
كــە دامودەزگاكانی حكومەتیان تەنیبوو. جگە 
لەمــەش، ئازادییە مەدەنییەكانیان پەرەپێدا و 
دەســتیان بەی گفتوگۆی ئاشــتی كرد لەگەڵ 

كورد.
ئۆزبــدن لە كتێبی "سیاســەت لە توركیای 
هاوچــەرخ" هۆكاری ســەرنەكەوتنی شــەپۆلی 
دووەمی دیموكراتیزاســیۆن لە توركیا بۆ ســێ 

خاڵ دەگەڕێنێتەوە كە بریتین لە: 

1 - دەستتێوەردانی سەرباز لە سیاسەت.
لەنــاو  حیزبــەكان  دانەكوتانــی  -ڕەگ   2

كۆمەڵگەدا 
3 - دەســتووری سەپێنراو و نادیموكراسیی 

توركیا. 

ئۆزبدن، پرۆسەی بەدیموكراسیبوونی توركیا 
پتــر بــۆ یاریــی نوخبــەكان و دامودەزگاكانی 
نــەك  دەگەڕێنێتــەوە،  ئــەوان  بندەســتی 
گەشــەكردنی فەرهەنگی سیاســی دیموكراسی 
یا پەســەندكردنی بەها دیموكراسییەكان لەناو 

كۆمەڵگەدا.

هەنگاوەكانی پاشەكشــەی دیموكراســی لە 
توركیــا، بە تایبەت ئەوكاتە پەرەی ســەند كە 
رەجــەب تەیــب ئەردۆغان هەوڵیــدا لە ڕێگەی 
هەمــواری دەســتوور، سیســتەمی حوكمڕانی 
لە پەرلەمانییــەوە بگۆڕێت بۆ ســەرۆكایەتی. 
بەپێی هەمواری نوێی دەستووری توركیا كە لە 
ریفراندۆمی 2017/4/16 پەسەند كرا، سەرۆك 
كۆمار ئیتر بۆ دانانی وەزیرەكان پێویســتی بە 
متمانــەی پەرلەمــان نییە. پۆســتی ســەرۆك 
وەزیران لا دەبرێت و ســەرۆك كۆمار سەرۆكی 
هێــزە چەكدارەكانە. دەســەڵاتەكانی ئەمڕۆی 
ئەردۆغــان بە جۆرێكە، تەنانــەت ئاتاتوركیش 

دەسەڵاتێكی لەو چەشنەی نەبووە.
دیموكراســیدا  لەرزۆكــەی  دۆخــە  لــەم   
هەمواركردنــی  بــە  ئەردۆغــان  توركیــا،  لــە 
دەســتووری توركیــا و گۆڕێنــی سیســتەمی 
حوكمڕانی لە پەرلەمانییەوە بۆ ســەرۆكایەتی، 
توانیویەتی هەندێ دەســەڵاتی وا بە ســەرۆك 
كۆمــار بــدات كە لــە ڕاســتیدا گەڕانەوەیە بۆ 
سیســتەمی خەلافەتێكی مودێــرن لەژێر ناوی 
وەك  دەیەوێــت  ئەردۆغــان  ســەرۆكایەتیدا. 
خەلیفەكانــی ڕابــردوو، پێگەیەكــی كاریزمایی 
و مەعنــەوی بۆ خۆی پێناســە بــكات. ڕەفتار 
و هەڵســوكەوتەكانی ئەردۆغان لەم ســاڵانەی 
دواییــدا، نیشــانەی گۆڕانێكــی گــەورەن لــە 
سیاســەت و بۆچوونەكانــی ئــەو و دەیەوێــت 
ببێتە دەســەڵاتدارێكی پاوانخواز و كۆمەڵگەی 
توركیــا بــەرەو تاكجەمســەری ببــات. ئیــدی 
پەرلەمــان، وەك جــاران ناتوانــێ چاودێری و 
دەسەڵاتی بەسەر حكومەتدا هەبێت و، ئەمەش 
زەمینــە خۆش دەكات بــۆ هەنگاونانی توركیا 
بــەرەو دیكتاتۆری كە هەڕەشــە لە بنەماكانی 

دیموكراسی دەكات لەو وڵاتەدا.
ئەمــڕۆ، ئیــدی ئــەو گەشــبینی و ئاســۆ 
ڕووناكــەی جــاران لە توركیادا بــەدی ناكرێ. 
ئابووریی وڵات زۆر بە دژواری بەرەو پێشــەوە 
دەچێــت، گفتوگۆی ئاشــتی لەگــەڵ كورد لە 
توركیادا كۆتایی هاتووە و، توركیا گەڕاوەتەوە 
بۆ سیاســەتی میلیتاریســتی دەیەی هەشــتا. 
سیاســییەكان  و  مەدەنــی  ئازادییــە  هــەروا 
پاشەكشــێی بەرچاویــان كــردووە، بە جۆرێك 
زیندانــی  گەورەتریــن  بووەتــە  توركیــا  كــە 
ڕۆژنامەنووســان و بەپێی ئامــارەكان لە دوای 
كودەتــای ســاڵی 2016ـەوە پتــر لــە پەنجا 
هەزار كەس گیراون و، ســەد هــەزار كەس لە 
كارەكانیــان دوورخراونەتەوە. لەلایەكی ترەوە 
سیاســەتی زێدەخوازانەی ئەردۆغان، توركیای 
تووشی گێژاوی جەنگی سووریا كرد. ئەردۆغان 
بانگەشەی ئەوە دەكات بۆ ڕزگاربوونی وڵات لەم 
گێژاوانە و پیلانی دوژمنان، توركیا پێویســتی 
بــە ســەرۆكێكی بەهێــز هەیــە. دەســتووری 
ئەمڕۆی توركیا، دەســتوورێكی دیموكراســیی 
نالیبراڵە كە نەتەوەخوازانی لە جۆری فلادیمیر 
پوتینی ڕووسیا و ڤیكتۆر ئۆربانی هەنگاریامان 
بەبیر دێنێتەوە. هەلومەرجی توركیا كە خاوەن 
ئەزموونێكی پتەوی دیموكراســی نییە، شــیاو 
نییــە بــۆ ئەوەی دەســەڵات لە دەســتی یەك 

كەسدا چڕبكرێتەوە.
فــرە  ســیكۆلار،  كۆمەڵگەیەكــی  توركیــا 
ئاییــن و فــرە نەتەوەیە كە لە تــورك، كورد، 
یۆنانــی، ئەرمەنــی، لاز، چەركــەس، عــەرەب 
و موســوڵمان، مەســیحی، عەلەوی و جوو... 
پێكدێت. ئەگەر زۆرینەیەكی ڕێژەیی میانڕەوانی 
ئایینــی بیانەوێــت بــۆ هەمیشــە حوكمڕانــی 

توركیا بكەن، ئەوا وڵات هەرگیز ســەقامگیری 
بەخۆیــەوە نابینێــت. ئامــاژە سیاســییەكانی 
ئەمڕۆی توركیا، هەرچەندە بە تەواوی هێڵیان 
بەسەر دیموكراسیدا نەهێناوە، بەڵام نوقڵانەی 
قۆناغێكی دژوارە لە ماراســۆنی دیموكراســیدا 
لە توركیا كە پێدەچێ دەســكەوتەكانی پەنجا 
ساڵی ڕابردووی دیموكراسی لەو وڵاتەدا بخاتە 
بــەردەم مەترســی و بــە ئاراســتەی تاكڕەوی 

ببات.
هەرچەنــدە توركیــا خاوەن سیســتەمێكی 
ڕێژەیــی هەڵبژاردنــی دیموكراتیانەیــە، بەڵام 
گەلێــك لــە تایبەتمەندییەكانی سیســتەمێكی 
دیموكراســی لیبراڵی تێدا نییە و دەكرێ بڵێین 
سیستەمێكی دیموكراسی نوێنەرایەتییە كە لە 
ڕێگەی یاســاوە بەڕێوە دەبرێت و ئارەزوویەكی 
زۆری بــۆ تاكــڕەوی و ناوەڵامگۆیی هەیە. ئەم 
جۆرە سیســتەمە، تەنیا جیاكــەرەوەی نێوان 
كۆمەڵگــە دیكتاتۆرییــەكان و كۆمەڵگە لیبراڵ 

دیموكراتەكانە.
ئەمــڕۆ پرۆســەی دیموكراســی لــە توركیا 
تووشــی لادان و دابڕان بووە و دامەزراوەكانی 
دیموكراســی لــەم وڵاتــەدا نەیانتوانیــوە بــە 
تــەواوی ململانێ سیاســییەكان رووماڵ بكەن، 
هەربۆیە ئەتمۆسفێری سیاسی توركیا تووشی 
ناســەقامگیری و گــرژی و ئاڵۆزییەكــی زۆر 
هاتــووە. توركیا ئەمڕۆ زیاتر لەوەی بۆ ئایندە 
بڕوانــێ، چــاوی بڕیوەتــە ڕابردوو. ســامۆئیل 
هانتینگتۆن دەڵێ: "گەورەترین وانەی مێژووی 
دیموكراتیزەكــردن ئەوەیە كە كارە قورســەكە 
كۆتاییهێنــان نییە بە رژێمێكــی نادیموكراتی، 
بەڵكوو دروستكردنی دامودەزگای سەقامگیری 

دیموكراسییە".

رێبوار كەریم وەلی
 rebwar.karim@rudaw.net

نێوانــی  كــە  وە   2015 حوزەیرانــی  لــە 
بزووتنەوەی گۆڕان و پارتی )تێكدرا(، سەرباری 

ئەوەی كە هێشــتا دەرفەت مابوو نەوشــیروان 
مستەفا پڕۆسەكە بەرەو ئاقارێكی دیكە ببات، 

دەركەوت ئەولاد و ئەحفادی جەلال تاڵەبانی 
و برایــم ئەحمــەد، هێندە هەرزە و ناشــی نین 
لە دنیای سیاســەتدا. كــورد گوتەنی نانێكیان 
فێربوونــە  و  خــواردووە  تاڵەبانیــدا  لەگــەڵ 
چۆن لــە هەموو زرووفێكدا "ســەرئاو بكەون". 

راستیەكیشیان لای نەیارەكانی خۆیان دروست 
كــردووە كــە بنەماڵەكــەی ئــەوان بــە هەموو 
هەڵكشــان و داكشانەكانیەوە، ئەمری واقیعێكن 
كــە دەبێ نەك هەر مامەڵەیان لەگەڵدا بكرێت، 
بەڵكــو حیسابیشــیان بۆ بكرێــت. پارتی وەك 

بــەڵام لــە كۆتاییدا لــە رووی سیاســییەوە 
بزووتنەوەكــەی بەتەمــای خوا بەجێهێشــت 
و، جگــە لــە تەراجوع بۆ باوەشــی یەكێتی 
و دێژەدان بــە كۆنەقینی مێژوویی رۆژگاری 
جەلالــی مەلایــی، مــاڵ و موڵكێكــی زۆر و 
زەوەند بۆ منداڵەكانی و ســەركردایەتییەكی 
لاوازی بێئیرادەی بۆ بزووتنەوەكەی، چیدی 
لــەدوای خۆی بەجێنەهێشــت. نەوشــیروان 
مســتەفا لــەوە زیاتری پێدەكــرا كە كردی، 
یان خەڵكی لە دەوری دروشمێك كۆكردەوە 
كە لە بنەڕەتدا خۆیشــی بڕوای پێی نەبوو؟ 
بەڵام راســتییەك هەیە كە ئۆپۆزیسیۆنی بێ 
چــەك و بەهێــز لەگەڵ بزووتنــەوەی گۆڕان 
و نەوشــیروان مســتەفادا هاتە نــاو ژیان و 
ئەدەبیاتی سیاســییەوە. بۆ كەسێكی وەكو 
نەوشــیروان مســتەفا كــە هەمــوو تەمەنی 
لــە شــاخ و لەشــەڕدا و لــە قەڵاچۆكردن و 

ســڕینەوەی نەیارەكانیــدا بەســەر بردبوو، 
بــێ  رابەرایەتــی بزووتنەوەیەكــی ســڤیلی 
چــەك زۆر زەحمەت بوو. ئــەو توانی وەكو 
گاندی فەلســەفەی ناتوندوتیژیــی فیزیكی، 
خۆپێشاندان و ناڕەزایەتی دەربڕینی مەدەنی 
بكاتــە بناغەیــەك بــۆ نەوەكانــی داهاتوو. 
بەڵام ئەمــڕۆ بزووتنەوەكەی ئەویش لەڕووی 
جەســتەییەوە تووشی هەمان پەتای حیزبی 
دایك )یەكێتی( بــووە و ئەگەری لێكترازان 
و جیابوونــەوەی دیكــە تێیــدا زۆر بەهێزە. 
بزووتنەوەكــە دەمێكە كۆتایی تەمەنی خۆی 
راگەیانــدووە و تەكەتــول و باڵباڵێنــی تێدا 
دروســت بــووە، بەتایبەتیش كە ئێســتا بێ 

خاوەن سەیر دەكرێت.
ئــەو ئایدیۆلۆژیایــەی كــە خەڵكــی لــە 
دەوری كۆمەڵەی رەنجــدەران كۆكردبووەوە 
بزووتنــەوەی  درووســتبوونی  هەوێنــی  و 

گۆڕانیــش بــوو، ئێســتا بەهاكانــی خــۆی 
لەدەســت داوە، بەرژەوەنــدی و رێككەوتنی 
ژێربەژێــری كەســانی دەستڕۆیشــتووی ناو 
بزووتنەوەكــە بەتایبەتیــش میراتگرەكانــی 
نەوشیروان مستەفا لەگەڵ ماڵباتی تاڵەبانی 
ســوورەتی  خوێندنــی  ئەحمــەد،  برایــم  و 
یاســینە لەســەر پاشــماوەی ئــەوەی كــە 
مــاوە و، بێئیرادەیی سیاســی لــە بڕیاردان 
و پشــتتێكردنی شــەقامیش )بەتایبەتیــش 
مایــس(،  12ی  هەڵبژاردنەكانــی  دوای 
نیشــانەی ئەوەن كە بزووتنەوەكە یان دەبێ 
گۆڕانێكی جدی لە ســتراكچەری بەڕێوەبردن 
و ئاراستەی سیاســیی خۆیدا بكات، یانیش 
ئەوەتا وەكــو حیزبێكی بچووكی پاشــكۆی 
یەكێتــی )لــە ناواخنــدا( و، لــە باشــترین 
حاڵــدا ركابەرێكی بــێ زەرەری یەكێتی )لە 

رواڵەتدا( بمێنێتەوە. 

گەورەترین حزبی كوردستان هەمیشە سیلەی 
چاوی لە سلێمانییە و تا ئەوكاتەی كە بتوانێ 
قســەیەكی بۆ كردن هەبێ لــە بەڕێوەبردن و 
ئیدارەدانی ئــەو دەڤەرە، مەجبــوورە لەگەڵ 
لایەنێــك یــان چەنــد لایەنێــك لــە كەناڵــی 
جیاجیــاوە پەیوەندی و رێككەوتنی هەبێ. تا 
ئەم ســاتەوەختە كە چەندین حیزبی دیكەش 
لە ســلێمانی هــەن و ئیدیعای ئــەوە دەكەن 
كە پەرێزیان زۆر لە یەكێتی پاكترە، هێشــتا 
یەكێتــی )بــەو هەمــوو بێســەروبەرییەی كە 
تووشــی بووە( تاكە ئەڵتەرناتیڤی پارتییە بۆ 
حوكمڕانــی. گرفتی ســەرەكیی ئەو لایەنانەی 

كە لە یەكێتــی جودا بوونەتەوە یان دەبنەوە 
)بە بزووتنەوەی گۆڕانیشــەوە( ئەوە بوو كە 
هیچیان نەیانتوانی ژێرخانی سەربازی، ئەمنی 
و دارایی یەكێتی لەگەڵ خۆیاندا ببەن. ئەوان 
دەنگــدەر و كادیــری یەكێتییــان بــرد، بەڵام 
بــۆ یەكێتــی چ زۆرە دەنگــدەر زۆرە! ئەگەر 

دەنگدەریش نەبێ، كورسییەكیان بەسە!!
هەڵبژاردنەكانی مانگی ئەیلول دەرفەتێكە 
بــۆ لایەنەكان كە بتوانن هێزی بازووی خۆیان 
لە كوردســتان تاقیبكەنــەوە. یەكێتی قەڵای 
بەغــدای لــێ داگیر كــردوون و وا بەئاســانی 
تەســلیمیان ناكاتــەوە. بۆیــە تاكــە رێگە بۆ 

دەرچــوون لــەو سیاســەتە شــەرمنانەی كە 
حیزبەكانــی ســلێمانی پێــڕەوی دەكــەن و 
غارەغــاری بەغدا دەكــەن، ئەوەیە كە بتوانن 
وەك ئیدیعــا دەكــەن، بەشــێك لــە ژێرخانی 
یەكێتی )بە كۆســرەت رەسوڵیشەوە( لە ژێر 
دەســتی گروپــی خیانەتــی 16 ی ئۆكتۆبەر 
دەربهێنــن، ئەگەرنا تا قیامــەت هەمان تاس 
و حەمامــە و، تــورك گوتەنی دەبێ چاوەڕێی 
بەهارێكــی دیكــە بكەن، یانیــش تفی خۆیان 
بلێســنەوە و لــە دەرگــەی ماڵــی ئــەولاد و 
ئەحفادیــان بدەنەوە و بڵێن "ســەد رەحمەت 

لە كفندز".

پێكهێنانــی  دەســتپێكردنی  وادەی 
حكومــەت لــە بەغدا جــارێ دیــار نییە و 
وادیارە كەســیش پەلەی نەبێ. تا شــیعە 
بەتەواوەتــی لە نێــوان خۆیانــدا یەكلایی 
بەخــۆ  فیدراڵیــش  دادگای  نەبنــەوە، 
ناكەوێــت. پێدەچێ ناڕەزایەتی حیزبەكانی 
كوردســتانیش نەتوانــێ هیچ لە ئەســڵی 
مەســەلەكە بگۆڕێت و، ئەنجامــەكان كەم 
تــا زۆر هــەر ئەوەن كە ئێســتا هەیە. بەو 
پێیــەش كــە یەكێتــی و پارتــی بڕیاریان 
داوە لــە بەغدا پێكەوە بن، پێناچێ پارتی 
بیەوێــت گۆڕانێكــی بنچینەیی لــە جۆری 
بەشداریكردن لە حكومەتی بەغدادا بكات. 
رەنگبێ ئەمجارەشــیان لــە پێناو هەندێك 
بەرژەوەندیــی ناوخۆیــی و هێشــتنەوەی 
یەكێتــی لە گۆڕەپانی سیاســیدا، جارێكی 
دیكــە رازی بێــت پۆســتی ســەرۆككۆمار 
لای یەكێتــی بمێنێتــەوە، بەتایبەتیش كە 
پارتــی كێشــەی لەگەڵ فوئاد مەعســومدا 
نییە. ئەگەرچی بۆچوونێك هەیە كە دەبێ 
ئەمجارەیان كورد سەرۆككۆمارێكی بەهێز و 
كاریگەر بنێرێتە بەغدا، بەڵام پارتی ئامادە 
نییە ریســك بەو مەسەلەیەوە بكات و دڵی 

یەكێتی لەخۆی بتۆرێنێ.

رەنگبێ هەر 
فوئاد بێت

هەرزەكانی سیاسەت

دیسان سلێمانی 
دووگیانە

رابەر تەڵعەت
 

"زەمەن بەرەو دیموكراسی دەچێت، 
دیموكراسی هەموو جیهان دەگرێتەوە".

  سامۆئیل هانتنگتۆن

ئازاد وەڵەدبەگی

سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی

چۆپی 
دەبێتە دیزاینەر


